
ᔨᓂ ᐅᒡᔪᖅ 
(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 8, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ 
ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): 
ᖁᔭᓐᓇᒦᖔᓯᑦ ᐃᖅᓱᒃᑏ. ᐅᓪᓗᒥ ᐃᓇᒍᒪᓕᕐᒥᔭᕋ 
ᒥᔅ ᐅᒡᔪᖅ ᐱᒋᐊᖅᑎᑦᑎᒍᓐᓇᖁᓪᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᖔᓯᑦ, ᐃᖅᓱᒃᑏ ᐊᒻᒪᓗ ᒥᔅ 
ᐅᒡᔪᖅ. ᐅᓐᓄᓴᒃᑯᑦ. ᑐᓐᖓᓱᒋᔅᓯ. ᑕᐃᒪ 
ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ 
ᓇᓗᓇᐃᕆᐊᖃᕋᒃᑭᑦ ᐊᑐᒐᕗᑦ. ᐊᐃᑉᐹᓂᑦ. 
ᒥᓂᔅᑐᐃᑦ ᐅᖃᐅᓯᔅᓴᖏᑦ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏ  
 
ᐊᖓᔪᖅᑳᑉ ᐅᖃᐅᓯᖓ 022 - 3(3): ᓂᕿᒃᓴᓄᑦ 

ᐊᓐᓄᕌᒃᓴᓄᓪᓗ ᐃᑲᔫᑎᒃ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᒫᓐᓇᐅᔪᖅ ᐅᖃᑲᐃᓐᓇᕈᒪᔪᖓ 
ᐊᑭᑦᑐᕆᐊᕈᑕᐅᔪᓂᒃ, ᓱᒃᑯᐊᕿᐅᕙᑦᑐᑦ 
ᐊᑭᑦᑐᕆᐊᖅᑕᐅᓂᐊᕐᓂᖏᓐᓂᑦ. 
 
ᐅᖃᖅᑏ, ᐊᖏᖅᑕᐅᓚᐅᖅᑐᑦ $3 ᒥᓕᐊᓐ 
ᐱᕕᖃᖅᑎᑦᑎᓂᐊᖅᑐᑦ ᓲᕐᓗ ᑭᒡᒐᖅᑐᐃᔪᑦ 15 
ᐳᓴᖓᓂᒃ ᓂᕿᑖᕈᑕᐅᔪᓐᓇᐸᑦᑐᓄᑦ. ᑕᐃᓐᓇ 
ᓱᕐᕋᓚᐅᖅᓯᒪᖏᒻᒪᑦ 2005-ᒥᓂᑦ.  

ᐊᓐᓄᕌᖅᑖᕈᑎᐅᕙᑦᑐᑦ 35 ᐳᓴᓐᑎ ᐅᖓᑖᓄᑦ, 
$50-ᑖᖃᑦᑕᕐᓂᐊᓕᖅᑐᑦ ᑕᖅᑭᑕᒫᑦ ᑕᐃᒃᑯᓄᖓ 
ᐱᕙᑦᑐᓄᑦ. ᐊᒻᒪᓗ ᐅᑭᐅᒃᑯᑦ ᐅᐱᕐᖔᑯᓪᓗ 
ᐊᓐᓄᕌᖅᑖᕈᑎᖏᑦ ᐊᑕᐅᑦᑎᑰᖅᑕᐅᒍᓐᓇᖅᑐᑎᑦ. 
ᑖᓐᓇ ᐊᓐᓄᕌᖅᑖᕈᑎᐅᕙᑦᑐᖅ ᓱᕐᕋᓚᐅᖅᓯᒪᖏᒻᒪᑦ 
ᓄᓇᑦᓯᐊᖑᓱᖓᖅᑎᓪᓗᑕ ᓱᓕ ᑕᐃᒪᐃᓚᐅᕐᖓᑦ. 
 
ᒫᓐᓇᐅᔪᖅ 90 ᐳᓴᓐᑎᖏᓐᓃᑦᑐᑦ ᑕᖅᑭᑕᒫᑦ 
ᓱᒃᑯᐊᕿᕙᑦᑐᑦ, ᐃᑲᔪᖅᑕᐅᕙᒻᒪᑕ ᓂᕿᑖᕈᑎᔅᓴᓄᑦ 
ᐃᑲᔪᖅᑐᒋᑦ ᐃᓚᒌᓪᓗ, ᐃᒫᒃ ᖃᐅᑕᒫᖅᓯᐅᑎᓂᑦ 
ᐃᓅᓇᓯᐊᕈᓐᓇᑦᑎᐊᖁᓪᓗᒋᑦ ᓂᕆᔪᓐᓇᕈᑎᓪᓗ, 
ᐱᓗᐊᖅᑐᒥᒃ ᓱᕈᓯᑯᓗᐃᑦ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᒻᒪ 
ᐃᓅᓯᕐᒥᒃ ᐱᐅᓯᕚᓪᓕᑎᑦᑎᒐᓱᐊᕈᒪᓪᓗᑎᒃ 
ᓄᓇᕗᒻᒥᐅᓄᑦ ᐊᔪᖅᓴᓗᐊᕈᓐᓃᑎᑦᑎᓗᑎᒃ. 
ᐊᒥᓱᕈᕆᐊᖅᑕᐅᓂᖏᑦ ᓂᕿᑖᕈᑏᑦ, 
ᐊᓐᓄᕌᖅᑖᕈᑏᑦ ᑭᓐᖒᒪᔭᐅᒻᒪᕆᑉᐳᑦ ᓄᓇᕗᒻᒥᐅᓄᑦ. 
 
ᐅᖃᖅᑏ, ᑕᕝᕙᓂ ᓱᒃᑯᐊᕿᓂᐅᕙᑦᑐᒥ 
ᒪᓕᒐᓱᐊᖃᑦᑕᕐᖓᑕ ᒪᓕᑦᑕᐅᔪᓂᑦ ᑕᕝᕙᓂ 
ᑕᒪᑉᑕᒥ. ᐃᓕᓐᓂᐊᖅᑐᓕᕆᔨᒃᑯᑦ ᐱᓗᐊᖅᑐᒥᒃ 
ᓱᒃᑯᐊᕿᕙᑦᑐᑦ ᐃᓄᑑᔾᔨᒍᓐᓇᖏᒻᒪᑕ ᑕᒪᔅᓱᒥᖓ. 
ᒐᕙᒪᒃᑯᑦ ᐱᓕᕆᕕᖏᑦ, ᐃᓄᐃᑦ ᑲᑐᔾᔨᖃᑎᒌᑦ, 
ᓄᓇᖃᖅᑑᔪᑦ, ᕼᐊᒻᒪᓚᒃᑰᔪᓪᓗ ᑕᒪᒃᑯᓄᖓ 
ᐃᓚᐅᖃᑕᐅᒋᐊᖃᕐᖓᑕ ᐃᓄᖁᑎᑦᑕ ᐃᓅᓯᖏᑦ 
ᐱᐅᓂᖅᓴᐅᖁᓪᓗᒋᑦ. ᕿᓚᓈᖅᐳᖓᓕ ᑖᒃᑯᐊ 
ᐱᓕᕆᖃᑎᒋᖃᑦᑕᕐᓂᐊᕋᒃᑭᑦ ᑕᒪᑐᒧᖓ 
ᑲᒪᓇᓱᐊᖅᑎᓪᓗᑕ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑑ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᒥᓂᔅᑑᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 023 - 3(3): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᖁᓕᒋᔭᖓᓂ 
ᓇᓪᓕᐅᓂᖅᓯᐅᕐᓂᖓᑦ ᓄᓇᕘᒥ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᐅᑉᓗᒃᑯᑦ. (ᑐᓵᔨᑎᒍᑦ) ᐅᖃᖅᑏ, 
ᐊᐃᐳᕈ 1-ᖑᓕᖅᑲᑦ ᑕᒫᓂ ᐊᕐᕌᒍᒥ, ᐊᕐᕌᒍᑦ 
ᖁᓪᓕᖅ ᓇᓪᓕᐅᓂᖅᓯᐅᓛᓕᕐᖓᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥ. 
 
ᖃᐅᒪᓕᕆᔨᒃᑯᑦ ᐊᐃᐳᕈ 1 2001-ᖑᑎᓪᓗᒍ 
ᑕᐃᒃᑯᐊ ᐊᐅᓚᐅᑎᖃᕐᕕᐅᔪᑦ ᓄᓇᓕᓕᒫᓐᓂ 
ᐊᐅᓚᑕᐅᖃᑦᑕᓚᐅᖅᓯᒪᒐᓗᐊᕐᖓᑕ 
ᖃᐅᒻᒪᖅᑯᑎᓕᕆᔨᒃᑯᓐᓂᑦ. ᓯᕗᓂᐊᒍᓪᓗ, 
ᐅᑭᐅᑕᖅᑐᒥᑦ ᑲᓇᑕᒥ ᖃᐅᒻᒪᖅᑯᑎᓕᕆᔨᒃᑯᖏᑦ. 
ᓄᓇᕗᒻᒧᑦ ᐆᒻᒪᖅᑯᑎᐅᓕᓚᐅᖅᓯᒪᔪᑦ 
ᓴᖅᑭᑕᐅᓚᐅᖅᓯᒪᔪᑦ ᓄᓇᕗᒻᒥ 25-ᖑᔪᓄᑦ 
ᓄᓇᓕᓐᓄᑦ ᑲᒪᓂᐊᕈᑎ. 
 
ᐅᖃᖅᑏ, ᓄᓇᕗᒻᒥ ᐃᒫᒃ ᐱᓂᖅᐹᖑᒻᒪᑦ 
ᐊᐅᓚᑦᑎᕙᑦᑐᑎᑦ ᐊᐅᓚᐅᑎᖃᕐᕕᐅᔪᓂᑦ. 
ᖃᓪᓗᓈᓪᓕ ᓄᓇᖓᓐᓂ ᐃᒫᒃ, 
ᓇᓕᐊᒡᒎᕐᕕᖃᖃᑦᑕᓐᖏᓐᓇᑦᑕ ᐊᒻᒪᓗ ᑕᒪᒃᑯᐊ 
ᑕᐅᕙᓂ ᐅᐊᓕᓂᓐᓃᖅᑐᓄᓪᓗ ᐊᔾᔨᒋᖏᒥᒻᒪᒍ.  
 
ᐅᖃᖅᑏ, ᒪᓕᖃᑦᑕᕋᑦᑕ ᒪᓕᑦᑕᐅᒋᐊᖃᖅᑐᓂᒃ 
ᐃᓄᐃᑦ ᖃᐅᔨᒪᔭᑐᖃᓐᖏᓐᓂᒃ 
ᐆᒻᒪᖅᑯᑎᓕᐅᕋᓱᐊᖅᑎᓪᓗᑕ ᓄᓇᕗᒻᒥᐅᓄᑦ. 
ᑕᒪᓐᓇ ᒪᓕᖃᑦᑕᖅᑕᕗᑦ ᐱᓕᕆᖃᑎᒌᓐᓂᕐᒧᑦ,  

ᖃᓄᖅᑑᓂᕐᒧᑦ, ᐋᔩᖃᑎᒌᓐᓂᒃᑯᑦ ᐊᒻᒪᓗ ᐊᕙᑎᓂᑦ  
ᑲᒪᑦᑎᐊᓂᕐᒥᒃ. ᑕᒪᒃᑯᐊ ᐃᓱᒪᒋᓪᓗᒋᑦ ᖁᓪᓕᒃᑯᑦ 
ᑐᒑᕆᔪᓐᓇᑦᑎᐊᓕᕋᑦᑎᒍ 98 ᐳᓴᖓᒍᑦ ᑕᒪᒃᑯᐊ 
ᐆᒻᒪᖅᑯᑎᖃᖅᑎᑎᓪᓗᑎᑦ. ᐄ, ᑕᐃᒪ 
ᓂᓪᓚᓱᑦᑐᐊᓘᕙᒃᑲᓗᐊᖅᑎᓪᓗᒍ ᑕᒫᓂ 
ᐊᐅᓚᓂᕆᕙᑦᑕᑎᓐᓂ ᑕᐃᒪᐃᑦᑐᖅ.  
 
ᐅᖃᖅᑎᑦᑎᔩ, ᑕᐃᒪᓕ ᖁᓪᓕᕐᒥ 
ᐆᒻᒪᖅᑯᑎᓕᕆᔨᒃᑯᑦ ᐱᕙᓪᓕᐊᓂᖃᑦᑎᐊᕈᒪᕗᑦ 
ᐱᕈᖅᐸᓕᐊᑦᑎᐊᕐᓗᑎᒃ ᐃᓄᒋᐊᔅᓯᕙᓪᓕᐊᑎᓪᓗᑕ 
ᐊᒻᒪᓗ ᑮᓇᐅᔭᖅᑖᕈᑏᑦ 
ᑕᒪᔾᔭᐅᕙᓪᓕᐊᓕᖅᑎᓪᓗᒋᑦ. ᑕᒪᒃᑯᐊ 
ᑭᖑᕝᕕᕐᓂᐊᕐᖓᑕ ᐱᑐᖃᐅᓂᖅᓴᐅᔪᑦ 
ᐱᕈᖅᐸᓪᓕᐊᖃᑕᐅᓂᐊᕋᑦᑕ ᓄᓇᕗᒻᒥ. ᐊᒻᒪᓗ 
ᐊᓯᖏᑎᒍᑦ ᐱᓇᓱᐊᖃᑦᑕᕐᓂᐊᕆᓪᓗᑕ 
ᑐᕚᖃᓗᐊᕐᓂᐊᖏᒻᒪᑕ ᓄᓇᕗᒻᒥ ᐅᖅᓱᐋᓗᓐᓂᒃ 
ᐊᑦᑐᐃᑲᒻᒪᓐᓂᖓᓂᓪᓗ ᐊᕙᑎᑦᑎᓐᓄ.  
 
ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᓐᓂ ᑲᔪᓯᑦᑎᐊᕈᓐᓇᓂᐊᖅᑯᑦ 
ᖁᕕᐊᓱᒍᑎᖃᖅᑎᓪᓗᑕ ᖁᓕᓂᑦ ᐊᕐᕌᒍᓂᑦ 
ᐊᐅᓚᓂᖃᓕᖅᑎᓪᓗᒋᑦ ᐊᐃᐳᕈ 1-ᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐊᕐᓇᖏᓐᓄᑦ ᑲᑐᔾᔨᖃᑎᒌᖏᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 024 - 3(3): ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᖓᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᐃᑦ ᐅᓪᓗᒋᒻᒪᒍ. ᐅᖃᖅᑎᑦᑎᔩ,  
ᐊᕐᕌᒍᑕᒫᖅ ᒪᑦᓯ 8-ᖑᓕᕌᖓᑦ ᐃᓄᐃᑦ 
ᓄᓇᕐᔪᐊᓕᒫᒥ ᑖᓐᓇ ᐃᓕᓴᖅᓯᓲᖑᒻᒪᑕ ᐊᕐᓇᐃᑦ 
ᐅᓪᓗᖓᓂ. ᑕᒪᕐᒥᓕᒫᖅ ᓄᓇᕐᔪᐊᕐᒥᐅᑦ 
ᖁᕕᐊᓲᑎᖃᖅᖢᑎᑦ ᐊᕐᓇᐃᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐅᕝᕙᓘᓐᓃᑦ  
ᓂᕈᐊᖅᑕᐅᓯᒪᓂᕐᒧᑦ ᒐᕙᒪᓕᕆᓂᕐᒧᑦ ᐊᒻᒪᓗᑦᑕᐅᖅ 
ᐃᓅᓯᓕᕆᓂᕐᒧᑦ ᐱᕙᓪᓕᐊᓂᕆᖃᑦᑕᖅᑕᖏᑦ. 
ᑕᐃᔅᓱᒪᓐᖓᒥᓂᒃ ᐅᓪᓗᒥᒧᑦ ᑕᐅᕗᖓᓗ 
ᓯᕗᓂᔅᓴᑎᓐᓄᑦ. 
 

ᑕᒪᑐᒪᓂ ᐊᕐᕌᒍᒋᓕᕐᒪᒍ 100-ᖑᓪᓗᑎᒃ ᑕᒪᓐᓇ 
ᖁᕕᐊᓲᑎᒋᔭᕗᑦ. ᑕᐃᒪᓐᖓᑦ 100 ᐊᕐᕌᒍᐃᑦ 
ᐊᓂᒍᖅᓯᒪᓕᖅᑐᑦ ᐊᖑᑏᑦ ᐊᕐᓇᐃᓪᓗ ᐊᑕᐅᑦᑎᒃᑯᑦ 
ᓂᕈᐊᕈᓐᓇᖅᓯᓯᒪᕗᑦ, ᐊᒻᒪᓗᑦᑕᐅᖅ 
ᓂᕈᐊᖅᑕᐅᓯᒪᓂᕐᒧᑦ ᐃᓂᖃᕈᓐᓇᖅᖢᑎᒃ 
ᐃᖅᑲᓇᐃᔭᕈᓐᓇᖅᖢᑎᓪᓗ, ᐊᒻᒪᓗ 
ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᖢᑎᑦ 
ᐃᓕᓐᓂᐊᖅᑎᑕᐅᒃᑲᓐᓂᖅᖢᑎᑦ ᑕᒪᓐᓇ 
ᐊᔾᔨᒌᑎᑕᐅᑦᑎᐊᕆᐊᖃᕐᓂᐅᑉ ᒥᔅᓵᓄᑦ. 
 

ᐅᖃᖅᑎᑦᑎᔩ, ᐅᓪᓗᒥ ᓯᕗᓕᖅᑎᐅᓪᓗᖓ ᐊᒻᒪᓗ 
ᒥᓂᔅᑕᐅᓪᓗᖓ ᐊᕐᓇᓄᑦ ᑖᒃᑯᐊ 
ᓄᓇᕗᒻᒥᐅᖃᑎᓕᒫᒃᑲ ᖁᕕᐊᓱᒍᑎᖃᑎᒋᔪᒪᕙᒃᑲ 
ᑕᒪᕐᒥᓕᒫᑦ ᓄᓇᕗᒻᒥ ᐊᒻᒪᓗ ᑲᓇᑕᓕᒫᒥ. 
ᐊᒻᒪᓗᑦᑕᐅᖅ, ᐃᓕᓴᕆᑦᑎᐊᕐᓗᒋᑦ 
ᖁᕕᐊᓲᑎᒋᓗᒍᓗ ᑕᒪᓐᓇ ᐊᕐᓇᐃᑦ ᐅᓪᓗᖓ 
ᓄᓇᕐᔪᐊᓕᒫᒥ ᐅᓪᓗᒥ. ᐊᕐᓇᐃᑦ ᐱᒻᒪᕆᐊᓘᓐᓂᑦ 
ᐱᓕᕆᖃᑦᑕᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ, 
ᐃᓅᓂᑦᑎᓐᓂᒃ, ᐊᒻᒪᑦᑕᐅᖅ ᓂᕕᐊᖅᓵᑦ 
ᐸᕐᓇᒋᐊᖃᕆᕙᕗᑦ ᓄᓇᕗᒥ ᐅᓪᓗᒥ ᑕᐃᒪᓐᓇ 
ᓯᕗᓕᖅᑎᐅᕙᓪᓕᐊᓂᕐᒧᑦ ᓯᕗᓂᔅᓴᑎᓐᓂ 
ᐸᕐᓇᖁᓪᓗᒋᑦ.  
 

ᐅᖃᖅᑎᑦᑎᔩ, ᒫᓐᓇᐅᔪᖅ ᓄᓇᕗᑦ ᑕᐃᒪᓐᖓᑦ 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᕙᓪᓕᐊᒻᒪᑕ 
ᑕᒪᒃᑯᓂᖓ ᐊᕐᓇᓂᑦ ᐃᑲᔪᖅᑐᐃᓪᓗᑎᑦ 
ᓯᕗᓕᖅᑎᔅᓴᐅᕙᓪᓕᐊᓂᐊᕐᓂᖏᓐᓄᑦ. ᐊᒻᒪᓗᑦᑕᐅᖅ, 
ᑖᒃᑯᐊ ᐱᖃᑎᒋᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᖁᓪᓖᑦ ᑲᑎᒪᔨᖏᑦ ᐊᕐᓇᓄᑦ. ᑖᒃᑯᐊ ᑲᑐᔾᔨᓪᓗᑕ 
ᑲᑎᒪᕕᔾᔪᐊᑎᑦᑎᓚᐅᕋᑦᑕ ᐊᕐᓇᐃᑦ ᓂᐱᖏᑦ 
ᓯᕗᓕᖅᑎᐅᓂᕐᒧᑦ ᑲᑎᒪᕕᔾᔪᐊᕐᓂᖅ 
ᐅᑭᐊᔅᓵᖑᓚᐅᖅᑐᒥ. ᑕᒫᓂ ᐅᖓᑖᓃᑦᑐᑦ 140 
ᐊᕐᓇᐃᑦ ᓄᓇᕗᓕᒫᒥ ᑎᑭᑦᑐᓐᓇᓚᐅᕐᒪᑕ ᐃᓄᐃᑦ 
ᓄᓇᖏᓐᓃᖔᖅᑐᑦ, ᐊᒻᒪᓗᑦᑕᐅᖅ 
ᒐᕙᒪᒃᑯᓐᓃᖔᖅᖢᑎᑦ. ᑖᒃᑯᐊ ᑲᑐᔾᔨᖃᑎᒌᓐᓂᕐᒧᑦ 
ᐱᓪᓗᑎᑦ, ᐊᒻᒪᓗ ᐃᑲᔪᖅᑐᐃᖃᑎᒌᓐᓂᕐᒧᑦ ᐊᕐᓇᐃᑦ 
ᓯᕗᓕᖅᑎᐅᔪᔅᓴᖏᓐᓄᑦ ᐱᓪᓗᑎᑦ ᓄᓇᕗᒻᒥ. 

ᐊᒻᒪᓗ ᓱᓕᑦᑕᐅᖅ ᒫᓐᓇᐅᔪᖅ ᐃᑲᔪᖅᑐᖅᖢᒋᑦ 
ᑖᒃᑯᐊ ᐊᕐᓇᐃᑦ ᓯᕗᓕᖅᑎᐅᔪᑦ ᓄᓇᕗᒻᒥ, ᑖᒃᑯᐊ 
ᖁᓪᓕᑦ ᑲᑎᒪᔨᖏᑦ ᐊᕐᓇᐃᑦ ᐊᕐᕌᒍᑕᒫᑦ 
ᑐᓂᓯᓲᖑᒻᒥᒻᒪᑕ ᑐᓐᓂᖅᑯᓯᐊᒥᒃ. 
ᖁᕕᐊᓲᑎᒋᔭᐅᓪᓗᑎᑦ ᑖᒃᑯᐊ 
ᐃᑲᔪᖅᑐᒐᔅᓴᑦᑕᐅᓪᓗᑎᒃ ᑕᑯᒥᓇᒐᔅᓴᑦᑎᐊᕙᐅᓪᓗᑎᒃ 
ᑕᒪᒃᑯᓂᖓ ᐊᑭᓕᖅᑐᖅᑕᐅᓐᖏᒃᖢᑎᒃ 
ᐱᓕᕆᖃᑦᑕᓂᕐᒧᑦ, ᐊᒻᒪᓗ ᐅᖃᐅᔾᔪᐃᔨᐅᓂᕐᒧᑦ, 
ᑲᒪᔨᐅᓂᕐᒧᓪᓗ ᐊᓯᒥᓐᓄᑦ. ᑕᐃᒪᓐᓇᑦᑕᐅᖅ ᑕᐃᒪ 
ᓂᕆᐅᑦᑎᐊᖅᐳᖓ ᑖᒃᑯᐊ ᓇᓗᓇᐃᖅᑕᐅᓛᕐᒥᒻᒪᑕ 
ᑭᓇᐅᓛᕐᒪᖔᑦ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ ᑕᐃᓐᓇ 
ᑕᐃᔭᐅᒐᔭᖅᑐᖅ ᐊᑎᖓ.  
 

(ᑐᓵᔨᑎᒍᑦ) ᑭᖑᓪᓕᖅᐹᒥᒃ, ᐅᖃᖅᑎᑦᑎᔩ, ᔮᓄᐊᕆ 
2001-ᖑᑎᓪᓗᒍ ᓯᓚᕐᔪᐊᕐᒥ ᑲᑎᒪᔨᕐᔪᐊᖏᑦ 
ᐃᓕᑕᖅᓯᓚᐅᕐᒪᑕ ᑕᒪᒃᑯᐊ ᐊᕐᓇᐃᑦ ᐊᖑᑏᓪᓗ 
ᐊᔾᔨᒌᑎᑕᐅᒋᐊᖃᕐᓂᖏᓐᓂᒃ, ᐃᑲᔪᖅᑐᐃᓗᑎᑦ 
ᐊᕐᓇᐃᑦ ᓴᓐᖏᓂᖏᓐᓂ ᖁᕕᐊᓱᒍᑎᖃᕐᓗᑎᑦ 
ᐊᐅᓚᑦᑎᓗᑎᓪᓗ ᓯᓚᕐᔪᐊᒥ ᐊᕐᓇᓄᑦ ᑖᓐᓇ 
ᑎᒥᐅᔪᖅ ᓯᓚᕐᔪᐊᕐᒥ ᑲᑎᒪᔨᕐᔪᐊᖑᔪᓄᑦ 
ᐱᔪᓐᓇᑎᑦᑎᒍᓐᓇᕐᓗᑎᑦ ᐊᕐᓇᓂᓪᓕ. ᑕᐃᒪᓕ 
ᖁᔭᒋᒍᒪᕙᒃᑲ ᓯᓚᕐᔪᐊᓕᒫᒥ ᐊᕐᓇᐃᑦ ᐊᒻᒪᓗ 
ᑲᓇᑕᒥ ᑲᑎᒪᔨᕋᓛᖑᔪᑦ ᐊᕐᓇᓄᑦ ᑲᓇᑕᒥ 
ᐱᕙᓪᓕᐊᔭᐅᓯᒪᓂᖓᓄᑦ. ᑲᔪᓯᑦᑎᐊᖁᓂᐊᖅᑲᒃᑲ 
ᑕᕝᕙᓂ ᐱᓕᕆᑎᓪᓗᒋᑦ ᑕᕝᕙᓂ ᓄᑖᖑᔪᒥ 
ᐱᒻᒪᕆᐅᔪᒥᓪᓗ ᑎᒥᒻᒥ.  
 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᒍᑎᖃᖅᐳᒍᑦ 
ᐊᕐᓇᓂᑦ ᓄᓇᓕᓐᓂᖃᖃᑕᐅᓪᓗᑎᑦ ᓯᕗᓕᖅᑎᐅᔪᑦ 
ᐊᒻᒪᓗ ᐊᔾᔨᐅᖏᑦᑐᓂᑦ ᐱᕙᑦᑐᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐊᕐᓇᓕᒫᑦᑎᐊᑦ 
ᐅᓪᓗᖃᑦᑎᐊᕕᔾᔪᐊᕆᔅᓯ. ᒥᓂᔅᑑᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 025 - 3(3): 

ᑐᑭᓯᒋᐊᖅᑎᑦᑎᓂᕐᒧᑦ ᑲᑎᒪᓃᑦ 
ᐊᐅᓚᑦᑎᔨᐅᔪᓄᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪ ᐃᓚᒋᓪᓗᓂᔾᔪᒃ ᑖᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᒫᒃ 
ᐃᓕᓐᓂᐊᐸᓪᓕᐊᓂᒧᓪᓗ, ᐋᖅᑮᓯᒪᓕᖅᑐᒍᑦ 
ᑐᑭᓯᒋᐊᕈᑎᔅᓴᐅᔪᓂᒃ ᐱᖓᓱᓂᒃ ᐱᓪᓗᐊᑕᐅᔪᓂᒃ.  

 ᐊᖓᔪᖅᑳᕆᔭᐅᔪᑦ ᑲᒪᒋᔭᖏᑦ 
ᐱᓕᕆᐊᖏᓪᓗ; 

 ᑲᒪᓂᕐᒥᒃ ᐃᖅᑲᓇᐃᔭᕆᐊᓕᕋᑖᕐᓂᑯᓄᑦ 
ᖃᐅᔨᓴᖅᑕᐅᔪᓄᑦ; 

 ᐱᓕᕆᑦᑎᐊᓂᕐᒥᒃ ᐊᐅᓚᑦᑎᓂᖅ.  
 
ᐅᖃᖅᑎᑦᑎᔩ, ᑕᒪᒃᑯᐊ ᐃᖅᑲᓇᐃᔭᖅᑎᑎᓐᓂ 
ᐃᓕᓐᓂᐊᖅᑎᑕᐅᖃᑦᑕᕐᖓᑕ ᑕᒪᒃᑯᓇᓐᖓᑦ 
ᐊᑐᖅᑐᑕ ᐊᑐᐊᒐᑦᑎᓐᓂᑦ, ᐊᒻᒪᓗ ᑕᐃᒃᑯᐊ 
ᐱᓕᕆᖃᑦᑕᖅᑐᑎᑦ ᓇᓗᓇᐃᖅᓯᓪᓗᑎᑦ 
ᑲᒪᒋᒋᐊᓕᖏᓐᓂ ᑕᐃᒃᑯᐊ ᐊᖓᔪᖅᑳᕆᔭᐅᕙᑦᑐᑦ 
ᐃᖅᑲᓇᐃᔭᖅᑎᓄᑦ.  
 
ᑕᒪᒃᑯᐊᓕ ᐱᐅᔪᒻᒪᕆᐅᖃᑦᑕᖅᓯᒪᔪᑦ 
ᐃᓕᓐᓂᐊᖅᑎᑕᐅᓂᖏᑦ. ᐊᒻᒪᓗ 
ᐊᔾᔨᒌᓐᖏᕈᓘᔭᖅᑐᓂᑦ ᓄᑖᖑᔪᓂᑦ 
ᐊᖓᔪᖅᑳᖑᔪᓂᑦ ᖃᐅᔨᒪᔪᑐᖃᐅᔪᓄᑦ 
ᐊᒻᒪᓗᑦᑕᐅᖅ ᓂᕆᐅᓐᓂᖃᖅᑐᓄᑦ ᑕᒪᒃᑯᓄᖓ 
ᖃᓄᖅ ᐱᓕᕆᔭᕆᐊᖃᕐᓂᖏᓐᓄᑦ. ᑕᐃᒫᔅᓴᐃᓐᓇᖅ 
ᐊᔾᔨᒌᒥᒃ ᑐᓂᓯᔭᐅᕙᑦᑐᑦ ᖃᓄᑎᒋ ᐃᓱᒪᒋᔭᐅᓐᓇᑎ 
ᐊᖓᔪᖅᑳᖑᓯᒪᓕᕋᓗᐊᕐᒪᖔᑕ. 
 
ᐅᖃᖅᑎᑦᑎᔩ, ᐱᖓᓲᔪᓂᒃ ᐊᕕᑦᑐᖅᓯᒪᔪᓂᒃ ᑕᒪᓐᓇ 
ᑲᒪᒋᔭᐅᕙᑦᑐᖅ. ᑖᒃᑯᐊᓕ ᐋᖅᑭᓯᒪᓂᖏᑦ 
ᑲᑎᒪᓪᓗᑎᑦ ᐊᖓᔪᖅᑳᖃᕐᕕᒻᒥ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓂ ᐅᑭᐅᒃᑯᑦ, 
ᐅᐱᕐᖓᔅᓵᖓᓂ 2011-ᒥ, ᐅᖄᓚᐅᑎᒃᑯᓪᓗ 
ᑲᑎᒪᖃᑦᑕᓛᖅᑐᑎᑦ ᐊᕕᑦᑐᖅᓯᒪᔪᓂᑦ 
ᐊᓪᓚᕝᕕᖏᓐᓂ. ᑕᒪᒃᑯᐊ ᑲᑎᒪᓂᐅᔪᑦ 
ᐊᕙᒃᑯᑕᐅᖃᑦᑕᓂᐊᖅᑐᑦ ᑕᐅᕗᖓ ᓯᕗᒧᑦ 
ᑕᑯᓐᓇᐸᓪᓕᐊᑎᓪᓗᑕ.   
 
ᐅᖃᖅᑎᑦᑎᔩ, ᐊᖏᖅᓯᒪᓂᖅᑎᓐᓄᑦ 
ᐃᓕᑉᐸᓪᓕᐊᑎᓐᓄᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ 
ᑕᐃᒪᐃᑦᑐᓄᓂᓛᒃ ᓄᓇᕗᑦ ᒐᕙᒪᒃᑯᖏᓐᓂ 
ᓴᖅᑭᔮᖅᑎᑦᑎᕗᑦ ᐊᖏᖅᓯᒪᓂᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 3(3): 

ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᑦ (ᐅᒡᔪᖅ) 
 
ᐅᒡᔪᖅ: ᖁᔭᓇᖅᑯᑎᑦ, ᖁᔭᓐᓇᖅᑐᐊᓘᕗᑎᑦ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑉᓗᒥ 
ᓇᖏᕈᑎᖃᖅᑐᖓ ᐃᓕᑕᖅᕼᐃᔪᒪᓪᓗᖓ 
ᕼᐃᓚᕐᔪᐊᓕᒫᓂ ᐊᕐᓇᓄᑦ ᐅᑉᓗᕆᔭᐅᒻᒪᑦ. ᐅᑉᓕᒥ 
ᐃᓕᑕᖅᕼᐃᑦᑎᐊᕋᑉᑕ ᑖᒃᑯᐊ ᐱᕙᓪᓕᐊᓂᖏᓐᓂ 
ᐃᓅᕼᐃᐅᑉ ᐃᓚᖓᓂ, ᕼᐊᓇᐅᒐᐅᑉ ᐃᓚᖓᓂ, 
ᓂᕈᐊᖅᑕᐅᓂᐅᑉᓗ ᐱᕙᓪᓕᐊᓂᖏᓐᓂᒃ ᐊᕐᓇᓂ 
ᕼᐃᓚᕐᔪᐊᓕᐅᒥᒫᖏᑦ. ᐅᖃᖅᑎᑦᑎᔩ, ᑖᑉᑯᐊ 
ᐱᔾᔪᑎᒋᓪᓗᒋᑦ ᐃᓕᑕᕆᔭᐅᖃᑦᑕᖅᑐᑦ 
ᕼᐃᓚᕐᔪᐊᓕᐅᓕᒫᓂ ᐊᕐᓇᐃᑦ ᐅᑉᓗᖓ, ᑖᓐᓇ 
ᐱᒋᐊᖅᑕᐅᔪᕕᓂᖅ ᐊᕐᓇᐃᑦ ᑲᑎᒪᔩᑦ ᓄᓇᕗᑦ 
ᐃᓗᐊᓂ, Status of Women Council-ᒥ 
ᑕᐃᒍᖅᑕᐅᓗᓂ.  
 
ᐅᖃᖅᑎᑦᑎᔩ, ᖁᕕᐊᕼᐅᒍᒪᕗᖓ ᕼᐃᕗᑐᔪᐊᓗᒻᒥ 
ᐃᖏᕐᕋᕋᑉᑕ. ᑭᕼᐃᐊᓂ ᑕᐅᑐᒻᒪᕆᓪᓗᒍ 
ᐃᒪᓐᓇᒻᒪᕆᒃ ᑕᐅᑐᓪᓗᒍ ᕼᐅᓕ ᕼᐃᕗᑐᔪᐊᓗᒥ 
ᐱᔭᕇᖅᑭᒋᐊᖃᖅᑐᒍᑦ. ᐅᖃᖅᑎᑦᑎᔩ, ᑕᕝᕙᓂ 
ᐃᓪᓗᓇᓗᒻᒥ ᖁᕕᐊᕼᐅᒻᒪᕆᑉᑐᖓ 
ᓇᖏᖃᑕᐅᔪᓐᓇᕋᒪ ᓂᕈᐊᖅᑕᐅᕼᐃᒪᕕᒃᑲ 
ᐱᔾᔪᑎᒋᓪᓗᖏᑦ ᑭᒡᒐᑐᕐᓗᒋᑦ. 
ᖁᕕᐊᕼᐅᑦᑐᖓᑦᑕᐅᖅ ᑖᒻᓇ ᐊᕐᓇᐅᖃᑎᓐᓄᐊᕋ 
ᓯᕗᓕᖅᑎᑯᑦ ᑕᒫᓃᖃᑕᐅᔪᓐᓇᕐᒪᑦ. ᑭᕼᐃᐊᓂ 
ᑕᐅᑐᓐᓇᑦᑎᐊᖅᑐᖅ ᒪᓗᕆᓐᓇᓇᐅᖅᖢᒍᓗ ᑕᕝᕙᓂ 
ᐊᕙᑎᐅᓐᖏᓇᖅᑎᓪᓗᒋᑦ ᒪᓕᒐᓕᐅᖅᑎᓐᓇᓗᐃᑦ. 
ᐅᕙᒍᑦ ᓂᐱᖃᕆᐊᖃᖅᑐᒍᑦ ᐊᕐᓇᐅᔪᒍᑦ 
ᕼᐊᓐᖏᕚᓪᓕᕈᓐᓇᖅᑐᒍᑦ ᓂᐱᑦᑎᒍ.  
 
ᐅᖃᖅᑎᑦᑎᔩ, ᑖᒻᓇ ᐅᑭᐅᖅ ᐊᕐᕌᒍ ᓄᑖᖅ 
ᐱᒋᐊᓕᕼᐊᖅᑎᓪᓗᒍ, ᑐᕼᐊᕐᕼᐃᒪᕋᑉᑕ ᒪᕐᕉᒻᒥᓂᒃ 
ᑐᕼᐊᕈᒥᓇᖏᑎᐊᑉᑐᓂᒃ, ᖁᕕᐊᓇᖏᑦᑐᓂᑦ. ᒪᕐᕉᒃ 
ᐊᕐᓈᒃ ᑐᖁᑕᐅᔪᒃ ᐅᖓᒋᔭᒥᓐᓄᑦ ᐅᐃᒥᓐᓄᑦ, 
ᑖᒃᑯᐊ ᑎᒍᔭᐅᓚᕿᑉᓗᑎᑦ, ᐸᓯᔭᒃᓴᐅᓕᖅᑐᑎᑦ 
ᐃᓄᐊᖅᑐᒋᔭᐅᓪᓗᑎᑦ. ᐅᖃᖅᑎᑦᑎᔩ, ᑖᑉᑯᐊ  

ᐃᓄᐊᖅᑕᐅᔪᕕᓃᒃ ᐃᖅᑲᐅᒪᔾᔪᑎᑦᑎᐊᕙᐅᕗᑦ 
ᑕᕝᕙᓂ ᓄᓇᕗᑦ ᐃᓗᐊᓂ. ᑖᒻᓇ ᐊᖏᔪᒻᒪᕆᐅᒻᒪᑦ 
ᓄᓕᐊᕇᓐᓂᖅ, ᐅᐃᒌᓐᓂᖅ ᖁᕕᐊᓇᖏᑐᒻᒪᕆᑦ 
ᐱᑦᑎᐊᖏᔾᔪᑕᐅᖃᑦᑕᖅᑐᑦ ᑕᕝᕙᓂ ᓄᓇᕗᑦ 
ᐃᓗᐊᓂ. 
 
ᐅᖃᖅᑎᑦᑎᔩ, ᐅᖃᖅᑖᕈᒪᓪᓗᖓ ᐊᐱᕆᕗᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑖᓐᓇ ᑭᒡᒐᑐᖅᑎ 
ᐅᐃᒍᔪᒪᒻᒪᒍ ᐅᖃᐅᓯᖓ. ᑖᑦᓱᒧᖓ ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᑭᒡᒐᑐᖅᑏ, 
ᑲᔪᓯᒋᐊᒃᑲᓐᓂᕈᓐᓇᖅᑯᑎᑦ. 
 
ᐅᒡᔪᖅ: ᖁᔭᓇᓪᓚᖅᑯᑎᑦ, ᐅᖃᖅᑎᑦᑎᔩ.  
 
(ᑐᓵᔨᑎᒍᑦ) 2006-ᒥᑦ ᑭᓪᓕᓯᓂᐊᖅᑕᐅᓂᑰᔪᑦ 
ᑲᓇᑕᒥ ᐅᖃᖅᓯᒪᓚᐅᕐᒪᑕ ᐊᕐᓇᐃᑦ 
ᐋᕐᓂᑎᑦᑕᐅᖃᑦᑕᕐᓂᖏᑦ ᑕᒫᓂ ᑐᖁᕙᑦᑐᓪᓗ 
ᓄᓇᕗᒻᒥ, ᓄᓇᑦᓯᐊᕐᒥᓗ ᖁᑦᑎᓂᖅᐹᖑᒻᒪᑕ 
ᑲᓇᑕᒥ. ᐊᒻᒪ ᒪᕐᕈᐊᖅᑎᓗᐊᓐᖑᐊᒻᒪᕆᑦᑐᖅ ᔫᑳᓐ 
ᐊᒻᒪᓗ ᖁᓕᕌᖅᑎᖅᑐᑎᖅᑲᐃ ᖁᑦᑎᓂᖅᓴᐃᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐃᕼᐅᒪᓇᕼᐅᒍᓐᓇᒻᒪᕆᑦᑐᖓ ᑖᑉᑯᐊ ᐊᕐᓇᐃᑉ 
ᑲᑐᔾᔨᖃᑎᒌᖏᑦ ᓄᓇᕗᑦ ᐃᓗᐊᓂ, 
ᓂᐱᖃᖏᒻᒪᕆᑦᑐᑦ. ᐃᕼᐅᒫᓗᒋᕙᕋᓗ ᑖᒻᓇ. 
ᐅᖃᖅᑎᑦᑎᔩ, ᐊᒥᕼᐅᑦ ᐊᕐᓇᐃᑦ ᐃᖅᓯᖃᑦᑕᖅᑐᑦ 
ᑕᓗᕈᒃᑯᑎᖃᑦᑕᖅᑐᑦ ᖃᓄᐃᓐᓂᒥᓐᓂᒃ. ᐅᑉᓗᑕᒫᑦ, 
ᖃᐅᑕᒫᑦ ᐃᕼᐅᒪᒃᕼᐊᖅᑎᐅᑎᑕᐅᖃᑉᑕᖅᑐᑦ. ᑖᑉᑯᐊ 
ᑲᑐᔾᔨᖃᑎᒌᑦ ᑲᑎᒪᔩᑦ ᐊᕐᓇᓄᑦ ᐱᒻᒪᕆᐅᔪᒥᒃ 
ᑎᒍᒥᐊᕋᓗᐊᕐᒪᑕ ᓂᐱᖃᕐᓗᑎᑦ ᐊᕐᓇᓄᑦ. ᑖᒃᑯᐊ 
ᕼᐊᓄᐃᖏᑎᐊᕐᓗᑎᑦ ᓂᐱᖃᕆᐊᖃᕋᓗᐊᕐᒪᑕ, 
ᐊᕼᐃᔾᔨᖅᑕᐅᖁᑉᓗᒍ ᑖᒻᓇ ᓄᓇᕗᑦ ᐃᓗᐊᓂ 
ᖁᕕᐊᓇᖏᑦᑐᐊᓗᒃ. 
 
ᐅᖃᖅᑎᑦᑎᔩ, ᑖᑉᑯᐊᑦᑕᐅᖅ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᖃᖅᑳᖅᑐᑦ ᐱᔾᔪᑎᒋᓪᓗᒋᑦ, 
ᖃᓄᐃᖅᑭᔭᐅᔪᓐᓇᕐᒥᐅᑦ ᑖᑉᑯᓂᖓ 
ᕿᒥᕐᕈᖃᑉᑕᕐᓗᑎᑦ. ᐊᕐᓇᐃᑦ ᐊᑦᑐᖅᑕᐅᓯᒪᖃᑦᑕᕐᒪᑕ 
ᖁᕕᐊᓇᖏᑐᒻᒪᕆᒻᒥᑦ. (ᑐᓵᔨᑎᒍᑦ) 
ᐊᒥᓱᐊᖅᑎᓗᐊᖅᑐᑕ ᑕᒪᒃᑯᐊ 
ᐃᑉᐱᒋᔭᑑᑏᓇᐅᔮᕐᖓᑕ ᑕᒪᒃᑯᓄᖓ  

ᐊᖑᑏᓐᓇᕐᓄᑦ. ᐃᓱᒪᒋᔭᐅᕙᓐᓂᖏᒻᒪᑕ ᐊᔾᔨᒌᒥᑦ  
ᑲᒪᒋᔭᐅᖃᑦᑕᓐᖏᒻᒪᑕ ᐊᕐᓇᓄᑦ 
ᑐᕌᖓᓪᓚᕆᑦᑑᒐᓗᐊᓂᒃ. ᐃᒫᒃ, 
ᓴᓐᓂᖃᖅᑎᑕᐅᒻᒥᑉᐸᑕᑦᑕᐅᖅ 
ᐊᔾᔨᒌᔾᔫᒥᑎᑕᐅᒐᔭᖅᑐᑦ ᓯᕗᓂᑦᑎᓐᓂ 
ᖁᕕᐊᓇᕐᓂᖅᓴᐅᖁᓪᓗᒍ. 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᖃᑎᑉᑲ 
ᐱᖃᑎᒋᔪᒪᒃᑲ ᐃᓕᑕᖅᕼᐃᑎᐊᕐᓗᑎᑦ ᐅᑉᓗᒥ 
ᕼᐃᓚᕐᔪᐊᓕᐅᒫᓂᒃ ᐊᕐᓇᐃᑦ ᐅᓪᓗᒋᒻᒪᒍ, ᓄᓇᕗᑦ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑭᒡᒐᑐᖅᑏᑦ 
ᐅᖃᐅᓯᖏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 3(3): 

ᓇᓐᓄᑦᑕᐅᖃᑦᑕᖅᑐᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏᔩ. ᐅᓪᓗᒥ 
ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᓇᓐᓄᑦᑕᐅᕙᑦᑐᓂᒃ ᓴᓂᑭᓗᐊᕐᒥ. 
 
ᑕᓪᓕᕐᒥᐅᓚᐅᖅᑐᒥᑦ, ᐊᐱᖅᓱᕈᓐᓇᓚᐅᕋᒪ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᓂᒃ 
ᑲᒪᒋᔭᐅᓂᖏᓐᓄᑦ ᓇᓐᓄᑦᑕᐅᖃᑦᑕᖅᑐᓂᓪᓗ. 
ᐅᖃᖅᑎᑦᑎᔩ, ᐊᐱᖅᓱᑎᓪᓗᖓ ᐅᖃᓚᐅᕋᒪ 
ᒥᓂᔅᑕᒧᑦ ᐃᑲᔪᖅᑐᓚᐅᕋᒃᑯ ᑕᒪᒃᑯᐊ 
ᐊᑐᖅᑕᐅᖃᑦᑕᖁᒍᓐᓃᖅᑐᒋᑦ ᓯᓂᓐᓇᖅᑐᐃᑦ 
ᓈᓴᐃᓂᖃᖅᑎᓪᓗᒋᑦ ᐊᓯᖏᓐᓗ ᖃᐅᔨᓴᖅᑎᓪᓗᒋᑦ. 
ᐊᒻᒪ, ᑎᓕᐅᕆᒋᐊᒃᑲᓂᖅᐳᖓ ᐊᕙᑎᓕᕆᔨᒃᑯᓐᓂᑦ, 
ᐱᓕᕆᖃᑎᖃᖃᑦᑕᕈᑦᑕ ᐊᐅᓚᑦᑎᕙᑦᑐᓂᑦ ᓲᕐᓗ 
ᐋᓐᑎᐅᕆᔪᒥᑦ ᑕᐃᒃᑯᐊᑦᑕᐅᖅ ᑕᐃᒪᐃᑦᑐᓂᑦ 
ᐊᑐᖏᓂᖅᓴᐅᖃᑦᑕᖁᓪᓗᒋᑦ 
ᖃᐅᔨᓴᕐᓂᖃᖅᑎᓪᓗᒋᑦ. 
 
ᐅᖃᖅᑎ, ᐃᓱᒪᖅᓴᖅᓯᐅᕆᐊᒃᑲᓐᓂᖁᒻᒥᔭᕋ ᑕᒪᒃᑯᐊ 
ᐊᖑᓇᓱᑦᑎᐅᔪᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ. 
ᐊᖑᓇᓱᑦᑎᐅᔪᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

349

ᓴᓂᑭᓗᐊᕐᒥ ᐅᖓᓯᒃᑐᐊᓗᒻᒧᑦ  
ᓇᓐᓂᐊᕋᓱᐊᖃᑦᑕᕐᖓᑕ. ᖁᑭᖅᓯᓗᑎᑦ ᐊᒻᒪᓗ 
ᓯᓂᓐᓇᖅᑐᓕᖅᑕᐅᓯᒪᑉᐸᑦ ᑕᖅᑭᓄᑦ 12-ᓄᑦ 
ᐊᑭᓕᖅᑕᐅᓲᖑᒻᒪᑕ ᓂᕿᖓᓂᒃ ᓂᕆᔾᔮᓐᖏᒻᒪᑕ. 
ᑭᓯᐊᓂᓕ ᑕᐃᒃᑯᐊ ᖃᖓᑐᐃᓐᓇᐅᔪᖅ 
ᐊᑭᓕᖅᑕᐅᕙᓐᖏᑦᑐᑦ ᐊᕐᕌᒎᑉ ᐅᖓᑖᓃᑉᐸᑦ. ᐄ, 
ᓄᓇᓕᓐᓄᑦ ᖃᓄᐃᒋᔭᐅᓐᖏᒃᑲᓗᐊᖅᑐᓂ 
ᓂᕆᔭᐅᓲᒍᓐᖏᒻᒪᑦᑕᐅᖅ. 
 
ᐅᖃᖅᑏ, ᐊᐱᖅᓱᕋᒃᑯ ᐱᓇᓱᐊᕈᓯᐅᓚᐅᖅᑐᒥ 
ᐅᖃᓚᐅᕐᒪᑦ ᒐᕙᒪᑐᖃᒃᑯᓐᓂᒡᒎᖅ ᓇᓄᓕᕆᔨᐅᔪᑦ 
ᓇᓄᓕᕆᔪᓄᑦ ᓂᕿᖓ ᐊᑦᑕᓇᓐᖏᒻᒪᑦ ᐅᓪᓗᐃᑦ 
45 ᐊᓂᒍᖅᑎᓪᓗᒋᑦ 
ᓯᓂᓐᓇᖅᑐᖅᑎᑕᐅᓚᐅᖅᑎᓪᓗᒋᑦ. ᐅᖃᖅᑏ, 
ᑕᐃᒃᑯᐊ ᓯᓚᑐᔫᒻᒪᑕ ᐊᖑᓇᓱᒃᑎᐅᔪᑦ ᐊᒻᒪᓗ 
ᐃᓐᓇᐅᔪᑦ, ᑕᒪᒃᑯᐊ ᒐᕙᒪᑐᖃᒃᑯᑦ 
ᖃᓄᐃᓕᒐᓗᐊᖅᑲᑕ ᑕᐃᒃᑯᐊ ᓂᕆᒍᒪᓐᖏᓇᑦᑕ. 
 
ᐅᖃᖅᑎ, ᑕᐃᒪᓕ ᑕᒪᑐᒥᖓ ᓯᓂᓐᓇᖅᑐᓂᑦ 
ᐊᑐᕈᓐᓃᕋᓗᐊᖅᑎᓪᓗᒋᑦ 
ᖃᑦᑏᓐᓇᕈᖅᐸᓪᓕᐊᓂᐊᖅᑐᑦ. ᑭᓯᐊᓂ 
ᑎᓕᐅᒃᑲᓐᓂᖅᐸᒃᑲ ᒐᕙᒪᒃᑯᑦ 
ᐃᓱᒪᒋᐊᒃᑲᓐᓂᖁᓪᓗᒋᑦ ᐊᑭᓕᖅᓱᐃᖃᑦᑕᕐᓂᕐᒧᑦ 
ᑕᐃᒃᑯᓄᖓ ᐊᖑᓇᓱᒃᑐᓄᑦ 
ᐊᑭᓕᖅᑕᐅᖃᑦᑕᓂᐊᕐᖓᑕ ᖃᓄᐃᑦᑐᑐᐃᓐᓇᕐᒧᑦ 
ᓇᓐᓄᒃᑕᖓᓄᑦ ᓯᓂᓐᓇᖅᑐᓕᖅᑕᐅᓯᒪᔪᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 3(3): 

ᐃᒃᐱᐊᕐᔪᒃ ᒪᑐᐃᖓᓕᖅᐳᖅ 
ᐱᓕᕆᖃᑕᐅᓂᕐᒧᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒃᓱᐊᓗᒃ ᖁᕕᐊᓱᒃᐳᖓ ᓂᑯᕕᒋᐊᒃᓴᖅ 
ᐃᓕᒃᓯᓐᓄᑦ, ᐊᒻᒪᓗ ᖃᐅᔨᒪᖁᓪᓗᒋᑦ ᐃᒃᐱᐊᕐᔪᒃ 
ᐱᓕᕆᕕᐅᔪᓐᓇᕐᖓᑦ.  

ᐅᖃᖅᑏ, ᐃᒃᐱᐊᕐᔪᒻᒥᐅᑕᐃᑦ 
ᑲᑎᒪᕕᔾᔪᐊᑎᑦᑎᓚᐅᕐᖓᑕ ᖃᓄᖅ 
ᐱᓕᕆᖃᑎᒌᒍᓐᓇᕐᒪᖔᑕ 
ᓯᕗᒧᐊᖅᐸᓪᓕᐊᒍᓐᓇᕐᓗᑕ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. ᑲᑎᒪᓂᖃᖅᑎᓪᓗᒋᑦ 
ᐃᑲᔪᖅᑐᐃᓚᐅᕐᖓᑕ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ 
ᑕᕝᕗᖓ ᓄᓇᑦᑎᐊᕚᓗᑦᑎᓐᓅᖃᑦᑕᓂᐊᕐᖓᑕ. 
 
ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᓐᓄᑦ 
ᓂᑯᕕᖃᑦᑕᖅᓯᒪᒻᒪᑦ ᑐᓴᖅᑎᑦᑎᓪᓗᓂ 
ᒪᑐᐃᖅᑕᐅᓛᕐᓂᖓᓂᒃ ᐃᒃᐱᐊᕐᔪᒻᒥ ᒥᑦᑕᕐᕕᐅᔪᖅ. 
ᑭᒡᒐᑐᕐᓗᒋᑦ ᐃᒃᐱᐊᕐᔪᒻᒥᐅᑦ ᑕᐃᒪ ᖁᔭᓐᓇᒦᕈᒪᔭᒃᑲ 
ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᒻᒪᑕ ᑖᒃᓱᒧᖓ 
ᐱᖁᑎᐅᔪᒧᑦ. ᐊᒃᓱᐊᓗᒃ ᖁᕕᐊᓱᓚᐅᖅᑐᒍᑦ 
ᓯᕗᓕᖅᑎ ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᖏᓪᓗ ᒪᑐᐃᖅᑕᐅᓕᖅᑎᓪᓗᒍ 
ᐅᐸᒍᓐᓇᓚᐅᕐᖓᑕ. 
 
ᐅᖃᖅᑏ, ᐳᓚᕋᖅᑐᓕᕆᓂᖅ ᐊᒃᓱᐊᓗᒃ 
ᒪᑭᒪᔾᔪᑕᐅᑦᑎᐊᕈᓐᓇᕐᖓᑦ ᓄᓇᓕᓕᒫᓄᑦ 
ᑕᑯᒃᓴᐅᑎᓪᓗᒍ ᓄᓇᒋᔭᕗᑦ ᐃᓕᖅᑯᓯᕗᓪᓗ 
ᐅᐱᒍᓲᑕᐅᔪᓐᓇᕐᓗᓂ. ᐅᖃᖅᑏ, 
ᒪᑐᐃᖅᑕᐅᓕᖅᑎᓪᓗᒍ ᓄᑖᖅ ᖃᖓᑕᓲᒃᑯᕕᒃ ᑖᓐᓇ 
ᐳᓚᕋᖅᑐᓕᕆᓂᖅ ᑕᐃᒪ. ᐃᒃᐱᐊᕐᔪᒃ 
ᐱᓕᕆᕕᐅᔪᓐᓇᖅᑐᖅ, ᑐᓐᖓᓱᒃᑎᑦᑎᕗᒍᑦ 
ᓯᓚᕐᔪᐊᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᓇᓄᓕᒻᒧᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 3(3): 

ᓄᓇᓕᓐᓂ ᐱᔪᓐᓇᑎᑦᑎᓂᖅ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᓐᓂᐊᓵᓐᓂᕋᓐᓂ ᑖᒃᓱᒥᖓ ᐊᕐᓇᐃᑦᑕᐅᖅ 
ᐅᓪᓗᒥ ᓄᓇᕗᒻᒥᐅᑕᐃᑦ ᐅᓪᓗᖃᑦᑎᐊᖁᕙᒃᑲ 
ᓴᐃᓕᓇᖅᑑᓪᓗᓂ ᐅᓚᑉᐱᖅᓴᕐᓇᕐᓗᓂᓗ. 
 
(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᖃᕈᒪᕗᖓ 
ᓴᓐᖏᓂᖃᖅᑎᑕᐅᓂᖏᓐᓄᑦ ᓄᓇᓕᓐᓂᒃ. 
 
ᐅᖃᖅᑏ, ᐃᒃᐸᒃᓴᖅ ᑲᑎᒪᑐᐃᓐᓇᖅᑎᓪᓗᑕ 
ᐊᒃᓱᐊᓗᒃ ᐅᖃᖃᑎᖃᓚᐅᕋᒪ ᒥᓂᔅᑕᒥᒃ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂᑦ ᐱᔾᔪᑎᖃᖅᑐᒥᒃ ᑕᐃᔅᓱᒧᖓ 
ᓄᑖᖑᔪᒧᑦ ᓄᓇᓯᐅᑎᑖᓐᓂᕐᒧᑦ. ᐃᓗᐃᒃᑲᐅᓗᑎᑦ 
ᑮᓇᐅᔭᖃᖅᑎᑦᑎᓂᕐᒧᑦ ᒥᓂᔅᑕ ᓱᖅᑯᐃᓱᒻᒪᑦ 
ᐅᖃᐅᓯᖃᓚᐅᕋᒪ, ᑕᒪᒃᑯᐊ ᓄᓇᓖᑦ 
ᐃᓱᒪᖅᓱᕈᓐᓇᕐᓗᑎᑦ ᓇᓕᐊᓐᓂᒃ 
ᓯᕗᓪᓕᐅᑎᒋᐊᖃᒻᒪᖔᑕ ᑕᕝᕙᓂ 
ᐋᖅᑭᒃᓯᒪᓂᕆᔭᖓᓂᒃ 
ᑮᓇᐅᔭᖃᖅᑎᑦᑎᕕᐅᕙᒃᑐᓂᑦ. ᐅᖃᖅᑏ, 
ᐃᒪᐃᑦᑑᔮᕐᖓᑦ ᒥᓂᔅᑕᐅᔪᕐᓗ ᑖᒃᓱᒥᖓᑦᑕᐃᓐᓇᖅ 
ᐊᖏᖃᑎᒌᑦᑑᔮᕋᓐᓄᒃ.  
 
ᐅᖃᖅᑏ, ᐱᔪᓐᓇᖅᓯᑎᑕᐅᕙᓪᓕᐊᓂᖏᑦ ᓄᓇᓖᑦ 
ᐃᓕᓴᕆᔭᕆᐊᖃᕋᑦᑎᒍᑦ ᐊᔾᔨᒌᓐᖏᒻᒪᑕ ᓄᓇᓖᑦ 
ᐊᔾᔨᒌᓐᖏᑦᑐᑦ. ᑕᕝᕙᓂᓕ ᑕᐃᒃᑯᓄᖓ 
ᓄᓇᓯᐅᑎᑖᕈᑎᓄᑦ ᓴᓪᓕᕐᓂ ᑭᓐᖒᒪᔭᐅᔪᑦ 
ᐊᔾᔨᒋᓐᖏᒻᒥᒻᒪᒋᑦ ᐃᒡᓗᓕᒑᕐᔪᒻᒥ ᓴᓂᑭᓗᐊᕐᒥᒃ 
ᑲᖏᖅᖠᓂᕐᒥᓘᓐᓃᑦ ᐅᖅᓱᖅᑑᒥᓘᓐᓃᑦ. 
 
ᐅᖃᖅᑏ, ᖃᐅᔨᒪᑦᑎᐊᕋᓗᐊᖅᑐᖓ ᐃᒫᒃ ᑭᓱᓂᑦ 
ᑮᓇᐅᔭᓂᑦ ᐊᑐᖅᑕᑎᓐᓂᒃ 
ᓇᓗᓇᐃᖅᓱᐃᒋᐊᖃᖅᑐᒍᑦ, ᕼᐋᒻᓚᒃᑯᓐᓂ 
ᐆᑦᑑᑎᒋᓗᒍ. ᓄᓇᓕᐅᔪᑦ ᑮᓇᐅᔭᖃᖅᑎᑕᐅᑉᐸᑕ 
ᐅᖁᒪᐃᑦᑐᓄᑦ ᓄᓇᓯᐅᑎᓄᑦ  

ᐊᑐᕆᐊᖃᓐᖏᑦᑐᓄᑦ ᑖᓐᓇ ᐃᒡᓗᒥᐅᑕᓄᑦ. 
ᑭᓯᐊᓂᓕ ᑖᒃᑯᐊ ᓄᓇᓖᑦ ᖃᐅᔨᒪᑦᑎᐊᓂᖅᐹᖑᒻᒪᑕ 
ᑭᓱᓪᓚᕆᓐᓂᑦ ᑭᓐᖒᒪᔭᖃᕐᒪᖔᑕ. 
 
ᐅᖃᖅᑏ, ᑎᓕᐅᒃᑲᓂᖅᐸᒃᑲ ᐱᓕᕆᕕᐅᔪᑦ 
ᑕᐃᒫᔅᓴᐃᓐᓇᖅᑕᐅᖅ ᕿᒥᕐᕈᓇᖁᓪᓗᒋᑦ. 
ᑕᑯᔪᒪᓪᓗᐊᑕᕋᔭᖅᑕᒃᑲ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᖅᑯᓯᓕᕆᔨᒃᑯᓪᓗ ᕿᒥᕐᕈᓗᑎᒃ 
ᑮᓇᐅᔭᖃᖅᑎᑦᑎᔾᔪᑎᒋᖃᑦᑕᖅᑕᖏᓐᓂᒃ ᐊᒻᒪᓗ 
ᑕᒪᒃᑯᐊ ᐱᐅᓯᒋᐊᖅᑕᐅᓗᑎᑦ ᐃᒡᓘᔪᑦ ᓄᓇᑦᑎᓐᓂ 
ᐸᐃᕆᕖᑦ ᐱᓐᖑᐊᕐᕖᑦ, ᓲᕐᓗ ᐳᐃᔾᔪᕋᕐᕕᐅᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 3(3): 

ᖁᕕᐊᓱᑦᑎᐊᖁᔨᓂᖅ ᓯᓚᕐᔪᐊᕐᒥ ᐸᕐᓇᐃᑦ 
ᐅᓗᕆᔭᖓᓂ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐆᒻᒪᑎᓐᓃᓐᖔᓪᓗᒍ ᐅᑉᓗᒥ ᐊᓐᓇᐃᑦ ᐅᓪᓗᒋᒻᒪᒍ. 
 
ᑕᐃᖕᓇ ᑕᒫᓂ ᓯᓖᓐ ᐃᒃᓯᕙᓚᐅᖅᑐᖅ, ᓄᓕᐊᕋ 
ᖁᔭᒋᕙᕋ ᓴᐱᓕᕌᖓᒪ ᐃᑲᔪᖅᑎᒋᖃᑦᑕᕋᒃᑯ. ᐊᒻᒪᓗ 
ᐊᔪᖅᓴᓕᕌᖓᒪ ᐃᑲᔪᖅᑎᒋᕙᒃᖢᒍ. ᓇᓂᑐᐃᓐᓇᖅ 
ᓄᓇᔾᔪᐊᒥᑦ ᓄᓇᒥᓪᓗ ᑕᒫᓂ 
ᐃᓚᓐᓇᖃᖅᑑᔮᕈᓐᓃᕌᖓᒪ 
ᐃᓚᓐᓇᑐᐊᕆᓕᖅᐸᒃᖢᒍ - ᑕᐃᒪᐃᓐᓇᑦᑕ 
ᐃᓚᓇᖃᖅᑑᔭᕈᓐᓃᖃᑦᑕᕋᑦᑕ ᖁᕕᐊᒋᔭᑦᑎᓐᓂᒃ 
ᓴᓇᒐᓗᐊᖅᖢᑕ. 

ᐊᒻᒪᓗ ᑕᐃᒃᑯᐊ ᐃᓐᖑᑕᒃᑲ ᐃᓛᒃ ᓄᑕᕋᕗᑦ, 
ᑕᒪᒻᒥᒃ ᐃᓐᓇᐅᓕᒻᒪᑕ, ᑕᐃᒪ ᐅᕙᓐᓄᑦ ᑐᒃᓯᕌᖓᑕ  
ᑐᒃᑲᕆᐊᓕᒻᒥᒃ ᓄᑕᕋᐅᓪᓗᑎᒃ 
ᕼᐋᑭᖅᑐᖅᓯᐅᑎᑖᕈᒪᓪᓗᑎᒃ, ᐅᕝᕙᓘᓐᓃᑦ 
ᐅᓪᓗᒥᐅᓕᖅᑐᖅ ᐃᓐᖑᑕᕗᑦ IPOD-ᒥᒃ 
ᐱᑖᕈᒪᓪᓗᑎᒃ. ᐅᕙᖓ ᐋᒃᑳᕌᖓᒪ 
ᓄᓕᐊᓐᓅᓐᓇᖔᖅᖢᑎᒃ ᑕᐃᔅᓱᒪ 
ᐊᔪᖅᓴᖏᑎᑦᑎᖃᑦᑕᒻᒪᒋᑦ ᕿᑐᓐᖓᒃᑲ ᐃᓐᖑᑕᒃᑲᓗ. 
ᑕᐃᒃᑯᓇᓐᖔᖅᑎᖦᖢᒍ ᓂᖏᐅᒥᓂᒃ ᑕᒪᒻᒥᒃ 
ᐃᓕᓴᖅᓯᑎᑉᐸᒃᑲ, ᐊᒻᒪᓗ ᐊᓈᓇᐅᔪᑦ ᑕᒪᒻᒥᒃ 
ᓄᓇᕗᓗᒃᑖᒥ ᓇᐅᔮᓂᓗ ᑰᒑᔾᔪᒻᒥᓗ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏᑦ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᐃᓵᔅᓯᒪᔪᖃᕈᓐᓃᓐᖓᑦ. 
ᑲᑎᒪᔾᔪᑎᑦᑎᓐᓄᑦ, ᓈᒻᒪᖓᑦ ᑎᓴᒪᑦ. ᐅᑎᖅᑎᔾᔪᑏᑦ 
ᐊᐱᖅᑯᑎᒥᓂᒃᑯᑦ ᑭᐅᔾᔪᑏᑦ. ᓯᕗᓕᖅᑏᑦ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 018 - 

3(3): ᐅᑉᐱᕆᔭᐅᒋᐊᖃᕐᓂᕐᒧᑦ ᒪᓕᒐᐃᑦ 
ᐃᓄᓐᓄᑦ ᐱᔨᑦᑎᖃᑦᑕᓂᕐᒧ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᑖᔅᓱᒧᖓ 
ᑭᒡᒍᓰᑦ ᐅᖃᐅᓯᒃᑯᑦ ᐊᐱᖅᑯᑎᒥᑦ 018 – 3(3), 
ᐊᐱᖅᑯᑕᐅᓚᐅᖅᑐᖅ ᕿᑭᖅᑖᓘᑉ ᓂᒋᐊᖓᓂᑦ, ᒪᑦᓯ 
2-ᖑᑎᓪᓗᒍ, 2011 ᑖᔅᓱᒪ Conflict of Interest 
Guidelines ᒥᒃᓵᓅᖓᔪᒥᒃ. 
 
ᐅᖃᖅᑎᑦᑎᔩ, ᑖᒃᑯᐊ ᑕᑭᒻᒪᑕ ᑕᕝᕗᖓ ᓴᖅᑭᑉᐸᒃᑲ 
ᐊᒻᒪᓗ ᐅᖃᓕᒫᖅᑕᐅᔪᑎᑐᑦ ᐱᓪᓗᑎᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐊᐱᖅᑯᑎᒃ: 
“ᐅᖃᖅᑏ, ᑖᒃᑯᐊ ᐅᑉᐱᕆᔭᐅᒋᐊᖃᕐᓂᕐᒧᑦ ᒪᓕᒐᐃᑦ 
ᒪᓕᒐᓕᐅᖅᑏᑦ ᒪᓕᒐᖅᑎᒍᑦ ᓴᖅᑭᑎᑦᑎᔭᕆᐊᖃᕐᒪᑕ 
ᐅᓂᒃᑳᓂᑦ ᐱᔾᔪᑎᖃᖅᑐᓂᑦ ᐱᓕᕆᕕᖏᓐᓂᑦ ᐊᒻᒪ 
ᑲᑎᒪᖃᑦᑕᕐᓗᑎᑦ ᐊᕐᕌᒍᑕᒫᑦ  

ᐅᑉᐱᕆᔭᐅᔭᕆᐊᖃᓂᕐᒧᑦ ᑲᒥᓴᓇᒧᑦ, ᐃᒻᒥᑰᖅᑐᓂᒃ. 
ᖃᐅᔨᒪᒐᔅᓯ, ᐅᖃᖅᑏ, ᓴᖅᑭᖅᑎᑕᐅᔪᑦ ᐅᓂᒃᑳᑦ 
ᒪᓕᒐᓕᐅᖅᑎᓂᑦ ᑖᒃᑯᐊ ᐊᑐᐃᓐᓇᖅᑕᖃᕐᒪᑦ 
ᑭᒃᑯᑐᐃᓐᓇᕐᓄᑦ ᕿᒥᕈᔭᐅᔪᓐᓇᖅᑐᓂᑦ.  
 
ᓯᕗᓕᖅᑎ ᑎᓕᓯᖃᑦᑕᕐᖓᑦ ᒥᓂᔅᑕᐃᑦ 
ᑐᖏᓕᖏᓐᓂᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᑎᒥᐅᔪᑦ 
ᐊᒻᒪᓗ ᑯᐊᐳᕇᓴᓐ ᐃᓗᓕᖏᓐᓂᒃ. 
ᓇᓗᓇᐃᖅᒍᓐᓇᖅᐹ ᒪᓕᒐᓕᐅᕐᕕᒻᒧᑦ ᐅᓪᓗᒥ 
ᐊᐳᕈᑎᖃᓂᕐᒧᑦ ᖃᓄᐃᑦᑐᓂᑦ 
ᐊᑐᐊᒐᖅᕐᑕᖃᓕᕐᒪᖔᖅ ᐊᖓᔪᖅᑲᐅᑎᓄᑦ 
ᐃᖅᑲᓇᐃᔭᖅᑎᓄᑦ?” 
 
ᑭᐅᔾᔪᑎᒃ: 
ᐃᖅᑲᓇᐃᔭᕐᓂᕐᒧᑦ ᖃᓄᐃᓕᖓᔭᕆᐊᓖᑦ 
ᐋᖅᑭᒃᑕᐅᓯᒪᔪᓪᓗ ᐊᖓᔪᖅᑲᐅᑎᓄᑦ, 
ᐃᓚᖃᓯᐊᓪᓗᒋᑦ ᒥᓂᔅᑕᐃᑦ ᑐᖏᓕᓕᒫᖏᑦ ᐊᒻᒪ 
ᐊᖓᔪᖅᑳᖑᔪᑦ ᐱᖓᓱᓄᑦ ᑯᐊᐳᕇᓴᖁᑎᒋᔭᐅᔪᓄᑦ 
ᓄᓇᕘᒧᑦ, ᓇᓗᓇᐃᖅᑕᐅᓯᒪᕗᑦ ᑎᑎᖅᑲᒥ 
ᖃᐃᑕᐅᓚᐅᖅᑐᒥᕐᓄᑦ ᐊᖓᔪᖅᑲᐅᑎᓄᑦ 
ᐃᖅᑲᓇᐃᔮᖅᑖᖅᑎᑕᐅᓕᕋᒥᒃ. ᑕᒪᒃᑯᓂᖓᓕᒫᖅ 
ᑕᐃᒃᑯᐊ ᑎᑎᖅᑲᐃᑦ ᐃᓚᖃᓯᐅᑎᕙᑉᐳᑦ 
ᑕᐃᓯᓪᓗᑎᑦ ᐊᖓᔪᖅᑲᐅᑎᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑮᓇᐅᔾᔮᖅᑎᑕᐅᓂᕐᒧᓪᓗ 
ᑐᑭᑖᕈᑎᓄᑦ, ᑕᐃᓐᓇᓗ ᐱᔭᕆᐊᖃᓪᓗᐊᑕᖃᖅᑐᓂ 
ᐊᐳᕈᑎᖃᓐᓂᕐᒧᐊᖓᔪᓂᑦ, ᖄᒃᑲᓐᓂᐊᒎᖓᔪᓂᑦ 
ᐱᔭᕆᐊᖃᖅᑎᑕᐅᖃᑦᑕᖅᑐᓂᑦ 
ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖓᓐᓄᑦ. 
 
ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑮᓇᐅᔾᔮᖅᑎᑕᐅᓂᕐᒧᓪᓗ ᑐᑭᑖᕈᑎᒃ 
ᓇᓗᓇᐃᖅᓯᑦᑎᐊᖅᐳᖅ ᐊᖓᔪᖅᑲᐅᑎᐅᑉ 
ᐱᓕᕆᐊᒃᖏᑦ ᒪᓕᓪᓗᒋᑦ 
ᐱᓕᕆᓂᖃᕆᐊᖃᓐᖏᒻᒪᑕ ᐊᓯᖏᓐᓂᑦ ᐱᔭᒃᓴᓂᑦ 
ᐃᖅᑲᓇᐃᔮᓂᓪᓘᓐᓃᑦ. 
 
ᓂᕈᐊᖅᑕᐅᓱᖓᕌᖓᒥᒃ ᐊᖓᔪᖅᑲᐅᑏᑦ ᑎᑎᖅᑲᒃᑯᑦ 
ᓇᓗᓇᐃᖅᓯᔭᕆᐊᖃᖅᑎᑕᐅᕗᑦ 
ᓇᒻᒥᓂᖃᖃᑕᐅᓂᕆᔭᒥᓂᑦ 
ᐱᒋᔭᐅᔾᔪᑎᒋᔭᒥᓂᓪᓘᓐᓃᑦ 
ᐊᐳᕈᑎᒋᑐᐃᓐᓇᕆᐊᖃᖅᑕᒥᓂᑦ, ᐊᒻᒪᓗᑦᑕᐅᖅ 
ᐊᑭᓕᖅᓱᖅᑕᐅᓐᖏᑦᑐᑎᒍᑦ ᐃᑲᔪᖅᑎᐅᓂᑎᒍᓪᓗ 
ᓇᒻᒥᓂᖁᑎᒋᔭᐅᔪᓂᓪᓘᓐᓃᑦ ᐱᓕᕆᖃᑕᐅᓂᖏᑦ 
ᐊᑭᓕᖅᓱᖅᑕᐅᒐᑎᒃ. 

ᐅᕙᖓ ᓯᕗᓕᖅᑎᐅᓪᓗᖓ ᖃᐅᔨᒍᒪ 
ᐱᓕᕆᐊᕆᔭᐅᔪᓂᑦ ᑎᒍᒥᐊᖅᑕᐅᔪᓂᓪᓅᓐᓃᑦ 
ᐊᐳᕈᑕᐅᔪᓂᑦ ᐊᖓᔪᖅᑲᐅᑎᐅᖃᑕᐅᔪᒧᑦ 
ᒐᕙᒪᒃᑯᓐᓂ ᑎᒥᖁᑎᒋᔭᐅᔪᒥᓪᓘᓐᓃᑦ ᐱᔭᒃᓴᖏᓐᓄᑦ 
ᓄᓇᕗᐅᑦ ᒐᕙᒪᖏᓐᓄᑦ, ᑕᐃᓐᓇ 
ᑐᓴᖅᑎᐅᓂᐊᖅᐳᖅ ᐊᒻᒪ ᓄᖅᑲᖁᔭᐅᓗᓂ 
ᐱᓕᕆᓂᕆᔭᖓᓂᒃ ᓇᒻᒥᓂᕆᔭᒥ ᐅᕝᕙᓘᓐᓃᑦ 
ᑎᒍᒥᐊᖅᑎᓪᓗᐊᑕᐅᐊᖃᖅᑐᒧᑦ ᑕᐃᒃᑯᐊ ᐱᖁᑎᖏᑦ 
ᑎᖑᒥᐊᓕᕐᓗᓂᒋᑦ. 
 
ᐊᒻᒪᑦᑕᐅᖅ, ᐱᔭᕆᐊᖃᖅᑎᑕᐅᒋᕗᖅ ᓇᒻᒥᓂᖅ 
ᑮᓇᐅᔭᓕᐅᕈᑎᖃᕋᓱᖁᓇᒍ, ᐃᓚᖃᓯᐊᓪᓗᒋᑦ 
ᑮᓇᐅᔭᓕᐅᕈᑎᖃᕋᓱᓐᓂᕐᒥᒃ ᓄᓇᕘᒧᑦ ᑐᕌᖓᔪᓂᑦ 
ᓇᒻᒥᓂᕆᔭᓂᑦ ᐃᒪᐃᑦᑐᖃᖅᐸᑦ ᓇᒻᒥᓂᖅ 
ᑮᓇᐅᔭᓕᐅᕐᓂᕐᒧᑦ ᐋᖅᑮᔪᖃᕈᓐᓇᕋᔭᖅᑑᔮᖅᐸᑦ 
ᐊᑦᑐᖅᑕᐅᔪᓐᓇᖅᑐᓂᑦ ᑐᓐᖓᕕᖃᕐᓗᑎᓪᓘᓐᓃᑦ 
ᑐᓴᕈᑎᓂᑦ ᖃᐃᑕᐅᔪᓂᑦ ᐱᔭᐅᔪᓂᓪᓘᓐᓃᑦ 
ᐃᖅᑲᓇᐃᔭᕐᓂᖏᓐᓄᑦ ᐃᓄᓕᒫᑎᒍᑦ 
ᐊᑐᐃᓐᓇᐅᓗᐊᖅᐸᖏᑦᑐᓂᑦ. 
 
ᐃᖅᑲᓇᐃᔭᕐᓂᕐᒥᓂ ᑕᒪᒃᑯᐊ ᐊᖓᔪᖅᑲᐅᑏᑦ 
ᒐᕙᒪᒃᑯᓐᓂ ᑎᒥᖁᑎᒋᔭᐅᔪᓂᓪᓘᓐᓃᑦ ᐃᓱᓕᑉᐸᑕ 
ᓱᓕ ᒪᓕᒋᐊᖃᖅᑎᑕᐅᓐᓂᖅᐸᑕ ᐊᑐᐊᒐᓄᑦ 
ᓇᓪᓕᐊᓐᓄᑦ ᑕᐃᒪᐃᑎᑕᐅᑎᐃᓐᓇᕆᐊᓕᓐᓂᑦ 
ᓄᓇᕗᑦ ᒐᕙᒪᒃᑯᖓᓐᓄᑦ ᓇᒻᒥᓂᕆᔭᓂᑦ ᐊᒻᒪ 
ᑮᓇᐅᔭᓕᐅᕈᑎᓕᕆᔾᔪᑎᓂᑦ ᐱᕕᒃᓴᖅ 
ᓈᒻᒪᓈᖅᑎᑕᐅᓯᒪᔪᒥᒃ ᐃᓱᓕᒐᓱᓐᓂᖏᓐᓄᑦ. 
 
ᓄᓇᕗᑦ ᒐᕙᒪᒃᑯᐊ ᐊᑐᐊᒐᖏᑦ 
ᑐᓴᖅᑕᐅᔭᕆᐊᖃᓐᖏᑦᑐᓄᐊᖓᔪᑎᒍᑦ ᐊᒻᒪ 
ᐊᐳᕈᑎᖃᓐᓂᕐᒧᑦ ᐊᑑᑎᖃᖅᐳᑦ ᐊᖓᔪᖅᑲᐅᑎᓄᑦ. 
ᑕᒪᒃᑯᐊ ᐃᖅᑲᓇᐃᔮᖏᑦ ᖁᓪᓕᐅᓗᐊᕐᓂᖏᓐᓄᑦ 
ᐱᔾᔪᑎᒋᓪᓗᒍ ᖁᕝᕙᓯᒃᑐᑎᒍᑦ 
ᐱᔭᕆᖃᕐᓂᖅᑕᖃᖅᑐᒻᒪᕆᐅᕗᑦ 
ᑐᓴᖅᑕᐅᔭᕆᐊᖃᓐᖏᑦᑐᑎᒍᑦ ᐊᒻᒪ ᐊᐴᑎᓂᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᑕᕝᕙᓃᒃᑲᑦᑕ 
ᐅᖃᐅᓯᒃᑯᑦ ᑭᐅᔾᔪᑏᑦ ᐊᐱᖅᑯᑎᒥᓂᓐᓂᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 4. (ᑐᓵᔨᑎᒎᕈᓐᓃᖅᑐᖅ) 
ᐱᑕᖃᕈᓐᓃᒻᒪᑦ. ᑕᓪᓕᒪᖓᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 
ᑐᓐᖓᓱᑦᑎᑦᑎᒋᐊᔅᓴᖅ, ᒪᐅᓴᓪ ᐸᐃᔾ, ᑲᓇᑕᒥ 
ᑕᒧᑯᕌᑎᒃ ᕆᐸᒃᓕᒃᒦᓐᖔᖅᑐᖅ ᑳᓐᒎ ᐊᒻᒪᓗ 
ᓚᐸᓈᒻᒧᑦ ᑭᒡᒐᑐᖅᑎᐅᕙᓚᐅᖅᑐᖅ. ᑖᓐᓇ 
ᐊᐃᑉᐸᕆᒻᒥᔭᖓ, ᒥᔅᑕ ᕋᐃᔭᓐ, 
ᐊᑐᕚᒥᐅᑕᐅᔪᖅᑕᐅᖅ. ᑖᒃᑯᐊ ᐱᓕᕆᕙᓪᓕᐊᒻᒪᑕ 
ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᐅᑕᐅᔪᓪᓗ 
ᑭᒡᒐᑐᖅᑎᐊᓐᓂᐊᒻᒪᖔᑕ ᑕᕆᐅᑉ ᐊᑭᐊᓂ. 
ᐊᔾᔨᒌᖏᑦᑐᓂᒃ ᑲᑎᒪᖃᑎᖃᖃᑦᑕᓐᓂᐊᖅᑐᑦ ᐅᕙᒍᑦ 
ᐃᖅᑲᓇᐃᔭᖅᑎᖏᓐᓂᒃ. ᑐᓐᖓᓱᒋᔅᓯ ᓄᓇᕘᒧᑦ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᔅᓯ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᐊᕝᕕᓂᓕᖅ. ᐅᖃᐅᓯᒃᑯᑦ 
ᐊᐱᖅᓱᓐᓂᖅ. ᑭᒡᒐᑐᖅᑐᖅ ᐊᒥᑦᑐᒻᒧᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 068 – 3(3): ᓄᓇᕗᒻᒥ ᐃᒪᓕᕆᓂᕐᒧᑦ 

ᑲᑎᒪᔩᑦ (ᑕᐹᕐᔪᒃ) 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᑦᑎᐊᕙᒃᑯᓈᓯᑦ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᒻᒪᓗ ᑕᐃᒃᑯᐊ ᓂᕈᐊᖅᓯᒪᔪᑦ, ᓲᖃᐃᒻᒪ, 
ᐃᒡᓗᓕᒻᒥᓗ ᓴᓂᕋᔭᒻᒥᓪᓗ. 
 
ᐅᖃᖅᑎᑦᑎᔩ, ᑖᓐᓇᓕ ᐊᐱᕆᔪᒪᓕᖅᑕᕋ 
ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ. ᑖᓐᓇ 
ᐊᐱᖅᓱᖅᑕᐅᒐᔪᓐᖏᓗᐊᓐᓂᖓᖃᐃᖅ 
ᐊᓕᐋᓇᐃᒋᔮᓗᒋᒐᒃᑯ ᐊᐱᖅᓱᖅᖢᒍ. 
ᐋᒃᑳᕈᓗᓪᓕᐊᓯ. 
 
ᖃᐅᔨᒪᑦᑎᐊᕋᑦᑕᐃᓛᒃ ᑕᒫᓂ ᓄᓇᕘᒥᑦ ᒪᑯᓄᖓ 
ᐅᔭᕋᓐᓂᐊᓐᓂᒻᒧᑦ ᓴᕕᕋᔭᔅᓴᖅᓯᐅᓐᓂᒻᒧᑦ 
ᐊᓯᖏᓐᓄᓪᓗ ᐊᑭᑐᔪᓄᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓂᖅᐸᓪᓕᐊᖏᓐᓇᕐᒪᑕ. ᑕᒪᒃᑯᐊᓗ 
ᐱᔭᐅᕙᓪᓕᐊᑎᓪᓗᒋᑦ, ᐅᖃᖅᑎᑦᑎᔩ, 
ᐅᓯᔭᐅᖃᑦᑕᕆᐊᖃᕐᒪᑕ. 
 
ᑕᒪᓐᓇᓗ ᓲᓪᓗ ᑐᑭᓯᑦᑎᐊᕐᓂᐊᕐᒪᒍ. ᑖᒃᑯᐊᑦᑕᐅᖅ 
ᓄᓘᔮᖕᓂᑦ ᐱᓕᕆᔪᒪᔪᑦ ᑕᐃᒪ ᓴᕕᕋᔭᔅᓴᒥᑦ 
ᑖᔅᓱᒥᖓ ᓲᖃᐃᒻᒪ ᑕᒫᓐᖓᑦ ᐱᓗᑎᒃ 
ᐊᐅᓪᓚᕈᔾᔨᖃᑦᑕᕆᐊᖃᕐᓂᐊᕐᒪᑕ. ᐊᒻᒪᓗ ᑕᒪᓐᓇ 
ᓲᕐᓗ ᐃᒪᖁᑎᖓᑦ ᓯᑯᓯᐅᓛᒃ ᐃᒪᕆᖃᑦᑕᖅᑰᕐᒪᒍ 
Foxe Basin- ᐊᒻᒪᓗ Hudson Strait-
ᑰᖃᑦᑕᕆᐊᖃᕐᓂᐊᕐᒪᑕ ᑕᒪᒃᑯᐊ ᐅᒥᐊᕐᔪᐊᑦ. 
ᐸᕐᓇᑦᑕᐅᖅᓯᒪᔪᑎᒍᑦ ᑐᓴᕈᒪᒐᑦᑕ ᐅᑭᐅᓕᒫᖅ 
ᐱᓇᓱᐊᕈᓯᖅ ᒪᕐᕈᐃᖅᓱᖃᑦᑕᕋᔭᖅᖢᓂ 
ᐃᖏᕐᕋᕙᓪᓗᑎᒃ. ᐅᑭᐅᖑᒐᓗᐊᖅᐸᓪᓘᓐᓃᑦ. ᑕᒪᓐᓇ 
ᐃᓱᒫᓗᒍᑕᐅᒻᒪᑦ ᐊᒥᓲᔪᓄᑦ ᓄᓇᕗᒻᒥᐅᓄᑦ. 
 
ᐊᒻᒪᓗ ᑕᒪᓐᓇ ᐃᓱᒫᓘᑕᐅᔾᔪᑎᒋᒻᒪᒍ ᐊᐃᕖᑦ 
ᓄᓇᒋᒻᒪᔾᔪᑦ ᐃᕐᓂᐅᕐᕕᒋᓪᓗᓂᔾᔪᒎᖅ 
ᐊᖅᑯᑎᒋᓪᓗᓂᑦᑐᓪᓗ. ᐊᒻᒪᓗ ᑕᒪᒃᑯᐊ ᐳᐃᔩᓪᓗ 
ᐊᓯᖏᓪᓗ ᐃᒪᕐᒥᐅᑕᐃᑦ ᑕᒫᓂ ᓄᓇᖃᒻᒪᕆᑦᑐᑦ 
ᖃᐅᔨᒪᒐᑦᑎᒍ.  
 
ᑖᔅᓱᒪᖃᐃ ᒥᓂᔅᑑᔫᑉ, ᑕᒪᒃᑯᓄᖓ 
ᐊᕙᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᑦ, ᑕᒪᒃᑯᐊᓕ 
ᓲᕐᓗ ᓴᕕᕋᔭᔅᓴᖅᓯᐅᖅᑏᑦ ᑲᓇᑕᐅᑉ ᒐᕙᒪᒃᑯᖏᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᖃᓄᕐᓕ ᑖᒃᑯᐊ ᓄᓇᕗᑦ 
ᒐᕙᒪᒃᑯᓐᓂ ᐱᓕᕆᐊᖃᑎᖃᕋᓱᒻᒪᖔᑕ ᑕᒪᓐᓇ 
ᐃᓱᒫᓘᑎᒋᔭᐅᔪᖅ ᑲᒪᒋᔭᐅᓇᓱᐊᖅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 
ᑲᑎᒪᔨᐅᔪᖅ ᐊᐱᖅᑯᑎᖃᕐᒪᑦ. ᐅᖃᖅᑏ, ᐄ, 
ᓲᖃᐃᒻᒪ ᑕᒪᒃᑯᐊ ᐆᒪᔪᐃᑦ ᐊᒃᓱᐊᓗᒃ ᐱᒻᒪᕆᐅᒻᒪᑕ 
ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᓕᓗᑦᑖᓄᓪᓗ, 
ᑕᐃᒪᓐᓇ ᐱᕙᓪᓕᐊᑎᓪᓗᒋ ᑕᐃᑲᓂ 
ᐅᔭᕋᓐᓂᐊᖅᑏᑦ ᐃᓱᒫᓗᒍᑎᒋᓪᓚᕆᒃᑲᒃᑯ. 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᐅᖃᓪᓚᖃᑎᒋᖁᔭᖅᐳᑦ 
ᓄᓇᓕᓐᓂᒥᐅᑕᐅᔪᓂᒃ. 
 
ᑕᐃᒪᓐᓇ ᐊᕙᑎᓕᕆᓂᐅᑉ ᒥᔅᓵᓄᑦ 
ᐱᔾᔪᑎᖃᖅᖢᑎᑦ ᖃᐅᔨᓴᖅᑕᐅᖃᑦᑕᕐᒪᑕ 
ᐃᓚᐅᖃᑕᐅᖃᑦᑕᖁᔭᐅᓂᐊᖅᖢᑎᓪᓗ 
ᖃᐅᔨᓴᖅᑕᐅᓕᕌᖓᑕ. ᑐᑭᓯᐅᒪᑦᑎᐊᕆᐊᖃᖅᐳᒍᑦ 
ᑕᒪᒃᑯᐊ ᑕᕆᐅᕐᒥᐅᑕᐃᑦ ᐆᒪᔪᐃᑦ ᑲᒪᒋᔭᐅᒻᒪᑕ 
ᒐᕙᒪᑐᖃᒃᑯᓐᓄᑦ ᑕᕆᐅᕐᒥᐅᑕᓕᕆᔨᒃᑯᓐᓄᑦ. ᑕᐃᒪ 
ᐅᕙᒍᑦ ᒐᕙᒪᐅᓪᓗᑕᑦᑕᐅᖅ ᑕᐃᒪᓐᓇ 
ᐅᔾᔨᖅᑐᕋᓱᐊᕐᓂᐊᖅᐳᒍᑦ ᓄᓇᕗᒻᒥᐅᑕᐅᔪᑦ 
ᐃᓚᐅᑎᑕᐅᑦᑎᐊᕈᓐᓇᖁᓪᓗᒋᑦ 
ᐅᖃᓪᓚᖃᑎᒋᔭᐅᕙᓪᓗᑎᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒧᑦ, ᑭᒡᒐᑐᖅᑐᖅ 
ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᑖᓐᓇ ᒥᓂᔅᑑᔪᖅ. ᑖᓐᓇᐃᓛᒃ ᑐᑭᓯᓪᓗᒍ 
ᑭᐅᔾᔪᑎᒋᔭᖓ, ᐅᕙᒍᑦ ᑲᒪᔪᓐᓇᑎᐊᓐᖏᑦᑐᕈᓘᒐᑦᑕ 
ᓄᓇᕗᑦ ᒐᕙᒪᒋᔭᐅᔪᑎᒍ ᐅᑯᐊ ᑎᓕᐅᕐᓂᐊᖅᐸᕗᑦ, 
ᐃᒪᓐᓇᐃᑦᑐᒥ ᑭᐅᔾᔪᑎᖃᖅᑰᔨᒻᒪᑕ.  
 
ᑖᓐᓇ ᑭᓯᐊᓂ ᓄᓇᕗᒻᒥ ᓄᓇᑖᕈᑏᑦ, 
ᐃᓛᒃᑰᖓᔪᖓᓂ 15-ᒥ ᐅᖃᖅᓯᒪᔪᖅᑕᖃᕐᒪᑦ 
ᑕᒪᒃᑯᐊ ᐃᒫᓂ ᑕᒫᓂ ᑕᕆᐅᒥ 
ᐱᓕᕆᔭᕆᐊᖃᕐᓂᖏᓐᓂᒃ. ᑖᒃᑯᓇᓂ ᐃᓛᒃᑰᖓᔪ 
15-ᒥ ᐅᖃᖅᓯᒪᑦᑎᐊᖅᐳᖅ, ᑖᒃᑯᐊ 

ᓄᓇᕗᒻᒥ ᐸᕐᓇᑦᑎᐅᔪᑦ ᑕᒪᒃᑯᓄᖓ 
ᐊᑦᑐᖅᑕᐅᔪᖃᖅᐸᑦ (Nunavut Impact Review 
Board); ᓄᓇᕗᒻᒥ ᐃᒪᓕᕆᔩᑦ (Nunavut Water 
Board); ᓄᓇᕗᒻᒥ ᐸᕐᓇᐃᔩᑦ (Nunavut Planning 
Commission); ᐊᒻᒪᓗ, ᐆᒪᔪᓕᕆᔨᕐᔪᐊᑦ 
(Nunavut Wildlife Management Board). 
ᐅᖃᖅᓯᒪᒻᒪᑕ ᑕᕝᕙᓂ Article 15-ᒥ ᐃᓛᒃᑰᖓᔪᒥ 
15-ᒥ ᑖᒃᑯᐊᒎᖅ ᓴᖅᑮᔪᓐᓇᖅᑐᑦ 
ᑲᑎᒪᔨᐅᓂᐊᖅᑐᓂᑦ ᐃᒪᓕᕆᔨᐅᓂᐊᖅᑐᒧᑦ 
ᑕᐃᔭᐅᔪᒥᒃ, Nunavut Marine Council.   
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᑕᒪᓐᓇ 
ᐃᖏᕐᕋᑦᑎᐊᓕᕐᒪᖔᑦ ᐊᒻᒪᓗ ᖃᓄᖅ ᑖᓐᓇ 
ᐱᓕᕆᕝᕕᒋᔭᖓ ᑖᒃᑯᓇᓂ ᐃᓚᐅᑎᒋᒻᒪᖔᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ 
ᐊᐱᕆᒻᒪᑦ. ᐄ, ᑖᒃᑯᐊ ᑎᒦᑦ ᐅᖃᐅᓯᕆᔭᖏᑦ 
ᑲᑎᒪᔨᐅᒻᒪᑕ ᑖᒃᑯᓄᖓ ᓄᓇᕗᑦᑖᓂᕐᒧᑦ 
ᐊᖏᕈᑕᐅᔪᒃᑯᑦ ᓴᖅᑭᑕᐅᓚᐅᖅᓯᒪᔪᑦ ᐊᒻᒪᓗ 
ᑲᒪᒋᔭᖃᕈᓐᓇᖅᖢᑎᑦ. ᓄᓇᕗᑦ ᑐᓐᖓᕕᒃᑯᓐᓄᑦ 
ᑕᒪᒃᑯᐊ ᐋᖅᑭᑦᑕᐅᒋᐊᖃᕐᒪᑕ. ᖃᐅᔨᒪᓐᖏᑕᒃᑲ 
ᑕᐃᒪᓐᓇ ᐋᖅᑭᑦᑕᐅᒍᓐᓇᕋᔭᕐᒪᖔᑕ 
ᐃᒪᕐᒥᐅᑕᓕᕆᔨᐅᓂᕐᒧᑦ. ᑕᐃᒪ ᓄᓇᕗᑦ 
ᑐᓐᖓᕕᒃᑯᑦ ᑲᒪᒋᔭᖃᕐᒪᑕ ᑖᒃᑯᓂᖓ 
ᐋᖅᑭᓱᐃᓂᕐᒥᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖ ¨ᓐᓇ 
ᐊᕙᑎᓕᕆᔨᓄᑦ ᒥᓂᔅᑑᔪᖅ 
ᐃᖅᑲᐃᑎᒋᐊᕌᓪᓚᓚᐅᕐᓚᒍ, ᓄᓇᕗᑦ 
ᒐᕙᒪᖃᕐᒥᔪᒍᑦᑕᐅᖅ ᓄᓇᑖᕈᑎᑎᒍᑦ ᑭᓯᐊᓂ.  

ᑖᒃᑯᐊᑕᐃᓐᓇᐅᓐᖏᑦᑐᖅ ᑖᓐᓇ 
ᐃᖅᑲᐅᒪᔭᕆᐊᖃᖅᑕᕗᑦ, ᐅᖃᖅᑎᑦᑎᔩ. 
 
ᑭᓯᐊᓂᓕ ᐅᖃᕈᒪᕗᖓ, ᐅᖃᖅᑎᑦᑎᔩ, ᑖᒃᑯᐊ ᓲᕐᓗ 
ᖃᓄᕐᓕ ᓄᓇᕗᑦ ᒐᕙᒪᒃᑯᑦ 
ᐊᔭᐅᕆᒃᑲᓐᓂᕈᓐᓇᖅᐸᑦ? ᖃᓄᑎᒋ 
ᓴᓐᖏᓂᖅᑖᖅᑎᓯᒪᕙᑦ? ᐊᖏᖃᑎᒌᒍᑎ 5 
ᓄᓇᕗᑦᑖᕆᐊᖃᓕᕐᓂᖅᐳᑦ ᑕᕝᕙᓂ 
ᒐᕙᒪᑖᕆᐊᖃᓕᕐᓂᖅᐳᖅ ᐊᑐᖅᑕᐅᑎᓪᓗᒍᖃᐃ? 
ᑖᑉᓱᒧᖓ ᓄᓇᕗᑦ ᒐᕙᒪᒃᑯᖏᓐᓂ ᐊᕙᑕᓕᕆᔨᒃᑯᑦ 
ᐱᒋᐊᓪᓚᒃᑲᓐᓂᕈᓐᓇᖅᐸᑦ ᐅᕝᕙᓗᓐᓃᑦ 
ᐊᔭᐅᕆᒋᐊᓪᓚᒃᑲᓐᓂᕈᓐᓇᖅᐸᑦ? ᑖᓐᓇ ᓲᕐᓗ 
ᓴᖅᑭᑦᑕᕆᐊᖃᓪᓚᕆᒃᑐᖅ ᖃᐅᔨᒪᒐᑦᑎᒍᑦ 
ᐃᒪᕐᒥᐅᑕᐃᑦ ᑕᒪᒃᑯᐊ ᓂᕐᔪᑎᑦ ᐊᒃᓱᕈᕆᔭᐅᖕᒪᑕ 
ᑕᒪᒃᑯᓄᖓ ᓯᒡᔭᕐᒥᐅᑕᓄᑦ ᓄᓇᓕᖕᓂ ᑕᒫᓂ 
ᓄᓇᕗᒻᒥᐅᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ 
ᑲᑎᒪᔨᐅᔪᖅ ᐃᓱᒫᓘᑎᖓᓄᑦ ᐊᐱᖅᑯᑎᖓᓄᓪᓗ, 
ᐊᒻᒪᓗᑦᑕᐅᖅ ᖃᓄᐃᒃᓴᓐᖏᑦᑐᖓ ᓄᓇᕗᑦ 
ᒐᕙᒪᒃᑯᖏᑦ ᑖᒃᑯᐊ ᑎᓕᐅᕆᒃᐸᑕ ᓄᓇᕗᑦ 
ᑐᓐᖓᕕᒃᑯᓐᓂᑦ ᖃᓄᖅ ᐋᖅᑭᒃᓯᒍᓐᓇᕋᔭᕐᒪᖔᑕ 
ᑲᑎᒪᔨᐅᒐᔭᖅᑐᓂᒃ. ᖃᐅᔨᒪᓐᖏᑕᕋ 
ᑕᐃᒪᓐᓇᐃᑦᑑᒍᓐᓇᕐᓂᖓᓄᑦ, ᑕᐃᒪᓐᓇ 
ᐱᔪᓐᓇᕐᓂᖃᕐᒪᑕ ᐋᖅᑭᒃᓯᓗᑎᒃ ᑕᐃᒪᓐᓇ 
ᑲᑎᒪᔨᒃᓴᐅᒐᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᒪᕕᐅᒃ ᐊᐱᖅᑯᑏᑦ, 
ᑭᖑᓪᓕᖅᐹᒥᒃ ᐃᓚᒋᐊᕈᑎ. ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᑦ. ᑖᒃᑯᐊ 
ᕿᒥᕐᕈᑦᑎᐊᒃᑲᓐᓂᕐᓂᐊᖅᑕᒃᑲ ᓇᓗᓇᓐᖏᑦᑐᖅ 
ᑐᖏᑦᑐᕆᑦᑐᑦ ᑖᒃᑯᐊ ᑲᑎᒪᔾᔪᑎᕕᓃᑦ  

ᓴᖅᑭᒌᖅᐸᑕ, ᑭᓯᐊᓂ ᐅᓇ ᑭᖑᓪᓕᖅᐹᕆᓂᐊᕋᒃᑯ, 
ᐅᖃᖅᑎᑦᑎᔩ.  
 
ᑖᒃᑯᐊ ᓲᕐᓗ ᒪᓕᒐᕐᓄᑦ ᑐᓐᖓᕕᕐᔪᐊᒧᑦ 
ᑲᑎᒪᔨᕋᓛᖑᕙᒃᑐᑦ, Senate Standing 
Committee, ᐃᒪᕐᒥᐅᑕᓕᕆᓂᕐᒧᑦ, ᑕᒫᓂ ᐃᒪᓐᓇ 
ᓇᓗᓇᐃᖅᓯᓚᐅᕐᒪᑕ 2009-ᖑᑎᓪᓗᒍ 
ᐅᓂᒃᑳᓕᖃᕕᓂᕐᒥᓂᒃ ᑕᒪᓐᓇ ᐅᑭᐅᖅᑕᖅᑐᒥ 
ᐃᒪᕐᒥᐅᑕᐃᑦ ᐱᔾᔪᑎᒋᓪᓗᒋᑦ, ᖃᓪᓗᓈᑐᑦ 
ᑕᐃᒎᓯᖃᖅᑎᑕᐅᓪᓗᓂ, Rising to the Arctic 
Challenge: a report on the Canadian 
Coast Guard ᑖᓐᓇ ᓇᓗᓇᐃᒃᑯᑕᖃᖅᖢᓂ. 
ᖁᓖᓪᓗ ᑎᓴᒪᓂᒡᓗ ᑎᓕᐅᕈᑎᓂᒃ ᑕᕝᕙᓂ 
ᓴᖅᑮᓚᐅᕐᒪᑕ, ᐃᒪᐃᓕᐅᕆᐊᖃᖅᐳᓰᓚᓯᒪᔪᓂᒃ. 
 
ᑖᓐᓇ ᐊᐃᑉᐹᓂᒃ ᓇᓗᓇᐃᖅᓯᒪᔪᖅ ᑲᓇᑕᐅᒡᒎᖅ 
ᒐᕙᒪᒃᑯᖏᑦ ᓴᓐᖏᓂᖅᓴᒥᒃ ᐊᕐᕌᒍᓕᒫᖅ 
ᑕᒪᒃᑯᓂᖓ ᓲᕐᓗ ᑲᒪᔪᓐᓇᕐᓂᐊᖅᑐᓂᒃ 
ᐸᓖᓯᓐᖑᐊᕆᔭᐅᔪᓐᓇᕐᓂᐊᖅᑐᓂᒃ ᑲᓇᑕᐅᑉ ᑕᒪᓐᓇ 
ᐃᒪᖁᑎᒋᖕᒪᒍ, ᑖᒃᑯᐊ 
ᑲᒪᒋᔭᐅᑦᑎᐊᒃᑲᓐᓂᕈᓐᓇᕐᓂᐊᕐᒪᑕ, 
ᓄᓇᕐᔪᐊᕐᒥᐅᓕᒫᒡᒎᖅ ᖃᐅᔨᒪᓂᐊᕐᒪᑕ ᑕᒫᓂ 
ᐅᑭᐅᖅᑕᖅᑐᒥ ᑖᓐᓇ ᑲᓇᑕᐅᑉ ᐃᒪᖁᑎᒋᖕᒪᒍ, 
ᑖᓐᓇ ᖃᐅᔨᔭᐅᑦᑎᐊᖁᓪᓗᓂᒡᔪᒃ, ᐊᒻᒪᓗ ᑲᓇᑕᒥᐅᑦ 
ᑕᒪᓐᓇ ᓲᕐᓗ ᐱᓕᕆᐊᕆᔪᒪᓪᓚᕆᒃᖢᓂᐅᒃ ᐊᒻᒪᓗ 
ᑕᕝᕙᓂ ᐅᖃᖅᓯᒪᓪᓗᓂ, ᑲᓇᑕᐅᑉ 
ᐅᑭᐅᖅᑕᖅᑐᒥᐅᖁᑎᖏᑦ, ᐃᓄᖁᑎᖏᑦ, 
ᑕᒪᒃᑯᓂᖓ ᓲᕐᓗ ᐊᖅᑯᑎᒋᔭᐅᕙᒃᑐᓂᒃ ᐃᒪᕐᓂᒃ 
ᑕᒪᑐᒥᖓ ᓲᕐᓗ ᑲᑉᐱᐊᓇᓐᖏᑦᑎᐊᕐᓗᑎᒃ ᐊᒻᒪᓗ 
ᐊᑦᑕᕐᓇᓐᖏᑦᑎᐊᖅᑐᒃᑯᑦ ᑕᒪᒃᑯᐊ 
ᐊᑐᖅᑕᐅᓂᐊᖅᐸᑦ ᓴᖅᑮᔭᕆᐊᖃᕈᓐᓇᕋᔭᕐᒪᑕ. 
 
ᑖᑉᓱᒪᖃᐃ ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᖓ 
ᑕᒫᓐᓇᓕ ᖃᓄᖅ ᓄᓇᕗᑦ ᒐᕙᒪᒃᑰᔪᑦ 
ᐱᓕᕆᖃᑎᖃᖅᐸᑦ ᑖᒃᑯᓂᖓ Canadian Coast 
Guard-ᒃᑯᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑑᔪᖅ ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨᐅᔪᖅ 
ᐱᒻᒪᕆᐅᔪᒥᒃ ᓴᖅᑭᑎᑦᑎᖕᒪᑦ, ᐅᖃᐅᑎᒍᒪᔭᕋ ᑖᓐᓇ 
ᑲᑎᒪᔨᐅᔪᖅ: ᒐᕙᒪᑐᖃᒃᑯᓐᓂᒃ 
ᐅᖃᓪᓚᖃᑎᖃᕆᐊᖃᕈᒪ ᐊᕙᑎᒥᐅᑕᓕᕆᔨᒃᑯᓐᓂᒃ 
ᐅᕝᕙᓗᓐᓃᑦ ᐃᖃᓗᓕᕆᔨᒃᑯᓐᓂᒃ, 
ᑕᕆᐅᕐᒥᐅᑕᓕᕆᔨᒃᑯᓐᓂᒃ, ᐅᓇᑕᖅᑐᒃᓴᒃᑯᓐᓂᒡᓗ, 
ᑕᐃᒪ ᐃᒪᓐᓇ ᓇᒻᒥᓂᕆᒐᑦᑎᒍᑦ ᑕᒪᓐᓇ ᐃᒪᖅ 

ᐅᖃᐅᑎᖃᑦᑕᕆᐊᖃᕐᓂᐊᕋᑦᑎᒍᑦ 
ᑕᐃᒪᓐᓇᐃᓕᐅᖃᑦᑕᕋᑦᑕ ᐃᖃᓗᓕᕆᓂᕐᒧᑦ  
ᐱᓕᕆᐊᖃᓕᕌᖓᑦᑕ, ᑕᐃᒪᓐᓇ ᐱᑕᖃᒃᑲᓐᓂᖁᔭᕋ 
ᑲᒪᔨᐅᒐᔭᖅᑐᓂᒃ ᒥᐊᓂᖅᓯᒐᔭᖅᑐᓂᒃ ᐊᒻᒪᓗ 
ᐃᖃᓗᓕᕆᔪᓂᒃ ᑕᒫᓂ. 
 
ᐊᒻᒪᓗ ᑖᒃᑯᐊ ᑲᓇᑕᒥ ᒥᐊᓂᖅᓯᔩᑦ, Coast 
Guard-ᖑᓂᕋᖅᑕᐅᔪᑦ, ᑕᐃᒪᓐᓇ 
ᓴᖅᑭᔮᖏᓐᓇᖁᓪᓗᒋᑦ ᑕᒪᓐᓇ ᑲᑎᒪᔨ ᖃᐅᔨᒪᖁᔭᕋ 
ᑕᒪᓐᓇ ᐱᓕᕆᐊᕇᓐᓇᕐᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ): ᒥᓂᔅᑖ, ᑕᐃᒪᓐᓇ 
ᖁᖓᓯᐅᑏᑦ ᓂᐊᖁᓐᖒᑎᒋᓕᕋᒃᑯ ᑭᖑᓂᐊᒍᑦ 
ᓂᐊᖁᓐᖑᓇᓐᖏᖅᑐᒥᒃ ᐊᑐᖔᓚᐅᓛᖅᑯᑎᑦ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑭᒡᒐᖅᑐᖅᑐᖅ ᖁᑦᑎᒃᑐᒧᑦ. 
 
ᐊᐱᖅᑯᑦ 069 – 3(3): ᒐᕙᒪᒃᑯᑦ 

ᐋᖅᑭᒋᐊᕆᐊᒃᑲᓐᓂᕐᓂᖏᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑮᓇᐅᔭᓕᕆᓂᕐᒧᑦ ᐊᐱᖅᑯᑎᒋᔭᒃᑲ. 
 
ᒥᓂᔅᑕ ᑖᓐᓇ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥᒃ 
ᒐᕙᒪᒃᑯᒡᒎᖅ ᕿᒥᕐᕈᓂᐊᕐᒪᑕ ᓇᒻᒥᓂᖅ 
ᐊᐅᓚᓂᕆᔭᖕᒥᓐᓂᒃ, ᕿᒥᕐᕈᑎᒋᔭᐅᓂᐊᖅᑐᕐᓗ 
ᑕᐃᒪᓐᓇ ᐊᔾᔨᒌᓐᖏᑦᑐᓂᒃ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᐱᓕᕆᐊᖃᕐᓂᐊᕐᒪᑦ ᒐᕙᒪᒃᑯᑦ 
ᑎᒥᖁᑎᖏᓐᓂᒡᓗ ᐋᖅᑭᐅᒪᓂᖏᓐᓄᑦ. ᒥᓂᔅᑕ 
ᖃᐅᔨᒪᖕᒪᑦ ᐃᒪᓐᓇ ᖁᕕᐊᒋᔭᐅᓚᐅᕐᒪᑦ ᑕᒪᓐᓇ 
ᑐᓴᖅᑎᑦᑎᔾᔪᑎᒋᓪᓗᓂᐅᒃ. ᐅᓪᓗᒥᒃᑲᓐᓂᖅ ᑕᐃᒪ 
ᐅᖃᒃᑲᓐᓂᕈᓐᓇᖅᐹ ᑭᒃᑯᑦ ᑖᒃᑯᐊ  

ᓯᕗᓕᖅᑎᐅᓂᐊᕐᒪᖔᑕ ᐋᖅᑭᒃᓱᐃᓂᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᔅᑕ 
ᐃᐊᓕᐊᑦ ᑖᔅᓱᒥᖓ ᐊᐱᕆᒻᒪᑦ. ᑕᐃᒪ 
ᑎᒃᑯᐊᖅᑕᐅᔪᒪᔪᔅᓴᐅᔫᒐᓗᐊᖅ, ᑭᓯᐊᓂ 
ᑕᐃᒪᓐᓇᐃᒍᓐᓇᖏᓐᓇᒪ. 
 
ᐅᖃᖅᑏ, ᑕᒪᓐᓇ ᐱᓕᕆᐊᕆᓪᓚᕆᔅᓯᒪᖏᓐᓇᑦᑎᒍ 
ᓱᓕ ᑕᒪᓐᓇ ᕿᒥᕐᕈᓂᖅ ᐱᔾᔪᑎᒋᓪᓗᒍ. 
ᓯᕗᕙᓯᓗᐊᕋᑦᑕ ᑕᐃᒪᓐᓇ ᑮᓇᐅᔭᓂᒃ 
ᐅᖃᐅᓯᖃᕋᑖᓚᐅᕋᒪ ᐅᖃᐅᑎᒍᒪᓪᓗᒍᓗ ᑕᒪᒃᑯᐊ 
ᐅᖃᐅᓯᕆᔭᖏᑦ ᐱᖁᔭᖏᓪᓗ ᒪᓕᒐᓕᐅᖅᑏᑦ 
ᐱᓇᓱᐊᖃᑦᑕᕐᓂᐊᖅᐸᒃᑲ 
ᐃᓱᒪᒃᓴᖅᓯᐅᕈᑎᒋᖃᑦᑕᓐᓂᐊᖅᐸᒃᑲ. ᐊᒻᒪᓗᑦᑕᐅᖅ 
ᐊᓯᖏᓐᓄᑦᑕᐅᖅ ᑕᒪᔅᓱᒧᖓ 
ᐅᖃᐅᓯᕆᔭᐅᓂᐊᖅᑐᔅᓴᐅᒻᒥᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑐᖏᓕᖓ ᐊᐱᖅᑯᑎᒋᔭᕋ ᑖᓐᓇ, ᖃᓄᖅ ᑕᒪᓐᓇ 
ᑲᒪᒋᔪᓐᓇᓐᓂᐊᒻᒪᖔᑦᑎᒍᑦ. ᐅᖃᖅᐱᑦ ᐃᒪᓐᓇ, 
ᐃᒪᓐᓇᐃᓕᐅᖁᔨᒐᕕᑦ ᑎᑎᕋᕝᕕᐅᒍᒪᔪᖅ 
ᐅᕙᑦᑎᓐᓃᒃ ᖃᓄᐃᓕᐅᖁᔨᒻᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 
ᐊᐱᖅᑯᑎᖃᒻᒪᑦ. ᐅᖃᖅᑏ, ᑕᕝᕙᓃᓕᕋᑦᑕ 
ᐊᑯᓂᑲᓪᓚᒃ ᑖᒃᑯᐊ ᑲᑎᒪᔨᓂᒃ ᐅᖃᕝᕕᖏᒍᑦ 
ᐅᖃᐅᓯᕙᒃᖢᑎᒃ ᑲᑎᒪᔨᕋᓛᓂᓪᓗ ᑕᒪᒃᑯᐊ 
ᐊᓯᔾᔨᖅᑕᐅᕙᓪᓕᐊᖁᓪᓗᒋᑦ ᒐᕙᒪᒃᑯᑦ  

ᐋᖅᑭᐅᒪᓂᕆᔭᖏᑦ ᐱᓕᕆᓂᖏᓪᓗ. ᑖᓐᓇ ᒥᔅᑕ 
ᐃᐊᓕᐊᑦ ᐊᓯᖏᓪᓗ ᑲᑎᒪᔨᐅᔪᑦ ᖃᓄᑐᐃᓐᓇᖅ 
ᐅᖃᐅᔾᔪᐃᒍᒪᑉᐸᑕ ᐅᕙᓐᓄᑦ ᑎᑎᖅᑲᑎᒍᑦ 
ᑐᓐᖓᓱᑦᑎᑎᑐᐃᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᓂᕈᐊᓐᓇᐅᓚᐅᖅᑎᓪᓗᒍ ᐅᑐᐱᕆ 2008-ᒥ, ᑖᓐᓇ 
ᑐᑭᖃᖅᐳᖅ 2 ᐅᕝᕙᓘᓐᓃᑦ ᒪᕐᕉᒃ ᐊᕝᕙᕐᓗ 
ᐊᕐᕌᒍᓂᒃ ᐱᓕᕆᔪᓐᓇᓐᓂᐊᓕᕋᑦᑕ 
ᒪᓕᒐᓕᐅᖅᑎᐅᓪᓗᑕ. ᑕᐃᓐᓇ ᒥᓂᔅᑕ ᐅᖃᕈᓐᓇᖅᐹ 
ᑕᒪᓐᓇ ᐋᖅᑭᐅᒪᔾᔪᑎᒋᓂᐊᖅᑕᖓ ᐊᕐᕌᒍ 
ᑮᓇᐅᔭᓄᑦ ᐋᖅᑭᒃᓱᐃᔪᓐᓇᖁᓪᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᑖᓐᓇ ᒥᔅᑕ 
ᐃᐊᓕᐊᑦ. ᐄ, ᑕᒪᓐᓇ ᓯᕗᓪᓕᖅᐸᐅᑎᑕᐅᓂᐊᕐᒪᑦ 
ᒐᕙᒪᒃᑯᓐᓄᑦ ᖃᐅᔨᒪᖁᓪᓗᒍ.  
 
ᐅᖃᐅᓯᕆᓚᐳᕋᒃᑯ ᑮᓇᐅᔭᓂᑦ 
ᐅᖃᐅᓯᖃᖅᑎᓪᓗᖓ, ᐃᓚᖏᓐᓂᑦ 
ᐊᓯᔾᔩᔭᕆᐊᖃᕋᑦᑕ ᒐᕙᒪᒃᑎᓐᓂᑦ ᑕᐃᒪᓐᓇ 
ᐊᐅᓪᓛᑦᑎᐊᓐᓂᖅᓴᐅᔪᓐᓇᖁᓪᓗᒋᑦ ᒐᕙᒪᒃᑯᑦ 
ᐋᖅᑭᔅᓱᓚᐅᓪᓗᑎᒍᑦ ᐱᒍᒪᒐᑦᑕ. ᑕᒪᑐᒪᓂ 
ᑲᑎᒪᔭᕇᕈᑦᑕ, ᐅᖃᐅᓯᕆᓛᖅᑕᕋ. ᑕᒪᓐᓇ 
ᓯᕗᓪᓕᖅᐸᐅᑎᑕᐅᓂᐊᖅᐳᖅ ᐃᒻᒪᖄ 
ᐊᕐᕌᒎᓂᐊᖅᑐᒥ. ᒥᔅᑕ ᐃᐊᓕᐊᑦ ᐅᖃᖅᑲᐅᔭᖓᑐᑦ, 
ᐊᕐᕌᒍᓂᒃ ᒪᕐᕉᓐᓂᓪᓗᐊᖅ 
ᑲᑎᒪᔨᐅᑐᐃᓐᓇᓐᓂᐊᓕᕋᑦᑕ. ᖃᐅᔨᒪᖁᔭᒃᑲ 
ᑕᐃᒪᓐᓇ ᐊᑯᓂᐅᖁᖏᑕᕋ ᐊᒻᒪ ᑲᑎᒪᔨᐅᖃᑎᒃᑲ 
ᑕᐃᒪᐃᖁᔨᔪᒃᓴᐅᒻᒥᔪᑦ ᐊᓯᔾᔩᓗᑎᑦ ᕿᓚᒥᐅᔪᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ 
ᐊᐱᖅᑯᑎᓄᑦ, ᑭᒡᒐᑐᖅᑐᖅ ᖁᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑮᓇᐅᔭᓂᒃ ᐅᖃᐅᓯᖃᖅᖢᓂ, ᒥᓂᔅᑕ ᐅᖃᓚᐅᒻᒪᑦ 
ᒪᓕᒐᓕᐅᖅᑎᑦ ᑕᐃᒪᓐᓇ ᐅᖃᐅᓯᖃᑦᑕᒻᒪᑕ 
ᐃᓱᒫᓗᒍᑎᒋᔭᒥᓂᒃ ᕿᓂᖁᔭᐅᓂᐊᖅᑐᓂᒃ 
ᒐᕙᒪᒃᑯᓐᓄᑦ. ᐆᒃᑑᑎᒋᓗᒍ, ᓇᑦᑎᓕᒻᒥᐅᑕᖅ 
ᐅᖃᐅᓯᖃᖃᑦᑕᓚᐅᒻᒪᑦ ᑕᒪᒃᑯᓂᖓ 
ᐋᖅᑭᔅᓱᖅᑕᐅᒋᐊᖃᓐᓂᖏᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕝᕕᖓ. ᐊᒻᒪᓗ ᓇᓄᓕᒻᒥᐅᑕᖅ ᐅᖃᖃᑦᑕᒻᒪᑦ 
ᑕᒪᒃᑯᐊ ᕿᒥᕐᕈᑦᑕᐅᑦᓯᐊᕆᐊᖃᕐᒪᑕ 
ᐱᓐᖑᐊᖅᑐᓕᕆᓃᑦ. ᑕᐃᒪᓐᓇᑦᑕᐅᖅ ᓇᖕᒥᓂᖅ 
ᐃᓱᒪᒃᓴᖃᕋᓗᐊᕋᒪ ᒥᓂᔅᑕᒧᑦ ᐅᖃᐅᓯᕆᔪᒪᔭᓐᓄᑦ.  
 
ᖃᐃᖁᔨᒍᓐᓇᖅᐹ ᒪᓕᒐᓕᐅᖅᑎᒃᑯᑦ 
ᑲᑎᒪᔨᒃᑯᖏᓐᓂᒃ ᑕᐃᒪᓐᓇ ᐅᖃᕈᓐᓇᖁᓪᓗᒋᑦ? 
ᖃᖓᓗ ᑕᒪᒃᑯᐊ ᐋᖅᑭᔅᓱᖅᑕᐅᒋᐊᖃᒻᒪᖔᖏᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ 
ᐊᐱᖅᓱᒻᒪᑦ. ᒥᔅᑕ ᐃᐊᓕᐊᑦ ᐱᕕᒃᓴᖃᖅᑎᑦᑎᔪᒪᒻᒪᑦ 
ᑖᒃᑯᓂᖓ. ᑕᒪᓐᓇ ᑐᓴᖃᑦᑕᖅᓯᒪᒐᑦᑎᒍ 
ᐅᖃᐅᓯᕆᔭᐅᕙᒃᖢᓂᓗ ᑲᑎᒪᔨᐅᔪᓄᑦ 
ᐱᔪᓐᓇᖅᓯᑐᐊᕈᑦᑕ ᖃᓄᑐᐃᓐᓇᖅ ᐃᓱᒪᒋᔭᔅᓯᓐᓂᑦ 
ᐱᔪᒪᒐᓗᐊᖅᐳᖓ. ᐊᑲᐅᓐᖏᓕᐅᕈᑎᖃᕋᑦᑕ 
ᐊᒥᓱᓂᒃ ᓄᓇᕘᒥᑦ ᐋᖅᑭᔅᓱᐃᕙᓪᓕᐊᔪᒪᓪᓗᑕᓗ 
ᑕᒪᒃᑯᓂᖓ ᐊᑲᐅᓐᖏᓕᐅᕈᑎᒋᔭᐅᔪᓂᒃ. 
ᐱᔪᓐᓇᖅᓯᑐᐊᕈᔅᓯ ᒥᔅᑕ ᐃᐊᓕᐊᑦ ᑕᐃᒪ 
ᐋᖅᑭᒃᓱᐃᓂᐊᒻᒪᑦ ᑕᐃᒪᓐᓇᓗ ᐃᓱᒪᖃᖅᐸᑦ 
ᖃᐃᑦᑎᒍᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒥᐊᓇᖅ ᑖᒃᑯᐊ  

ᑎᑎᕋᖅᐸᓪᓕᐊᒐᒃᑭᑦ. (ᑐᓵᔨᑎᒎᕈᓐᓃᖅᑐᖅ) 
ᑭᒡᒐᑐᖅᑑᖅ ᐊᒥᑦᑐᒧᑦ.  
 
ᐊᐱᖅᑯᑦ 070 – 3(3): ᐸᕐᓇᐅᑎᑦ 

ᖃᓄᖅᑑᖅᑕᐅᖁᓪᓗᒋᑦ ᐃᒡᓗᓕᒻᒥ 
ᐱᔪᖃᓚᐅᖅᑐᖅ (ᑕᐹᕐᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᒫᓐᓇ 
ᐊᐱᕆᔪᒪᓕᒻᒥᔭᕋ ᑖᓐᓇ 
ᐋᓐᓂᐊᖅᑲᖅᑕᐃᓕᑎᑦᑎᔨᒃᑯᓐᓂᑦ ᒥᓂᔅᑕᕆᔭᐅᔪᖅ 
ᑕᐃᓐᓇ ᐊᐱᖅᑯᑎᒌᓐᓇᕋᒃᑯᐃᓛᒃ.  
 
ᐅᖃᖅᑎᑦᑎᔩ, ᖃᐅᔨᒪᒐᑦᑕᐃᓛᒃ ᑕᕝᕙᓃᓛᒃ 
ᖁᕕᐊᓇᖏᑦᑐᖅᓯᐅᓚᐅᒻᒪᑕ ᐃᒡᓗᓕᒻᒥᑦ ᒪᕐᕉᓐᓂᒃ 
ᓄᑕᕋᓛᑯᓗᐃᑦ ᑐᖁᐊᓪᓚᑦᑐᖃᓚᐅᖅᑎᓪᓗᒍ. ᐊᒻᒪᓗ 
ᓱᒃᑲᔪᖅᑎᒍᑦ ᖃᕆᓴᐅᔭᒃᑯᑦ 
ᓇᔅᓯᐅᔾᔨᕕᐅᓵᖅᑲᐅᒋᓪᓗᖓ ᐊᕐᕕᐊᓂᑦᑕᐅᖅ, 
ᑕᐃᒪᓐᓇ ᖁᕕᐊᓇᖏᑐᖅᓯᐅᖅᑎᐸᓚᔪᖃᕆᓪᓗᓂ 
ᑕᐃᒪᓐᓇᑎᐊᒻᒪᕆᒃ. ᑖᒃᑯᐊ ᓇᓪᓕᓐᓇᒥᐅᒐᓗᐊᖅ 
ᐃᓚᓐᖓᖅᑐᑯᐃᑦ ᐊᒻᒪᓗ ᑐᒃᓯᐊᓂᒃᑯᑦ 
ᓇᓗᓇᓐᖏᑦᑐᖅ ᐃᓱᒪᒋᔭᕗᓪᓗ. ᑕᐃᒪ ᑐᓴᐅᒪᓇᕐᒪᑦ 
ᑖᓐᓇ ᒥᓂᔅᑕᕆᔭᐅᔪᖅ ᑖᒃᑯᓇᓂᑦ ᐊᒻᒪᓗ 
ᐊᐱᖅᓱᖅᑐᖃᖃᑦᑕᖅᓯᒪᓪᓗᓂ. 
 
ᖃᐅᔨᓴᖅᑎᑦᑎᓂᐊᖅᐹ ᒥᓂᔅᑕᕆᔭᐅᔪᖅ ᓄᓇᓕᖕᓂᑦ 
ᑐᓴᕆᐊᕈᑎᒃᑯᑦ? ᑖᒃᑯᐊ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ, 
ᑐᓴᖅᑎᑦᑎᔪᓐᓇᓂᐊᕐᒪᑕ ᑖᑦᓱᒥᖓ ᐃᓪᓗᒥᒃ ᐊᒻᒪᓗ 
ᑕᐃᒃᑯᐊ ᑕᖅᑳᓂ ᓈᓚᑦᑐᑦ. ᑖᒃᑯᐊ 
ᐱᓕᕆᕝᕕᒋᔭᖏᓐᓂ ᐊᓱᐃᓪᓛᒃ ᑕᒪᑐᒥᖓ 
ᖃᐅᔨᓴᓂᕐᒥᑦ ᖃᐅᔨᓴᖅᑎᑦᑎᓂᕐᒧᑦ ᑖᑦᓱᒥᖓ 
ᑐᒃᓯᕌᖑᓯᒪᔪᒥᑦ ᐱᓕᕆᓂᐊᕐᒪᖔᑕᓘᓐᓃᑦ? 
ᑐᑭᓯᕝᕕᒋᔪᒪᕙᕋ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᒥᓂᔅᑑᔪᖅ ᑐᕌᖅᑎᑕᐅᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 
ᐊᐱᖅᑯᑦ ᑐᑭᓯᐊᑦᑎᐊᕐᖢᒋᑦ. ᐊᒻᒪᓗ ᑕᐃᒃᑯᐊ 
ᐊᖓᔪᖅᑳᖑᔪᑦ ᑐᓴᐅᒪᔭᕆᐊᖃᓲᖑᒻᒪᑕ ᖃᓄᖅ 
ᑕᐃᒃᑯᐊ ᑐᖁᖓᔪᓕᕆᔨᓄᑦ ᖃᐅᔨᓴᖅᑕᐅᓃᑦ, 
ᑐᖁᖓᔪᓕᕆᔨᒃᑯᑦ ᐊᓪᓚᕕᖓ ᖃᓄᖅ 
ᑐᖁᔪᒥᓂᐅᒻᒪᖔᑕ ᑕᐃᒃᑯᐊ ᐱᓕᕆᐊᕈᔪᐃᑦ. 
ᐃᓚᖏᑦ ᐱᐊᓂᑦᑕᐅᖏᒻᒪᑕ ᑕᒪᐃᓐᓂ ᐅᖃᕐᓂᖅ 
ᐊᔪᕐᖢᒋᑦ. ᓯᕗᓪᓕᖅᐹᖑᔭᕆᐊᓕᒃ ᑕᐃᒃᑯᐊ ᐃᓚᖏᑦ 
ᑐᑭᓯᑎᑕᐅᒋᐊᖃᕐᒪᑕ ᑕᒃᑯᓇᖓᑦ ᑐᖁᔪᓕᕆᔨᓂᑦ 
ᐱᐊᓂᓐᓂᖅᐸᑕ  

ᖃᓄᐃᓕᖓᓗᑦ ᑐᖁᔪᕕᓂᐅᒻᒪᖔᑕ. 
ᑕᕝᕗᖓᐃᓐᓇᖅ ᐅᖃᕈᓐᓇᖅᑕᕋ, ᑕᐃᒃᑯᓂᖓ 
ᑐᓴᖅᑕᐅᓚᐅᖏᑦᑐᒥᒃ ᐃᓚᖏᓐᓄᑦ ᐅᕙᓂ 
ᑲᑎᒪᕝᕕᐅᑉ ᐃᓗᐊᓂ ᐅᖃᕐᓂᖅ ᐊᔪᕋᑦᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ, ᑭᒡᒐᑐᖅᑐᖅ 
ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᐊᔅᓱᕈᓐᓇᕐᒪᕆᒻᒪᓂᓛᒃ ᑕᒪᒃᑯᓄᖓ ᐃᓚᒌᓄᑦ. 
 
ᑭᓯᐊᓂ ᑎᑎᖅᑲᒥᑦ ᓇᔅᓯᐅᔾᔭᐅᓯᒪᒻᒥᒐᒪ, ᒫᑦᓯ 3-ᒥ 
ᑖᒃᑯᓂᖓ ᐃᒡᓗᓕᒃ ᕼᐊᒻᒪᓚᒃᑯᑦ ᑲᑎᒪᔨᖏᓐᓂᑦ 
ᑐᕌᖓᔪᓂᑦ ᑖᑦᓱᒧᖓ ᒥᓂᔅᑑᔪᒧᑦ ᐊᐱᖅᓱᖅᓯᒪᔪᓂᑦ. 
ᐃᓱᒪᖅᓴᖅᓯᐅᕈᑎᖃᕈᓐᓇᕋᔭᖏᓛᖅ ᑕᐃᓐᓇ 
ᒥᓂᔅᑑᔪᖅ ᖃᐅᔨᓴᖅᑎᑦᑎᔭᕆᐊ ᑕᒪᒃᑯᓄᖓ ᓲᕐᓗ 
ᑕᒪᑐᖓ ᑭᖑᓂᖔᖓᒍᑦ ᐋᓐᓂᐊᕖᑦ ᐅᕝᕙᓘᓐᓃᑦ 
ᐃᖢᐊᖅᓴᐃᔩᑦ ᐱᓕᕆᐊᒥᓂᒃ, ᐱᓕᕆᐊᒃᓴᒥᓂᒃ, 
ᑲᒪᑦᑎᐊᕋᓗᐊᖅᐸᐅᒃ ᐅᕝᕙᓘᓐᓃᑦ ᐋᓐᓂᐊᕐᓈᓗᒃ 
ᑲᒪᑦᑎᐊᖅᑐᕕᓂᐅᒐᓗᐊᖅᑎᓪᓗᒋᑦ? ᑕᒪᓐᓇᑭᐊᖅ 
ᑖᒃᑯᓄᖓ ᑭᒡᒐᖅᑐᖅᑕᓐᓄᑦ ᕼᐊᒻᓚᒃᑯᑦ 
ᑲᑎᒪᔨᖏᓐᓄᑦ ᑐᒃᓯᕋᐅᑕᐅᔪᒥᒃ ᑕᒪᑐᒥᖓ ᖃᓄᖅ 
ᑭᐅᓵᓕᑎᒋᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐅᖃᐅᓯᕆᔭᖓ ᑐᓴᓕᑕᐃᓐᓇᖅᑕᕋ. 
ᕼᐊᒻᒪᓚᒃᑯᑦ ᑎᑎᕋᓚᐅᕐᒪᖔᑕ 
ᖃᐅᔨᓚᐅᖏᑎᐊᒻᒪᕆᑦᑐᖓ. ᑕᐃᓐᓇ ᐱᓚᐅᕐᓗᒍ 
ᑭᓯᐊᓂ ᖃᓄᖅᑑᕈᑎᒋᓇᔭᕋᑦᑎᒍᑦ. ᒫᓐᓇ 
ᓂᓪᓕᕐᓂᖅ ᑕᒪᑐᒪ ᒥᔅᓵᓄᑦ ᐊᔪᖅᖢᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᒃᑲᓐᓂᕈᒪᕖᑦ? 
ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᑲᔪᓯᑎᓐᓂᐊᖅᑕᕗᑦ. ᑐᓴᕈᒪᓂᐊᖅᑐᒍᓪᓗ 
ᑐᓴᕈᒪᓂᐊᖅᑕᕗᓪᓗ 
ᖄᖐᓐᓇᕆᐊᖃᓐᖏᓐᓂᕋᐃᓕᕐᖓᑦ ᒫᓐᓇ 
ᑕᒪᒃᑯᓂᖓ ᑐᐊᕕᕐᓇᖅᑑᕙᑦᑎᓪᓗᒍ. ᐃᓛᒃ, 
ᐊᒃᓱᕈᓐᓇᖅᑑᕙᑦᑎᓪᓗᒋᑦ ᑕᒪᒃᑯᐊ. 
ᑐᑭᓯᐅᒪᔭᕆᐊᖃᕋᓗᐊᕋᑦᑕ ᓄᓇᕗᒻᒥᐅᑎᒍᑦ. 
 
ᐸᓯᒃᖠᑐᐃᓐᓇᕈᓐᓃᕐᓗᑕ ᑐᑭᖃᓪᓚᕆᑦᑐᒥᒃ 
ᓇᓗᓇᐃᖅᑕᐅᓯᒪᓪᓚᕆᑦᑐᒥᒃ ᖃᐅᔨᑎᑕᐅᓂᐊᕋᑦᑕ 
ᑕᒪᑐᒥᖓ ᑐᑭᓯᐅᒪᔭᕆᐊᖃᕐᓂᑎᓐᓂᒃ. ᑕᕝᕙ 
ᐊᐱᖅᑯᑎᒋᕙᕋ. ᑖᒃᑯᐊ ᑎᑎᖅᑲᑦ 
ᓇᔅᓯᐅᔾᔭᐅᖅᑲᐅᔪᑦ ᐱᓐᓂᕈᓂᒋᑦ ᓇᓗᓇᖏᑐᕐᓗ 
ᑭᐅᑦᑎᐊᓂᐊᖅᑕᖏᑦ. ᑭᓯᐊᓂ ᐅᖃᕈᒪᑐᐃᓐᓇᖅᐳᖓ 
ᑕᒪᑐᒥᖓ ᓲᕐᓗ ᓇᐅᖅᓯᔅᓱᕕᑦᔪᐊᓂᐊᖅᐳᒍᑦ, ᑖᒃᑯᐊ 
ᐋᓐᓂᐊᖃᖅᑕᐅᓕᑎᑦᑎᔩ 
ᐱᓕᕆᓂᕆᓂᐊᖅᑕᖏᓐᓂᒃ. ᐅᖃᐅᓯᑐᐃᓐᓇᐅᖕᒪᑦ 
ᒫᓐᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᓯᑐᐃᓐᓇᐅᒻᒪᑦ. ᑭᒡᒐᑐᖅᑐᖅ 
ᐊᑯᓪᓕᕐᒧᑦ. 
 
ᐊᐱᖅᑯᑦ 071 - 3(3): ᐃᓄᐃᑦ 

ᖃᐅᔨᒪᔭᑐᖃᓐᖏᑦ ᐊᒻᒪ ᐋᓐᓂᐊᓂᕐᒥᒃ 
ᖃᐅᔨᓴᐃᓂᖅ (ᓂᓐᒐᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ ᒥᓂᔅᑕᖓᓄᑦ, 
ᒥᓂᔅᑕ ᑰᓕ ᐊᐱᖅᑯᑎᒐ ᑐᕌᖅᑎᓪᓗᒍ. 
 
ᐃᓛᓐᓂ ᒪᓕᒐᓕᐅᖅᑎᑎᒍᑦ 
ᐅᖃᐅᑎᔭᐅᓚᐅᓲᖑᒐᑦᑕ, ᑕᒫᓂ ᓇᒥᑐᐃᓐᓇᖅ 
ᑎᒻᒥᓲᖃᕐᕕᒻᒥᓗ, ᓂᐅᕕᕐᕕᒻᒥᓗ, ᓯᓚᒥᓗ. ᐃᓛᓐᓂ 
ᐅᖃᐅᑎᔭᐅᓚᐅᓲᖑᒐᒪ ᐋᓈᓇᐅᔪᓂᑦ, ᓄᑕᕋᓂᒎᖅ 
ᐋᓐᓂᐊᕕᒻᒧᑦ ᐊᒃᔭᕋᓗᐊᕐᖢᓂᐅᒃ 
ᖃᓄᐃᖏᓐᓂᕋᖅᑕᐅᔪᕉᖅ, ᑕᐃᒪᐃᓕᓲᖑᒻᒪᑕ. 
ᑕᒪᓐᓇᓗ ᑕᒪᑉᑕ ᐸᕐᓇᐅᑎᐅᑉ ᐃᓗᐊᓂ 
ᐃᓕᑕᕆᔭᐅᓯᒪᑉᓗᓂ ᐋᓐᓂᐊᖅᑕᐃᓕᓂᕐᒧᑦ 
ᐊᓯᖏᓐᓄᓪᓗ ᐃᓄᐃᑦ  

ᖃᐅᔨᒪᔭᑐᖃᓐᖏᑦ ᐃᓚᐅᖁᔭᐅᓪᓗᑎᒃ ᐅᕙᒍᑦ 
ᐃᓄᐃᑦ ᖃᐅᔨᒪᔭᑐᖃᓐᖏᑎᒍᑦ ᐅᖃᐅᓯᐅᕙᒻᒪᑦ.  
 
ᐊᓈᓇᒎᖅ ᖃᐅᔨᒪᓛᖑᔪᖅ ᓄᑕᕋᒥ ᐃᒃᐱᒋᔮᓂ ᓱᓕ 
ᐅᖃᕈᓐᓇᖏᒃᑲᓗᐊᖅᑎᓪᓗᒍ 
ᐅᖃᓪᓗᒍᓐᓇᖏᒃᑲᓗᐊᖅᑎᓪᓗᒍ. ᑕᒪᓐᓇᖃᐃ 
ᐋᓐᓂᐊᖅᑕᐃᓕᕆᔨᒃᑯᓐᓂ ᐅᒃᐱᕆᔭᐅᕗᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒪᓐᓇ ᐅᒃᐱᕆᔭᐅᒻᒪᖔᑦ ᐃᖢᐊᖅᓴᐃᔨᓕᒫᓄᑦ 
ᓇᐅᔭᓐᖑᐊᓕᒫᓄᑦ ᖃᐅᔨᒪᓐᖏᑦᑐᖓ. ᑭᓯᐊᓂ 
ᐅᖃᕈᓐᓇᖅᑐᖓ ᐃᒪᓐᓇ, ᖃᓂᒪᔪᖃᖅᐸᑦ ᑕᐃᓐᓇ 
ᖃᓂᒪᔪᖅ ᑲᒪᒋᔭᐅᑦᑎᐊᓂᓐᖏᑉᐸᑦ ᑭᓇᐅᒻᒪᖔᑦ 
ᐅᕙᓂ ᑲᑎᒪᕕᑉ ᐃᓗᐊᓂᐅᓐᖏᑦᑑᒐᓗᐊᖅ 
ᑐᓴᕈᒪᒐᔭᖅᑕᕋ ᑕᐃᓐᓇ 
ᖃᐅᔨᓴᖅᑕᐅᑦᑎᐊᕆᐊᖃᖅᐸᑦ. ᓲᕐᓗ ᐅᖃᖃᑦᑕᕋᑦᑕ 
ᐃᓛᒃᑰᖓᓗᒋᑦ ᕿᒥᕐᕈᓇᒋᐊᖃᕐᒪᑕ, ᓂᑭᑦᑖᕐᓗᒋᑦ 
ᑲᒪᒋᔭᐅᑦᑎᐊᖏᑦᑐᖃᖅᐸᑦ 
ᐅᖃᐅᑎᔭᐅᔭᕆᐊᖃᖅᐳᒍᑦ ᑕᐃᒃᑯᐊ 
ᖃᐅᔨᓴᖅᑕᐅᑲᓂᕐᓂᐊᕐᒪᑦ ᖃᓂᒪᔪᖅ ᐱᔾᔪᑎᒋᓪᓗᒍ 
ᐋᖅᑭᑦᑕᐅᒋᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒪ ᐃᓗᐊᓂ 
ᐃᒡᓗᕐᔪᐊᑉ ᒪᓕᒐᓕᐅᖅᑎᑕᐅᖃᐅᖅᑐᖅ 
ᐅᕙᖓᑐᐊᖅ ᐅᖃᐅᑎᔭᐅᓯᒪᖅᑰᖏᓐᓇᒪ ᑕᒪᑐᒥᖓ. 
ᑕᒪᒃᑯᐊ ᐃᓚᖏᑦ ᑐᓴᖅᑎᑦᑕᐅᓯᒪᖅᑰᔨᒻᒪᑕ.  
 
ᑖᓐᓇ ᐃᓚᐅᓂᐊᖅᐸᑦ ᐃᓄᐃᑦ ᖃᐅᔨᒪᔭᑐᖃᖓᑦ 
ᐋᓐᓂᐊᖅᑕᐃᓕᓂᕐᒧᑦ ᑲᒪᓂᖅ ᑕᒪᓐᓇ 
ᓴᖅᑭᑎᑕᐅᕙᓪᓕᐊᔭᕆᐊᖃᖅᑐᖅ ᐋᓇᓇᐅᔪᖅ 
ᓄᑕᕋᒥ ᐋᓐᓂᐊᕈᑖᓂ ᖃᐅᔨᒪᓛᖑᒻᒪᑦ. 
ᐃᖢᐊᖅᓴᐃᔨᓘᓐᓃᑦ ᐅᕝᕙᓘᓐᓃᑦ ᓇᔭᓐᖑᐊᖅ  

ᐋᓐᓂᐊᓚᑦᑖᖅᑑᒐᓗᐊᓂᒡᒎᖅ 
ᖃᓄᐃᓐᖏᓂᕋᐃᑑᔮᖅᓯᖃᑦᑕᕐᒪᑕ. ᐃᒪᓐᓇ 
ᐅᖃᐅᓯᖃᓪᓚᑦᑖᖏᑦᑐᖓ ᑭᓇᒥ ᖃᖓᐅᑎᓪᓗᒍ. 
ᐊᑕᐅᓯᓐᖏᒃᖢᖓ ᑐᓴᖅᑎᑕᐅᓕᕋᒪ. ᐊᑕᐅᓰᖅᖢᖓ 
ᑐᓴᖅᑎᑕᐅᓚᐅᕈᒪ ᐃᒻᒪᖃ ᐅᑉᐱᕆᓗᐊᕋᔭᓐᖏᑕᕋ, 
ᐊᑕᐅᓰᓐᖏᓕᕐᒪᑦ. 
 
ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ ᑕᒫᓂ ᑕᒪᑉᑕ 
ᐃᓗᐊᓂ ᐅᖃᐅᓯᐅᓯᒪᒻᒪᑦ. 
ᐃᓕᑕᕆᔭᐅᓯᒪᐸᓪᓕᐊᓂᐊᖅᐳᖃᐃ? ᒥᓂᔅᑕ 
ᐊᐱᕆᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑎᑦᑎᔩ, ᑖᓐᓇ 
ᐃᓱᓕᔾᔮᖏᑦᑐᐊᓗᒃ ᓄᖅᑲᔾᔮᒐᓂᓗ ᑕᐃᒪᐃᓕᐅᖅᑐᑦ. 
ᑭᓯᐊᓂ ᑕᐃᒃᑯᐊ ᖃᓂᒪᔪᑦ 
ᑲᒪᒋᔭᐅᑦᑎᐊᖃᑦᑕᕆᐊᖃᕐᒪᑕ ᑕᒪᓐᓇ 
ᑲᔪᓰᓐᓇᓂᐊᖅᑕᕗᑦ. ᐃᖅᑲᓇᐃᔭᖅᑎᕗᓪᓗ 
ᐊᑐᐃᓐᓇᐅᖏᓐᓇᓚᖓᔪᑦ ᐊᒻᒪᓗ 
ᐅᓂᒃᑳᕆᐊᖃᕈᑎᑦ ᐊᓈᓇᐅᔪᑦ ᐅᓂᒃᑳᕆᐊᖃᖅᑐᑦ 
ᖃᓄᐃᓐᓂᖓᓂ ᑖᓐᓇ.  
 
ᑕᐃᒃᑯᖓ ᑕᒪᒃᑯᐊ ᐃᖢᐊᖅᓴᐃᓂᐅᑉ ᒥᔅᓵᓄᑦ 
ᓇᒧᑐᐃᓐᓇᖅ ᓯᐊᒻᒪᖅᓯᑎᓐᓂᖅ ᐊᔪᖃᑦᑕᕋᑦᑎᒍ 
ᐅᓇ ᐱᔾᔪᑎᒋᓪᓗᒍ, ᑭᓯᐊᓂ ᑕᐃᒃᑯᐊ 
ᖃᓂᒪᔪᖃᖅᐸᑦ ᑕᑯᔭᐅᔭᕆᐊᓖᑦ ᓇᔭᓐᖑᐊᓄᑦ 
ᓘᒃᑖᓄᑦ ᑐᓂᕐᕈᑕᐅᔭᕆᐊᓖᑦ 
ᐅᓐᓂᖅᓯᐅᑎᒋᔭᐅᒋᐊᓖᑦ ᖃᐅᔨᓴᑦᑎᐊᕆᐊᖃᕋᑦᑎᒍ. 
ᑖᓐᓇ ᐱᓕᕆᐊᕇᓐᓇᓂᐊᖅᑕᕗᑦ. 
ᓄᖅᑲᐅᑎᔾᔮᖏᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᕈᓐᓃᕐᖓᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  

ᐊᐱᖅᑯᑦ 072 - 3(3): ᖄᒃᑲᓐᓂᐊᒍᑦ 

ᐊᑭᓕᐅᑕᐅᔪᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ 
ᖁᓪᓕᐅᓂᖅᓴᓃᑦᑐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑖᓐᓇ ᑐᕌᖅᑐᖅ ᒥᓂᔅᑕᒧᑦ ᐊᐅᓚᑦᑎᔩᑦ 
ᐊᒻᒪᓗ ᒐᕙᒪᐅᖃᑎᒌᓕᕆᓂᕐᒧᑦ. ᑖᒃᑯᐊ 
ᐱᕙᓪᓕᐊᔪᑎᒍᑦ ᑐᓴᖃᑦᑕᖅᓯᒪᒐᑦᑕ, ᑖᒃᑯᓂᖓ 
ᐊᖓᔪᖅᑲᐅᑎᒋᔭᐅᔪᓂᑦ ᑮᓇᐅᔭᖅᑖᖏᑦᑕ ᖄᖓᒍᑦ 
ᑮᓇᐅᔭᖅᑎᑕᐅᖃᑦᑕᖅᑐᓂᑦ ᐱᓕᕆᑦᑎᐊᕌᖓᑕ.  
 
ᐃᒪᓐᓇ ᑕᒪᒃᑯᐊ ᐅᓂᒃᑳᓕᐊᕆᔭᐅᓚᐅᖅᑐᑦ 
ᓰᐲᓰᒃᑯᑦ ᐊᖏᖃᑎᒋᓚᐅᕋᒃᑭᑦ. ᑕᒪᒃᑯᐊ 
ᐊᖓᔪᖅᑲᐅᑕᐅᔪᑦ ᒐᕙᒪᒃᑯᓐᓂ ᐃᒪᓐᓇ 
ᑮᓇᐅᔭᓕᐊᖏᑕ ᖃᖓᒍᑦ  
ᑮᓇᐅᔭᖅᑖᖅᑎᑕᐅᖃᑦᑕᕆᐊᖃᕐᒪᑕ ᐱᑦᓯᐊᕌᖓᑕ 
ᑲᒪᑦᓯᐊᕌᖓᑕ ᐱᓕᕆᐊᕆᔭᒥᓐᓂᑦ 
ᐱᓕᕆᑦᓯᐊᕌᖓᑕᓗ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᑕᐃᒪᓐᓇ ᓇᓂᓯᖃᑦᑕᕐᒪᑕ ᐃᖅᑲᓇᐃᔭᖅᑎᔅᓴᒥᓐᓂᒃ 
ᐊᖓᔪᖅᑲᐅᑕᐅᔪᓂᒃ. ᑕᐃᒪ ᑕᒪᓐᓇ ᑕᐃᒪᓐᓇ 
ᓄᓇᕗᒻᒧᐊᖅᑎᓐᓇᓱᖃᑦᑕᕆᐊᖃᕋᑦᑎᒍ 
ᐃᖅᑲᓇᐃᔭᖅᑎᑦᑎᐊᕙᑦᑖᕈᒪᓪᓗᑕ ᑕᐃᒪ 
ᐊᑭᓕᖅᑐᖅᑕᐅᖃᑦᑕᕆᐊᖃᑉᐳᓪᓗ.  
 
ᑕᕝᕙᓂ ᓰᐲᓰᒃᑯᑦ ᐱᕙᓪᓕᐊᓚᐅᖅᑕᖏᑦ ᓯᕗᓕᖅᑎ 
ᐅᖃᓚᐅᕐᒪᑦ ᑕᐃᒪᓐᓇ ᓇᓪᓕᐊᖏᑦ ᑖᒃᑯᐊ 
ᐊᑭᓕᖅᑐᖅᑕᐅᒃᑲᓐᓂᖃᑦᑕᕐᒪᖔᑕ ᐅᕙᒍᑦ 
ᑲᒪᒋᐊᖃᕋᑦᑕ. ᑕᐃᒪᖃᐃ ᓯᕗᓕᖅᑎ ᑖᒃᑯᓂᖓ 
ᓴᖅᑭᑎᑦᑎᓂᐊᖅᐸ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᓴᖅᑭᑦᑐᓐᓇᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᐃᓚᒋᐊᕈᑎᒃ ᐊᐱᖅᑯᑎᒧᑦ, ᑭᒡᒐᑐᖅᑐᖅ 
ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᑦᑕᐅᖅ ᓯᕗᓕᖅᑎ ᐅᖃᓚᐅᕐᒥᒻᒪᑦ, ᑖᒃᑯᐊ 
ᑮᓇᐅᔭᐃᑦ ᐊᑭᓕᐅᑕᐅᖃᑦᑕᖅᑐᑦ 
ᒥᑭᓪᓕᒋᐊᖅᑕᐅᕙᓪᓕᐊᓯᒪᓕᕐᒪᑕ 
ᐊᑭᑭᓐᓂᖅᓴᐅᓕᕐᒪᑕ. ᑖᒃᑯᐊ ᐅᐱᒋᔪᕙᒃᑲ ᒐᕙᒪᒃᑯᑦ 
ᑕᐃᒪᓐᓇᐃᓕᐅᖅᓯᒪᓕᕐᒪᑕ. 
 
ᑕᕝᕙᓂ ᐅᓂᒃᑳᓕᐅᖅᑕᐅᓯᒪᔪᓂ ᑐᑭᓯᒋᐊᕈᑎᒃᓴᓂ 
ᐅᖃᖅᓯᒪᓚᐅᕐᒪᑦ 4 ᐳᓴᒥᒃ 
ᐊᑭᓕᖅᑕᐅᖃᑦᑕᕐᓂᖏᓐᓄᑦ ᖄᖓᒍᑦ. ᑖᒃᑯᐊ 
ᒥᓂᔅᑕᐅᑉ ᑐᖏᓕᓕᒫᖏᑦ ᐊᖓᔪᖅᑳᖃᕐᕕᖏᓐᓄᑦ 
ᑕᐃᒪᓐᓇᐃᓕᐅᖅᑕᐅᖃᑦᑕᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᑕᒪᒃᑯᐊ 
ᐱᓕᕆᑦᑎᐊᕐᓂᖏᓐᓄᑦ 8 ᐳᓴᖑᕙᓚᐅᖅᓯᒪᔫᒐᓗᐊᑦ 
ᑮᓇᐅᔾᔭᓵᖏᑦ ᖄᖓᒍᑦ. ᑖᒃᑯᐊ 
ᑮᓇᐅᔭᑭᔅᓴᕐᓂᑦᑎᓐᓄᑦ 4 ᐳᓴᑐᐃᓐᓇᐅᓕᖅᑐᖅ 
ᐊᑭᓕᐅᑕᐅᒃᑲᓐᓂᖃᑦᑕᖅᑐᑦ ᑮᓇᐅᔭᖅᑖᖏᑕ 
ᖄᒃᑲᓐᓂᐊᒍᑦ. ᐅᑉᐱᕈᓱᒃᑲᒪ ᑖᒃᑯᐊ ᑎᑎᖅᑲᐃᑦ 
ᐱᓯᒪᓐᖏᑕᕋᓗᐊᒃᑲ, ᑭᓯᐊᓂᓕ 
ᐊᖓᔪᖅᑲᐅᑎᒋᔭᐅᔪᑦ ᒐᕙᒪᒃᑯᓐᓂ 
ᐱᓕᕆᐊᕆᔭᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
7. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᓱᕐᓂᖅ. 
ᐱᑕᖃᓐᖏᒻᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 8. 
(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᑯᑎᒥᓂᕐᓄᑦ 
ᑭᐅᔾᔪᑏᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 9. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᒪᑉᐱᕈᑎᒥᓂᕐᓂᒃ. 
ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᒃ ᒪᑐᐃᕈᑎᒧᑦ 
 
ᐅᒡᔪᖅ: ᖁᐊᓇᖅᑯᑎᑦ ᐃᒃᓯᕙᐅᑖᖅ. ᑖᒻᓇ 
ᓯᕗᓕᖅᑎ ᒪᑐᐃᖅᕼᐃᒻᒪᑦ ᖁᕕᐊᕼᐅᒃᑐᓂ  

ᐊᕐᓇᐃᑦ ᐅᑉᓗᕆᒻᒪᒍ ᕼᐃᓚᕐᔪᐊᑉ ᐃᓗᐊᓐᓂ. 
ᐊᕙᑎᑦ ᑕᓪᓕᒪᓂᒃ ᐅᑭᐅᓂᒃ ᖁᕕᐊᕼᐅᒃᑐᐊᓘᒻᒪᑕ 
ᐊᕐᓇᐃᑦ ᐅᑉᓗᒥ 100 ᐅᑭᐅᓂᒃ 
ᓇᓪᓕᐅᓂᖅᕼᐃᐅᖅᖢᑎᒃ ᐅᑉᓗᒥ. . . . 
 
ᐅᖃᖅᑎ: ᑭᒡᒐᑐᖅᑏ, ᒪᒥᐊᓇᖅ, ᑭᒡᒐᑐᖅᑏ? 
ᐊᑐᒐᕗᑦ ᒪᓕᑦᑐᒋᑦ ᐊᑕᐅᓯᐊᑐᐃᓐᓇᖅᑐᒥᒃ 
ᑭᐅᔪᓐᓇᕐᖓᑦ ᑭᒡᒐᑐᖅᑎ, ᑕᐃᑰᓇ ᐱᕕᖃᕇᔪᒐᕕᑦ 
ᐱᓇᓱᐊᕈᓯᒃ ᑕᒫᓂᐅᓚᐅᖅᑐᖅ. ᒫᓐᓇ 
ᐊᔪᕐᓇᑲᐃᓐᓇᖅᑐᖅ. ᑕᐃᒫᒨᒃ ᒪᒥᐊᓇᐅᒐᓗᐊᖅ. 
ᑖᓐᓇ ᓇᒻᒥᓂᖅ ᑕᒻᒪᑲᐃᓐᓇᖃᑖᕋᒪ. 
 
ᑭᐅᔾᔪᑏᑦ ᒪᑉᐱᕈᑎᒥᓂᕐᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 10. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᑮᓇᐅᔭᓂᑦ ᐊᑐᖅᑕᐅᒍᒪᔾᔪᓯᖏᓐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 11. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 12. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒪᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
13. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᖏᑦ 
ᑲᑎᒪᔨᕋᓛᓄᑦ ᒪᓕᒐᔅᓴᓄᑦ ᐊᓯᖏᓐᓄᓪᓗ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 14. 
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᕋᖅᓯᒪᔪᓂᑦ. 
ᐊᓚᒃᑲᐃᔪᒪᔪᖓ, ᐊᓪᓚᑦᑏ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 021 - 3(3): 2011-ᒥ 

ᐅᓂᒃᑳᖏᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 
ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓄᑦ 
ᓱᕈᓯᕐᓄᑦ, ᐃᓅᓱᒃᑐᓄᑦ ᐃᓚᒌᓄᓪᓗ 
ᐱᓇᓱᐊᒐᓄᑦ ᐱᔨᑦᑎᕋᐅᑎᓄᓪᓗ ᓄᓇᕘᒥ 
(ᐅᖃᖅᑎ) 

ᑖᒃᑯᐊ ᐅᓂᒃᑳᖏᑦ 2011 ᕿᒥᕐᕈᔨᓄᑦ ᑮᓇᐅᔭᓄᑦ 
ᓇᒥᓕᒫᖅ ᑖᒃᑯᐊ ᑐᕌᖓᓗᐊᖅᑐᑦ ᓱᕈᓯᕐᓄᑦ 
ᒪᒃᑯᒃᑐᓄᑦ ᐊᒻᒪᓗ ᖃᑕᓐᖑᑎᒌᓄᑦ ᓄᓇᕗᒻᒥ. 
ᑭᒡᒐᑐᖅᑏᑦ, ᑖᒃᑯᐊ ᐊᓚᒃᑲᐅᒪᔭᒃᑲ ᐅᓂᒃᑳᖅᓯᒪᔪᑦ 
ᕿᒥᕐᕈᓂᖏᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐊᒻᒪᓗ ᐊᓚᒃᑲᐃᒍᒪᔪᑦ ᑭᒡᒐᑐᖅᑐᖅ ᖁᑦᑎᑦᑐᒧᑦ. 

 
ᓴᖅᑭᑕᐅᔪᖅ ᑎᑎᖅᑲᒃ 022 - 3(3): ᖁᑦᑎᑦᑐᒥ 

ᐊᕐᕌᒍᑕᒫᑦ ᓂᕈᐊᖅᑎᓄᑦ ᑐᓴᒐᒃᓴᖅ: 2009-
ᒥ ᖁᑦᑎᑦᑐᒥ ᑎᑎᖅᑲᐃᑦ (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 023 - 3(3): ᖁᑦᑎᑦᑐᒥ 

ᐊᕐᕌᒍᑕᒫᑦ ᓂᕈᐊᖅᑎᓄᑦ ᑐᓴᒐᒃᓴᖅ: 2010-
ᒥ ᖁᑦᑎᑦᑐᒥ ᑎᑎᖅᑲᐃᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᕐᕉᓐᓂᒃ ᑎᑎᖅᑲᓂᒃ ᓴᖅᑭᑦᑕᒃᓴᖃᕋᒪ. 
 
ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᒍᒪᔪᖓ 
ᐊᔾᔨᖏᓐᓂᒃ 2009 ᐅᓂᒃᑳᓕᐅᖅᓯᒪᔭᕋᓂᒃ 
ᑭᒡᒐᑐᖅᑕᓐᓄᑦ. ᑖᒃᑯᐊ ᐅᓂᒃᑳᖅᑕᐅᓯᒪᔪᑦ 
ᐅᑭᐅᖅᑕᖅᑐᒥ ᓇᒻᒥᓂᖃᕆᐊᖃᓐᓂᕐᒧᑦ 
ᐱᔾᔪᑎᖃᖅᑐᑦ, ᐅᖃᐅᓯᖃᖅᖢᑎᒡᓗ ᓂᕿᓂᑦ 
ᑎᑎᖅᑲᓂᐊᖅᑎᑎᒍᑦ ᑎᑭᓴᖅᑕᐅᖃᑦᑕᖅᑐᓂᒃ. 
 
ᐊᒻᒪᓗ, ᐅᖃᖅᑏ, ᐊᔾᔨᖏᓐᓂᓪᓗ 2010 ᑖᒃᑯᐊ 
ᐅᓂᒃᑳᓕᐊᒃᑲ ᑭᒡᒐᑐᖅᑎᐅᓪᓗᖓ ᖁᑦᑎᑦᑐᒥ, 
ᐱᔾᔪᑎᖃᖅᑐᑦ ᑕᒪᒃᑯᓂᖓ ᓂᕿᑦᑎᐊᕙᓐᓂᑦ 
ᑲᓇᑕᒥ ᐊᒻᒪᓗᑦᑕᐅᖅ ᖃᓄᐃᓘᖃᑦᑕᕐᓂᖏᓐᓄᑦ 
ᑕᑉᐹᓂ ᖁᑦᑎᑦᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 024 - 3(3): 2009-

2010 ᑎᒥᐅᔪᒧᑦ ᐸᕐᓇᐅᑎᒃ 
ᐃᖅᑲᓇᐃᔭᖅᑎᓂᑦ 
ᐋᓐᓂᖅᑕᐃᓕᒪᔪᓕᕆᔨᒃᑯᑦ ᑲᒥᓴᓇᖓᓂᒃ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪᑦᑕᐅᖅ ᖁᕕᐊᓱ ᑖᒃᑯᐊ 
ᓇᓪᓕᐅᒃᑯᒫᓕᕆᔨᒃᑯᑦᑕᐅᖅ ᑖᒃᑯᐊ 
ᐱᓕᕆᕝᕕᒋᒐᒃᑭᑦ. ᖁᕕᐊᓱᒃᐳᖓ 2009-2010 
ᑖᒃᑯᐊ ᐸᕐᓇᐅᑕᐅᓯᒪᔪᑦ ᐃᖅᑲᓇᐃᔭᖅᑏᑦ 
ᑲᒪᑦᓯᐊᕆᐊᖃᕐᓂᖏᓐᓄᑦ  

ᐅᓗᕆᐊᓇᓐᖏᑦᑐᒦᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 025 - 3(3): 

ᒐᕙᒪᑐᖃᒃᑯᑦ/ᐳᕌᕕᓐᓰᑦ/ᑎᐅᕆᑐᐊᕆᐊᒥ 
ᒥᓂᔅᑕᐃᑦ ᑲᒪᒋᔭᖃᖅᑐᑦ 
ᑐᐊᕕᕐᓇᖅᑐᓕᕆᓂᕐᒧᑦ ᑐᕌᓐᑐᒥ, ᔭᓐᓄᐊᕆ 
2011 (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 
ᓴᖅᑭᑎᑦᓯᒍᓐᓇᕋᒪ ᒐᕙᒪᑐᖃᒃᑯᑦ ᐳᕌᕕᓐᓯᒃᑯᓪᓗ 
ᓄᓇᕗᒻᒥᓗ ᒥᓂᔅᑕᐃ ᐱᓕᕆᐊᖏᑦ ᑕᒪᒃᑯᐊ 
ᑐᐊᕕᕐᓇᖅᑐᓕᕆᓂᕐᒧᑦ ᑐᕌᓐᑐᒥ ᔮᓄᐊᕆ 2011 
ᑲᑎᒪᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᓚᒃᑲᐃᓂᖅ ᑎᑎᕋᖅᓯᒪᔪᓂᑦ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 026 - 3(3): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᖅ 
ᐊᕐᕌᒍᑕᒫᑦ ᐅᓂᒃᑳᖅ ᐊᑐᖅᑐᒧᑦ ᔭᓐᓄᐊᕆ 
1-ᒥᒃ, 2010 ᑎᓯᐱᕆ 31-ᒧᑦ, 2010 
(ᓯᐅᑦᓴᒃ)  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 
ᓴᖅᑭᑎᑦᑎᒍᓐᓇᕋᒪ ᑖᒃᑯᐊ ᐊᕙᑎᓕᕆᓂᕐᒧᑦ 
ᐱᔪᓐᓇᐅᑎᓂᑦ ᒪᓕᒐᖅ ᐊᕐᕌᒍᑕᒫᖅᓯᐅᑎᒧ ᐅᓂᒃᑳᑦ 
ᔮᓄᐊᕆ 1, 2010 - ᒥᑦ ᑎᓯᐱᕆ 31, 2010-ᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐊᓚᒃᑲᐃᓂᖅ 
ᑎᑎᕋᖅᓯᒪᔪᓂᑦ. ᐱᑕᖃᕈᓐᓃᕐᖓᑦ. ᑲᑎᒪᔾᔪᑎᔅᓴᖅ 
15. ᖃᐅᔨᒃᑲᐃᓂᖅ ᓅᑦᑎᒋᐊᕈᑎᔅᓴᓂᑦ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 003 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᒃᑲᐃᕗᖓ ᒪᑦᓯ 10, 2011-ᖑᓕᖅᑲᑦ ᐆᒥᖓ 
ᐱᖁᔨᕗᖔᓛᕋᒪ: 
 
ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᓯᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, 
ᐊᑐᓐᖏᓪᓗᒍ ᒪᓕᒐ 4, ᑖᓐᓇ ᑲᑎᒪᓂᕐᔪᐊᖑᔪᖅ 
ᐱᔭᕇᖅᐸᑦ ᐃᖃᓗᓐᓂ ᓄᖅᑲᖔᕐᓂᐊᖓᑦ ᒪᐃ 31, 
2011-ᖑᒐᓱᓐᓂᖓᓂ.  
 
ᐅᖃᖅᑏ, ᓈᒻᒪᓯᒻᒥᑉᐸᑦ ᐊᖏᖅᑕᐅᔪᒪᓂᐊᕐᒥᔪᖓ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 16. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᑦ ᓯᕗᓪᓕᖅᐹᒥᒃ  
ᐅᖃᓕᒫᖅᑕᐅᑎᑦᑎᔪᒪᓗᓂ ᒪᓕᒐᔅᓴᒥᑦ. 
ᐱᑕᖃᓐᖏᒻᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. 
(ᑐᓵᔨᑎᒎᕈᓐᓃᖅᑐᖅ) ᓅᑎᒋᐊᕈᑏᑦ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑎᑦᑎᔩ, 
ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᑲᒪᒋᔪᒪᓪᓗᒍ ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑖᓐᓇ ᑭᒡᒐᑐᖅᑎ 
ᐊᖏᖅᑕᐅᔪᒻᒪᒻᒪᑦ ᐅᓪᓗᒥ ᑲᒪᑦᑕᐅᑎᒋᒍᒪᓪᓗᖓ 
ᓅᑦᑎᒋᐊᕈᑎᒥᒃ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᐊᑏ ᑲᔪᓯᒋᐊᒃᑲᓐᓂᕆᑦ, 
ᑭᒡᒐᑐᖅᑎ.  
 
ᐱᒋᐊᖅᑎᑕᖅ 003 - 3(3): ᓄᖅᑲᖓᑯᑖᕐᓂᖅ 

(ᓂᖏᐅᖓᓐ) 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᖁᔨᕗᖓ, ᐊᐃᑉᐱᑕᐅᓪᓗᒪ ᒪᓕᒐᓕᐅᖅᑎᒧᑦ 
ᑲᖏᖅᓯᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, 
ᐊᑐᓐᖏᓪᓗᒍ ᒪᓕᒐᖅ 4, ᑖᓐᓇ  

ᑲᑎᒪᓂᕆᔭᕗᑦ ᐃᖃᓗᓐᓂ ᐱᔭᕇᖅᑲᑦ 
ᓄᖅᑲᖔᕐᓂᐊᕐᖓᑦ ᒪᐃ 31, 2011-ᖑᒐᓱᓐᓂᖓᓂ.  
 
ᐊᒻᒪ ᓱᓕ, ᓯᕗᓂᐊᒍᑦ ᒪᐃ 31, 2011 
ᐅᖃᖅᑎᐅᔪᖅ ᓈᒻᒪᓴᕈᓂ ᐅᖃᖃᑎᖃᓚᐅᕐᓗᓂ 
ᒥᓂᔅᑕᐅᔪᓂᒃ ᐊᒻᒪᓗ ᒪᓕᒐᓕᐅᖅᑎᐅᔪᓂᒃ ᐊᒻᒪᓗ 
ᑕᖅᑲᒃᑯᓇᓐᖓᑦ ᑲᑎᒪᔭᕆᐊᖃᖅᑐᒋᑦᑎᔭᐅᑉᐸᑕ 
ᓯᕗᓂᐊᒍᑦ ᓄᖅᑲᖔᕐᓇᐅᒐᓗᐊᖅᑎᓪᓗᒍ, 
ᐅᖃᖅᑎᐅᔪᖅ ᖃᐃᔨᒃᑲᐃᔪᓐᓇᖅᑐᖅ ᐊᒻᒪᓗ 
ᑭᖑᓂᐊᒍᑦ ᒪᓕᒐᓕᐅᖅᑎᐅᔪᑦ ᑲᑎᒪᓕᒍᓐᓇᕋᔭᖅᑯᑦ 
ᐅᖃᐅᑕᐅᓯᒪᔪᒥᒃ ᐅᓪᓘᔪᒥᒃ ᑕᐃᒫᒃ ᓲᕐᓗ 
ᓄᖅᑲᖓᔪᒥᓂᐅᓗᓂ ᑕᐃᔅᓱᒧᖓ. 
 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᑭᒡᒐᑐᖅᑏᑦ, ᑖᓐᓇ ᓅᑦᑎᒋᐊᕈᑦ ᓈᒻᒪᒻᒪᑦ. 
ᓂᕈᐊᕈᒪᓕᖅᑭᓰ? ᑖᔅᓱᒧᖓ ᐊᑲᐅᔅᓴᖅᑐᑦ? 
ᐊᑲᐅᔅᓴᖏᑦᑐᑦ? ᓂᕈᐊᓐᖏᑦᑐᑦ? ᑖᓐᓇ ᓅᑦᑎᒋᐊᕈᑦ 
ᑲᔪᓯᕗᖅ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. 
(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 18. (ᑐᓵᔨᑎᒎᕈᓐᓃᖅᑐᖅ) 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᑦᑎᓂᖅ  
ᒪᓕᒐᔅᓴᒥᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 19. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. ᑲᑎᒪᔾᔪᑎ 
ᐊᕙᑏᑦ. ᑲᑎᒪᑐᐃᓐᓇᕐᓂᖅ ᕿᒥᕐᕈᓗᓯ ᒪᓕᒐᔅᓴᓂᑦ 
ᐊᒻᒪᓗ ᐊᓯᖏᓐᓂᑦ. ᑖᒃᑯᐊ ᕿᒥᕐᕈᔭᐅᓂᐊᖅᑐᑦ 
ᒪᓕᒐᔅᓴᖅ 1, 4, ᐊᒻᒪᓗ 5 ᑖᓐᓇ 
ᐃᒃᓯᕙᐅᑕᕆᓂᐊᖅᑕᓯᐅᒃ ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ.  
 
ᑕᐃᒪᐃᓛᒃ ᐊᑐᒐᕗᑦ ᒪᓕᑦᑐᒍ ᑖᓐᓇ ᓅᑦᑎᒋᐊᕈᑎ 
1 - 3(3), ᑲᑎᒪᓄᐃᓐᓇᓂᐊᖅᑐᐃᑦ ᑭᓯᐊᓂ 
ᐅᓂᒃᑳᕈᒪᓕᕈᔅᓯ ᒪᑐᓗᒍ ᑕᒪᓐᓇ ᑲᑎᒪᓂᖅᓯ. 
ᑕᐃᒪᖃᐃ ᐅᓪᓗᒥ ᑕᒪᓐᓇ ᐊᑐᒐᕗᑦ 
ᓱᒃᑲᓕᑦᑎᐊᖅᑐᑯᓘᒻᒪᑕ 
ᑲᑎᒪᐃᓐᓇᑲᐃᓐᓇᕈᓐᓇᖅᑐᓯ ᖃᖓᑐᐃᓐᓇᖅ 
ᓄᖅᑲᖓᑲᐃᓐᓇᕈᒪᓕᕈᔅᓯ ᑲᔪᓯᓂᐊᕆᓪᓗᓯ.  
 
ᐃᖅᓱᒃᑏ, ᖁᔭᓐᓇᒦᒃ. 

 
ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑕᐃᒪ 
ᑲᑎᒪᑐᐃᓐᓇᕐᓂᖅ ᐱᒋᐊᓚᐅᓂᐊᕐᒥᒻᒪᑦ. 
ᑲᒪᒋᔭᔅᓴᖃᖅᑐᒍᑦ ᐅᑯᓇᓐᖓᑦ ᒪᓕᒐᒃᓴᖅ 1, 4, 
ᐊᒻᒪ 5. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑐᑦ? ᒥᔅᑕ 
ᕌᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᔪᒍᑦ ᒪᓕᒐᔅᓴᖅ 1 ᐊᒻᒪᓗ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ 
ᐃᓪᓗᓕᕆᔨᕐᒧᐊᒃᑰᓕᕐᓗᑎᑦ, ᒪᓕᒐᓕᕆᔨᒃᑯᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᑕᐃᒪᐃᓕᖓᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ 
ᑲᒪᒋᓂᐊᕋᑦᑎᒍ ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᓕᓐᓂᑦ 
ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒥᓂᔅᑕ 
ᑯᓱᒐᖅ ᐃᖅᑲᓇᐃᔭᖅᑎᖏᓪᓗ 
ᐊᐱᖅᓱᖅᑕᐅᕕᒻᒨᕈᓐᓇᓯᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᐃᑲᔪᓚᐅᕐᒥᒃᑭᑦ ᐅᑯᐊ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᑕᑲᓄᖓ ᐊᐱᖅᑐᖅᑕᐅᕕᒻᒧᑦ.  
 
ᓇᓗᓇᐃᖅᓯᒪᓂᐊᕐᖓᑕ ᐅᖃᐅᓯᕆᓚᐅᕐᒥᒃᑭᑦ 
ᐃᖅᑲᓇᐃᔭᖅᑎᑎᑦ, ᒥᓂᔅᑕ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᑲᑎᓖᓐ 
ᓛᔅᒪᓐ, ᒥᓂᔅᑕᐅ ᑐᖏᓕᖓ ᑕᕝᕙᓂ. ᑕᓕᖅᐱᓐᓂ, 
ᐃᐅᒪ ᐸᐅᕗ, ᑮᓇᐅᔭᓕᕆᔨᐅᔪᖅ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5-
ᒦᓕᓚᐅᖅᑐᒍᑦ, ᓇᓗᓇᐃᖅᓯᒪᔪᑦ ᓄᓇᓕᓐᓄᑦ 
ᐃᑲᔪᖅᑐᐃᓂᕐᒧᑦ. ᐊᐱᖅᑯᑎᔅᓴᐃᑦ? ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᐊᓕᐊᓇᐃᑦ 
ᐊᐱᖅᓱᕈᓐᓇᕋᑦᑕᐃᓛᒃ. 
 
ᑕᕝᕙᓂ 2011-14 ᐱᓕᕆᕝᕕᐅᑉ 
ᐱᓂᐊᖅᓯᒪᔭᖏᓐᓂᒃ, ᐊᒃᓱᕉᑎᒋᓂᐊᕋᔅᓯᐅᒎᖅ ᑖᓐᓇ 
ᓄᑖᓐᖑᖅᑕᐅᔭᕆᐊᖃᕐᓂᖓ ᒪᓕᒐᒃᓴᖏᓛᖅ, 
Northern Employees Benefits Service  
Pension Plan, ᑕᒪᒃᑯᓄᖓ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑖᒃᑯᐊ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑕᐃᒪ ᐱᓚᐅᕐᒪᑕ 
ᒪᓕᒐᓐᖓᕋᔭᓐᖑᐊᖅᑰᓂᖅᐸᑦ ᐃᒪᐃᑦᑐᒥᑦ 
ᑕᐅᑦᑐᖃᕋᔭᖅᑰᔨᕗᖅ. ᑕᐃᒪ 
ᐅᖃᐅᔾᔭᐅᔪᓐᓇᖅᐳᒍᖅᑲᐃ ᖃᖓ ᑖᓐᓇ 
ᓴᖅᑭᑕᐅᔪᒃᓴᐅᑕᐅᒻᒪᖔᑦ ᒪᓕᒐᔅᓴᓐᖑᓚᐅᕐᓗᓂ 
ᓂᕈᐊᕈᑎᒋᔪᒫᕋᑦᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒻᓇ 
ᐊᐱᖅᑯᑎᑦᑎᐊᕙᒃ, ᒥᔅᑕ ᑕᐹᕐᔪᒃ. ᐄ,  

ᐊᕐᕌᓂᐅᖅᑰᖅᑐᖏᓐᓇ ᑕᕝᕙᓂ 
ᐅᖃᐅᓯᕆᕙᓪᓕᐊᒐᑉᑎᒍ ᖁᕕᐊᓇᓚᐅᖅᑐᖅ 
ᐃᑲᔪᖅᑐᑕᐅᑉᓯᐊᕐᖓᑦ ᐃᓕᑉᓯᓐᓄᑦ. 
ᐃᑲᔪᖅᑐᑕᐅᓪᓗᓂᓗ ᕼᐊᒻᒪᓚᖑᔪᓄᑦ. 
 
ᒫᓐᓇ ᑕᒪᒃᑯᐊ ᒪᓕᒐᒃᓴᖑᕐᓂᐊᕌᖓᑕ 
ᐃᓪᓗᓕᓗᑦᑖᖏᑦ 
ᐄᑭᐅᒪᑦᑎᐊᖅᑐᑯᓘᔭᕆᐊᖃᓲᖑᒻᒪᑕ, ᑕᐃᒪᓐᓇᒧᑦ 
ᐱᓕᕆᖃᑎᒋᔭᕗᑦ ᑖᑉᑯᐊ ᑕᒪᒃᑯᓂᖓ ᒪᓕᒐᓕᕆᔩᑦ, 
ᐃᖅᑲᖅᑐᐃᕕᓕᕆᔨᒃᑯᑦ, ᒫᓐᒻᓇ ᐱᓕᕆᖃᑎᒋᔭᕗᑦ. 
ᑕᒪᓐᓇ ᐱᓕᕆᐊᖑᓂᖓ ᐱᐊᓂᑉᐸᑦ ᓵᒃᓯᓐᓄᑦ 
ᑐᓂᔪᒪᔪᒫᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᕝᕗᖓ  
ᐃᓛᒃᑰᖓᔪᓂᑦ ᓄᓇᓕᓐᓂ ᐃᑲᔪᖅᑐᐃᓂᕐᒧᑦ  
ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ. $64,927,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ J-6: 
ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑏᑦ. ᒐᕙᒪᒃᑯᑦ 
ᐱᔨᑦᑎᕐᓂᖏᓐᓄᑦ ᐊᐅᓚᓂᖏᓐᓄᑦ ᒪᒥᒪᔾᔪᑎᓄᓪᓗ. 
$71,371,000. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᑖᒃᑯᐊ ᑮᓇᐅᔭᑦ ᐊᑭᓕᐅᔾᔭᐅᕙᑦᑐᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
ᐃᓪᓗᖁᑎᖏᓐᓄᓕᒫᑦ ᓄᓇᕗᓕᒫᒦ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᒥᔅᑕ 
ᐃᐊᓕᐊᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᐊᑦᑐᐊᔫᔮᑐᐃᓐᓇᕐᒪᑦ ᓄᓇᓕᓐᓂ 
ᐃᑲᔪᖅᑐᐃᓂᖏᓐᓄᑦ ᐊᑭᓕᖅᓱᐃᓂᕐᒧᑦ 
ᐅᖅᓱᐋᓗᓐᓂᒃ ᕼᐊᒻᒪᓚᒃᑯᑦ ᐃᓪᓗᖁᑎᖏᑕ 
ᐅᖅᓴᒍᑎᖏᓐᓄᑦ ᐃᓕᓐᓂᐊᕐᕕᓄᓪᓗ ᓄᓇᕗᒻᒥ 
ᐃᓪᓗᖁᑎᒋᔭᐅᔪᓄᑦ. ᓂᕆᐅᑉᐲᑦ 
ᐃᓚᒋᐊᕆᐊᖃᓛᕐᒪᖔᑕ ᑖᒃᑯᐊ ᐅᖅᓱᐋᓗᐃᓪᓗ 
ᐊᑭᑦᑐᐸᓪᓕᐊᓂᖏᑦ ᐃᓱᒪᒋᓪᓗᒋᑦ ᓯᕗᓂᑦᑎᓐᓂ 
ᐅᕝᕙᓗ ᑖᒃᑯᐊ ᓈᒻᒪᓂᐊᖅᑑᔮᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᓂᕆᐅᓐᓂᐊᕆᔅᓴᖅ 
ᐊᔪᕐᓇᕈᔪᖃᑦᑕᕐᖓᑦ. ᑮᓇᐅᔭᑦ ᐊᑐᖅᑐᔅᓴᐅᔪᑦ 
ᐋᖅᑭᓐᓇᓱᑉᐸᑦᑕᕋᓗᐊᕗᑦ ᓈᒻᒪᓈᕐᓗᒋᑦ ᔫᓂ-ᒥᑦ 
ᔪᓚᐃ-ᒥᓗ ᐊᓯᔾᔨᓪᓗᐊᑲᓪᓚᓂᕐᒥᑉᐸᑦ. ᐄ. 
ᐊᓯᔾᔩᒋᐊᖃᕋᔭᕐᒥᔪᒍᑦ. ᑭᓯᐊᓂ ᑕᐃᒫᒃ 
ᓂᕆᐅᓐᖏᒃᑲᓗᐊᖅᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᖏᕋᑖᓚᐅᖅᑕᕗᑦ ᐱᖁᔭᔅᓴᐃᑦ, 
ᐊᖏᕋᑖᓚᐅᖅᑕᕗᓂᓛᒃ, ᑕᒪᒃᑯᓄᖓ 
ᖃᐅᒻᒪᖅᑯᑎᓄᑦ ᐊᑭᑦᑐᕆᐊᕐᓂᖏᓐᓄᑦ. 
ᑖᒃᑯᐊᔅᓴᐃᓐᓇᐅᕙᑦ ᓈᓴᐅᑎᖏᑦ ᑕᕝᕗᖓ 
ᐃᓱᒪᒋᔭᐅᓯᒪᒋᕙᑦ ᐅᕝᕙᓘᓐᓃᑦ 
ᐱᖃᓯᐅᔾᔭᐅᓯᒪᓐᖏᓚᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐊᕐᕌᒎᓛᖅᑐᓕ ᑕᒪᓐᓇ ᑲᒪᒋᓛᕐᒥᔪᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ J-7, 
J-6 ᒪᒥᐊᓇᖅ, ᒦᖅᑰᕋᑦᑕ. ᑖᓐᓇ ᑎᑎᕋᖅᓯᒪᔪᖅ 
ᖃᓪᓗᓈᑐᑦ Contract Services. 
ᐊᑭᑦᑐᕐᔫᒥᔪᐋᓗᒻᒪᑦ. ᓱᓇᒧᓪᓕᑭᐊᖅ 
ᐊᑭᑦᑐᕐᔫᒥᔪᑎᖃᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ 
ᑐᕌᒐᖃᓗᐊᖅᑐᖅ ᑕᒪᑉᑯᓄᖓ 
ᐅᖃᐅᓯᕆᓚᐅᖅᑕᑉᑎᓐᓂ ᐃᒃᐸᔅᓴᖅ  
ᖃᕆᑕᐅᔭᓕᕆᓂᕐᒧᑦ, ᑐᐊᕕᖅᑐᓂᑦ 
ᑎᑎᕋᕈᓐᓇᖅᓯᓂᕐᒧᑦ, ᑕᒪᒃᑯᓄᖓ ᑳᓐᑐᕌᖑᔪᑦ. 
ᐱᓕᕆᐊᖑᔭᕆᐊᖃᓚᐅᕐᓂᖏᓐᓄᑦ ᑕᐃᒪᓐᓇ 
ᐊᖏᓪᓕᒋᐊᖅᐹᓪᓕᖅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᒐᕙᒪᒃᑯᓐᓄᑦ ᐃᓪᓘᔪᓂᓛᒃ ᑕᒫᓂ ᓄᓇᓕᓐᓂ 
ᐊᔾᔨᒌᓐᖏᒻᒪᑕ 11-ᖑᔪᓂᖃᐃ ᓯᐊᒻᒪᕐᕕᐅᓯᒪᔪᓂᑦ. 
ᑐᑭᓯᐅᒪᒐᒪ 2017-ᖑᓕᖅᑲᓘᓐᓃᑦ 
ᐊᑐᖅᑐᐊᖅᑕᐅᓂᖏᑦ ᐃᓱᓕᕝᕕᔅᓴᖃᐅᖅᑐᒐᓚᐅᒻᒪᑕ. 
ᑕᐃᒪᓕ ᐃᓕᔅᓯ ᐱᓕᕆᕕᒋᔭᓯ ᐋᔩᖃᑎᖃᖅᐸᑉᐸᑦ 
ᐊᑐᖅᑐᐊᑲᓐᓂᓂᕐᒧᓘᓐᓃᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ, ᐃᓄᑑᓐᖏᓪᓗᑕ. 
ᐱᓕᕆᖃᑎᖃᕋᔭᕐᒥᔪᒍᑦ ᑮᓇᐅᔭᓕᕆᔨᒃᑯᓐᓂᑦ 
ᑕᒪᒃᑯᐊ ᐋᔩᖃᑎᒌᓐᓂᐅᔪᑦ ᑕᐃᔅᓱᒪᓂ ᐱᒋᐊᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᒧᑦ ᑕᐅᑐᓐᖑᐊᖅᑐᓂ, 
ᖃᖓᐸᓘᕐᓂᐊᖅᑐᒋᕕᓯᐅᒃ? 2014 ᐅᖓᑖᓃ, ᐃᓛ 
ᑭᖑᓂᐊᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 
ᐅᖃᐅᓯᖃᕋᑦᑕ ᒫᓐᓇᐅᔪᖅ ᑮᓇᐅᔭᓂᒃ. ᑖᓐᓇᓕ 
ᑭᐅᔪᒪᑉᐸᒍ ᑭᐅᔪᓐᓇᕆᓪᓗᒍ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᑕᐃᔅᓱᒪᓂᐅᓕᖅᑲᑦ ᑲᒪᒋᓕᕋᔭᖅᑕᕗᑦ ᑕᐃᓐᓇ 
ᐅᓪᓗᖅ ᖃᓂᓐᓂᖅᓴᐅᓕᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒐᕙᒪᒃᑯᓐᓄᑦ 
ᐱᔨᑦᑎᕐᓂᖅ. ᐋᖅᑭᐅᒪᓂᕐᒧᑦ ᒪᑭᒪᓂᕐᒧᑦ. 
$71,371,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G7-ᒨᕐᓗᑕ 
ᓴᐳᔾᔨᓯᒪᓂᕐᒧᑦ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J7-ᒥ, 
J11-ᒥ ᓄᓇᓕᓐᓂ ᕿᓂᖅᑎᐅᔪᑦ $500,000-
ᖑᓪᓗᑎᒃ.  

ᑭᓱᒧᓄᑯᐊ ᐊᑐᖅᐸᑦᑑᒐᓗᐊᑦ ᑮᓇᐅᔭᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᒪᒃᑯᐊ 
ᑐᕌᖓᑎᑕᐅᔪᑦ ᐃᓕᓐᓂᐊᑎᑦᑎᓂᕐᒧᑦ ᓄᓇᓕᓐᓂ 
ᕿᓂᖅᑎᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᐃᑦ ᐊᓯᖏᑦ ᐃᓚᖏᑦ ᐊᑐᖅᑕᐅᕙᒃᑭᕚᑦ 
ᕿᓂᕈᑎᓪᓚᕆᐅᓪᓗᑎ ᓄᓇᓕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᐋᒡᒐᐃ. ᐊᑐᓪᓗᐊᑕᖃᑦᑕᑐᓪᓕ 
ᐃᓕᓐᓂᐊᑎᑦᑎᓂᕐᒧᑦ ᑕᐃᒪᐃᑦᑐᕈᔪᓐᓄ ᑲᑎᒪᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᓄᖓᓕ ᕿᓂᓪᓚᕆᓐᓂᕐᓄᑦ ᐸᖅᓴᐃᓂᕐᒧᓪᓗ, 
ᓇᑭᓐᖔᐸᑦᑐᓖᒃᑯᐊ ᑮᓇᐅᔭᑦ ᐱᕙᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᑕᑯᒐᔭᖅᑕᓯ ᐃᓚᒋᔭᖏᑦ J-7 $203,000-ᒦᑦᑐᓂ. 
ᑭᓯᐊᓂ $50,000-ᑐᐃᓐᓇᐅᒻᒪᑕ ᑕᐃᒃᑯᓄᖓ 
ᕿᓂᕐᓂᕐᒨᖓᔪᑦ, ᑭᓯᐊᓂ ᑕᕝᕙᓐᖔᖅᑑᒐᓗᐊᑦ 
ᓇᓗᓇᐃᖅᓯᒪᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑳ ᐊᕐᕌᓂ ᖃᓄᑎᒋ 
ᑮᓇᐅᔭᓂᒃ ᐊᑐᓚᐅᕐᒪᖔᑕ ᑕᒪᒃᑯᓄᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᑖᒃᑯᐊ $50,000 ᐊᑐᖅᑐᐃᓐᓇᐅᓚᐅᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᓄᑎᒋ 
ᐅᖓᑕᐅᓕᓚᐅᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2011-ᒥ 
ᐅᖓᑕᐅᓕᓚᐅᖅᑐᒍᑦ ᔮᓄᐊᕆ $33,937-
ᖑᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᓱᒪᕕᓯ $50,000-ᖃᐃ ᓈᒻᒪᑉᐳᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐋᒡᒐᐃ, 
ᓈᒻᒪᖏᓪᓚᕆᑦᑐᖅ. ᐊᒥᒐᖅᑐᖅ. 
ᐊᔾᔨᒌᖃᑦᑕᓐᖏᒻᒥᔪᓂᓛᒃ ᐊᕐᕌᒍᑕᒫᑦ 
ᓈᒻᒪᓐᖏᓗᐊᖃᑦᑕᖅᑐᑦ ᐊᒥᒐᖅᐸᑦᑐᖅ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᑦᑐᒋᑦ ᐊᑐᖅᑕᐅᖃᑦᑕᕐᓂᖏᑦ, ᐄ, 
ᑕᐃᒪᓐᖓᓕᒫᖃᐃ ᐅᖓᑕᐅᓕᕙᑦᑐᑦ. ᓱᒻᒪᓄᑯᐊ 
ᓴᓂᕐᕙᐃᕕᐅᕙᓐᖏᓚᑦ ᐊᒥᓲᓂᖅᓴᐅᔪᓂᑦ ᑕᐃᒫᒃ 
ᓇᓗᓇᖅᑎᓐᓇᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᐱᔾᔪᑎᖃᕐᒥᔪᖅ ᐊᒥᓱᑲᓪᓚᐅᔪᓂᒃ. 
ᑕᐃᒪ ᕿᓗᖅᑭᑖᓚᑦᑏᓐᓇᕋᑦᑕ ᑮᓇᐅᔭᓂᒃ ᐊᒻᒪᓗ 
ᑮᓇᐅᔭᑦ ᐊᑐᖅᑐᔅᓴᖁᑎᕗᑦ ᑖᒃᑯᐊ 
ᐊᑐᑦᑎᐊᕋᓱᒋᐊᖃᖅᑐᒋᑦ. ᑕᒪᐅᖓ $50,000-ᒧᑦ 
ᖃᓂᔅᓯᒪᑏᓐᓇᖅᑕᕋᓗᐊᕗᑦ. ᐄ, 
ᐅᖓᑕᐅᓖᓐᓇᖅᑑᒐᓗᐊᑦ ᑭᓯᐊᓂ 
ᓈᒻᒪᔅᓯᓕᖅᑎᑦᑎᒐᓱᑉᐸᑦᑐᒍᑦ ᐊᓯᖏᓐᓂᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐅᖓᑕᐅᓕᖅᐸᑦ ᑕᐃᒪᓖ ᐃᓚᖏᓐᓂᒃ  
ᑐᐊᕕᕐᓇᖅᑐᓂᑦ, ᓇᑲᑎᕆᓕᖅᐸᑉᐱᓰ ᓄᓇᓕᓐᓂᑦ 
ᐅᕝᕙᓘᓐᓃᑦ ᑲᔪᓰᓐᓇᖅᐸ ᐊᒥᒐᖅᓯᒐᓗᐊᖅᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᕿᓂᖅᑐᖃᓐᓂᐊᖅᑎᓪᓗᒍ 
ᑮᓇᐅᔭᖃᖅᑎᑦᑎᒍᓐᓃᓚᐅᖅᓯᒪᓐᖏᑦᑐᒍᑦ. 
 
ᐃᓚᓕᐅᑎᒍᒪᔭᕋ ᒫᓐᓇᐅᔪᖅ ᐱᓕᕆᖃᑎᖃᕋᑦᑕ 
ᑐᐊᕕᕐᓇᖅᑐᓕᓂᕐᒥᒃ ᐋᖅᑭᒃᓯᓇᓱᒃᑐᑕ 
ᓈᓴᖅᑕᐅᓪᓗᑎᑦ, ᑭᓪᓕᓯᓂᐊᖅᑕᐅᓪᓗᑎᑦ ᑕᒪᒃᑯᐊ 
ᕿᓂᕐᓂᐅᖃᑦᑕᖅᓯᒪᔪᑦ ᓇᓗᓇᐃᖅᑐᖅᓯᒪᓗᑎᒃ 
ᖃᐅᔨᒪᓇᕐᓂᖅᓴᐅᔪᓐᓇᓂᐊᕐᖓᑦ ᖃᓄᖅ 
ᑮᓇᐅᔭᖃᖅᑎᒍᓐᓇᕐᒪᖔᑦᑎᒍᑦ. 
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

368

ᑕᒪᒃᑯᓂᖓ ᐱᓕᕆᐊᖃᖅᐸᓪᓚᐃᔪᒍᑦ.  
 
ᐊᒻᒪᑦᑕᐅᖅ ᑕᐃᒪᐃᑦᑕᐃᓕᒪᓂᕐᒧᑦ 
ᕿᓂᓐᖏᑦᑕᐅᒃᑲᓐᓂᖃᑦᑕᕈᓐᓇᕐᒪᖔᑕ ᐊᐅᓪᓚᖅᑐᑦ 
ᐊᑦᑕᓇᓐᖏᓪᓗᑎᒃ. ᐊᕐᕌᓂ ᓂᐅᕕᓚᐅᖅᓯᒪᒻᒥᒐᑦᑕ 
ᖃᕆᓴᐅᔭᒃᑯᑦ ᓇᕿᑐᐃᓐᓇᕆᐊᓕᕈᓗᓐᓂᑦ 
ᓇᒦᓕᕐᒪᖔᑕ ᖃᐅᔨᒪᔾᔪᑕᐅᔪᓂᑦ ᑕᒪᒃᑯᓂᖓ 
ᐱᓕᕆᕙᓪᓕᐊᒐᑦᑕ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓴᖅᑭᓚᐅᖅᑎᓪᓗᒋᑦ ᑕᐃᒫᒃ ᖃᐅᔨᒪᕕᓰ 
ᖃᓄᑎᒋ ᐊᑐᖅᑕᐅᑎᒋᕙᒻᒪᖔᑕ ᐊᖑᓇᓱᒃᑎᐅᔪᓂᑦ 
ᐅᕝᕙᓘᓐᓃᑦ ᐊᑐᖅᑕᐅᓪᓚᕆᑉᐸᒻᒪᖔᑕ 
ᕿᓂᖅᑐᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ 
ᑖᒃᓱᒥᖓ. ᑕᐃᒪᐃᓕᐅᓪᓚᑦᑖᓐᖏᒃᑲᓗᐊᖅᑐᒍᑦ 
ᐱᓕᕆᖃᑎᖃᖅᑐᒍᑦ ᕼᐋᒻᓚᒃᑯᓐᓂᑦ ᓄᓇᓕᐅᔪᓂ. 
ᑭᓱᓂᑦ ᐊᑐᖅᐸᒻᒪᖔᑕ ᖃᓄᑎᒋᓗ 
ᐊᑐᖅᑕᐅᑎᒋᕙᒻᒪᖔᑕᓗ ᑭᓯᐊᓂ 
ᖃᐅᔨᒪᕙᑦᑕᕋᓗᐊᕗᑦ ᑕᐃᒃᑯᐊ ᓇᓗᓇᐃᖅᑕᐅᑉᐸᑕ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᕈᔪᑉᐱᑖ ᖃᑦᑎᐊᖅᑎᓚᐅᕐᒪᖔᑕ ᐊᕐᕌᒎᔪᒥ 
ᑕᐃᒫᒃ ᕿᓂᖅᑕᐅᔭᕆᐊᖃᖅᑐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ, ᑭᓯᐊᓂ ᐱᔪᒪᔪᒍᑦ. 
ᐊᑐᐃᓐᓇᐅᔫᒐᓗᐊᑦ ᑭᓯᐊᓂ ᐱᓯᒪᓐᖏᓇᑦᑎᒍᑦ, ᐄ 
ᐊᒃᓱᐊᓗᒃ ᖃᓄᐃᒃᓴᔾᔮᓐᖏᒻᒥᔪᖓ 
ᑐᓴᖅᑎᒍᓐᓇᓂᐊᕐᒥᔭᕋ ᑕᐃᓐᓇ ᖃᐅᔨᒪᓕᑐᐊᕈᒃᑯ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍ ᐊᒥᓱᑲᓪᓚᐅᓕᖅᑐᑦ ᓄᓇᕗᒻᒥ 
ᑲᑐᔾᔨᖃᑎᒌᓂᑦ ᓴᖅᑮᓚᐅᖅᓯᒪᒻᒪᑕ ᕿᓂᖅᑎᓂᑦ 
ᑭᓯᐊᓂᓕ ᐃᖅᑲᓇᐃᔭᖅᑎᖏᑦ ᐅᖃᕈᓐᓇᖅᐹᑦ 
ᒥᓂᔅᑕᓘᓐᓃᑦ ᓱ1ᒪᑦ ᑖᒃᑯᐊ ᑲᑐᔾᔨᖃᑎᒌᑦ 
ᐱᓕᕆᒃᑲᓐᓂᓐᖏᓐᓂᖅᓴᐅᒻᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, ᑕᐃᒪ 
ᐊᔾᔨᒌᓐᖏᑦᑐᓂᑦ ᐱᔾᔪᑎᖃᖅᖢᑎᒃ ᑕᐃᒪᓐᓇ 
ᑎᒥᐅᔪᑦ ᐊᑭᓕᖅᓱᖅᑕᐅᓐᖏᖦᖢᑎᒃ 
ᐃᖅᑲᓇᐃᔭᖃᑦᑕᕐᒪᑕ ᑲᑎᒪᔨᐅᖕᒪᑕᐃᓛᒃ. 
ᐊᔾᔨᒌᓐᖏᑦᑐᓂᑦ ᐱᔾᔪᑎᖃᖅᖢᑎᒃ ᕿᓂᖅᑏᑦ 
ᐊᓯᔾᔨᖃᑦᑕᕐᓂᖏᑦ ᓄᓇᓕᖕᓂᓗ ᐊᒻᒪᓗᑦᑕᐅᖅ 
ᐃᓚᖏᑦ ᑕᐃᒪᓐᓇᒃ ᑮᓇᐅᔭᓂᑦ 
ᑐᒃᓯᕋᖃᑦᑕᖅᑑᒐᓗᐊᑦ ᐊᒻᒪᓗ 
ᐊᐅᓪᓛᕆᐊᖃᓲᖑᒻᒪᑕ. ᐊᔾᔨᒌᓐᖏᑦᑐᓂᑦ 
ᐱᔾᔪᑎᖃᖅᖢᑎᒃ ᑕᐃᒪᓐᓇᒃ 
ᐊᐅᓪᓛᑦᑎᐊᕈᓐᓃᖅᑐᒃᓴᐅᒻᒪᑕ ᑕᐃᒪᓐᓇᒃ 
ᑲᔪᓯᓐᖏᓐᓂᖅᓴᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᐸᒃᓴᖅ 
ᐅᖃᐅᓯᕆᐱᓪᓚᓚᐅᖅᑕᕋᓐᓂᒃ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

369

ᐊᑦᑐᐃᔪᒪᓪᓗᖓ ᓄᓇᓖᑦ ᕿᓂᕐᓂᕐᒧᓪᓘᓐᓃᑦ 
ᐊᔪᓐᖏᑉᐹᓪᓕᕈᑎᒃᓴᒃᑲᓐᓂᕐᒥᒃ ᑐᓂᔭᐅᑉᐸᑕ 
ᐅᕝᕙᓘᓐᓃᑦ ᑮᓇᐅᔭᕐᓂᑦ ᐃᒻᒥᓂᒃ 
ᐊᐅᓚᑦᑎᔪᓐᓇᑦᑎᐊᕐᓂᖏᑦ ᖃᐅᔨᒪᓇᕋᓗᐊᕐᒪᑦ. 
 
ᐊᒻᒪᓗᑦᑕᐅᖅ ᕿᓂᖅᑐᓕᕆᓂᕐᒧᑦ 
ᐃᓕᓐᓂᐊᖅᑎᑦᓯᒍᓐᓇᖅᓯᓯᒪᔪᖅᑕᖃᖅᑰᓕᕋᓗᐊᕐᒪᑦ 
ᓄᓇᓕᒻᒥᐅᑕᐅᔪᓂᑦ ᐊᒻᒪ ᐃᓱᒪᓇᕋᓗᐊᖅᑐᓂ, 
ᐃᒃᓯᕙᐅᑖᖅ, ᒪᑯᐊ SPOT-ᓘᓐᓃᑦ 
ᐊᓯᒐᓚᖏᓪᓘᓐᓃᑦ 
ᐱᔭᕆᐊᑐᓗᐊᕈᓐᓃᖅᑎᑦᑎᕚᓪᓕᕈᓐᓇᖅᑐᐃᑦ 
ᐊᑐᖅᑕᐅᑦᓯᐊᖃᑦᑕᖅᐸᑕ ᖃᐅᔨᒪᓇᖅᑑᔮᓕᕋᓗᐊᕐᒪᑦ 
ᓇᒦᒻᒪᖔᑕ ᖃᕆᑕᐅᔭᒃᑯᑦ 
ᖃᐅᔨᒪᓇᑲᐅᑎᒋᓲᖑᕙᒻᒪᑕ ᑕᐃᒪᐃᑦᑐᖃᕋᒪ. 
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᒪᑯᓂᖓᖃᐃ 
ᖃᒧᑎᓂᓪᓘᓐᓃᑦ ᓄᓇᓕᒻᒧᑦ 
ᐊᑐᖅᑕᐅᔪᓐᓇᕐᓂᖅᓴᓂᑦ ᐅᕝᕙᓘᓐᓃᑦ ᓯᑭᑑᓂᑦ 
ᐅᒥᐊᕐᓂᓪᓘᓐᓃᑦ ᐊᓪᓛᑦ, 
ᐃᓱᒪᖅᓴᖅᓯᐅᕈᑕᐅᔫᓪᓗᐊᕆᕙᓪᓕᖃᐃ ᑕᒪᓐᓇ 
capital-ᓕᕆᖏᑦᑐᒍᑦ ᐅᔾᔨᕆᒐᓗᐊᖅᑐᖓ. 
ᐃᒃᓯᕙᐅᑖᖅ, ᑭᓯᐊᓂ ᐅᖃᕋᓱᑐᐃᓐᓇᓗᐊᖅᑐᖓ 
ᑕᐃᒪᐃᑦᑐᓄᑦ ᑐᕌᖓᔪᓂᑦ 
ᓯᕗᓂᒃᓴᓕᐅᖅᑕᐅᕙᓪᓕᐊᖔᕈᓐᓇᖏᒻᒪᖔᑕᑦᑕᐅᖅ. 
 
ᑕᒪᒃᑯᐊ block funding ᐅᖃᐅᓯᖃᕋᑖᑦᑎᐊᕋᑦᑕ 
ᐃᒃᐸᒃᓴᖅ ᓄᓇᒃᑰᕈᑎᓄᑦ ᐊᖏᔫᑕᐅᓂᖅᓴᓄᑦ.  
ᑕᒪᓐᓇᖃᐃ ᐃᓱᒪᒋᔭᐅᔪᓐᓇᕋᔭᕆᕙ 
ᒥᑭᔫᑕᐅᓂᖅᓴᓄᑦ ᓄᓇᓕᒻᒧᑦ ᐃᑲᔪᖅᓯᒍᓐᓇᕋᔭᖅᐸᑕ 
ᑕᒪᒃᑯᐊ 
ᑮᓇᐅᔭᓕᖅᑕᐅᖃᑦᑕᖔᓕᕋᔭᕈᓐᓇᕋᔭᓐᖏᓚᖅᑲᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᖓ 
ᐊᐱᕆᒐᕕᑦ. ᑕᒪᓐᓇ ᑐᐊᕕᕐᓇᖅᑐᓕᕆᓂᖏᓛᒃ 
ᓄᓇᓕᖕᓄᑦ ᑎᒍᒥᐊᖅᑕᐅᑉᓗᓂᓗ.  
 
ᐊᒻᒪ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᖁᑎᒋᔭᕗᑦ 
ᓯᓚᑦᑕᐅᖏᑦᑎᐊᖅᑐᒥ ᐊᓃᕐᕕᒃᓴᐅᓐᖏᑦᑐᒥ ᐊᓪᓛᒃ 
ᕿᓂᓕᓲᖑᖕᒪᑕ ᐃᓅᖃᑎᒥᓂᒃ 
ᐃᑲᔪᕈᒪᓃᓐᓇᑉᓯᐊᑎᑦ ᐱᔾᔪᑎᑉᓗᒍ. ᐊᒥᓱᓂᑦ 
ᓇᓗᓇᓐᖏᑦᑐᖅ ᐊᒥᓱᑲᓪᓚᒻᒪᕇᑦ 
ᐊᖏᕐᕋᓐᖏᑕᐃᓐᓇᕋᔭᓕᖅᑲᐅᔫᒐᓗᐊᑦ 
ᐊᖏᕐᕋᕈᓐᓇᖅᓯᓯᒪᖕᒪᑕ ᑐᐊᕕᕐᓇᖅᑐᓕᕆᔩᑦ 
ᐱᔾᔪᑎᒋᑉᓗᒋᑦ.  
 
ᐃᓚᖏᓪᓗ ᕿᓂᒃᑲᓐᓂᕋᔭᖅᑲᐅᔫᒐᓗᐊᑦ 
ᕿᓂᕈᑎᖃᓐᖏᒧᑦᑐᐃᓐᓇᑦᑎᐊᖅ 
ᐊᔪᓕᖅᓯᒪᓲᖑᖕᒪᑕ. ᑕᐃᒪᓐᓇᐃᑎᓪᓗᒍ  
ᐃᓱᒪᖃᖅᑐᖓᓕ ᑖᒃᑯᐊᓗ ᑐᐊᕕᕐᓇᖅᑐᓕᕆᕝᕕᖕᒥ 
ᐱᓕᕆᔪᑦ ᐃᓱᒪᖃᖅᐳᒍᑦ ᐊᒥᓲᓂᖅᓴᓂᑦ 
ᓴᓇᕐᕈᑎᓂᑦ ᕿᓂᕐᓂᐅᑉ ᒥᒃᓵᓄᑦ 
ᐱᕚᓪᓕᕈᑕᐅᔪᓐᓇᖅᑐᓂᑦ ᐊᑐᐃᓐᓇᐅᑎᑦᓯᒍᑉᑕ 
ᕿᓂᖅᑐᓪᓗ ᐱᔫᒥᓱᖕᓂᖅᓴᐅᓪᓗᑎᑦ 
ᕿᓂᕆᐊᖅᓵᓕᓂᖅᓴᐅᖃᑦᑕᕐᓗᑎᒡᓗ ᓇᒃᑎᑕᕈᑏᓪᓗ 
ᐊᒥᓲᓐᖏᓐᓂᖅᓴᐅᖃᑦᑕᕋᔭᕐᒪᑕ.  
 
ᐄ, ᑕᒪᓐᓇ ᑕᒪᑉᑯᐊ ᕿᒥᕐᕈᕙᓪᓕᐊᔭᕗᑦ ᖃᓄᖅ 
ᓇᑭᓪᓗ ᑮᓇᐅᔭᓂᒃᑕᐅᔪᓐᓇᕐᒪᖔᑕ ᑕᒪᒃᑯᐊ 
ᕿᓂᕈᑏᑦ. ᐊᔾᔨᒌᓐᖏᑦᑐᓂᑦ ᕼᐋᒻᒪᓚᖑᔪᑦ 
ᐱᓕᕆᕈᓘᔭᖅᓯᒪᓲᖑᖕᒪᑕ.  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

370

ᑮᓇᐅᔭᓂᑦ ᑐᒃᓯᕋᕈᑎᓂᑦ ᐃᓚᖏᑦ 
ᐃᖅᑳᖏᑦᓯᐊᓲᖑᖕᒪᑕ ᕼᐋᒻᒪᓚᖑᔪᑦ ᐊᒡᓛᑦ 
ᓯᑭᑑᖅᑖᖃᑦᑕᖅᓯᒪᔪᑦ ᖃᒧᑎᒃᑖᖃᑦᑕᖅᓯᒪᑉᓗᑎᒡᓗ 
ᑮᓇᐅᔭᓂᑦ ᕼᐊᒻᒪᓚᑦᓂᑦ ᐊᑐᑲᑕᒃᖢᑎᑦ 
ᐅᕝᕙᓘᓐᓃᑦ ᐊᓯᖏᓐᓂ ᓇᓂᓯᓯᒪᑉᓗᑎᑦ.  
 
ᐃᓱᒪᖃᖅᐳᒍᑦ ᐃᒻᒪᖃ ᑕᕝᕙᓂ ᐅᑭᐅᓂᓘᓐᓃᑦ 
ᑕᖅᑭᓂᓘᓐᓃᑦ ᖃᐅᔪᓂᑦ ᓇᓗᓇᐃᖅᓯᒪᔪᓂᑦ 
ᐃᒪᓐᓇ ᑕᕝᕙ ᐱᓕᕆᒍᑉᑕ ᒪᑯᐊ 
ᓂᐅᕕᐊᕆᕙᓪᓕᐊᔪᓐᓇᖃᑦᑕᕋᔭᖅᓯᒪᔪᓂᑦ ᐃᒻᒪᖃ 
ᓴᖅᑭᑦᑎᒌᒐᔭᕈᑦᑕ ᐃᖢᐊᕋᔭᕋᓱᒋᑉᓗᒍ. ᐄ, 
ᐊᖏᖃᑎᒋᑦᓯᐊᖅᑕᒋᑦ ᑖᑉᓱᒥᖓ ᐅᖃᐅᓯᕆᔭᒻᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒐᐃᓛᖅ ᓴᖅᑭᓗᐊᕋᑖᕋᒃᑯ  
ᕿᓂᕆᐊᖅᑎᐅᔪᐃᑦ ᐊᑕᐅᓯᐊᓐᖏᒻᒪᕆᑦᓱᑎᑦ ᐊᕐᕌᒍ 
ᖃᑦᓯᒐᓛᑦ ᓈᓕᖅᑐᐃᑦ 
ᐊᐱᕆᒐᓱᐊᖃᑦᑕᖅᓯᒪᒐᓗᐊᕐᒪᑕ ᐊᕙᑎᓕᕆᔨᒃᑯᓐᓂ 
ᐅᒥᐊᖃᖅᖢᓂᓗ.  
 
ᐆᒪᔪᓕᕆᔩᑦ ᓄᓇᓕᓐᓂ ᓯᑭᑑᖃᐅᖅᓱᑎᓪᓗ 
ᑕᐃᒪᐃᑦᑑᓲᖑᒐᓗᐊᕐᒪᑕ ᐊᒻᒪᓗ ᐳᑭᖅᑕᓖᑦ 
ᐅᒥᐊᖃᖅᖢᑎᑦ ᐊᒻᒪᓗ ᓯᑭᑑᖃᐅᕆᓪᓗᑎᐅᒐᓗᐊᖅ 
ᑭᓯᐊᓂ ᐅᖃᖃᑦᑕᓲᖑᒻᒪᑕ ᐊᑦᑕᕆᔭᐅᓪᓗᑎᑦ 
ᐊᑐᖅᑕᐅᑎᑕᐅᒋᐊᖅ ᐱᔾᔪᑎᒋᓪᓗᒍ. ᑕᒪᓐᓇ 
ᐊᐱᕆᔾᔪᑎᒋᓗᐊᖅᑕᕋ ᓄᓇᓕᓐᓃᑦᑑᒐᓗᐊᑦ 
ᓄᓇᓕᑦᑎᓂᑦᑑᒐᓗᐊᖅ ᐊᑐᕋᔅᓴᐅᒻᒥᒐᑎᓪᓗ.  

ᑕᒪᓐᓇ ᐱᔾᔪᑎᒋᓪᓗᒍ ᐱᐅᓂᖅᓴᐅᓚᑦᑖᖅᑰᕐᒪᑦ 
ᕿᓂᖅᑐᓕᕆᔨᒃᑯᑦ ᓇᒻᒥᓂᓚᑦᑖᑦᑎᐊᒻᒪᕆᒃ ᑭᓇᒥᑦ 
ᓄᓇᓕᓐᓃᑦᑑᒐᓗᐊᓂᑦ ᑕᑎᑦᓴᖃᕈᓐᓇᖏᓐᓇᒥ 
ᐃᒻᒥᓂᒃ ᐱᖁᑎᑖᕋᓱᒋᐊᕐᓂᕐᒧᑦ ᐱᐅᓂᖅᓴᐅᖁᕐᒪᑕ. 
ᑕᒪᓐᓇ ᐃᓱᒪᒋᔭᒃᓴᐅᖃᑕᐅᔪᓐᓇᑲᓐᓂᕋᔭᖅᐸᑦ 
ᑐᓗᖅᑕᕈᑎᖃᖃᑦᑕᓐᖏᓂᖅᓴᐅᒐᔭᖅᑰᕐᒪᑕ. ᑖᓐᓇ 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ, 
ᑭᓯᐊᓂ ᓂᓪᓕᕐᕕᒋᔪᒪᒍᕕᐅᒃ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 
ᐅᖃᐅᓯᑐᐃᓐᓇᐅᒐᓗᐊᖅ ᑎᒍᓂᐊᖅᐸᕗᑦ 
ᐅᖃᐅᓯᕆᔭᐃᑦ 
ᓇᒧᓐᖓᐸᓪᓕᐊᔾᔪᑎᒋᔪᓐᓇᕐᓂᕈᑉᑎᒍᓪᓗ 
ᑐᓴᐅᒪᑎᓐᓂᐊᖅᐸᒋᑦ ᑖᑉᓱᒧᖓ. 
ᐅᖃᐅᓯᑐᐃᓐᓇᐅᖏᒻᒪᑦ ᐊᑑᑎᖃᕐᓂᐊᖅᑐᖅ ᑕᒪᓐᓇ  
ᐊᖏᖃᑎᒋᑉᓗᑎᓪᓗ. ᐱᓕᕆᐊᕆᓂᐊᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᐊᐱᖅᑯᑦᑕᐅᑦ 
ᑖᒻᓇ ᑕᓗᕐᔪᐊᕐᒥᐅᑕᓂᑦᑕᐅᖅ ᑭᒻᖒᒪᔭᐅᒻᒪᑦ 
ᓄᓇᕗᑦ ᐃᓗᐊᓂ ᐃᖏᕐᕋᑦᓯᐊᕐᓂᐊᖅᑰᖅᖢᑎᒃ 
ᐅᓄᖅᑰᕐᒪᑕᒎᖅ ᐊᑑᑎᔪᒪᒐᒪ ᑖᒻᓇ ᕿᓂᕐᓂᖅ 
ᓄᓇᓕᖕᓂ ᑖᒻᓇ ᑭᓐᖒᒪᔭᐅᒻᒪᑦ 
ᖃᐅᔨᒪᔭᐅᑦᓯᐊᖁᔭᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᓂᑉᓕᕋᕕᑦ. 
ᐄ,  

ᖃᐅᔨᓴᑦᓯᐊᕐᓂᐊᖅᐸᕗᑦ ᓇᒧᐊᒃᐸᓪᓕᐊᓕᕐᓂᖅᐸᓪᓗ 
ᑐᓴᐅᒪᓇᖅᑎᒋᐊᕐᓂᐊᖅᐸᕗᑦ ᐊᑑᑎᖃᑦᓯᐊᕐᓂᖓᓂᒃ 
ᖃᐅᔨᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  
 
ᐅᒡᔪᖅ: ᐄ, ᑐᓵᒍᒪᓪᓗᖓᓗ ᑕᐃᒃᑯᐊ 
ᕿᓂᖅᑐᓕᕆᔩᑦ ᐅᖃᕐᒪᑕᐅᒐᓗᐊᕐᒪᑕ ᓄᓇᑦᓯᐊᑉ 
ᐃᓗᐊᓂ ᓄᓇᕗᒻᒧᑦ ᖃᓂᓐᓂᖅᓴᐅᓪᓗᑎᒃ ᑎᖕᒥᔫᒥᒃ 
ᐱᑕᖃᕈᓐᓇᕆᐊᒃᓴᖅ ᕿᓂᖃᑦᑕᖅᑐᑎᒃ 
ᐋᓐᑎᐅᕆᔪᒦᓐᖔᖃᑦᑕᕐᒪᑦ ᑖᓐᓇᓕᑭᐊᖅ ᓱᒥᓕᖅᐸ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᒪᓐᓇ 
ᐱᐊᓚᐃᑦᑑᖕᒪᑦ ᑎᖕᒥᓲᒥᒃ ᑎᑭᓴᐃᔭᕆᐊᖃᕐᓂᖅ 
ᑕᐅᓇᓐᖓᑦ ᖃᑉᓗᓈᑦ ᓄᓇᖓᓐᓂᑦ. ᑖᒃᑯᐊ 
ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᑦ ᑕᒪᑐᒪ ᒥᒃᓵᓄᑦ 
ᐊᒻᒪ ᑖᒃᑯᐊ ᐅᓇᑕᖅᑐᒃᓵᓛᖅᑕᕗᓪᓕ ᑕᒪᑐᒪ 
ᒥᒃᓵᓄᑦ ᐅᖃᖃᑎᒌᒃᐸᓪᓕᐊᓕᖅᑐᒍᑦ ᐅᑭᐅᒥ 
ᖃᐃᔪᓂ ᖃᓄᐃᓐᓂᐊᕐᒪᖔᖅ ᓇᓗᓇᑐᐃᓐᓇᖅᐳᖅ.  
ᑐᑭᓯᐊᔪᒍᑦ ᑐᓵᔪᒍᑦ ᑖᑉᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 20 ᒥᓂᑦᓯᑦ 
ᓄᖅᑲᖓᓚᐅᐱᓪᓚᒃᑕ, 20 ᒥᓂᑦᓯᑦ ᓈᑉᐸᑕ 
ᐅᑎᕐᓂᐊᖅᐳᒍᑦ. ᖁᔭᓐᓇᒦᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:02-ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 15:25-ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑕᐃᒪ 
ᑲᑎᒪᒋᐊᓕᕐᒥᑕ. J-7-ᒦᑦᑐᒍᑦ, ᑖᒃᑯᐊ ᓄᓇᓕᖕᓂ 
ᓴᐳᒻᒥᔨ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋ ᒥᓂᔅᑕ.  

ᑖᒃᑯᐊ ᓴᐳᒻᒥᒍᑏᑦ ᐱᔾᔪᑎᒋᓪᓗᒋᑦ, ᐱᔨᑦᑎᕋᐅᑏᑦ, 
ᑖᒃᑯᐊ ᕿᓂᖅᑎᓄᑦ ᐃᑲᔪᖅᑎ ᑕᒡᕙᓂ 
ᑎᑎᕋᖅᓯᒪᖕᒪᑦ: ᐱᓕᕆᔨᒻᒪᕆᐅᖃᑕᐅᓂᖓᓄᑦ 
ᑕᒪᓐᓇ ᐱᓕᕆᔨᒻᒪᕆᐅᖃᑕᐅᓂᖓ ᑕᒪᓐᓇ 
ᐱᒻᒪᕆᐅᒻᒪᑦ, ᑕᐃᒪᓘᓐᓃᑦ - ᑕᒡᕙᓐᖓᑦ 
ᐅᖃᓕᒫᕐᓂᐊᖅᐳᖓ - ᑖᒃᑯᐊ ᓴᐳᒻᒥᔨᓕᕆᔨᒃᑯᑦ 
ᑕᐃᒪᓐᓇ ᐱᓕᕆᐊᒃᓴᖃᖅᐳᑦ ᑕᐃᒪᓐᓇ 
ᐱᒻᒪᕆᐅᔪᓂᒃ ᐱᓕᕆᐊᖃᕐᓂᕐᒧᑦ ᕿᓂᕐᓂᕐᒧᑦ 
ᐊᒻᒪᓗ ᑖᒃᑯᐊ ᐱᖃᑎᖏᑦ, ᑐᐊᕕᕐᓇᖅᑐᒃᑯᑦ 
ᐸᕐᓇᒃᓯᒪᑦᑎᐊᕐᓂᖅ ᐊᒻᒪᓗᑦᑕᐅᖅ ᖃᑦᑎᕆᔨᐅᓂᖅ 
ᑕᒪᒃᑯᐊ ᑖᒃᑯᐊ ᓲᕐᓗ ᕿᓂᖅᑏᑦ ᑕᒪᒃᑯᐊ 
ᐱᒻᒪᕆᐅᒻᒪᑕ ᐱᓕᕆᐊᖏᑦ ᑕᒡᕙᓂ. 
 
ᑖᒃᑯᐊ ᑲᑎᒪᔨᐅᖃᑎᒃᑲ ᐊᐱᖅᓱᖅᑲᐅᖕᒪᑕᑦᑕᐅᖅ 
ᓄᓇᓕᖕᓃᓐᖔᖅᑐᑦᑕᐅᖅ ᐊᓯᖏᓐᓂᑦ, ᑕᒪᒃᑯᐊ 
ᕿᓂᕐᓂᕐᒥᒃ ᐊᒻᒪᓗ ᐱᒻᒪᕆᐅᑎᑦᓯᖃᑕᐅᒻᒪᑕ 
ᓄᓇᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) 
ᓯᕗᓪᓕᖅᐹᓐᖒᖅᓯᒪᖃᑕᐅᖕᒪᑦ ᑕᕝᕙᓂ 
ᑮᓇᐅᔭᖅᑕᖃᒃᑲᓐᓂᕆᐊᖓ, ᐊᒻᒪᓗ 
ᐃᑲᔪᖅᑕᐅᔭᕆᐊᖃᕆᐊᖓ ᑖᒻᓇ ᑮᓇᐅᔭᒥᒃ 
ᒥᑭᓗᐊᖅᑐᒥᒃ ᐃᓪᓕᕆᓯᒪᒐᑉᑎᒍ. 
 
ᐱᓪᓚᒃᑖᕌᓘᒻᒪᓐᖒᖅ ᑎᑎᕋᖅᓯᒪᔪᓂᒃ 
ᓯᕗᓪᓕᐅᔾᔭᐅᓪᓚᒃᑖᖅᓱᓂ ᐊᒡᓛᑦ ᐱᓯᒪᖕᒪᑦ, ᑕᒪᓐᓇ 
ᐃᓱᒪᒋᔭᕆᐊᖃᕐᓂᐊᖅᑕᕗᑦ. ᐅᖃᐅᓯᖅ ᐊᑐᕐᓗᒍ  
ᐱᒡᓚᒃᑖᕌᓗᒃ ᑖᓐᓇ. ᓱᓕᕚ? ᐄᖑᒻᒪᑦ ᑭᓯᐊᓂ, 
ᑭᓯᐊᓂ ᑮᓇᐅᔭᖅᑕᖃᒃᑲᓐᓂᕆᐊᖃᕐᓂᖓ 
ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᓪᓚᑦᑖᖅ. ᑖᒃᑯᐊ ᐃᓛᒃ ᑕᒪᕐᒥᒃ 
ᐱᓪᓚᑦᑖᖑᒻᒪᑕ. ᑖᓐᓇ ᑐᐊᕕᕐᓇᖅᑐᓕᕆᓂᖅ 
ᑕᒻᒪᐅᖅᑲᔪᓂᒃ ᐃᓚᖏᓪᓘᓐᓃᑦ 
ᐃᑯᒫᖅᑎᖅᓯᒪᓗᕿᑦᑐᑦ ᐊᐃᔭᐅᔭᕆᐊᖃᕐᓂᖏᑦ, 
ᑕᒪᓐᓇ ᐱᓪᓚᑦᑖᖑᔪᖅ. 

ᒫᓐᓇ ᕿᒥᕐᕈᔪᒍᑦ ᖃᓄᐃᑦᑐᓂᒃ ᕿᓂᓲᖑᒻᒪᖔᑉᑖ, 
ᓱᓇᓂᒃ ᐱᔾᔪᑎᖃᖅᐸᒻᒪᖔᑖ. ᑕᒪᒃᑯᐊᓗᒃᑖᖅ 
ᓇᓗᓇᐃᑦᓯᐊᖅᓯᒪᓕᖅᐸᑕ ᓇᓗᓇᓐᖏᑦᑐᖅ ᑕᒪᒃᑯᐊ 
ᑮᓇᐅᔭᖅᑐᕐᓂᕆᖃᑦᑕᕐᓂᐊᖅᑕᖏᑦ 
ᐋᖅᑭᒋᐊᕐᓂᐊᖅᑐᑦ. ᐋᖅᑭᒋᐊᕈᑎᒃᓴᖏᓐᓂᒡᓗ ᒫᓐᓇ 
ᕿᓂᖅᐸᓪᓕᐊᔪᒍᑦ. 
 
ᐄ, ᐱᓪᓚᒃᑖᖅ. ᖁᔭᓇᖅᑐᕐᓗ ᑕᐃᒃᑯᐊ 
ᑐᐊᕕᕐᓇᖅᑐᓕᕆᔩᑦ ᑐᓵᓐᓂᖅᐸᑕ, ᖁᔭᒋᓯᒪᔭᕗᑦ 
ᐊᖏᔪᒥᒃ ᐊᒃᓱᕈᑦᓯᐊᖅᓱᑎᒃ ᐱᓕᕆᓲᖑᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ  
ᐃᑲᔪᕆᐊᖃᓪᓚᑦᑖᖅᑐᐊᓗᐃᑦ ᑖᓐᓇ ᐱᓪᓚᒃᑖᖑᒻᒪᑦ. 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᐊᑎᖅᑕᖃᕈᓐᓃᕋᒪ. ᑖᒃᑯᐊ ᒐᕙᒪᒃᑯᑦ 
ᐱᓕᕆᔨᒃᑯᖏᑦ ᑖᒃᑯᐊ ᓴᐳᒻᒥᔨᑦ ᐱᔨᑦᑎᕋᖅᑎᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ $5,606,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ J-8-ᒧᐊᕐᓗᑕ, 
ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑭᑐᔫᑎᓂᑦ 
ᐸᕐᓇᐅᑎᖃ ᐸᕐᓇᒃᑏᑦ. ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᑲᐅᖅᑐᓵᕈᒪᔭᕋ. ᑕᒡᕙᓂ 
ᐊᑐᕈᒫᕐᓂᐊᖅᑐᓂᒃ ᑖᒃᑯᐊ ᐱᓕᕆᐊᑦ $1 ᒥᓕᐊᓐ 
ᐅᖓᑖᓄᑦ ᐅᓄᖅᓯᒋᐊᖅᓯᒪᖕᒪᑕ $25,100,000-
ᒪᕆᖕᒧᑦ; ᓱᖕᒪᑦ ᑖᒃᑯᐊ ᐊᑭᑦᑐᕆᐊᖅᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓇᓗᓇᓐᖏᑦᑐᖅ 
ᑕᒡᕙᓂ ᓄᑖᓂᒃ ᓴᓇᕙᓪᓕᐊᓂᑉᑎᓐᓄᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᖃᐃ ᒥᓂᔅᑕ ᐅᓂᒃᑳᑲᓐᓂᕈᓐᓇᖅᐸ ᑖᒃᑯᐊ 
ᑮᓇᐅᔭᑦ ᓄᓇᓕᖕᓅᖅᐸᓪᓕᐊᓂᐊᕐᒪᖔᑖ ᓇᖕᒥᓂᖅ 
ᐱᖁᑎᑖᖁᓪᓗᒋᑦ ᐅᕝᕙᓘᓐᓃᑦ ᐋᖅᑭᒃᓱᕈᑏᑦ 
ᑕᒪᒃᑯᓄᖓ ᓴᓇᔭᐅᕙᒌᖅᓯᒪᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᑖᒃᑯᐊ ᐊᑐᖅᑕᐅᔪᒃᓴᐃᑦ ᓄᓇᕗᑦ ᒐᕙᒪᒃᑯᖏᑦᑕ 
ᐱᖁᑎᖏᓐᓄᑦ. ᑖᒃᑯᐊ ᓄᓇᓖᑦ ᓲᕐᓗ 
ᑮᓇᐅᔭᖅᑖᖃᑦᑕᕐᒪᑕ ᐊᓯᐊᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖅᑕᖃᕈᓐᓃᕋᒪ. ᓄᓇᓕᓐᓂ ᒐᕙᒪᓕᕆᔨᒃᑯᑦ. ᒥᔅ 
ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ ᐃᒃᓯᕙᐅᑖᖅ. ᑕᕝᕙᓂ 
ᐊᐱᕆᔪᒪᓪᓗᖓ ᑕᓗᕐᔪᐊᓂ Hᐋᒻᒪᓚᒃᑯᑦ 
ᐊᓪᓚᒡᕕᒃᓴᓕᐅᕐᒪᑕ, ᑐᕼᐊᖅᑎᑕᐅᒐᑉᑕ ᑕᐃᒃᑯᐊᓐᓅ 
ᐃᓗᓕᒃᓴᐃᑦ ᑎᑭᓐᖏᒻᒪᑕ ᐅᑭᐊᔅᓵᖅ ᐅᒥᐊᕐᔪᐊᒃᑯᑦ. 
ᑕᐃᒃᑯᐊ ᐃᓗᓕᔅᓴᐃᓕᑭᐊᖅ ᖃᑯᒍ  

ᑕᓗᕐᔪᐊᓕᔾᔪᒪ ᐅᐱᕐᖔᕐᓕ ᑖᓐᓇ 
ᐊᒻᒪᕐᕕᔅᓴᖃᖅᖢᑎᑦ ᕼᐊᒻᒪᓚᒃᑯᑦ 
ᑎᑎᕋᕐᕕᑦᑖᕼᐊᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑕᐃᓐᓇ 
ᑕᐃᒃᑯᐊ ᑎᑎᕋᕐᕕᖓᑕ ᐃᓗᓕᒃᓴᖏᑦ 
ᐅᒥᐊᕐᔪᐊᖅᑕᐅᑉᐸᑕ ᑎᑭᑦᑐᔅᓴᐅᒪᐅᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖅᑕᖃᕈᓐᓃᕐᒪᑦ. ᑖᒃᑯᐊ ᒐᕙᒪᓕᕆᔨᒃᑯᑦ 
ᐊᑭᑐᔫᑎᓕᕆᓂᖅ ᐸᕐᓇᖅᑐᑦ, ᑲᑎᓪᓗᒋᑦ 
ᐊᐅᓚᓕᓂᕐᒧᑦ. $33,671,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ J-3-ᒧᑦ, 
ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑐᖅᑐᔅᓴᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ. 
$184,698,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 
ᐊᖏᖅᐹᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᓯᕋᖅᑎᑯᓪᓗ ᐱᐊᓂᒻᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ. 
ᒪᑐᒍᑎᔅᓴᖃᖅᐲᑦ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. 
ᓯᕗᓪᓕᕐᒥ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ 
ᐱᓕᕆᔨᓗᑦᑖᑦ ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓂ.  

ᐊᒥᓱᒻᒪᕆᐊᓘᒻᒪᑕ, ᐊᒥᓱᓂᓪᓗ ᐱᓕᕆᐊᖃᓲᖑᒐᑉᑕ 
ᓄᓇᓕᓐᓄᑦ ᑕᒪᐃᓐᓄᑦ ᐊᒃᑐᐋᔪᓂᒃ, ᖁᔭᓐᓇᒦᒃ 
ᑕᒪᕐᒥᒃ. 
 
ᑖᒃᑯᐊᓗ ᑕᕝᕙᓃᖃᑎᒋᖅᑲᐅᔭᒃᑲ ᖁᔭᓐᓇᒦᖅᐸᒃᑲ, 
ᑕᐅᕙᓂᓗ ᐱᓕᕆᔨᒋᔭᕗᑦ ᐃᓚᖏᑦ ᑕᒫᓃᑦᑐᑦ. 
ᖁᔭᓐᓇᒦᒃ ᑕᒪᑐᒥᖓ ᐱᓕᕆᐊᖃᖃᑎᒌᑦᑎᐊᕋᑉᑕ. 
ᐊᐅᓪᓛᑦᓯᐊᕈᒪᓐᓇᖅᐳᖅ.  
 
ᑲᑎᒪᔨᐅᖃᑎᒃᑲ ᑕᐃᒃᑯᐊ ᐃᓱᒪᖅᓴᖅᓯᐅᕈᑎᔅᓴᐃᑦ 
ᐅᖃᐅᓯᕆᖅᑲᐅᔭᓯ, ᐱᓗᐊᖅᑐᒥᖃᐃ 
ᑐᐊᕕᕐᓇᖅᑐᓕᕆᓂᐅᑉ ᒥᔅᓵᓄᑦ, 
ᑐᓴᑐᐃᓐᓇᔾᔮᖏᑉᐸᕗᑦ ᐱᓕᕆᐊᕆᓂᐊᖅᐸᕗᑦ.  
 
ᑕᕝᕙᑐᐊᖑᖅᑰᖅᑐᖅ, ᐃᒃᓯᕙᐅᑖᖅ. ᑕᐃᒃᑯᐊᓗ 
ᑐᐊᕕᕐᓇᖅᑐᓕᕆᖃᑦᑕᖅᑐᓄᑦ ᓄᓇᓕᓐᓂ ᑕᒪᐃᓐᓂ 
ᖁᔭᓐᓇᒦᒃᑲᓂᖅᐸᒃᑲ ᐱᓕᕆᕕᔾᔪᐊᖃᑦᑕᕐᒪᑕ 
ᕿᓂᖅᑕᐅᔪᖅᑕᖃᕆᐊᖃᓕᕌᖓᑦ. 
 
ᐅᑉᓗᖃᑦᓯᐊᖅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᓪᓗ. ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ 
ᑖᒃᑯᐊ.  
 
ᖁᔭᓐᓇᒦᒃ. ᑕᐃᒪ ᐱᓕᕆᐊᖃᕐᓂᐊᖅᐳᒍᑦ 
ᐃᓪᓗᓕᕆᔨᕐᔪᐊᒃᑯᓐᓂᒃ. ᑕᐃᒪ ᒥᓂᔅᑕ 
ᐃᓪᓗᓕᕆᔨᕐᔪᐊᒃᑯᓐᓄᑦ,  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

374

ᒥᓂᔅᑕ ᑰᓕ ᒪᑐᐃᕈᑎᔅᓴᖃᕐᒪᖔᑦ.  
 

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᒃᐳᒍᑦ 
ᑕᕝᕗᖓ, ᐃᒃᓯᕙᐅᑖᖅ, ᓴᖅᑭᑦᑐᓐᓇᕋᒪ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᑖᒃᑯᐊ 
ᐱᔾᔪᑎᒋᓪᓗᒋᑦ ᐅᖃᐅᓯᕆᔪᒪᔭᕗᑦ 2011-12 
ᐃᖏᕐᕋᔾᔪᑎᒋᔪᒪᔭᕗᑦ ᐊᒻᒪ ᐊᐅᓚᑦᑎᓂᑦᑕ ᒥᔅᓵᓄᑦ 
ᐅᓂᒃᑳᖅᓯᒪᔪᑦ ᐃᓪᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ.  
 

ᑖᓐᓇ ᐅᑭᐅᖑᓂᐊᖅᑎᓪᓗᒍ 2011-12 ᑮᓇᐅᔭᐅᑉ 
ᑕᖅᑭᖓ ᑕᕝᕙᓐᖓᑦ ᓄᓇᕗᑦ ᒐᕙᒪᒃᑯᓐᓂ 
ᑮᓇᐅᔭᓂᑦ ᑐᒃᓯᕋᕋᑦᑕ ᐃᓪᓗᓕᕆᔨᕐᔪᐊᒃᑯᑦ 
ᐊᖏᓪᓕᒋᐊᕈᒪᓪᓗᒋᑦ $11,117,000. ᑖᒃᑯᐊ 
ᑮᓇᐅᔭᑦ ᐊᑐᕈᒪᔭᕗᑦ ᐊᕐᕌᓂᐅᓚᐅᖅᑐᒥ ᑕᐃᒪᓐᓇ 
ᐊᖏᓪᓕᕚᓪᓕᖅᑎᒋᓪᓗᑎᑦ. ᐅᑯᐊᖑᓗᐊᖅᑐᑦ 
ᐊᖏᓪᓕᒋᐊᕈᑎᑦ: 
 

 $4,608,000 ᐊᐅᓚᑕᐅᓂᖓᓄᑦ 
ᐃᓪᓗᓕᕆᔨᕐᔪᐊᒃᑯᑦ ᐊᒻᒪ 
ᐋᖅᑭᑐᖅᑕᐅᖃᑦᑕᕈᑕᐅᔪᑦ ᐃᖏᕐᕋᔾᔪᑎᑦ, 
ᐱᓗᐊᖅᑐᒥᒃ ᑕᒪᒃᑯᐊ ᐃᒡᓗᑦ 
ᐋᖅᑭᒃᑕᐅᔭᕆᐊᖃᕐᓂᖏᑦ ᑕᒡᕙᓂ 
ᐊᕐᕋᒍᒧᑦ ᐅᑭᐅᕆᓂᐊᖅᑕᑦᑎᓐᓂ; 

 $2,837,000 ᐊᖏᒡᓕᒋᐊᕈᑕᐅᖕᒥᔪᖅ 
ᑕᒪᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ 
ᒐᕙᒪᒃᑯᓐᓂᑦ ᓄᓇᒧᑦ ᐃᒡᓗᕐᔪᐊᓄᓂᓛᒃ 
ᐊᑐᖅᑕᐅᓂᖏᓐᓄᑦ ᐊᑭᑦᑐᕆᐊᕈᑕᐅᔪᑦ; 

 $1,316,000 ᑎᑎᕋᕐᕕᐅᑉ ᐃᓗᐊᓂ 
ᐊᑭᑦᑐᕆᐊᕈᑕᐅᔪᑦ. ᐃᓛᒃ, 
ᒥᑭᒡᓕᒋᐊᖅᐹᓪᓕᖅᑲᐅᖕᒪᑕ ᑮᓇᐅᔭᕗᑦ 
ᑕᐃᒪᓐᓇ, ᑮᓇᐅᔭᑦ ᐊᑐᖃᑦᑕᖅᑕᕗᑦ 
ᑎᑎᕋᕐᕕᐅᑉ ᐃᓗᐊᓂ. ᑕᒡᕙ ᑖᓐᓇ 
ᑐᒃᓯᕋᒃᑲᓐᓂᕐᒥᔭᕗᑦ, ᐱᓗᐊᖅᑐᒥᒃ ᑖᒃᑯᐊ 
ᐃᖏᕐᕋᔾᔪᑎᑦᑕᐅᖅ ᐊᖏᒡᓕᒋᐊᖅᖢᑎᒃ 
ᐃᑲᔪᖅᑐᕆᐊᖅᖢᑎᒍᓗ ᑖᒃᑯᐊ ᓄᓇᓕᖕᓂ 
ᐃᒡᓗᓕᕆᔨᕋᓛᑦ; 

 $1,949,000 ᒥᑭᒡᓕᒋᐊᖅᐹᓪᓕᕈᑕᐅᔪᖅ 
ᑲᓇᑕ ᒐᕙᒪᑐᖃᒃᑯᑦ 
ᐃᒡᓗᓕᕆᔨᕐᔪᐊᒃᑯᖏᑦ ᑮᓇᐅᔭᑦ 
ᒥᑭᒡᓕᒋᐊᖅᑕᕕᓂᖓ ᐱᔾᔪᑎᒋᓪᓗᒍ. 

 

ᑕᐃᒪ ᑕᒫᓂ ᐃᒡᓗᑖᒃᑯᓐᓂᕆᐊᖃᓪᓚᕆᒃᑲᑦᑕ 
ᐱᓗᐊᖅᑐᒥᒃ ᑖᒃᑯᐊᓗ ᐃᒡᓗᕐᔪᐊᑦ 

ᐊᑭᓕᖅᑐᖅᑕᐅᒍᓐᓇᕆᐊᖃᓪᓚᕆᒃᖢᑎᒃ 
ᐊᑭᑐᓗᐊᖏᓪᓗᑎᒃ. ᑕᒪᓐᓇ ᑮᓇᐅᔭᓄᑦ ᓲᕐᓗ 
ᐊᒃᓱᕉᑕᐅᕚᓪᓕᓕᖃᑦᑕᕐᒪᑦ ᓄᓇᕗᑦ ᒐᕙᒪᒃᑯᓐᓄᑦ. 
ᐊᒻᒪᓗ ᕿᓂᕆᐊᖃᓪᓚᕆᒃᑐᒍᑦ ᖃᓄᒃᑲᓐᓂᖅ 
ᑮᓇᐅᔭᖅᑖᕋᔭᕐᒪᖔᑦᑕ. 
 
ᓂᕆᐅᒃᑲᓗᐊᖅᑐᖓ ᑖᒃᑯᐊ ᒐᕙᒪᑐᖃᒃᑯᑦ ᐃᒫᒃ 
ᓱᓕ ᐊᔭᐅᕆᐊᖃᕋᑦᑎᒍᑦ ᐅᖃᖃᑎᒋᓗᒋᓪᓗ ᑕᒫᓂ 
ᐃᓄᐃᑦ ᓄᓇᕗᑦᒥ ᐱᓗᐊᖅᑐᒥᒃ ᐃᒡᓗᑦ 
ᐊᒥᒐᕐᓂᖏᑦ ᑕᒪᒃᑯᐊ ᓴᖅᑭᑦᑕᕆᐊᖃᓪᓚᕆᒃᑲᑦᑎᒍᑦ. 
ᐊᒻᒪᓗ ᑮᓇᐅᔭᖅᑖᒃᑲᓐᓂᕆᐊᖃᓪᓚᕆᒃᖢᑕ 
ᐱᓗᐊᖅᑐᒥᒃ ᐊᑭᑐᔪᓄᑦ ᑕᒪᒃᑯᓄᖓ, ᐊᒻᒪ 
ᐃᖏᕐᕋᔾᔪᑕᐅᓂᐊᖅᑐᓄᑦ ᐊᐅᓚᑕᐅᔾᔪᑎᒃᓴᖏᓐᓄᑦ 
ᐃᒡᓗᕐᔪᐊᑦ. 
 
ᑭᐅᓇᓱᒍᓐᓇᕐᓂᐊᖅᐳᒍᑦ ᑕᒪᐅᖓ ᓴᖅᑭᒃᑯᑦᑕ 
ᑖᒃᑯᐊ ᐱᔾᔪᑎᒋᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑦ 
ᐊᑐᕈᒪᔭᖏᑦ 2011-12, ᑖᒃᑯᐊ 
ᐃᖏᕐᕋᔾᔪᑎᒋᓂᐊᖅᑕᑦᑎᓐᓄᑦ ᐊᑐᕈᒪᔭᕗᓪᓗ 
ᐅᓂᒃᑳᖅᓯᒪᔪᑦ ᒥᒃᓵᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᑕᐃᒪ ᐃᖅᑲᓇᐅᔭᖅᑎᓂ ᑕᐅᓄᖓᐅᖃᑎᖃᕈᒪᕖᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᑲᑎᒪᔨᕋᓛᑦ ᑕᐃᒪᓐᓇ ᐅᓄᖓᐃᒍᓐᓇᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᐃᖅᓱᒃᑏ, 
ᐃᑲᔪᓚᐅᕐᒥᒃᑭᑦ. 
 
ᒥᓂᔅᑕ ᑰᓕ ᑖᒃᑯᐊ ᐊᑎᖏᑦ ᑭᒃᑰᖕᒪᖔᑕ 
ᐅᖃᐅᓯᕆᓚᐅᒃᑭᑦ ᓂᐱᓕᐅᖅᑕᐅᖕᒪᑕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᒐᓃᑦᑐᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖓᔪᖄᖓᑦ, ᐊᓚᐃᓐ ᐱᐅᕆᔪ, ᐊᒻᒪᑖᓐᓇ 
ᓴᐅᒥᒐᓂᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔨᖓᑦ, 
ᓗᐊᕆ ᑭᒻᐳᓪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐃᒃᓯᕙᐅᑕᕆᔭᐅᔪᖅ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᐅᖃᐅᓯᒃᓴᖃᖅᐹ? ᒥᔅᑕ 
ᕋᒻᐴᑦ, ᐊᑏ. 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

375

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᒪᑐᐃᖅᓯᒍᓐᓇᕋᒪ ᑭᒡᒐᖅᑐᐃᓪᓗᖓ 
ᑲᑎᒪᔨᕋᓛᓂᒃ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᓪᓗ 
ᕿᒥᕐᕈᓇᒃᑎᓄᑦ 2011-12-ᒧᑦ 
ᑮᓇᐅᔭᖅᑐᕈᑎᒃᓴᖏᓐᓂᑦ 2011-14-ᒧᑦ  
ᐸᕐᓇᒍᑎᒃᓴᖏᓪᓗ ᐃᒡᓗᓕᕆᔨᕐᔪᐊᒃᑯᑦ.   
 
ᐅᔾᔨᕈᓱᓚᐅᖅᐳᒍᑦ ᑖᒃᑯᐊ ᑯᐊᐳᕇᓴᒃᑯᑦ 2011-12 
ᐊᑐᒐᒃᓴᖏᑦ $143,759,000-ᓂᒃ, 7.7 ᐳᓴᓐᑎ 
ᑕᐃᒪᓐᓇ ᐅᓄᖅᓯᒋᐊᖅᓯᒪᖕᒪᑕ ᑖᒃᑯᐊ 2010-11-
ᖑᓚᐅᖅᑐᒥᑦ. ᐃᖅᑲᓇᐃᔭᖅᑎᖏᑦ ᑯᐊᐳᕇᓴᒃᑯᑦ 
88-ᖑᓪᓗᑎᒃ ᑖᓐᓇ ᒥᒃᖠᒋᐊᖅᓯᒪᓪᓗᓂ 15-ᓄᑦ 
2010-11-ᖑᓚᐅᖅᑐᒥ ᐸᕐᓇᐅᑕᐅᓚᐅᖅᑐᓂᒃ. 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᐊᒥᓱᑦ ᑕᒪᒃᑯᐊ 
ᒥᒃᖠᒋᐊᕈᑎᒋᔭᐅᔪᑦ ᐃᖅᑲᓇᐃᔭᖅᑎᓄᑦ 
ᐱᔾᔪᑎᖃᕐᒪᑕ ᐃᓱᓕᓯᒪᓂᖏᑦ ᐃᖅᑲᓇᐃᔭᖅᑎᖏᑦ 
ᒫᑦᓯ 31, 2011-ᖑᓂᐊᖅᑐᒥ. 
 
ᒥᓂᔅᑕ ᖃᐃᓯᒪᑎᓪᓗᒍ ᑲᑎᒪᔨᕋᓛᑦ ᓵᖓᓄᑦ 
ᑲᑎᒪᔨᐅᔪᑦ ᐃᒪᓐᓇ ᐊᐱᖅᓱᖃᑦᑕᓚᐅᖅᐳᑦ 
ᐱᒻᒪᕆᐅᔪᓂᒃ.   
 
ᐃᒃᓯᕙᐅᑕᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2008-
09 ᐅᓂᒃᑳᓕᐊᕆᓯᒪᔭᖏᑦ ᓴᖅᑭᑎᑕᐅᓚᐅᖏᒻᒪᑦ 
ᒪᓕᒐᓕᐅᕐᕕᐅᑉ ᐃᓗᐊᓂ, ᑭᓯᐊᓂ ᐅᑐᐱᕆ 28, 
2010-ᖑᓕᖅᑎᓪᓗᒍ ᑲᑎᒪᔨᕋᓛᑦ ᓂᕆᐅᒋᔭᖅᐳᑦ 
ᒥᓂᔅᑕᐅᑉ ᓴᖅᑭᑎᑦᓯᖁᓪᓗᒍ 2009-2010 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᐊᒻᒪᓗ ᑕᒪᓐᓇ ᐱᒻᒪᕆᐅᖕᒪᑦ ᑖᒃᑯᐊ 
ᑯᐊᐳᕇᓴᒃᑯᑦ ᐅᓂᒃᑳᒥᓂᒃ 
ᓴᖅᑭᑎᑦᓯᖃᑦᑕᕆᐊᖃᕐᒪᑕ ᓈᒻᒪᒃᓯᒑᖓᑦ. 
 
ᐅᑐᐱᕆ 21-ᖑᓚᐅᖅᑐᒥ ᐊᕐᕌᓂ ᒥᓂᔅᑕ 
ᓴᖅᑭᑎᑦᓯᓚᐅᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑦᑕ ᑳᓐᑐᕌᒍᑎᒋᓚᐅᖅᑕᖏᓐᓂᒃ 
2008-09-ᖑᓚᐅᖅᑐᒥ. ᑕᒪᒃᑯᐊᓗ 
ᑐᓐᓂᐅᑕᐅᓚᐅᖅᖢᑎᒃ ᑲᑎᒪᑐᐃᓐᓇᕈᑕᐅᓂᕐᒧᑦ. 
ᑲᑎᒪᔨᕋᓛᑦ ᓂᕆᐅᒃᐳᑦ  

ᒥᓂᔅᑕ ᓴᖅᑭᑎᑦᓯᖁᓪᓗᒍ 2009-2010 
ᑳᓐᑐᕌᒍᑎᖏᓐᓂᒃ ᐅᓂᒃᑳᖅᑕᐅᓯᒪᔪᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᕿᒥᕐᕈᔭᐅᑦᓯᐊᕐᓂᐊᕐᒪᑕ. 
 
ᑐᖏᓕᖓᓂ ᒪᓕᒐᓕᐅᖅᑎᒃᑯᑦ ᓄᓇᕗᒥ ᒐᕙᒪᒃᑯᑦ. 
ᑕᒪᒃᑯᐊ ᐊᑐᖃᑦᑕᓕᓚᐅᕐᒪᑕ ᐊᕐᕌᒍᑕᒫᖅᓯᐅᖅᑐᓂᒃ 
ᑕᒪᓐᓇ ᓂᕆᐅᒋᔭᒥᓂᒃ ᑎᑎᕋᐅᓯᖃᖃᑦᑕᖅᖢᑎᒃ 
ᑯᐊᐳᕇᓴᒃᑯᑦ ᐱᔾᔪᑎᒋᓪᓗᒋᑦ 
ᖃᓄᐃᓕᐅᕈᑎᒋᒍᒪᔭᒥᖕᓂᒡᓗ ᒫᓐᓇ ᒐᕙᒪᒃᑯᑦ 
ᑖᒃᑯᐊ ᑭᒃᑯᑐᐃᓐᓇᐃᑦ ᑲᑎᒪᔨᖏᑦ ᒪᓕᒡᓗᒋᑦ. 
ᑕᐃᒪᓐᓇ ᐊᖏᖃᑎᒌᒍᑎᖃᖅᓯᒪᖕᒪᑕ ᑕᒪᑐᒧᖓ 
ᑲᑎᒪᔨᕋᓛᑦ ᑎᓕᐅᕆᓪᓚᕆᓚᐅᖅᐳᑦ ᑕᒪᒃᑯᐊ 
ᓴᖅᑭᑎᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᑕᒪᒃᑯᓂᖓ ᓯᕗᓪᓕᖅᐹᖑᓂᐊᖅᑐᓂᒃ 
ᑯᐊᐳᕇᓴᒃᑯᓐᓄᑦ ᑎᒥᐅᔪᓄᑦ ᑲᑎᒪᔨᖏᓐᓄᓪᓗ 
ᑖᒃᑯᐊ ᐃᒡᓗᓕᕆᔨᕐᔪᐊᑯᓪᓗ.  
 
ᐃᒃᓯᕙᐅᑖᖅ, ᔮᓄᐊᕆ 20-ᖑᑎᓪᓗᒍ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᖏᑦ ᓴᖅᑭᑎᑦᓯᓚᐅᖅᐳᑦ 
ᐱᕙᓪᓕᐊᔪᓂᒃ ᐊᓯᔾᔨᖅᑕᐅᕙᓪᓕᐊᓂᐊᕐᓂᖏᓐᓂᒃ 
ᑕᒪᒃᑯᐊ ᓴᓐᖏᓕᖅᑎᕈᑕᐅᔪᑦ ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᒥᓂᔅᑕ ᑐᓴᖅᑎᑦᓯᓚᐅᕆᓪᓗᓂ 
ᐱᓇᓱᐊᕈᓯᐅᓚᐅᖅᑐᒥ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑦ. ᑕᐃᒪᓐᓇ ᑮᓇᐅᔭᓂᒃ 
ᑲᒪᑦᓯᐊᖅᐸᓪᓕᐊᒐᓱᒻᒪᑕ ᑲᑎᒪᔨᕋᓛᑦ 
ᖁᕕᐊᓱᓚᐅᖅᐳᑦ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᒥᓂ 
ᑲᒪᑦᓯᐊᕋᓱᓕᕐᓂᖏᓐᓄᑦ ᐊᒻᒪᓗ ᓂᕆᐅᒋᔭᖃᖅᐳᑦ 
ᒥᓂᔅᑕ ᑕᒪᓐᓇ ᑐᓴᖅᑎᑦᓯᒍᑎᖃᑦᑕᖁᓪᓗᒍ.  
 
ᐅᑐᐱᕆ 29, 2010-ᖑᑎᓪᓗᒍ ᒥᓂᔅᑕ 
ᑐᓴᖅᑎᑦᓯᓚᐅᕆᕗᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᑖᕆᐊᖃᖅᑐᑦ ᖃᐅᔨᓴᕈᑕᐅᓪᓗᑎᒃ 2011-14-
ᒧᑦ  

ᐸᕐᓇᐅᑕᐅᓯᒪᔪᑦ ᐅᖃᖅᓯᒪᖕᒪᑕ ᐃᒡᓗᓕᕆᓂᕐᒧᑦ 
ᑲᑎᒪᔨᐅᔪᑦ ᐊᒻᒪᓗ ᐊᖏᕐᕋᖃᓐᖏᑦᑐᓄᑦ 
ᑲᑎᒪᔨᐅᔪᑦ ᐊᑐᕐᓂᐊᕐᒪᑕ. 
ᖃᐅᔨᓴᖅᑕᐅᓚᐅᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ 
ᐃᒡᓗᓕᐅᕆᐊᕐᓂᐊᕐᓂᖏᑦ ᑕᒪᕐᒥᒃ ᑖᒃᑯᐊ 2011 
ᐅᑭᐊᒃᓵᒃᑯᑦ ᓴᖅᑭᑎᑕᐅᓂᐊᖅᖢᑎᒃ ᑲᑎᒪᔨᕋᓛᑦ 
ᐃᑲᔪᖅᑐᐃᕗᑦ ᒥᓂᔅᑕᒥᒃ ᑮᓇᐅᔭᓂᒃ 
ᐱᒃᑲᓐᓂᕋᓱᐊᖃᑦᑕᕐᓂᖏᓐᓄᑦ ᐃᒡᓗᓄᑦ 
ᐊᑐᖅᑐᒃᓴᓂᒃ.  
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᔪᖁᑎᖏᑦ 
2011-14 ᐸᕐᓇᐅᑕᐅᓯᒪᔪᖅ ᕿᒥᕐᕈᔭᐅᓂᖏᑦ 
ᒐᕙᒪᒃᑯᑦ ᐃᒡᓗᖃᖅᑎᑕᐅᓂᖏᓐᓄᑦ ᐅᑭᐅᒃᑯᑦ 
2011-ᒥ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑲᑎᒪᓚᐅᕐᒪᑕ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑯᓂᐅᔪᒃᑯᑦ 
ᐸᕐᓇᒃᓯᒪᒍᑕᐅᖃᑕᐅᓂᐊᖅᖢᑎᒃ ᑲᑎᒪᔨᕋᓛᑦ  
ᑎᓕᐅᕆᕗᑦ ᒥᓂᔅᑕᒥᒃ. ᑖᒃᑯᐊ ᒪᓕᒐᓕᐅᖅᑎᒃᑯᑦ 
ᑐᓴᐅᒪᑎᑕᐅᑦᓯᐊᕈᓐᓇᖁᓪᓗᒋᑦ ᑕᒪᑐᒪ ᒥᒃᓵᓄᑦ 
ᓂᕆᐅᒋᔭᖃᖅᖢᑎᒡᓗ ᑕᒪᒃᑯᓂᖓ 
ᓴᖅᑭᑎᑦᓯᓂᐊᕐᓂᖓᓄᑦ ᑎᑎᖅᑲᓂᒃ ᐃᖅᑲᓇᐃᔭᖅᑎ 
ᐃᒡᓗᖏᑦᑕ ᐊᑐᐊᒐᖏᓐᓂᒃ ᒪᓕᒐᓕᐅᕐᕕᐅᑉ  
ᐃᓗᐊᓄᑦ ᒫᓐᓇᑲᐅᑎᒋᐅᓂᐊᖅᑐᖅ. ᑲᑎᒪᔩᑦ 
ᖃᐅᔨᒪᖁᔨᕗᑦ ᑕᒪᓐᓇ ᐱᒻᒪᕆᐅᖕᒪᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐃᒡᓗᖏᑦ 
ᐊᑐᐃᓐᓇᐅᑎᑕᐅᒋᐊᖃᕐᒪᑕ ᓄᓇᓕᐊᓛᓂᒃ 
ᐱᓗᐊᖅᑐᒥ ᐋᓐᓂᐊᖅᑕᐃᓕᒪᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᐊᑐᖅᑕᐅᓂᐊᕐᓗᑎᒃ. 
 
ᐅᓂᒃᑳᖏᑦᑕᐅᖅ 2011-14 
ᐸᕐᓇᒃᓯᒪᔪᖁᑎᒋᔭᖏᓐᓂ 
ᓯᕗᓪᓕᖅᐸᐅᑎᑕᐅᓂᐊᖅᐳᖅ ᑖᒃᑯᐊ 
ᐊᖓᔪᖅᑲᐅᑎᒋᔭᐅᔪᑦ ᐃᖅᑲᓇᐃᔭᕐᕕᖓᓂ 
ᕿᒥᕐᕈᔭᐅᓂᐊᕐᒪᑕ ᑖᒃᑯᓇᓂ ᑎᑎᕋᖅᓯᒪᓗᑎᒡᓗ 
ᐊᑭᓕᖅᑐᕈᑕᐅᕙᒃᑐᑦ ᐃᒡᓗᓕᕆᔨᕐᔪᐊᒃᑯᓐᓂ ᑕᒪᓐᓇ 
ᒪᓕᒡᓗᒍ ᑕᒪᑉᑖᓛᖅᓯᒪᔪᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᖃᖅᐳᑦ. ᑕᒪᓐᓇ 
ᕿᒥᕐᕈᔭᐅᕌᓂᖕᓂᐊᕐᒪᑦ ᐅᑭᐊ  

ᐅᐱᕐᖔᒃᑯᑦ 2011-ᓕᖅᐸᑦ. ᒥᓂᔅᑕ 
ᖃᐃᑎᑕᐅᓯᒪᓗᓂ ᑲᑎᒪᔨᕋᓛᓄᑦ 
ᑐᓴᒃᑲᓐᓂᕈᑎᒋᒍᒪᓚᐅᕋᑦᑎᒍ 
ᐅᖃᐅᑎᔭᐅᓚᐅᖅᐳᒍᓪᓗ ᐱᐊᓂᒃᑕᐅᕙᓪᓕᐊᓂᐊᕐᒪᑦ 
ᐅᐱᕐᖔᒥᒎᖅ ᑲᑎᒪᓕᕈᑦᑕᑦᑕᐅᖅ ᑕᒪᓐᓇ 
ᑲᒪᒋᔭᐅᓂᐊᖅᖢᓂ.  
 
ᐃᒃᓯᕙᐅᑖᖅ, ᐅᑐᐱᕆ 26, 2009-ᖑᑎᓪᓗᒍ 
ᒪᓕᒐᓕᐅᖅᑎᓕᒫᑦ ᐊᖏᖃᑎᒌᒍᑎᖃᓚᐅᖅᐳᑦ 
ᑕᒪᒃᑯᐊ ᕿᒥᕐᕈᔭᐅᒋᐊᖃᕐᓂᖏᑦ ᐃᒡᓗᐃᑦ 
ᐊᑭᒋᖃᑦᑕᖅᑕᖏᑦ ᐊᒻᒪᓗ ᓂᖃᐃᑐᕈᑕᐅᖃᑦᑕᖅᑐᑦ 
ᐃᓚᐅᑎᑕᐅᓗᑎᒃ. ᑕᒪᒃᑯᐊ ᕿᒥᕐᕈᓂᖅ 
ᓇᓗᓇᐃᔭᖅᓯᒋᐊᖃᖅᐳᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᖁᓪᓗᒋᑦ 
ᐱᒻᒪᕆᐅᓂᖓᓄᑦ ᐱᔾᔪᑎᒋᓗᒍ ᑲᑎᒪᔨᕋᓛᑦ 
ᓂᕆᐅᒃᐳᑦ ᒥᓂᔅᑕᒥᒃ ᒪᓕᒐᓕᐅᖅᑎᓄᑦ 
ᑐᓴᖅᑎᑦᑎᖃᑦᑕᕐᓂᐊᕐᓂᖓᓄᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑕ ᐱᓕᕆᐊᖏᓐᓂᒃ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2008-09 
ᐊᕐᕌᒍᑕᒫᖅᓯᐅᑎᖏᑦ ᐅᖃᖅᓯᒪᓚᐅᕐᒪᑕ ᑲᑎᓪᓗᒋᑦ 
$7,682,000 ᑕᒪᒃᑯᐊ ᓇᒻᒥᓂᖅ ᐃᓪᓗᑖᕐᓂᕐᒧᑦ 
2008-09 ᐊᑐᖅᑕᐅᓚᐅᕐᒪᑕ. 2011-14-ᒥ 
ᐸᕐᓇᐅᑕᐅᓯᒪᔪᓂᑦ ᑐᓴᖅᑎᑦᑎᒍᑎᖃᕐᒪᑕ 
ᓯᕗᓪᓕᖅᐸᐅᑎᓐᓂᐊᖅᑕᒥᓂᒃ, ᐊᑐᓕᖅᑎᑦᑎᓂ 
ᐋᖅᑭᒋᐊᖅᑕᐅᓯᒪᔪᓂᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ 
ᐊᑐᐊᒐᕐᓂᑦ ᒪᓕᒐᔅᓴᓂᓪᓗ. ᐊᒻᒪᓗᑦᑕᐅᖅ, 
ᐅᖃᖅᓯᒪᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᑕᐃᒪᓐᓇ ᕿᒥᕐᕈᐊᖃᕐᒪᑕ ᐋᖅᑭᓱᖅᑕᐅᓂᐊᖅᖢᑎᑦ 
ᓇᒻᒥᓂᖅ ᐃᓪᓗᑖᕐᓂᕐᒧᑦ ᑖᒃᑯᐊ ᒪᓕᑦᑕᐅᔪᔅᓴᐃᑦ, 
ᑕᐃᒪᓐᓇᓗ ᑎᑎᕋᖅᓯᒪᔪᒥᒃ ᓴᖅᑭᑎᑦᑎᓂᐊᕐᓗᑎᑐᑦ 
ᒫᑦᓯ 31, 2011-ᓚᐅᖅᑎᓐᓇᒍ. ᑲᑎᒪᔩᑦ 
ᐃᓕᑕᖅᓯᓯᒪᔪᑦ ᑖᒃᑯᐊ ᑮᓇᐅᔭᖁᑏᑦ ᓇᒻᒥᓂᖅ 
ᐃᓪᓗᑖᕐᓂᕐᒧᑦ ᑖᒃᑯᓇᖓ ᐊᑭᑐᔫᑎᓂᑦ ᐱᖃᑦᑕᕐᒪᑕ. 
ᒥᓂᔅᑕ ᓴᖅᑭᑎᑦᑎᖁᔭᐅᕗᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ  

ᓇᒻᒥᓂᖅ ᐃᓪᓗᑖᕐᓂᕐᒧᑦ ᒪᓕᒐᓂᑦ ᒪᓕᒐᓕᐅᕐᕕᒻᒧᑦ 
ᐱᔪᓐᓇᖅᓯᑐᐊᕈᑎᑦ.  
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2011-14 
ᐸᕐᓇᐅᑎᒋᓯᒪᔭᖏᓐᓂ ᑐᓴᖅᑎᑦᑎᓯᒪᒻᒪᑕ, 2010-
11 ᓯᕗᓪᓕᐅᖅᐸᐅᑎᑕᐅᓂᐊᖅᑐᒎᖅ 
ᖃᐅᔨᓴᕐᓂᐊᕐᓂᖅ ᐃᓪᓗᑖᕆᐊᖃᖅᑐᓂᑦ 
ᐃᓪᓗᖃᓐᖏᑦᑐᓄᑦ ᓄᓇᕗᒻᒥ. ᐅᖃᖅᓯᒪᓪᓗᓂᓗ, 
ᓄᓇᕗᒻᒥ ᑖᒃᑯᐊ ᐃᓪᓗᓂᑦ ᖃᐅᔨᓴᕐᓂᖅ ᑖᒃᑯᐊ 
ᑲᑎᑕᐅᓚᐅᕐᓂᖏᓐᓄᑦ ᑖᒃᑯᓄᖓ ᓈᓴᐃᔨᐅᔪᓄᑦ 
ᑲᓇᑕᒥ. ᐊᒻᒪᓗ ᐅᑐᐱᕆ 2010 
ᐱᐊᓂᑦᑕᐅᓂᐊᓚᐅᖅᖢᑎᑦ. ᓇᓗᓇᐃᔭᖅᓯᒪᔪᑦ 
ᑕᒪᒃᑯᐊ ᓴᖅᑭᑎᑕᐅᓂᐊᕆᓪᓗᑎᑦ 2011-ᒥ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2011-12 
ᐊᑐᕈᒫᕐᓂᐊᖅᑕᖏᑦ $400,000 ᐱᑕᖃᕐᒪᑕ 
ᐊᖏᕐᕋᖃᓐᖏᑦᑐᓄᑦ ᐱᓕᕆᕝᕕᒻᒥ. ᑲᑎᒪᔨᕋᓛᑦ 
ᓂᕆᐅᑉᐳᑦ ᑕᐃᒪᓐᓇ ᑐᓴᖅᑎᑕᐅᖃᑦᑕᓂᕐᒧᑦ 
ᑖᒃᑯᓄᖓ.  
 
ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᑦ ᒪᑐᐃᕈᑎᒃᑲ 2011-
12 ᐊᑐᕈᒫᕐᓂᐊᖅᑐᓂᑦ ᐊᒻᒪᓗ 2011-14 
ᐸᕐᓇᐅᑎᒋᔭᖏᓐᓂ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ 
ᑲᑎᒪᔨᓄᑦ ᐅᖃᕈᒪᔪᖓ ᑕᐃᒪᓐᓇ 
ᓇᓗᓇᐃᔭᖅᓯᐊᓯᒪᔪᒥ ᒪᒃᐱᖅᑐᒐᖅ ᒪᓕᓪᓗᒋᑦ 
ᑕᐃᒪᓐᓇ ᐊᐱᕆᖃᑦᑕᓂᐊᖅᐳᒍᑦ. ᑕᕝᕙ 
ᐊᑕᐅᓯᑐᐊᖑᒻᒪᑦ ᑕᐃᒪ ᐊᐱᖅᑯᑎᖃᕈᓐᓇᖅᑐᓯ. 
ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᓴᖅᑎᑕᐅᒍᒪᑐᐃᓐᓇᖅᑐᖓ ᒪᕐᕉᓐᓂᒃ 
ᑖᒃᑯᓂᖓ, ᑕᕝᕙᓂ ᐃᒪᓐᓇ 
ᐃᓪᓗᑖᒃᑲᓐᓂᕆᐊᖃᕐᒪᑕ ᑕᒪᒃᑯᐊ ᓈᒻᒪᑦᑐᓂᑦ 
ᐊᑭᖃᖅᑐᓂᒃ ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ 
ᒪᓕᓪᓗᒋᑦ, ᐊᒻᒪᓗ  

ᐊᓯᐊᒍᑦ ᑮᓇᐅᔭᓂᒃ ᕿᓂᖃᑦᑕᕆᐊᖃᕋᑦᑕ. ᑕᐃᒪ 
ᑖᓐᓇ ᑕᕝᕙ ᐅᖃᐅᓯᕆᖅᑲᐅᔭᖏᓐᓂ ᑕᐃᒪᓐᓇ 
ᐱᑕᖃᕐᒪᑦ. 
 
ᐊᒻᒪᓗ ᐱᖃᑖ ᐱᔾᔪᑎᖃᖅᖢᓂᑦ ᑕᐃᒪ ᓂᕆᐅᑉᐳᖓ 
ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕋᓱᖃᑕᐅᓂᕐᒧᑦ 
ᐱᓇᓱᐊᕋᓱᓐᓂᕐᒧᑦ ᑮᓇᐅᔭᓂᒃ ᓄᓇᕗᒻᒥ 
ᐃᓪᓗᓕᐅᒃᑲᓐᓂᕈᓐᓇᖁᓪᓗᑕ. ᑮᓇᐅᔭᒃᑲᓂᕐᓂᒃ 
ᐱᓇᓱᐊᕐᓂᐊᖅᐳᖑᑦ ᐊᑭᑐᔫᑎᓄᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᐊᑐᖅᑐᔅᓴᐅᓂᐊᖅᑐᓂᑦ, 
ᑕᐃᒪᓐᓇᐃᓕᓯᒪᒻᒪᑦ. ᒪᒥᐊᓇᖅ. ᑕᐃᒪ ᑖᓐᓇ 
ᑐᖏᓕᕆᔭᐅᒻᒪᑦ ᑕᐃᓐᓇ 
ᐱᓕᕆᐊᕆᔭᐅᒃᑲᓂᕐᓂᐊᖅᑐᖅ.  
 
ᐊᑕᐅᓯᕐᒥᑦ ᐅᖃᐅᓯᖃᖅᐱᑕ ᑕᕝᕙᓂ ᑎᓴᒪᒋᔭᖓᓂ 
ᑎᑎᕋᖅᓯᒪᔪᖅ ᑕᓪᓕᒪᖓᓂᓪᓗ? ᑖᒃᑯᐊ 
ᒪᑐᐃᕈᑎᒋᖅᑲᐅᔭᖏᓐᓂ. 
ᓇᓗᓇᐃᖅᓯᕐᕕᐅᓚᐅᕐᓚᖓᑐᖅ ᖃᓄᖅ ᓱᓇᒥ 
ᐅᖃᐅᓯᖃᕐᒪᖔᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᐅᕗᖅ. 
ᑕᐃᒪᓐᓇ ᐃᑲᔪᖅᑕᐅᒋᐊᖃᕋᑦᑕ ᑕᖅᑳᓂᒥᐅᑕᐅᔪᓄᑦ 
ᓇᓕᐊᒃᑯᑦ ᖃᓄᕐᓗ ᑮᓇᐅᔭᓂᒃ 
ᓇᓂᓯᒃᑲᓐᓂᕈᓐᓇᕋᔭᕐᒪᖔᑕ. ᐊᑕᐅᓯᑐᐃᓐᓇᕐᒥᑦ 
ᐱᖃᑦᑕᕋᑦᑕ ᒐᕙᒪᑐᖃᒃᑯᓐᓂᑦ ᑖᒃᑯᑎᒎᓇᖅ 
ᐅᕙᒎᓪᓗᑕ ᐃᓪᓗᓕᕆᔨᒃᑰᓪᓗᑕ, ᐊᒻᒪᓗ 
ᑭᒃᑯᑐᐃᓐᓇᐃᑦ ᐊᑐᒐᔅᓴᖏᓐᓂ 
ᐃᓪᓗᓕᐅᖃᑦᑕᖅᖢᑕ.  
 
ᑭᓯᐊᓂ ᑖᒃᑯᐊ ᐃᓪᓗᖃᕐᓂᖅ ᑕᒪᓐᓇ 
ᐃᖢᐃᓪᓕᐅᕈᑕᐅᒻᒪᑦ ᑲᓇᑕᓗᑦᑖᒥ, 
ᕿᒥᕐᕈᔭᐅᑦᑎᐊᖅᖢᓂ ᑕᒪᓐᓇ ᖃᐅᔨᓴᖅᑕᐅᑦᓯᐊᕐᒪᑕ 
ᓄᓇᕗᑐᐃᓐᓇᐅᖏᑦᑐᒥ. ᑖᒃᑯᐊ Province-ᑯᓐᓂ 
ᒥᓂᔅᑕᖑᓪᓗᓂ ᐊᐱᖅᑯᑎᒋᔭᐅᖃᑦᑕᕐᒪᑕ ᑖᒃᑯᐊ 
ᒐᕙᒪᑐᖃᒃᑯᑦ 
ᑮᓇᐅᔭᖅᑖᕐᕕᐅᒃᑲᓐᓂᕈᓐᓇᕐᓂᐊᕐᒪᖔᑕ 
ᐃᒡᓗᓕᐅᕈᑎᒃᓴᓄᑦ. ᐃᓱᓕᓐᓂᐊᕐᒪᑦ ᐊᒻᒪᓗ ᑕᒡᕙᓂ 
ᐊᕐᕌᒍᒥ ᐱᕕᒃᓴᖃᕋᑦᑕ ᐊᑐᖅᑐᒥ ᒐᕙᒪᑐᖃᒃᑯᑦ 
ᐱᕕᑭᖃᑦᑕᕐᓂᐊᕋᑦᑎᒍ. ᑭᓯᐊᓂ 
ᓯᕗᓂᒃᓴᐅᓂᐊᖅᑐᒥ 
ᑮᓇᐅᔭᖅᑖᕐᕕᒋᖃᑦᑕᕐᓂᐊᕐᒪᖔᑦᑎᒍ 
ᖃᐅᔨᒪᓐᖏᓇᑦᑎᒍ. 
 
ᑖᒃᑯᐊ ᑕᒡᕙ ᐳᕌᕕᓐᓯᐅᔪᑦ ᖃᓪᓗᓈᑦ 
ᓄᓇᖓᓐᓂᒥᐅᑦ ᐊᒡᒍᖅᑐᖅᓯᒪᔪᓂᒃ ᑕᐃᒪᓐᓇ 

ᔫᑳᓐᓗ ᓄᓇᑦᓯᐊᒥᐅᓪᓗ ᑐᒃᓯᕋᖃᑕᐅᖕᒪᑕ 
ᐳᕌᕕᓐᓯᒃᑯᓪᓗ ᒐᕙᒪᑐᖃᒃᑯᑦ. ᑕᐃᒪᓐᓇ ᓄᑖᓂᒃ 
ᑮᓇᐅᔭᓂᒃ ᓴᖅᑭᑎᑦᓯᖁᓪᓗᒋᑦ. ᐄ, ᑕᐃᒪ 
ᑕᒡᕙᓂᓘᓐᓃᑦ ᓄᓇᕗᒥ ᓇᓂᓯᒋᐊᖃᕋᑦᑕ 
ᐃᒡᓗᖃᖅᑎᑦᓯᓂᕐᒥᒃ ᑕᐃᒪᓐᓇ ᑕᒡᕙ ᑐᑭᖃᖅᐳᖅ 
ᐊᓯᐊᒍᑦ ᑮᓇᐅᔭᓂᒃ ᕿᓂᕆᐊᖃᖅᐳᒍᑦ 
ᒐᕙᒪᑐᖃᒃᑯᓐᓂᐅᑐᐃᓐᓇᐅᖏᑦᑐᖅ. ᑕᒡᕙ 
ᐅᓂᒃᑳᕆᔭᒃᑲᑦ. ᖁᔭᓐᓇᒦᒃ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᐄ, ᑕᕝᕙᓂ ᐊᐃᑉᐸᖓᓂ 
ᑎᑎᕋᖅᓯᒪᔪᒥ ᑭᖑᓂᑦᑎᐊᖓᓂ ᐊᓯᐊᒍᑦ 
ᕿᓂᕆᐊᖃᕐᓂᐊᕋᑦᑕ 
ᑮᓇᐅᔭᖅᑖᕐᕕᒋᔪᓐᓇᓂᐊᖅᑕᑎᓐᓂ ᐊᒻᒪᑦᑕᐅᖅ 
ᖄᖓᒍᒃᑲᓐᓂᖅ ᑮᓇᐅᔭᖃᕆᐊᖃᕐᓂᐊᓂᑦᑎᓐᓂᒃ 
ᐊᑭᑐᔫᑎᓄᑦ ᐊᐅᓚᔾᔪᑎᓄᓪᓗ 
ᓇᓗᓇᐃᖅᓯᒋᐊᕈᓐᓇᖅᑮᑦ ᑖᔅᓱᒥᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑖᓐᓇ 
ᐅᖃᐅᓯᖃᖅᑐᖅ ᑕᕝᕙ ᐱᖃᑕᐅᓪᓗᖓ ᐊᒻᒪᓗ 
ᒥᓂᔅᑕᐅᖃᑕᐅᔪᑦ ᑎᓕᐅᕆᒃᑲᓐᓂᕆᐊᕋᑦᑕ 
ᒐᕙᒪᒃᑯᓐᓂᑦ ᓄᑖᖑᔪᒥᒃ ᑮᓇᐅᔭᖃᖅᑎᑕᐅᓂᐊᕐᓗᑕ 
ᒫᑦᓯ 22-ᖑᓕᖅᑲᑦ ᒐᕙᒪᑐᖃᒃᑯᑦ ᐅᖃᕐᓂᐊᕐᒪᖔᑦᑕ 
ᑮᓇᐅᔭᓂᒃ ᓄᑖᓂᒃ. ᑕᐃᒪᐃᓐᖏᑉᐸᑕ ᑕᒪᐅᖓ 
ᐅᑭᐅᖅᑕᖅᑐᒧᑦ ᑮᓇᐅᔭᔅᓴᖃᔾᔮᖏᑦᑐᒍᑦ. 
 
ᓄᑖᓂᒃ ᓴᓇᔪᖃᔾᔮᖏᑦᑐᖅ ᑭᓯᐊᓂ ᐅᕙᒍᑦ ᓄᓇᕗᑦ 
ᒐᕙᒪᒃᑯᓐᓄᑦ ᐃᒡᓗᓕᕆᓂᕐᒧᑦ ᑭᓯᐊᓂ 
ᐱᔪᓐᓇᔾᔮᖏᑦᑐᒍᑦ ᐱᖃᑦᑕᓲᕆᔭᕋᓗᐊᑦᑎᓐᓂ 
ᐃᒡᓗᓕᕆᔨᕐᔪᐊᒃᑯᓐᓂᑦ. ᓴᓇᓯᒪᓕᕋᓗᐊᖅᑐᒍᑦ 
1000-ᖑᓗᐊᖅᑐᓂᒃ ᓄᓇᕘᓕᖅᑎᓪᓗᑕ ᑕᐃᒪ 
ᐊᕐᕌᒍ ᐊᑕᐅᓯᐅᓕᖅᑎᓪᓗᒍ. ᑕᐃᒪᓕ 
ᒐᕙᒪᑐᖃᒃᑯᓐᓂᑦ ᐊᕕᒃᑐᖅᓯᒪᔪᓂᒃ  

ᑎᓕᐅᕆᓇᓱᐊᖅᑐᑦ ᑲᑎᒪᖃᑎᖃᕐᓗᑎᓪᓗ 
ᒥᓂᔅᑕᐅᔪᑦ ᑐᖏᓕᕆᔭᖏᓐᓂᑦ ᐊᕐᕌᒍᒥ 
ᑎᓕᐅᕆᓪᓗᑎᒃ ᒐᕙᒪᑐᖃᒃᑯᓐᓂᑦ ᐅᖃᖁᔨᓪᓗᑎᒃ 
ᑮᓇᐅᔭᑦ. ᒪᑖᒻ ᕕᓐᓕ ᐃᓪᓗᓕᕆᔨᕐᔪᐊᑯᓐᓄᑦ 
ᒥᓂᔅᑕᐅᔪᖅ ᓂᓪᓕᐊᓗᐊᖃᑦᑕᓐᖏᒻᒪᑦ 
ᑕᖅᑭᐅᓚᐅᖅᑐᒥ ᑎᓕᐅᓚᐅᕋᓗᐊᕐᒥᒐᑦᑎᒍ 
ᒥᓂᔅᑕᐅᔪᓕᒫᓂᑦ ᐊᑎᓕᐅᖅᓯᒪᔪᓂᑦ 
ᐅᖄᓚᐅᑎᒃᑯᓪᓗ ᑭᓯᐊᓂ ᐊᖏᓚᐅᓐᖏᒻᒥᔪᖅ ᓱᓕ.  
ᐃᑲᔪᖅᑕᐅᔭᕆᐊᖃᓪᓚᕆᑦᑐᒍᑦ ᐃᓕᔅᓯᓐᓂᑦ.  
 
ᒫᑦᓯ 22-ᒧᑦ ᕿᓚᓈᖅᑯᒍᑦ ᖃᐅᔨᒪᓇᓐᖏᑦᑐᖅ 
ᑮᓇᐅᔭᖅᑕᖃᓛᕋᓗᐊᕐᒪᖔᖅ ᐃᓪᓗᓴᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋᓕ ᒥᔅᑕ ᓂᓐᖓᐅᑉ 
ᐊᐱᖅᑯᓯᕆᕋᑖᖅᑕᖓᑕ ᐊᓯᖏᓐᓂᒃ ᑮᓇᐅᔭᓂᒃ 
ᕿᓂᕆᐊᖃᕐᓂᑎᓐᓂᒃ ᖃᐅᔨᒪᓐᖏᑦᑐᖓ ᐃᓄᓐᓄᑦ 
ᐱᔭᐅᔪᓐᓇᖅᑐᓂᒃ ᐱᑕᖃᕐᒪᖔᖅ ᑭᓯᐊᓂ ᑖᓐᓇ 
ᐊᐱᖅᑯᑎᒋᑦᑎᐊᕋᑖᕐᖓᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓪᓗᓕᕆᔨᒃᑯᑐᐃᓐᓇᐅᖏᑦᑐᖅ ᑭᓯᐊᓂ 
ᐊᔪᕐᓇᖅᓯᒋᐊᓪᓚᓐᓂᐊᓕᕐᒥᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᐅᔫᑦ ᐊᑭᓖᖃᑦᑕᕆᐊᖃᓕᕋᔭᕋᑦᑕ 
ᐊᑭᓪᓚᑦᑖᖏᓐᓄᑦ ᐃᑲᔪᖅᐹᓪᓕᕋᔭᖅᑯᖃᐃ 
ᓇᒻᒥᓂᖃᖅᑐᓄᑦ ᐱᓕᕆᖔᕈᑦᑕᖃᐃ ᐃᓪᓗᓕᐅᕐᓗᑕ 
ᐊᑐᖅᑐᐊᖅᑎᑕᐅᖔᕐᓗᑕ? ᖃᐅᔨᒪᓐᖏᑦᑐᖓ 
ᐃᑲᔪᖅᐹ ᐱᕙᓪᓕᐅᑎᒐᔭᕐᒪᖔᖅ. ᑕᒪᔾᔭ 
ᐃᓱᒪᔅᓴᖅᓯᐅᕈᑎᔅᓴᐅᔪᑦ ᐃᓛᒃ  

ᕿᒥᕐᕈᓇᒃᑕᐅᒃᑲᓐᓂᕆᐊᖃᓛᖅᑐᑦ. 
ᐊᓯᐊᒎᕐᕕᒋᓇᓱᒍᓐᓇᖅᑕᕋᓗᐊᕗᑦ ᕿᒥᕐᕈᔪᓐᓇᖅᑐᑦ 
ᐊᔅᓱᕈᒻᒪᕆᒋᐊᖃᕐᓂᐊᖅᑐᒍᑦ ᓇᑭᑦ ᑮᓇᐅᔭᓂᒃ 
ᐱᓇᓱᓐᓂᐊᕐᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᖅᑯᐃᓱᑦᑑᔮᕋᒪ ᐊᕐᕌᒍᑦ ᐊᒥᓲᓗᐊᖏᑦᑐᑦ ᐃᒫᒃ 
ᐊᑯᓂᒧᑦ ᓯᕕᑐᔪᒧᑦ ᐊᑐᖅᑐᐊᕐᓂᕐᒧᑦ 
ᐱᓇᓱᓚᐅᖅᓯᒪᒻᒪᑕ. 
ᐃᓚᐅᖃᑕᐅᓪᓚᕆᓚᐅᖏᒃᑲᓗᐊᖅᑐᖓ 
ᒪᓕᒐᓕᐅᖅᑎᐅᓚᐅᖏᑦᑐᖓ 
ᐅᖃᓕᒫᖃᑦᑕᖅᑐᖓᐅᓚᐅᖅᓯᒪᒻᒪᑦ. ᖃᓄᖅ ᑕᒪᒃᑯᐊ 
ᐃᓚᖏᑦ ᑲᓐᑐᓛᒃᖑᔪᓄᑦ ᑕᐃᒃᑯᐊ  
ᐊᑐᖅᑐᐊᖅᑕᐅᔪᑦ ᖃᓄᐃᓕᖓᓂᖏᓐᓄᑦ, 
ᑕᐃᑦᓱᒪᓂᓕ ᓱᖅᑯᐃᓱᑦᑑᔮᕋᒪ ᑕᐃᒃᑯᐊ ᒐᕙᒪᒃᑰᔪᑦ 
ᐊᑐᖅᑐᐊᖃᑦᑕᓂᐊᓚᐅᕈᓐᓃᖓᑕ; ᑕᐃᒪᓕ ᐅᖃᖅᑮᑦ 
ᑕᒪᐅᖓ ᐅᑎᒃᑲᓐᓂᑐᐃᓐᓂᐊᖅᑐᑦ ᓄᓇᕗᑦ 
ᒐᕙᒪᒃᑯᖏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ. 
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒡᓗᓕᕆᔨᕐᔪᐊᒃᑯᑦ ᐃᒫᒃ ᑮᓇᐅᔭᓂ 
ᐊᑐᖏᒃᑲᓐᓂᕈᓐᓇᕐᓗᑕ ᖃᓄᐃᓕᐅᕈᓐᓇᕐᒪᖔᑦᑕ 
ᖃᐅᔨᒪᒻᒥᔭᕗᑦ ᐃᓄᑑᔾᔨᔪᓐᓇᖏᓐᓇᑦᑕ ᐊᑭᖏᓐᓂᒃ 
ᐊᐅᓚᔾᔪᑎᖏᓐᓄᑦ ᐋᖅᑭᐅᒪᔾᔪᑎᖏᓐᓄᑦ. ᓄᓇᕗᑦ 
ᒐᕙᒪᒃᑯᖏᓐᓄᐃᓐᓇᖅ 
ᐊᑭᓕᖅᓱᖅᑕᐅᑐᐃᓐᓇᕈᓐᓇᖏᒻᒪᑕ. ᑭᓯᐊᓂ 
ᐃᑲᔪᕐᓗᑕᖃᐃ ᓇᒻᒥᓂᖃᖅᑐᓂᒃ ᐱᓗᐊᖅᑐᒥ 
ᓄᓇᓕᓐᓂ ᒥᑭᓐᓂᖅᓴᐅᔪᓂᒃ. 
 
ᒥᓂᔅᑕ ᑰᓕ ᐅᖃᖃᐅᒻᒪᑦ  

ᐊᑐᖅᑐᐊᖔᕈᓐᓇᕈᑦᑕ ᓴᓇᖏᖔᕐᓗᑕ ᐃᒻᒥᓂᒃ 
ᐃᒫᒃ ᐱᓕᕆᕕᑦᑖᖅᑐᖃᕈᓐᓇᕋᔭᖅᑐᖅᑲᐃ ᓄᓇᓕᓐᓂ 
ᒥᑭᓐᓂᖅᓴᐅᔪᓂᒃ, ᐃᒡᓗᓕᐅᕈᓐᓇᕐᓗᑎᒃ 
ᓂᐅᕕᐊᔅᓴᐅᒍᓐᓇᕐᓗᑎᓪᓗ. ᑕᒪᒃᑯᐊ 
ᐊᑐᕈᓐᓇᕐᒪᖔᑦᑎᒍᑦ ᕿᒥᕐᕈᓛᕐᒥᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᕝᕗᖓᕐᓗᑕ L-3, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ ᐊᒻᒪ 
ᐸᕐᓇᒍᑎᓂ 6-ᒥ 21-ᒨᖓᔪᑦ ᒪᑉᐱᒐᖅ ᐊᑕᐅᓯᐅᒻᒪᑦ 
ᖃᓄᐃᑦᑐᑐᐃᓐᓇᑦᑎᐊᓂᒃ ᐊᐱᖅᓱᕈᓐᓇᖅᑐᓯ. 
ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐊᐅᓚᓂᕐᒨᖏᑦᑐᖅ ᑭᓯᐊᓂ ᐸᕐᓇᒍᑎᓃᒻᒪᑦ. 
 
ᑕᕝᕙᓂ 2011-14-ᒥ ᐸᕐᓇᒍᑎᓂ, ᑖᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ ᐅᔾᔨᓱᕐᓂᐊᕐᓗᑎᒃ, 
ᑕᐃᒃᑯᓄᖓ ᐱᑐᖃᕈᖅᐸᓪᓕᐊᔪᓄᑦ 
ᐅᖅᓱᐊᓗᖃᐅᑎᐅᔪᓄᑦ ᐅᖅᓱᐊᓗᖃᐅᑎᖏᓪᓗ 
ᕿᖑᕝᕕᖅᑕᐅᓗᑎᒃ, ᑕᒪᒃᑯᓄᖓ ᐃᓐᓇᐅᓂᖅᓴᓄᑦ 
ᐊᔪᕐᓂᖅᓴᐅᔪᓄᓪᓘᓐᓃᑦ.  
 
ᓯᑎᐱᕆ 2010-ᖑᓚᐅᖅᑎᓪᓗᒍ 60-ᔪᑦ 
ᐊᖏᖅᑕᐅᓯᒪᓕᕐᒪᑕ ᐊᒻᒪᓗ 171 ᑐᔅᓯᕋᖅᓯᒪᓪᓗᑎᒃ. 
 
ᓇᓗᓇᐃᖅᓯᒍᓐᓇᕿᑦ ᓱᒻᒪᑦ ᑖᒃᑯᐊ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑦ ᐃᑲᔪᖅᑐᐃᓂᐊᕐᒪᖔᑕ? 
ᑕᐃᒪᐃᑦᑕᕆᐊᖃᕋᑦᑕ ᒪᓕᓪᓗᒋᑦ ᑕᒪᓐᓇ 
ᑭᓐᖒᒪᔭᐅᖏᓐᓇᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᓇᓕᐊᓐᓃᒻᒪᖔᑦ ᐸᕐᓇᒍᑎᓂ ᒪᓕᓐᓂᐊᕋᑦᑕ 
ᓱᑯᑦᑎᐊᓃᒻᒪᖔᑦ. ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᕋᖅᓯᒪᔪᓂ ᑕᕝᕙᓂ ᐸᕐᓇᒍᑎᓂ ᓇᒦᒻᒪᖔᑦ 
ᑎᑎᕋᖅᓯᒪᖃᐅᖕᒪᑦ ᐊᐱᖅᑯᑎᒐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ. 
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐸᕐᓇᒍᑎᓂ ᑕᒪᒃᑯᐊ ᐅᖅᓱᐊᓗᖃᐅᑎᐅᔪᑦ  
ᓴᖅᑭᑕᐅᓚᐅᖅᓯᒪᒻᒪᑕ ᐊᕐᕌᒍᓂ ᑕᓪᓕᒪᓄᑦ. ᑖᓐᓇ 
ᐃᓱᓕᑦᑐᒫᕐᓂᐊᓕᖓᑦ ᐊᕐᕌᒍᑦ ᑕᓪᓕᒪᑦ ᐅᖓᑖᒍᑦ. 
ᐱᒋᐊᖅᑕᐅᓚᐅᖅᓯᒪᔪᖅ ᑕᐃᒃᑯᐊ ᐃᒡᓗᖁᑎᖃᖅᑐᑦ 
ᓇᒻᒥᓂᖃᖅᑐᓂᓛᑦ ᐊᒃᓱᕈᐊᕆᔭᐅᓚᐅᖅᓯᒪᒻᒪᑦ 
ᐊᕙᑎᒧᑦ ᐊᑦᑕᓇᑐᐃᓐᓇᕆᐊᖃᕐᓂᖓᓂ.  
 
ᑖᒃᑯᐊᓕ ᐃᒡᓗᓕᕆᔨᕐᔪᐊᒃᑯᑦ ᓴᓇᒋᐊᕈᑎᔅᓴᓂᒃ 
ᐱᑕᖃᕐᒥᔪᒐᓗᐊᑦ ᑮᓇᐅᔭᓂᑦ ᑕᐃᒃᑯᓂᖓ 
$125,000 ᑐᖔᓂ ᑮᓐᓇᐅᔾᔭᓴᖅᑐᓄᑦ. ᐊᓯᖏᓐᓂᑦ 
ᐃᑲᔪᕈᑕᐅᔪᓐᓇᖅᑐᓂ. ᑖᓐᓇᓕ 
ᑐᕌᖓᓪᓗᐊᑕᓚᐅᖅᓯᒻᒪᑦ ᓇᒻᒥᓂᖃᖅᑐᓄᑦ. 
ᑕᖅᑲᒃᑯᐊ ᐃᓪᓗᖃᖅᑐᓂᓛᒃ ᑭᓐᖒᒪᑦᑎᓪᓚᕆᒻᒥᑉᐸᑕ 
ᐊᕐᕌᒍᑦ ᑕᓪᓕᒪᑦ ᐊᓂᒍᖅᑎᓪᓗᒍ 
ᖃᐅᔨᓴᖅᑕᐅᑲᓐᓂᕈᒫᕐᓂᐊᓚᐅᖅᓯᒪᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊᓕ ᐃᓪᓗᒋᔭᐅᕙᑦᑐᓄᑦ ᐅᖅᓱᐊᓗᖃᐅᑎᖏᑦ 
ᐱᑐᖃᐅᓕᕐᖓᑕ.  

ᐱᔭᕇᖅᓯᒪᔭᐃᓐᓇᕆᓕᖅᑭᓯᐅᒃ ᐅᖅᓱᐊᓗᖃᐅᑎᖏᑦ 
ᑭᖑᕝᕕᑎᖅᑕᐅᓪᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ 
ᐱᐅᕆᔪ. 
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓴᓇᒋᐊᕐᓂᑦᑎᒍᓪᓕ ᓄᓇᕗᒻᒥ ᐃᓪᓗᓄᑦ 
ᓇᓗᓇᐃᖅᓯᓯᒪᔪᒍᑦ ᐅᖅᓱᐊᓗᖃᐅᑎᑐᐃᓐᓇᖏᑦᑐᑦ. 
ᐊᒻᒪᓗ ᑕᒪᒃᑯᐊ ᐅᖅᑰᓴᐅᑎᕈᔪᖏᑦ 
ᐊᓯᔾᔨᖅᑕᐅᒋᐊᖃᖅᑐᑦ ᓯᕗᓪᓕᐅᔾᔭᐅᓂᖏᑦ 
ᑭᓐᖒᒪᔭᐅᔪᑦ ᒪᓕᑦᑐᒋᑦ ᐋᖅᑭᓱᖅᑕᐅᓯᒪᔪᑦ. 
ᑭᖑᕝᕕᖅᑐᐃᓂᕐᒧᑦ ᐱᓕᕆᐊᖃᓪᓚᕆᓐᖏᑦᑐᒍᑦ 
ᑭᖑᕝᕕᑕᐃᓐᓇᕆᒐᓱᓪᓗᒋᑦ ᐅᖅᓱᐊᓗᖃᐅᑎᐅᔪᑦ. 
ᑭᓯᐊᓂᓕ, ᑕᖅᑲᒃᑯᐊ ᐃᓪᓗᖁᑎᒋᔭᕗᑦ  
ᖃᐅᔨᓴᕐᓂᕐᒧᑦ ᓇᓗᓇᐃᖅᓯᕙᑦᑐᒍᑦ 
ᑭᖑᕝᕕᖅᑕᐅᒋᐊᖃᓪᓚᕆᑉᐸᑕ ᑭᖑᕝᕕᖅᑕᐅᕙᑦᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᑦ ᐊᑐᕈᒫᕐᓂᐊᖅᑐᓂᒃ 
ᓄᓇᓕᓐᓂ ᐃᓪᓗᓕᕆᔨᒃᑯᑦ, ᖃᓄᕐᖏᒃᑯᐊ 
ᑮᓇᐅᔭᖃᖅᑎᑕᐅᕙᑉᐸᑦ? ᑭᓱᒥᒃ ᐊᑐᖅᑐᑎᒃ 
ᖃᓄᑎᒋ ᑮᓇᐅᔭᖃᕆᐊᖃᕐᓂᐊᕐᒪᖔᑕ ᓄᓇᓕᓐᓂ 
ᐃᓪᓗᓕᕆᔨᒃᑯᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  
 
ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᖅᐸᒻᒥᔪᒍᑦ ᑮᓇᐅᔭᓂᒃ ᒪᓕᑦᑐᑎᒃ ᐃᓪᓘᔪᑦ 
ᓄᓇᓕᓐᓂ ᐊᒥᓲᓂᖏᓐᓄᑦ ᕿᒥᕐᕈᓪᓗᒋᑦ. ᑕᐃᒃᑯᐊ 
ᓇᒻᒥᓂᕆᔭᐅᒻᒪᖔᑕ ᐊᑐᖅᑐᐊᑕᐅᒻᒪᖔᑕᓘᓐᓃᑦ. 
ᑕᐃᒫᔅᓴᐃᓐᓇᖅ ᐃᖅᑲᓇᐃᔭᖅᑎᓄᑦ 
ᐃᓪᓗᖁᑎᒋᔭᐅᔪᑦ  

ᑲᒪᒋᔭᐅᔪᑦ ᐃᓪᓗᓕᕆᔨᒃᑯᓐᓂᑦ ᐊᕐᕌᒍᑕᒫᑦ 
ᓄᑖᓐᖑᖅᑎᑕᐅᒋᐊᖅᐸᑦᑐᑦ.  
 
ᕿᒥᕐᕈᕙᑦᑐᒍᑦ ᐊᕐᕌᒍᑕᒫᑦ ᐊᑭᖏᓐᓂᒃ. 
ᐋᖅᑭᒃᓯᒪᓂᖏᑦ ᒪᓕᑦᑐᒋᑦ ᑮᓇᐅᔭᖃᖅᑎᑕᐅᕙᑦᑐᑦ 
ᐊᒻᒪᓗ ᖃᑦᑎᓂᒃ ᐃᖅᑲᓇᐃᔭᖅᑎᖃᕐᒪᖔᑕ ᐊᒻᒪᓗ 
ᐃᖅᑲᓇᐃᔮᔅᓴᖏᑦ ᒪᓕᓪᓗᒋᑦ. ᒪᓕᖃᑦᑕᕐᖓᑕ ᐃᒫᒃ 
ᑕᐃᒫᔅᓴᐃᓐᓇᖅ ᐊᔾᔨᖏᑦ ᐊᔾᔨᒋᔭᐅᑎᓪᓗᒋᑦ 
ᓄᓇᕗᒥ ᐃᖅᑲᓇᐃᔭᖅᑎᓄᑦ.  
 
ᕿᒥᕐᕈᕙᒻᒥᔪᒍᑦ ᐋᖅᑭᐅᒪᔾᔪᑎᖏᓐᓄᑦ 
ᑎᑎᕋᖅᓯᒪᓪᓗᑎᓪᓗ ᐃᒫᒃ ᐊᔾᔨᒌᒃ ᐃᒫᒃ ᐱᔭᔅᓴᐅᔪᑦ 
ᐃᓪᓗᒥ ᐊᑕᐅᓯᕐᒥ ᖃᓄᑎᒋᐅᔭᕆᐊᖃᕐᒪᖔᑕ 
ᑕᐃᒫᒃ ᑮᓇᐅᔭᓄᑦ ᑐᔅᓯᕋᐅᑕᐅᓕᖅᑐᑎᒃ.  
 
ᑭᐅᕙᒌᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒻᒪᖓ. ᐊᒻᒪᓗ 
ᑮᓇᐅᔭᖃᖅᑎᑕᐅᖃᑦᑕᕐᓂᐅᔪᖅ ᑖᒃᑯᐊ ᐊᒥᓲᓂᖏᑦ 
ᐃᓪᓗᒧᑦ ᐃᓛᒃ ᐃᓪᓗᒧᑦ ᐊᑭᓕᐅᑕᐅᕙᑦᑐᓂᒃ 
ᐅᖃᖅᐸᓚᐃᖅᑲᐅᔪᑦ ᖃᓄᐃᑦᑑᓂᖏᓐᓄᑦ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 
 
ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᑐᖅᐸᑦᑐᒍᑦ ᐊᕐᕌᓂ ᑮᓇᐅᔭᑦ 
ᑮᓇᐅᔭᓕᐊᒥᓂᐅᔪᓂᒃ ᑖᒃᓰᔭᕈᑎᒃᑯᓐᓂ 97 
ᐳᓴᖏᓐᓂᒃ ᐊᑭᓖᑎᑦᑎᕙᑦᑐᑕ. ᐊᒻᒪᓗ 
ᕿᒥᕐᕈᓕᕆᓪᓗᒋᑦ ᐋᖅᑭᒋᐊᕆᕙᑦᑐᒍᑦ ᐊᕐᕌᒍ 
ᐃᓗᐊᓂ ᑕᕝᕙᓐᖓᑦ ᒪᓕᑦᑐᒋᑦ ᐃᓪᓗᓕᕆᔨᒃᑯᑦ 
ᐋᖅᑭᔅᓯᒪᔭᖏᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖃᐅᔨᒪᖁᔨᖅᑲᐅᒐᒪ ᐊᑭᓖᑎᑕᐅᕙᑦᑐᑦ. ᑭᓯᐊᓂ  
ᑕᒪᒃᑯᐊ ᓄᓇᓖᑦ ᐊᒥᓱᑦ ᐊᑭᓕᔅᓴᖃᖅᑐᑦ. 
 
ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᒥᔅᓴᐅᓴᒍᑕᐅᕙᑦᑐᑦ 
ᑮᓇᐅᔭᖃᖅᑎᑦᑎᓂᕐᒧᑦ. ᑐᑭᓯᐅᒪᖅᑲᐅᒐᒪ 
ᐃᓪᓗᓕᐅᕐᕕᐅᕙᑦᑐᓄᑦ ᑖᒃᑯᐊ 
ᐊᑭᑐᔪᖅᑐᕈᑎᐅᓪᓗᑎᑦ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᑦ ᐱᑕᖃᕐᓇᓂ. ᑖᓐᓇ 
ᑕᐃᒪᐃᓕᖓᔪᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ 
 
ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖃᓯᐅᔾᔨᕙᒻᒥᔪᒍᑦ ᑕᒪᒃᑯᐊ ᓄᑖᖑᔪᓂᑦ ᐃᓪᓗᓂᑦ 
ᐊᕐᕌᕈᒨᖓᔪᓄᑦ ᐊᒻᒪᓗ ᑕᐃᒃᑯᐊ ᐃᓪᓗᓕᕆᔨᒃᑰᔪᑦ 
ᓄᓇᓕᓐᓂ ᑮᓇᐅᔭᖃᖅᑎᑦᑎᒍᓐᓇᖅᑐᑦ ᐊᕐᕌᒍᑉ 
ᐃᓗᐊᓕ ᐱᔭᕇᖅᑕᐅᓂᐊᕐᓂᕌᖓᑦ. ᑕᕝᕘᓇ  

ᑮᓇᐅᔭᖃᖅᑎᑦᑎᔪᓐᓇᒃᑲᓪᓂᖃᑦᑕᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᕕᐊᓇᖅᐳᓪᓗ ᑕᒪᒃᑯᓂᖓ 
ᐃᓪᓗᓕᕆᔨᒃᑯᓐᓄᑦ. ᑕᐃᒪᓕ ᖃᓄᖅ ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᒐᔭᖅᐸᑦ ᐱᒍᑦᑕ. 
ᑐᑭᓯᐅᒪᒐ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐃᓚᖓᒍᑦ 
ᐃᑲᔪᖅᐸᒥᒻᒪᑕ ᑕᒪᒃᑯᓄᖓ ᓄᑖᖑᔪᓄᑦ ᐃᓪᓗᓄᑦ. 
ᓇᓗᓇᐃᖅᓯᒋᐊᕈᓐᓇᕐᒪᖔᖅᐱᑦ ᐅᕙᒍᓪᓕ ᓄᓇᕗᑦ 
ᒐᕙᒪᒃᑰᓪᓗᑕ ᓄᓇᓕᓐᓂᐅᖏᑦᑐᖅ ᓇᑭᑦ 
ᑮᓇᐅᔭᖅᑖᖅᑎᑕᐅᕙᑉᐱᑕ? 2032-ᒥ 
ᑮᓇᐅᔭᖃᖅᑎᑕᐅᒍᓐᓃᕋᔭᕐᖓᑕ ᐃᓪᓗᓄᑦ 
ᐱᑐᖃᐅᓂᖅᓴᐅᔪᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᓱᓕᔪᖅ. ᑖᒃᑯᐊ ᑮᓇᐅᔭᒋᕙᑦᑕᕗᑦ 
ᐃᓪᓗᓄᑦ ᓇᑉᐸᐃᔾᔪᑕᐅᔪᑦ ᐊᑭᑐᔪᖅᑐᕈᑎᓄᑦ $4.6-
ᒥᓕᐊᓐ ᐊᐱᖅᓱᕈᑦᑕ ᐊᐅᓚᔾᔪᑎᖏᓐᓄᑦ 
ᐋᖅᑭᐅᒪᔾᔪᑎᖏᓐᓄᓪᓗ ᓄᑖᖑᔪᒧᑦ ᓴᓇᓯᒪᓕᖅᑐᒧᑦ 
ᐊᒻᒪᑦᑕᐅᖅ ᑕᒪᒃᑯᐊ 
ᐊᑭᓕᖅᓱᖅᑎᑕᐅᕙᓪᓕᐊᑎᓪᓗᒋᓪᓘᓐᓃᑦ ᑕᒪᐅᖓ 
ᑮᓇᐅᔭᖅᑖᕈᑕᐅᕙᒍᓐᓃᑎᓪᓗᒋᑦ ᓄᓇᕗᒻᒥ 
ᐃᓪᓗᑐᖃᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓱᓇᓱᑉᐸᑦ 
ᑕᒪᓐᓇ  

ᓴᖅᑭᔮᖏᓐᓇᕈᓐᓇᖁᓪᓗᒍ ᐊᒥᓲᓂᖅᓴᓂ 
ᑐᔅᓯᕋᖃᑦᑕᓂᐊᖅᑭᓯ ᐊᑐᖅᑕᐅᕙᓪᓕᐊᓂᖏᑦ 
ᒪᓕᓪᓗᒋᑦ ᑕᒪᒃᑯᐊ ᐃᓪᓗᐃᑦ? 
ᓴᓇᒋᐊᑐᓂᖅᓴᐅᓂᐊᕐᖓᑕ ᐱᑐᖃᕈᖅᑎᓪᓗᒋᑦ. 
ᑭᓯᐊᓂᓕ ᑮᓇᐅᔭᖏᑦ ᐱᕙᑦᑕᕗᑦ 
ᖃᑦᑏᓇᕈᖅᑎᓪᓗᒋᑦ ᐊᖑᒻᒪᑎᔪᓐᓇᔮᓐᖏᒻᒪᑕ 
ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᐃᖃᑦᑕᕆᐊᖃᕐᓂᐊᖅᑐᑦ ᐊᒥᓲᓂᖅᓴᐅᔪᓂᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᑖᓐᓇ ᑕᐃᒪᐃᓕᖓᔪᖅ ᒐᕙᒪᑐᖃᒃᑯᓐᓂ 
ᐱᕙᑦᑕᕗᑦ ᖃᑦᑏᓐᓇᕈᖅᑎᓪᓗᒍ ᑖᒃᑯᐊᓗ 
ᑲᒪᒋᓇᓱᑦᑐᑎᒍ ᐃᓪᓗᐃᑦ ᑮᓇᐅᔭᓂᑦ  
ᓇᓂᓯᓐᖏᑯᑦᑕ ᒐᕙᒪᑐᖃᒃᑯᑦ 
ᐊᔪᐃᓐᓇᕐᕕᒌᓐᓇᕋᓱᑦᑕᕋᓗᐊᕗᑦ.  
 
ᐃᓄᑑᔾᔨᖏᑦᑐᒍᑦ ᐊᐅᓚᔾᔪᑎᖏᓐᓄᑦ 
ᐋᖅᑭᐅᒪᓂᖏᓐᓄᑦ ᑕᐃᒃᑯᐊᑦᑕᐅᖅ ᑲᓇᑕᓕᒫᒥ 
ᐊᕕᒃᑐᖅᓯᒪᔪᓂᓪᓖᓛᒃ ᐊᒃᓱᐊᓗᒃ ᐃᑲᔪᖅᐸᑦᑐᑦ. 
ᑕᐃᒃᑯᐊ ᐃᓕᕋᓱᓐᖏᓂᖅᓴᓪᓚᕆᐊᓘᖃᑦᑕᕐᖓᑕ. 
ᑕᐱᕆᔭᐅᕙᒃᑲᓗᐊᕐᒥᔪᒍᑦ, ᑭᓯᐊᓂ 
ᑮᓇᐅᔭᖅᑕᖃᓐᖏᑉᐸᑦ ᐊᖅᓱᕈᕐᓇᖅᑐᒦᓐᓂᐊᖅᑐᒍᑦ.  
 
ᐊᔪᐃᓐᓇᑲᓐᓂᕋᓱᑦᑐᒍᑦ ᒐᕙᒪᑐᖃᒃᑯᓐᓂ. 
ᒐᕙᒪᑐᖃᒃᑯᓐᓂ ᐃᓚᖓᒍᑦ 
ᐃᑲᔪᖅᑐᖅᑕᐅᒐᓗᐊᖅᑐᒍᑦ ᐊᒻᒪᓗ ᖃᐅᔨᒪᔭᐅᓪᓗᓂ 
ᒥᓂᔅᑕᐅᔪᓂᑦ ᐅᖃᐅᓯᕈᑕᐅᓚᐅᖅᑐᖅ 
ᒐᕙᒪᑐᖃᒃᑯᓐᓂ ᑮᓇᐅᔭᓄᑦ 
ᓇᓕᐊᓐᓅᖓᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᒃ ᑐᓴᕈᒪᖅᑲᐅᒐᒪ. 
ᐃᓱᒫᓘᒍᑎᒋᔭᐅᒐᓗᐊᕐᒪᖔᑕ ᑖᒃᑯᓇᓐᖓᑦ 
ᐃᓪᓗᓕᕆᔨᕐᔪᐊᒃᑯᓐᓂ. ᖁᕕᐊᓇᖅᑯᕐᓕ ᖃᐅᔨᓪᓗᓂ 
ᐊᓯᖏᓐᓂᑦᑕᐅᖅ ᑲᓇᑕᒦᑦᑐᑦ 
ᐃᑲᔪᖅᑐᐃᓇᓱᐊᕐᖓᑕ. ᐃᓄᑑᑎᓐᖏᓇᑦᑎᒍ 
ᓄᓇᕗᒻᒥᐅᖑᓪᓗᑕ ᑭᓯᐊᓂ ᑲᓇᑕᓕᒫᒥ.  
 
ᐊᐱᖅᑯᑎᒋᔪᒪᖅᑲᐅᒻᒥᔭᕋᑦᑕᐅᖅ ᑎᑎᖅᑲᑎᒍᑦ 
ᐊᐱᖅᓱᓚᐅᖅᓯᒪᒻᒥᒐᒪ. ᐃᓕᔅᓯᓐᓄᑦ ᓄᓇᕗᒻᒥ 
ᓄᑖᖑᔪᓂᒃ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖓᓂ 
ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓂ ᑲᑐᔾᔨᒐᔅᓯ 
ᐊᓪᓚᕕᒻᒥ ᑭᐅᔭᐅᓚᐅᕋᒪ ᐃᖃᓗᓐᓂ 
ᐃᓪᓗᓕᕆᔨᒃᑯᑦ ᐊᑭᓕᖅᓱᐃᖃᑦᑕᔮᓐᖏᑦᑐᑦ 
ᐊᑐᖅᑐᐊᓂᕐᒧᑦ ᐊᕐᕌᒍᑕᒫᑦ. ᑖᒃᑯᐊ 
ᑮᓇᐅᔭᖅᑖᕐᓂᕆᕙᑦᑕᖏᑦ 
ᖃᑦᑏᓐᓇᐅᓂᖅᓴᐅᑎᑕᐅᑐᐃᓐᓇᖔᖃᑦᑕᓂᐊᖅᑐᑦ. 
ᑕᐃᒪᓕ ᖃᓄᑎᒋ ᖃᑦᑏᓐᓇᐅᓂᖅᓴᐅᕙ ᑕᒫᓂ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ.  
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑮᓇᐅᔭᑦ ᖃᑦᑎᓪᓚᕆᐅᓂᖏᓐᓂ 
ᐱᓯᒪᓐᖏᑕᒃᑲ ᑭᓯᐊᓂᓕ ᕿᒥᕐᕈᕙᑦᑐᒍᑦ ᖃᓄᖅ 
ᐊᑭᖃᖃᑦᑕᓚᐅᖅᓯᒪᒻᒪᖔᑕ, ᖃᓄᑎᒋ ᖃᓄᕐᖏᓛᒃ 
ᐊᑭᓖᕆᐊᖃᖃᑦᑕᓚᐅᕐᒪᖔᑕ ᐃᓪᓗᒧᑦ ᑕᐃᒃᑯᐊ 
ᐊᑐᖅᑐᐊᖅᑕᖓᓄᑦ ᒪᓕᓪᓗᒋᑦ ᐋᖅᑭᒃᑲᔭᖅᑯᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᕝᕙᓂ ᓄᓇᓕᓐᓃᓛᒃ ᓄᓇᓕᓐᓂ 
ᐱᔪᒪᔪᐃᓐᓈᓘᕙᒃᑲᑦᑕ ᐃᓪᓗᒥᒃ.  
 
ᖃᐅᔨᒪᓐᖏᓚᖓ ᑖᓐᓇ ᐊᐱᖅᑯᑎᔅᓴᐅᒻᒪᖔᖅ 
ᐅᕝᕙᓘᓐᓃᑦ ᐅᖃᐅᓯᑐᐃᓐᓇᐅᒻᒪᖔᑦ. ᑕᐃᒃᑯᐊ 
ᐅᒥᐊᕐᔪᐊᒃᑯᑦ ᐅᓯᔭᐅᕙᑦᑐᓄᑦ ᐴᖑᕙᑦᑐᑦ  

3,000-ᖑᓚᐅᖅᑐᓂᒃᑯᐊ. ᓄᓇᕗᒻᒥ ᖃᑦᑎᐅᕙᑦ 
ᐅᒥᐊᕐᔪᐊᒃᑯᑦ ᐅᓯᔭᐅᔪᓄᑦ ᐴᕆᔭᐅᓲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ.  
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒥᓱᐊᓗᐃᓂᒃᑯᐊ ᖃᑦᑎᓪᓚᕆᐅᒻᒪᖔᑕ ᑭᓯᐊᓂ 
ᖃᐅᔨᒪᓐᖏᒻᒥᔭᒃᑲ. ᐄ, ᖃᐅᔨᒪᔪᖓ ᐊᒥᓱᐊᓘᒻᒪᑕ 
ᐅᖃᐅᓯᕆᓚᐅᖅᓯᒪᕐᒥᔭᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ  
ᐅᐱᕐᖔᖑᓕᖅᐸᑦ ᓇᓗᓇᐃᕋᓱᓛᖅᑕᕗᑦ ᓇᒦᒻᒪᖔᑕ 
ᐊᑑᑎᖃᑦᑎᐊᕐᓂᖅᓴᐅᖁᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$3,000 $5,000-ᒦᓲᖑᒻᒪᑕ ᑖᒃᑯᐊ 
ᐊᒥᓱᕈᖅᑐᐊᓘᓕᕐᖓᑕ ᓂᐅᕐᕈᑎᒋᔭᐅᓂᐊᖅᑲᑕ 
ᐅᖃᖃᑎᖃᕈᓐᓇᖅᑑᑦ ᐃᓪᓗᓕᕆᔨᒃᑯᖏᓐᓂ 
ᓄᓇᓕᖏᓐᓂ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᑯᓐᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ.  
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᒍᒪᓪᓗᖓ ᓄᓇᓕᓐᓂ 
ᓴᖅᑭᔮᖅᑎᑦᑎᒐᔭᖅᑐᒍᑦ  

ᓂᐅᕕᐊᔅᓴᖃᓕᕐᓂᕈᑦᑕ ᓇᓕᐊᓐᓂᒃ 
ᐱᓯᒪᑦᑎᔪᒪᒻᒪᖔᑕ ᐊᒻᒪᓗ ᓇᓕᐊᒃ 
ᐊᑐᐃᓐᓇᐅᑎᑕᐅᓂᐊᕐᒪᖔᑕ ᓴᖅᑭᔮᖅᑎᑕᐅᒐᔭᖅᑐᑦ 
ᓄᓇᓕᓐᓂᑦ ᑕᐃᑯᖓ ᓱᓕ ᑎᑭᓐᖏᐊᔪᑦᑐᒍᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᓐᓈᐸᑦᑐᒋᓂᓛᒃ ᑎᑎᕋᕐᕕᐅᖃᑦᑕᓕᓚᐅᕐᒥᒐᒪ 
ᖃᖓᒃᑯᑦ ᓂᐅᕕᕈᓐᓇᕋᔭᕐᒪᖔᑕ. ᐄ, 
ᐅᖃᐅᑎᒍᓐᓇᓛᓕᖅᑲᒃᑲ ᑕᐃᒪ  
ᓴᖅᑭᔮᖅᑎᑦᑎᒐᔭᕋᔅᓯ. ᐄ, ᑮᓇᐅᔭᓂᒃ 
ᐱᔾᔪᑎᒋᔪᓐᓇᑦᑕᕈᑦᑎᒍ $9 
ᒥᓕᐊᓐᖑᒻᒪᕆᑉᐸᓪᓚᐃᔪᑦ ᐊᒥᓱᐊᓘᒐᔭᕐᖓᑕ 
ᑕᒪᒃᑯᓄᖓ ᐊᓯᖏᓐᓄᑦ ᐊᑐᖅᑕᐅᒍᓐᓇᖅᑐᑎᒃ 
ᑮᓇᐅᔭᖅ. 
 
ᑕᕝᕙᑐᐊᖅ, ᐃᔅᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ 2011-14-ᒧᑦ 
ᐸᕐᓇᒍᑎᒋᔭᖓᑦ ᓯᕗᓪᓕᐅᔾᔨᒐᓱᓐᓂᐊᕐᖓᑕ 
ᐋᖅᑭᒃᓱᐃᓗᑎᒃ ᓇᒻᒥᓂᖃᖅᑐᓄᑦ ᐊᑐᐊᒐᖏᓐᓂᒃ 
ᓇᓕᐊᖏᒃᑯᐊ ᐊᑐᐊᒐᑦ ᕿᒥᕐᕈᔭᐅᔫᒐᓗᐊᑦ ᐊᒻᒪᓗ 
ᖃᓄᖅ ᐊᓯᔾᔨᖅᑕᐅᓂᐊᖃᑦ 
ᐃᓱᒪᑦᓴᖅᓯᐅᕈᑎᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ. 
 

ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᕿᒥᕐᕈᔭᖓ ᐅᖃᐅᓯᖃᖅᑐᖅ 
ᒪᓕᔅᓴᐸᓪᓕᐊᑎᒐᓱᑐᐃᓐᓇᖅᑕᕗᑦ ᐊᑐᖅᑕᐅᕙᑦᑐᓂᒃ 
ᐱᓕᕆᐊᖑᔪᓂᒃ, ᐃᓚᖏᓪᓗ ᐱᒋᐊᖅᑕᐅᓯᒪᓪᓗᑎᒃ 
ᓄᓇᕗᒻᒥ ᐃᒡᓗᓕᔨᕐᔪᐊᒃᑯᑦ ᓴᖅᑭᓚᐅᖅᓯᒪᑎᓪᓗᒋᑦ. 
ᓄᓇᑦᓯᐊᒥᓂᑦ ᐱᓕᕆᐊᖃᕋᓱᑦᑐᒍᑦ 
ᒪᓕᔅᓴᑎᒐᓱᑐᐃᓐᓇᖅᑐᒋᑦ ᑮᓇᐅᔾᔭᔅᓵᖑᖃᑦᑕᖅᑐᑦ. 
ᒪᓕᑦᑕᐅᖃᑦᑕᖅᑐᑦ ᑕᒪᒃᑯᐊ ᑖᓐᓇ 
ᓯᕗᓪᓕᖅᐸᐅᓪᓗᓂ ᓇᓗᓇᐃᖅᓯᓯᒪᓪᓗᑕᓗ 
ᐊᓯᔾᔨᕆᐊᖅᓯᒪᓪᓗᑎᒃ. ᒥᓂᔅᑕᐅᔪᓂᒃ 
ᐊᖏᖅᑕᐅᒋᐊᖃᕋᔭᕐᖓᑕ. ᑕᕝᕗᖓ 
ᑎᑭᑉᐸᓪᓕᐊᔪᒍᑦ. 
 
ᐊᒻᒪᓗ ᐊᐃᑉᐸᖓᓂᑦ ᕿᒥᕐᕈᒻᒥᔭᕗᑦ ᓇᖕᒥᓂᖅ 
ᐃᒡᓗᖃᖅᑐᓄᑦ ᔭᓄᐊᕆᐅᑎᓪᓗᒍ ᑕᒫᓂ ᐊᕐᕌᒍᒥ. 
ᐊᒻᒪᑦᑕᐅᖅ, ᓯᕕᑐᔪᒧᑦ ᐸᕐᓇᒍᑎᔭᑦᑎᓐᓂ 
ᐅᐸᓗᖓᐃᖅᓯᒪᒐᔭᕐᖓᑦ ᑕᒪᒃᑯᐊ ᕿᒥᕐᕈᓗᒋᑦ 
ᐃᓪᓗᑖᕆᐊᖃᕐᓂᐅᔪᑦ ᐃᓛᑦ ᑭᓐᖒᒪᔭᐅᔪᑦ 
ᐅᔾᔨᓱᑦᑎᐊᕋᓱᐊᖅᑐᑦ ᐊᑑᑎᖃᑦᑎᐊᓂᐊᖁᓪᓗᖏᑦ 
ᐋᖅᑭᒋᐊᕐᓂᐊᕈᑦᑎᒍᑦ ᑭᑭᑦᑎᓯᒪᒍᑦᑕᓘᓐᓃᑦ.  
 
ᑕᒪᒃᑯᐊ ᖃᐅᔨᓇᓱᓪᓗᒋᑦ ᐃᖅᑲᓇᐃᔭᖅᑎᓄᓪᓗ 
ᐃᒡᓘᔪᓂ ᐃᒫᒃ ᐃᓛᒃᑰᕐᓗᒋᑦ 
ᕿᒥᕐᕈᔭᐅᖃᑦᑕᓂᐊᖏᒻᒪᑕ. ᑭᓯᐊᓂ ᓲᕐᓗ ᓄᓇᕗᑦ  

ᐃᒡᓗᖁᑎᓕᒫᑦᑎᐊᖏᑦ ᒐᕙᒪᒃᑯᖏᑕ ᐃᓛᒃ 
ᐃᖅᑲᓇᐃᔭᖅᑎᖏᓐᓄᑦ, ᖃᓄᕐᓗ ᐊᒃᑐᐊᓂᖃᕐᒪᖔᑦ 
ᐃᒡᓗᓕᕆᓂᐅᑲᐃᓐᓇᓂᐊᖅᑐᒧᑦ, ᓲᕐᓗ ᑕᒪᒃᑯᐊ 
ᑲᒪᒋᔭᐅᔭᕆᐊᖃᖅᑐᓄᑦ ᐃᒡᓗᒋᔭᐅᔭᐅᕙᑦᑐᑦ. 
ᑕᒪᒃᑯᐊᖑᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 
ᖃᐅᔨᓴᕈᑎᖃᖅᐹᑦ ᑲᔪᓯᑦᑎᐊᕐᓂᖏᓐᓄᑦ ᓇᒻᒥᓂᖅ 
ᐃᒡᓗᖃᕐᓂᐅᔪᒧᑦ ᐱᓕᕆᐊᖅ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐱᐅᕆᔪ. 
 
ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔾᔪᑎᒋᓗᐊᖅᐸᑦᑕᕗᑦ ᑲᔪᑦᑎᐊᕐᓂᖃᕐᒪᖔᑦ 
ᑕᒪᒃᑯᐊ ᐃᓚᖏᑦ ᐱᓕᕆᐊᖑᔪᓂ 
ᕿᓄᐊᕆᔭᐅᓗᐊᖏᑦᑐᑦ, ᐃᓚᖏᓪᓘᓐᓃᑦ 
ᐊᑑᑎᖃᕈᓐᓃᖅᐸᓪᓚᐃᔪᑦ, ᐃᓚᖏᓪᓗ 
ᑭᓐᖒᒪᔭᐅᒻᒪᕆᑦᑐᑎᒃ ᑕᐃᒃᑯᐊ ᐊᑑᑎᖃᑦᑎᐊᖅᑐᑎᒃ. 
ᑕᐃᒫᒃ ᖃᐅᔨᒪᔾᔪᑎᒋᕙᑦᑕᕗᑦ ᑭᓐᖒᒪᔭᐅᓂᖏᑦ. 
ᕿᒥᕐᕈᒋᐊᖃᕆᓪᓗᑕᓗ ᑕᐃᒃᑯᐊ ᐊᕐᕌᒍ 
ᐱᓇᓱᒃᑲᓐᓂᕋᐃᒻᒪᑕ ᐊᓯᐊᓄᑦ 
ᓵᑎᒋᐊᕈᓐᓇᐸᒻᒥᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐱᐅᕆᔪ. ᒥᔅᑕ ᓂᖏᐅᖓᑦ? ᑕᐃᒪ 
ᐊᑎᖅᑕᖃᕈᓐᓃᕋᒪ ᑕᒡᕙᓂ ᑎᑎᕋᖅᓯᒪᔪᓂ, ᑕᐃᒪ 
ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᓪᓗᒋᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ $143,759,000, 
ᐊᖏᖅᐱᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᐊᓂᖕᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᐱᕆᒍᒪᔭᕋ 
ᒥᓂᔅᑕ ᒪᑐᒍᑎᒃᓴᖃᕐᒪᖔᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃ, 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᔅᓯ ᑕᒪᔅᓯ 
ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᑕᒪᓐᓇ 
ᐱᒻᒪᕆᐅᑎᑕᐅᖃᑕᐅᖕᒪᑦ ᑎᒥᐅᓪᓗᓂ ᒐᕙᒪᒃᑯᓐᓄᑦ. 
 
ᐊᒻᒪᓗ ᑲᑐᔾᔨᖃᑎᒌᒡᓗᑕ ᑕᐃᒪᓐᓇ 
ᐱᓕᕆᐊᒃᓴᖃᕆᐊᖃᕐᓂᐊᕋᑦᑕ ᓈᒻᒪᒃᑐᓂ 
ᐊᑭᖃᖅᑐᓂᒃ ᐃᒡᓗᖃᖅᑎᑦᓯᓂᕐᒧᑦ. 
ᑕᐃᒪᓐᓇᐃᓕᐅᕋᓱᐊᖏᓐᓇᕐᓂᐊᖅᐳᒍᑦ.  
ᐊᒃᓱᕈᕐᓇᕐᓂᐊᖅᑐᑦ ᑕᒪᒃᑯᐊ ᐱᓇᓱᐊᕐᓗᒋᑦ. ᑕᐃᒪ 
ᐊᕐᕌᒍᓂᐊᖅᑐᒥ ᖁᔭᓐᓇᒦᕈᒪᓪᓗᓯᓗ ᑕᒪᑦᓯ 
ᑐᓴᖅᑎᑦᓯᖃᐅᒐᑦᓯ ᐃᓱᒫᓗᒍᑎᒋᔭᑦᓯᓐᓂᒃ. 
 
ᐊᒻᒪᓗ ᐱᓗᐊᖅᑐᒥᒃ ᐃᒡᓗᓕᕆᔨᒃᑯᑦ ᓄᓇᓕᖕᓂ 
ᐊᒃᓱᕈᕐᓇᖅᑐᒥᒃ ᐱᓕᕆᐊᖃᕐᒪᑕ ᕿᒥᕐᕈᖃᑦᑕᖅᖢᑎᒃ 
ᑕᒪᒃᑯᓂᖓ ᓴᓇᔭᐅᕙᓪᓕᐊᔪᓂᒃ 
.ᐃᓪᓗᖁᑎᒋᔭᐅᔪᓂᓪᓗ ᓄᓇᕗᒻᒥ, ᑎᓕᐅᕈᒪᔭᒃᑲ 
ᑕᐃᒪᓐᓇ.  
 
ᑕᐃᒪ ᐱᓕᕆᒋᐊᖃᕐᓂᐊᕋᑦᑕ, ᐃᒃᓯᕙᐅᑖᖅ, 
ᐅᖃᐅᑎᒍᒪᑐᐃᓐᓇᖅᖢᑎᑦ ᑕᐃᒪᓐᖓᓕᒫᑦᓯᐊᖅ 
ᐱᓕᕆᐊᖃᐃᓐᓇᕋᓱᓐᓂᐊᕋᑦᑕ 
ᐊᐅᓪᓛᑦᓯᐊᕈᓐᓇᖁᓪᓗᒍ ᐃᓪᓗᓕᕆᔨᕐᔪᐊᒃᑯᑦ. 
ᐊᒻᒪᓗᑦᑕᐅᖅ, ᑕᐃᒪ ᐊᕐᕌᒎᓂᐊᖅᑐᒥ ᑕᒪᒃᑯᐊ 
ᐱᓕᕆᐊᕆᒋᐊᖃᖅᑕᕗᑦ ᐱᓇᓱᐊᕐᓂᐊᖅᑕᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᖁᔭᓐᓇᒦᕈᒪᔭᒋᑦᑕᐅᖅ ᐃᖅᑲᓇᐃᔭᖅᑎᑎᓪᓗ 
ᑭᐅᖃᑦᑕᖅᑲᐅᒐᕕᑦ ᑖᒃᑯᓄᖓ. ᐊᑏ,  

ᐃᖅᓱᒃᑏ, ᑖᒃᑯᐊ ᐃᑲᔪᕆᐊᓚᐅᒃᑭᑦ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᑦ.  
 
ᑲᑎᒪᔩᑦ ᑕᐃᒃᑯᐊ ᑲᔪᓯᒍᒪᕚ ᒪᓕᒐᓕᕆᔨᒃᑯᓐᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᒪᓕᒐᓕᕆᔨᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑉᐱᐊᓐᓇᒦᒃ. 
 
>>ᐃᓪᓚᖅᑐᑦ 
 
ᖁᐊᖅᓵᑲᐃᓐᓇᕋᒪ. 
 
ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᐲᑕᓴᓐ 
ᒪᑐᐃᕈᑎᖃᖅᐹ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓱᑲᒐᓛᑲᐃᓐᓇᕋᕕᑦ 
ᐅᐃᑕᑦᓯᐊᓕᖅᑯᑎᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ 
ᓴᖅᑭᑎᑦᑎᒍᓐᓇᕋᒪ ᐊᑐᕈᑎᔅᓴᐅᔪᓂᑦ 
ᑮᓇᐅᔭᖅᑐᕈᑎᔅᓴᖏᓐᓂ ᐸᕐᓇᐅᑕᐅᓯᒪᔪᓂᓪᓗ 
ᒪᓕᒐᓕᕆᔨᒃᑯᑦ ᐱᓕᕆᐊᖃᖅ. 
 
ᐊᑐᕐᓂᐊᖅᐳᖓ ᑮᓇᐅᔭᓂᑦ $88,371,000-ᓂᒃ. 
ᑖᒃᑯᐊ $10,235,000 ᐅᓄᖅᓯᒋᐊᕈᑕᐅᓪᓗᓂ 
ᐅᕝᕙᓘᓐᓃᑦ 13 ᐳᓴᓐᑎ ᐊᕐᕌᒍᓚᐅᖅᑐᒥᑦ 
ᑮᓇᐅᔭᖅᑐᕈᑎᒋᓚᐅᖅᑕᑎᓐᓂᑦ. ᑕᒪᒃᑯᐊ ᑮᓇᐅᔭᑦ 
ᐊᑐᖅᑕᐅᑲᓐᓂᓂᐊᖅᐳᑦ ᐅᑯᓂᖓ 
ᐱᓕᕆᐊᖃᕐᓂᐊᕐᓗᑕ: 
 

 ᓯᑕᒪᓂᑦ ᓄᓇᓕᓐᓂ ᐊᓄᓪᓚᔅᓰᕕᒻᒥ 
ᐃᖅᑲᓇᐃᔭᖅᑎᔅᓴᓂᑦ. 

 
 ᐅᓄᖅᓯᒋᐊᖅᓯᒪᓪᓗᑎᓪᓗ $2,500,000 

ᒪᓕᒐᓕᕆᓂᕐᒧᑦ ᑲᑎᒪᔩᑦ ᑖᒃᑯᐊ 
ᐱᕈᖅᐸᓪᓕᐊᑐᐃᓐᓇᕐᒪᑕ ᐱᓕᕆᐊᔅᓴᖏᑦ. 

 

 ᐅᓄᖅᓯᒋᐊᕐᓂᐊᕐᓗᑎᑦ ᑮᓇᐅᔭᑦ 
ᐸᓖᓯᒃᑯᓐᓄᑦ ᐊᑐᖅᑕᐅᖃᑦᑕᖅᑐᑦ 
ᐊᑭᓕᖅᑐᕈᑎᒋᔭᖏᓐᓄᑦ ᐸᓖᓯᒃᑯᑦ 
ᐊᒻᒪᓗᑦᑕᐅᖅ ᒪᕐᕉᓐᓂᒃ ᑖᒃᑯᐊ ᐸᓖᓯᒃᑯᑦ 
ᑕᐃᒪᓐᓇ ᐱᓕᕆᐊᖃᖃᑦᑕᓂᐊᖅᐳᑦ 
ᐱᕋᔭᖅᑐᓂᑦ ᑕᒫᓂ ᓄᓇᕗᒻᒥ.  

 
 ᐊᒻᒪᓗᑦᑕᐅᖅ ᐊᖏᕈᑎᖃᖅᐳᒍᑦ 45-ᓂᑦ 

ᐃᖅᑲᓇᐃᔮᖅᑖᑎᑦᑎᓂᐊᕐᓗᑕ ᓄᑖᕐᒥ 
ᑭᕙᓪᓕᕐᒥ ᐊᓄᓪᓚᔅᓰᕕᔅᓴᒧᑦ 
ᑲᖏᖅᖠᓂᕐᒥ. ᑕᐃᑲᓐᖓᓪᓗ 
ᐃᖅᑲᓇᐃᔭᖅᑎᑖᕐᓂᐊᖅᖢᑕ 
ᐃᓕᓐᓂᐊᖅᑎᑕᐅᓂᐊᖅᖢᑎᓪᓗ 
ᐊᓄᓪᓚᔅᓰᕕᓕᕆᔨᒃᑯᑦ ᐱᓕᕆᔨᒃᑯᖏᓐᓂᑦ. 

 
 ᐊᒻᒪᓗᑦᑕᐅᖅ ᑮᓇᐅᔭᓂᑦ ᓄᑖᓂᑦ 

ᐱᖃᕐᓂᐊᖅᐳᒍᑦ ᑖᒃᑯᓇᓂ ᐊᓄᓪᓚᔅᓰᕕᒻᒥ 
ᑐᓴᐅᒪᑎᑦᑎᔨᐅᔫᔅᓴᐅᓂᐊᖅᑐᒥ 
ᐃᓕᖅᑯᓯᑐᖃᓕᕆᓂᕐᒧᑦ 
ᐱᓕᕆᐊᖃᕐᓂᐊᖅᑐᒥᒃ ᐃᓄᑦᑎᑐᓪᓗ 
ᑕᒪᒃᑯᓄᖓ ᓄᓇᕗᒥᐅᑕᐅᓐᖏᑦᑐᓄᑦ.  

 
ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᑕᐃᒪᓐᓇ 
ᑎᓕᐅᕇᓐᓇᖅᐳᑦ ᐃᖅᑲᓇᐃᔭᖅᑎᑦᑎᒍᒪᓪᓗᑎᑦ 
ᐃᓕᓐᓂᐊᑎᑦᑎᒍᒪᓪᓗᑎᑦ ᐃᓄᓂᓪᓗ 
ᐱᕚᓪᓕᐸᓪᓕᐊᖁᔨᓪᓗᑕ ᐊᓄᓪᓚᔅᓰᕕᒻᒥ 
ᓄᓇᓕᓐᓂᓗ ᑕᒪᐃᓐᓂᓗ ᒪᓕᒐᓕᕆᔨᒃᑯᓐᓂ 
ᑕᒪᒃᑯᐊ ᐱᓕᕆᐊᕆᖃᑦᑕᖅᖢᑎᒍ. 
 
ᑕᒪᓐᓇ ᒪᑐᒍᑎᓂᐊᕐᓗᒍ, ᐃᒃᓯᕙᐅᑖᖅ, ᑕᒪᓐᓇ 
ᐱᕙᓪᓕᐊᓂᖃᑦᑎᑦᐊᖁᔭᕗᑦ. ᑕᕝᕙ ᒪᑐᐃᕈᑎᒃᑲ 
ᐱᐊᓂᒃᐳᑦ. ᑭᐅᖃᑦᑕᕈᓐᓇᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᐃᖅᑲᓇᐃᔭᖅᑎᑏᑦ ᐱᖃᑎᒋᒍᒪᕕᒋᑦ?  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᐊᐱᖅᓱᖅᑕᐅᔪᒃᓴᐃᑦ ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᑎ, ᐃᖅᓱᒃᑏ ᑕᐃᒪ 
ᐃᖅᑲᓇᐃᔭᖅᑎᖏᑦ ᑕᐅᓄᓐᖓᑎᑕᐅᓚᐅᕐᓕᑦ.  
 
ᓇᓗᓇᐃᖅᓯᒪᓂᐊᕐᖓᑦ ᑭᒃᑰᒻᒪᖔᑎᒃ 
ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑏᒃᑭ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᖅᐱᓐᓂ, ᔮᓂᔅ ᓴᓛᑐ, ᒥᓂᔅᑕᐅᑉ 
ᑐᖏᓕᖓ ᒪᓕᒐᓕᕆᔨᒃᑯᓐᓄᑦ; ᓴᐅᒥᓐᓂ, ᑯᕆᔅᑏᓐ 
ᐱᐊᓐᔅ, ᐃᓕᓐᓂᐊᖅᑐᖅ ᐊᖓᔪᖅᑳᖃᕐᕕᐅᔪᒥ  
ᓯᕗᓪᓕᖅᐹᒥ ᑕᕝᕙᓃᒋᐅᖅᑐᖅ 
ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑕᕆᔭᖓ ᐅᖃᐅᓯᔅᓴᖃᖅᐸ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕆᐊᔅᓴᖅ ᐃᓄᑦ 
ᖃᓄᐃᓐᖏᑎᐊᕐᓂᕐᒧᑦ ᕿᒥᕐᕈᔭᐅᓂᖏᓐᓄᑦ 2011-
12 ᑮᓇᐅᔭᑦ ᐊᑐᖅᑐᔅᓴᐃᑦ ᐊᒻᒪᓗ 2011-14 
ᐸᕐᓇᒍᑕᐅᔪᑦ ᒪᓕᒐᓕᕆᔨᒃᑯᓐᓄᑦ. 
 
ᒥᓂᔅᑕᐅᔪᖅ ᓵᖓᓃᓚᐅᖅᑎᓪᓗᒍ ᑲᑎᒪᔨᕋᓛᑦ, 
ᒪᓕᒐᓕᐅᖅᑎᐅᔪᖅ ᐊᐱᖅᓱᖃᑦᑕᓚᐅᕐᖓᑕ 
ᐃᓱᒫᓗᒍᑎᒥᓂᓪᓗ ᐅᖃᐅᓯᖃᖅᑐᑎᒃ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑉᐳᑦ ᑖᒃᑯᐊ 2011-12 
ᐊᐅᓚᓂᕐᒧᑦ ᐋᖅᑭᐅᒪᔾᔪᑎᓂᓪᓗ ᑮᓇᐅᔭᑦ 
ᐊᑐᕈᒪᔭᖏᑦ $88,387,000-ᖑᒻᒪᑕ, 
ᐊᒥᓱᕈᕆᐊᖅᑐᑎᒃ 13.2 ᐳᓴᓐᑎᒥᒃ  

ᓴᖅᑭᑕᐅᒋᐊᓐᖓᓚᐅᖅᓯᒪᑎᓪᓗᒍ 2010-11 
ᐊᑐᕈᒫᕐᓂᐊᖅᑐᓂᒃ. ᑲᑎᒪᔨᕋᓛᖑᔪᓪᓗ 
ᐅᔾᔨᕈᓱᓚᐅᕐᒥᔪᑦ ᐊᒥᓱᕈᕆᐊᖅᓯᒪᔪᐃᑦ 
ᐃᖅᑲᓇᐃᔮᖑᔪᑦ 267-ᒥᑦ 2010-11-ᒥᑦ 317-ᒧᑦ 
ᐃᖅᑲᓇᐃᔮᓄᑦ 2011-12. ᒪᓕᒐᓕᐅᖅᑎᐅᔪᓪᓗ 
ᐃᓕᓴᖅᓯᕗᑦ ᑖᓐᓇ ᐱᔾᔪᑎᖃᓪᓗᐊᑕᕐᒪᑦ ᑕᐃᓐᓇ 
ᒪᑐᐃᕈᒫᕐᓂᐊᕐᓂᖓᓄᑦ ᐃᑲᔪᖅᑕᐅᕕᐅᔪᒫᖅᑐᖅ 
ᑲᖏᖅᖠᓂᕐᒥ.  
 
ᐃᔅᓯᕙᐅᑖᖅ, ᐃᓱᒪᒋᓪᓗᒋᑦ ᑖᒃᑯᐊ ᒪᓕᒐᓕᕆᔨᒃᑯᑦ 
ᐱᓕᕆᐊᔅᓴᕆᔭᖏᑦ, ᑕᐃᒪᓕ ᑖᒃᑯᐊ ᒪᓕᒐᓕᕆᔨᒃᑯᑦ 
ᐆᑦᑑᑎᑦᑎᐊᕙᐅᒋᐊᖃᕐᖓᑕ ᒪᓕᑦᑎᐊᕆᐊᖃᕐᓂᕐᒧᑦ 
ᒪᓕᒐᐅᔪᓂᒃ ᓴᖅᑮᓂᕐᒥᒃ ᐊᕐᕌᒍᑕᒫᖅᓯᐅᑎᓂᒃ, 
ᐱᓗᐊᖅᑐᒥᒃ ᐅᓂᒃᑳᖑᔪᑦ ᑕᖅᑲᒃᑯᓇᓐᖓᑦ 
ᑭᓐᖒᒪᔭᐅᓗᐊᓐᖑᐊᐸᑦᑐᑦ. ᐊᕐᕌᒍᑕᒫᖅᓯᐅᑎᑦ 
ᐃᓚᐃᓐᓈᖅᑕᐅᒋᐊᖃᕐᓂᖏᓐᓂᕐᒧᑦ ᐃᓚᒌᓄᑦ 
ᐃᑲᔪᖅᑕᐅᔭᕆᐊᖃᖅᑐᓂᒃ ᐃᑲᔪᕐᓂ, 
ᐃᒥᐊᓗᓕᕆᓂᕐᒧᓪᓗ ᒪᓕᒐᖅ. ᑲᑎᒪᔨᕋᓛᖑᔪᑦ 
ᕿᓚᓈᖅᐳᑦ ᑕᒪᒃᑯᐊ ᐊᑯᓂᐅᓐᖏᑦᑐᖅ 
ᓴᖅᑭᑕᐅᓛᕐᓂᖏᓐᓄᑦ. 
 
2010-ᖑᑎᓪᓗᒍ ᒪᓕᒐᓕᐅᖅᑎᒃᑯᑦ 
ᐊᖏᓚᐅᖅᓯᒪᔪᑦ ᐃᓚᒋᐊᕈᑎᔅᓴᐅᔪᓂᒃ 
ᐊᐅᓚᓂᖏᓐᓄᑦ ᐋᖅᑭᐅᒪᔾᔪᑎᓄᑦ 2010-11-ᒥ 
ᓈᓴᐅᑎᓕᒃ 3 ᐃᓗᓕᖃᓚᐅᕐᖓᑦ $2,500,000-
ᖑᔪᓂᒃ ᐃᓚᒋᐊᕈᑕᐅᓂᐊᖅᑐᓂᒃ ᑮᓇᐅᔭᓂᒃ 
ᒪᓕᒐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᓂᕆᐅᒋᔭᐅᓚᐅᖅᑐᓄᑦ 
ᐊᒥᒐᖅᓯᓂᐊᖅᑐᒋᔭᐅᓚᐅᕐᖓᑕ. ᐊᒻᒪᓗ 
ᐱᓂᕐᓗᒍᑎᒋᔭᖓᓐᓂ ᓇᓗᓇᐃᖅᓯᓯᒪᒋᓪᓗᑎᒃ 
ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᕙᑦᑐᑦ ᒪᓕᒐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒥᓱᕈᕆᐊᕐᖓᑦ $5,807,000 
2010-11 ᑕᐃᒪᐃᓚᐅᖅᑐᑎᒃ $8,030,700 2011-
12. 
 
ᑲᑎᒪᔨᕋᓛᖑᔪᓪᓗ ᖁᕕᐊᓱᑉᐳᑦ ᒥᓂᔅᑕᐅᔪᒥᒃ ᑖᒃᑯᐊ 
ᑲᓇᑕᒥ ᐅᑭᐅᖅᑕᖅᑐᒥᓗ 
ᐊᔪᐃᓐᓇᖃᑎᖃᒃᑲᓐᓂᕋᓱᕐᖓᑕ ᑮᓇᐅᔭᓂᒃ 
ᖁᐊᔭᕿᓪᓗᑎᒃ ᐱᕋᔭᑉᐸᑦᑐᓄᑦ 
ᐃᑲᔪᖅᑕᐅᒋᐊᖃᖅᑐᓄᑦ. ᐊᒻᒪᓗ ᑖᒃᑯᐊ ᐃᓗᓕᖏᑦ 
ᐅᑐᐱᕆ 15 2010 ᑐᓴᖅᑎᑦᑎᔾᔪᑕᐅᓚᐅᖅᑐᑦ 
ᒐᕙᒪᑐᖃᒃᑯᓐᓂᑦ  

ᐊᕕᒃᑐᖅᓯᒪᔪᓄᑦ ᒥᓂᔅᑕᐅᔪᓂᒃ ᐱᔾᔪᑕᐅᓪᓗᓂ. 
 
ᐊᒻᒪᓗ ᐅᔾᔨᖅᓱᕆᕗᑦ ᑖᒃᑯᐊ ᐸᕐᓇᒍᑎᒋᔭᖏᑦ 
ᑖᒃᑯᐊᒎᖅ ᒪᓕᒐᓕᕆᔨᒃᑯᑦ ᑲᑎᒪᔨᖏᑦ 
ᖃᐅᔨᓴᐃᓐᓇᖃᑦᑕᕐᖓᑕ ᐃᓛᒃᑰᖓᓗᑎᒃ 
ᐱᓕᕆᐊᖃᕈᓐᓇᕐᒪᖔᑕ ᐃᓚᒌᓄᑦ ᒪᓕᒐᕐᓂᑦ 
ᑐᑭᓯᓂᐊᕐᕕᒻᒥ. 
 
ᑲᑎᒪᔨᕋᓛᖑᓪᓗᑕ ᐅᔾᔨᖅᓱᕆᕗᑦ ᑖᒃᑯᐊ 
ᐸᕐᓇᒍᑎᖏᓐᓂ ᓇᓗᓇᐃᖅᓯᓯᒪᒻᒪᑕ 
ᓯᕗᓪᓕᐅᔾᔭᐅᓂᐊᖅᑐᑦ 2012-13, 
ᖃᐅᔨᓴᕆᐊᕐᓗᑎᒃ ᐃᓛᒃᑰᖅᑐᒥᒃ 
ᑲᑐᔾᔨᖃᑎᒌᑖᕈᓐᓇᕐᒪᖔᑕ ᒪᓕᒐᓕᕆᔨᐅᔪᑦ 
ᑲᑎᒪᔨᖏᓐᓄᑦ. ᑲᑎᒪᔨᕋᓛᓪᓗ ᕿᓚᓈᖅᐳᑦ 
ᑐᓴᖅᑎᑕᐅᖃᑦᑕᕐᓂᐊᕆᐊᔅᓴᖅ ᑕᒪᔅᓱᒪ ᒥᒃᓵᓄᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐊᐅᓚᓂᖏᓐᓂᑦ ᑲᑎᒪᔩᑦ 
2011-12.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ 
ᐅᖃᐅᓯᖃᖃᑦᑕᓚᐅᕐᒥᔪᑦ, ᐃᒫᒃ 
ᐅᖃᐅᓯᖃᑎᒌᓐᖏᓐᓂᖏᓐᓄᑦ ᐸᓖᓯᒋᔭᐅᔪᑦ ᐊᒻᒪᓗ 
ᑕᖅᑲᒃᑯᐊ ᐃᓄᐃᑦ ᐱᔨᑦᑎᖅᑕᕋᓗᐊᖏᑦ. 
ᑲᑎᒪᔨᕋᓛᓪᓗ ᐃᓱᒫᓗᒍᑎᖃᐃᓐᓇᖅᐳᑦ ᓱᓕ 
ᑕᒪᒃᑯᐊ ᐃᓄᑦᑎᑐᑦ ᐅᖃᕈᓐᓇᖅᑐᑦ, ᐃᓄᑦᑎᑐᑦ 
ᐃᓄᐃᑦ ᐅᖃᐅᓯᖏᓐᓂᒃ, ᐃᒫᒃ 
ᐅᖃᖃᑎᒌᑦᑎᐊᖏᑦᑎᑦᑎᒍᓐᓇᓕᖃᑦᑕᕐᖓᑦ 
ᑐᑭᓯᐅᒪᖃᑦᑕᐅᑎᓐᖏᒧᑦ. ᑕᐃᒪᓕ ᑖᓐᓇ ᐃᓄᐃᑦ 
ᐅᖃᐅᓯᖏᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖅ ᐊᑐᓕᖅᑲᑦ 
ᐃᒫᒃ ᐊᑐᖅᑕᐅᔭᕆᐊᖃᖃᑦᑕᓛᕐᖓᑦ 
ᑐᐊᕕᕐᓇᖅᑐᖃᖅᑎᓪᓗᒍ 
ᕿᓂᖅᑐᖃᖅᑎᓪᓗᒍᓘᓐᓃᑦ. 
 
ᐊᒻᒪᓗ ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥᒃ 
ᐱᓕᕆᖃᑎᖃᖁᓪᓗᒍ ᐸᓖᓯᒃᑰᔪᓂᒃ 
ᓴᖅᑮᕙᓪᓕᐊᓂᕐᒧᑦ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ 
ᐸᓖᓯᓂᒃ ᐃᑲᔪᖅᑎᐅᔪᓂᒃ. ᐊᒻᒪᓗ 
ᑭᒡᒐᑐᖅᑎᖃᑦᑎᐊᕈᓐᓇᕋᔭᕐᖓᑕ ᐸᓖᓯᒃᑰᔪᑦ, ᐃᒫᒃ  

ᑕᑯᔅᓴᐅᑎᐊᖅᑐᒥᒃ ᐱᕋᔭᑦᑕᐃᓕᒪᓂᕐᒧᑦ. 
ᑲᑎᒪᔨᕋᓛᓪᓗ ᑎᓕᐅᕆᕗᑦ ᒥᓂᔅᑕᐅᔪᒥᒃ 
ᐊᑐᒃᑲᓐᓂᖃᑦᑕᖁᓪᓗᒍ ᓴᖅᑮᓂᕐᒧᑦ ᒪᓕᒐᓕᐅᕐᕕᒻᒥ 
ᐃᒪᐃᑦᑐᓂᒃ ᑲᑐᔾᔭᐅᔪᓂᒃ ᑎᓕᔾᔪᑕᐅᔪᓂᒃ 
ᐅᖃᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ 
ᐸᓖᓯᒃᑯᓐᓂᒃ.  
 
ᑲᑎᒪᔨᕋᓛᖑᔪᓪᓗ ᐅᔾᔨᕈᓱᑉᐳᑦ ᑖᒃᑯᐊ 
ᐸᕐᓇᒍᑎᖏᓐᓂ ᓇᓗᓇᐃᖅᓯᓯᒪᒻᒪᑕ ᐅᖃᖅᓯᒪᒻᒪᑕ 
ᐊᓯᔾᔩᒍᒪᓪᓗᑎᒃ ᑕᒪᒃᑯᐊ ᐊᒥᓲᓈᖅᑐᒋᑦ 
ᑎᑭᓵᖑᕙᑦᑐᑦ ᓄᓇᕗᒻᒧᑦ ᐊᒻᒪᓗ ᑕᕝᕗᖓ 
ᕿᒥᕐᕈᔭᐅᓂᐊᖅᑐᓂᒃ ᐃᒥᐊᓗᕐᓕᕆᓂᕐᒧᑦ 
ᐱᖁᔭᕐᒧᑦ. ᑲᑎᒪᔨᕋᓛᖑᔪᓪᓗ ᐃᑲᔪᖅᑐᐃᕗᑦ 
ᓴᓐᖓᑎᑦᑎᑲᓐᓂᓂᕐᒧᑦ ᐱᓕᕆᓂᖏᓐᓄᑦ ᒐᕙᒪᒃᑯᑦ 
ᐸᓖᓯᒃᑯᓪᓗ ᑕᒪᒃᑯᓂᖓ ᑐᑭᓯᐅᒪᔾᔪᑎᓂᒃ  
ᑲᑐᔾᔨᖃᑦᑕᕐᓗᑎᒃ, ᐃᒥᐊᓗᓪᓗ ᐃᒥᐊᓗᐃᑦ 
ᓂᐅᕕᐊᑦᓴᕆᔭᐅᓂᖏᓐᓄᑦ ᐊᑭᑐᓗᐊᖅᑎᓪᓗᒋᑦ. 
ᐊᒻᒪᓗ ᑎᓕᐅᕆᖁᓪᓗᒍ ᒥᓂᔅᑕᒥᒃ ᓴᖅᑮᖁᓪᓗᒍ 
ᑕᐃᒃᑯᐊ ᑮᓇᐅᔭᖅᑖᕈᑎᒥᓂᖏᓐᓄᑦ 
ᑭᓱᑖᕈᑎᒥᓂᕆᔭᖏᑦ ᒪᓕᒐᑎᒍᑦ 
ᐱᔭᐅᔪᓐᓇᖁᓪᓗᒋᑦ.  
 
ᐃᒃᓯᕙᐅᑖᖅ, ᑖᒃᑯᐊᓕ ᐸᕐᓇᒍᑎᒋᔭᖏᑦ 
ᓇᓗᓇᐃᖅᓯᕗᑦ ᐊᕐᕌᒍᒥ ᐊᑕᐅᓯᕐᒥ ᐱᓕᕆᐊᒥ 
ᓴᖅᑮᓂᐊᕐᓗᑎᒃ ᖃᓄᐃᓐᖏᑦᑎᐊ ᐃᓚᒌᓄᑦ ᓲᕐᓗ 
ᐃᖅᑲᖅᑐᐃᕕᑦᑎᑑᖓᔪᑦ 
ᑐᓴᒃᑲᓐᓂᕈᒪᖃᑦᑕᓂᐊᖅᑯᒍᓪᓗ 
ᓇᓗᓇᐃᖅᓯᕕᐅᑦᑎᐊᕐᓗᑕᓗ. ᖃᓄᑎᒋ 
ᐃᓱᒪᓕᐅᕈᓐᓇᕐᓂᖃᕐᓂᐊᕐᒪᖔᑕ ᑖᓐᓇ 
ᒪᓕᒐᖅᑎᒍᑦ. 
 
ᐃᓱᒫᓗᒍᑕᐅᖏᓐᓇᕐᒥᔪᖅᑕᐅᖅ ᑕᒪᒃᑯᐊ 
ᐱᕋᔭᑦᑎᑕᐅᑦᑕᐃᓕᒪᔪᑦ ᐃᖅᑲᖅᑐᐃᕕᒻᒥ 
ᑲᑎᒪᔨᕋᓛᖑᔪᑦ ᖃᐅᔨᓚᐅᖅᑐᑦ ᑖᒃᑯᐊ 
ᓇᓗᓇᐃᖅᓯᓯᒪᒻᒪᑕ ᓄᓇᓕᓐᓂ  

ᐱᓕᕆᓇᓱᖃᑦᑕᕋᓗᐊᕐᖓᑕ ᓄᓇᕗᒻᒦᓪᓗᑎᒃ. ᑖᒃᑯᐊ 
ᐃᖅᑲᖅᑐᐃᕕᒃᑯᑦ ᖃᐅᔨᓵᖑᒋᐊᖃᖅᑐᑦ 
ᑲᒪᒋᔭᐅᖃᑦᑕᓚᐅᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑲᒪᒋᔭᐅᓕᖅᑐᑦ 
ᓄᓇᓕᓐᓂ ᒪᓕᒐᓕᕆᔨᐅᔪᓂᒃ ᑲᒪᖃᑦᑕᖅᑐᑦ 
ᐃᑲᔪᖅᑐᐃᔪᑦ ᐃᓐᓇᕐᓄᑦ ᐅᕕᒃᑲᐅᔪᓄᓪᓗ 
ᐱᕋᔭᓯᒪᔪᓂᒃ. ᑖᒃᑯᐊ ᖃᐅᔨᓵᖑᒋᐊᖃᖅᑐᑦ 
ᐱᕋᔭᑦᑕᐃᓕᒪᔭᕆᐊᖃᖅᑐᑦ ᐃᓄᓕᕆᔨᒃᑯᑦ ᓱᓕ 
ᐱᔨᑦᑎᖃᑦᑕᓂᐊᕐᒥᔫᒐᓗᐊᑦ ᐃᓚᖏᓐᓂ 
ᑕᐃᒪᐃᑦᑐᖅᑕᖃᓐᖏᒐᐃᑉᐸᑦ. ᑲᑎᒪᔨᕋᓛᖑᔪᓪᓗ 
ᕿᓚᓈᖅᐳᑦ ᑐᓴᖃᑦᑕᕈᒪᓂᐊᖅᑯᑦ ᑖᔅᓱᒥᖓ.  
 
ᑲᑎᒪᔨᕋᓛᖑᔪᓪᓗ ᐅᔾᔨᖅᓱᓚᐅᖅᑐᑦ ᑖᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ ᐱᔭᕇᖅᑕᐅᓂᖓᓄᑦ  
ᐃᓕᓐᓂᐊᑎᑦᑎᓂᕐᒧᑦ ᑕᐃᑲᓂ ᓄᑖᒥ ᑭᕙᓪᓕᕐᒥ 
ᐃᑲᔪᖅᑕᐅᕕᐅᓂᐊᖅᑐᒥ ᑲᖏᖅᖠᓂᕐᒥ 
ᒪᑐᐃᓚᐅᖅᑎᓐᓇᒍ. ᑲᑎᒪᔨᕋᓛᖑᔪᓪᓗ ᕿᓚᓈᖅᐳᑦ 
ᑐᓴᖅᑎᑕᐅᖃᑦᑕᕈᒪᓂᐊᖅᐳᑦ ᖃᓄᐃᓕᕐᒪᖔᑦ 
ᐃᖅᑲᓇᐃᔮᖅᑖᕙᓪᓕᐊᓂᖏᓐᓄᑦ ᑕᒪᒃᑯᐊ 
ᓄᓇᖃᖅᑑᔪᑦ ᑕᐅᕙᓂ ᐃᖅᑲᓇᐃᔭᖅᑐᑦ 
ᐊᒥᓲᓂᖅᓴᐅᖁᓪᓗᒋᑦ.  
 
ᑲᑎᒪᔨᕋᓛᖑᔪᓪᓗ ᐅᔾᔨᕈᓱᑉᐳᐃᑦ ᐃᓱᒫᓗᑦᑐᑎᓪᓗ 
ᑖᒃᑯᐊ ᐸᕐᓇᒍᑎᖏᓐᓂᒃ ᐅᖃᖅᓯᒪᓐᖏᑎᐊᕐᖓᑕ 
ᑮᓇᐅᔭᓂᒃ ᐱᑕᖃᒃᑲᓐᓂᕆᐊᖓ ᑖᒃᑯᓄᖓ 
ᐃᑲᔪᖅᑕᐅᔪᓕᕆᓂᕐᒧᑦ ᓄᓇᓕᓐᓂᑦ ᒪᓕᒐᓕᕆᓂᕐᒧᑦ 
ᑕᒪᒃᑯᐊ ᑎᒍᔭᐅᓯᒪᓚᐅᖅᑎᓪᓗᒋᑦ 
ᐃᑲᔪᖅᑕᐅᑲᓐᓂᕆᐊᖃᖅᑎᓪᓗᒋᑦ. ᑖᒃᑯᐊ 
ᐃᓱᒪᒋᔭᐅᓯᒪᔪᑦ ᓯᕗᓪᓕᐅᔾᔭᐅᖁᔭᐅᖁᔭᐅᓂᐊᖅᑐᑦ 
2011-12. ᐃᓱᒪᒋᓪᓗᒋᑦ ᐊᒥᓱᑲᓪᓚᐅᔪᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓯᒪᔪᑦ 
ᒪᓕᒐᓕᐅᖅᑎᑐᐃᓐᓇᓄᑦ ᐱᔾᔪᑎᖃᖅᑐᑦ 
ᐱᓕᕆᐊᕆᔭᖏᓐᓂᒃ ᑎᓕᐅᕆᕗᑦ ᑲᑎᒪᔨᕋᓛᖑᔪᑦ 
ᑕᒪᔅᓱᒧᖓ. 
 

ᔫᓂ 2009-ᖑᑎᓪᓗᒍ ᒪᓕᒐᓕᕆᔨᒃᑯᑦ 
ᓴᖅᑮᓚᐅᕐᒥᒻᒪᑕ ᐊᑐᓕᖅᑎᑕᐅᓂᖓᓄᑦ ᐃᓚᒌᓄᑦ 
ᐱᕋᔭᑕᐅᕙᑦᑐᓄᑦ ᐃᑲᔪᕐᓂᕐᒧᑦ ᒪᓕᒐᖅ. ᑕᐃᒪᓕ 
ᐅᓂᒃᑳᓕᐅᓕᓚᐅᖅᐳᑦ ᔭᓇᓯᔅ group ᑭᓯᐊᓂ 
ᑖᒃᑯᐊ ᑎᑎᖅᑲᐅᔪᑦ ᓴᖅᑭᑕᐅᓚᐅᖅᓯᒪᓐᖏᑦᑐᑦ 
ᒪᓕᒐᓕᐅᕐᕕᒻᒥ. ᓅᕕᒻᕘᓚᐅᖅᑐᓂ ᓰᐲᓰ 
ᑐᓴᕋᔅᓴᒃᑯᑦ ᐅᖃᓚᐅᖅᓯᒪᒻᒪᑕ ᐊᔾᔨᖓᓂᒡᒎᖅ 
ᐱᓐᓂᕐᖓᑕ ᑐᔅᓯᕋᖅᑐᑎᒃ ᑕᕝᕗᖓ ᑐᑭᓯᒋᐊᕐᓂᒃᑯᑦ 
ᓴᐳᑎᔭᐅᓯᒪᓂᖓᓄᑦ. ᑲᑎᒪᔨᕋᓛᖑᔪᑦ ᑎᓕᐅᕆᕗᑦ 
ᓴᖅᑮᖁᔨᓪᓗᑎᒃ ᑖᔅᓱᒥᖓ ᐅᓂᒃᑳᒥᒃ 
ᒪᓕᒐᓕᐅᕐᕕᒻᒥ. 
 
ᑖᒃᑯᐊᓕ ᐱᓕᕆᕕᐅᔪᑦ ᐸᕐᓇᒍᑎᒋᔭᖓᑦ 
ᓇᓗᓇᐃᖅᓯᔪᑦ ᓯᕗᓪᓕᐅᔾᔭᐅᖁᔭᐅᔪᑦ 2011-12-ᒧᑦ 
ᐋᖅᑮᒍᒪᓪᓗᑎᒃ ᐊᑐᐊᒐᕐᓂᒃ ᐃᓕᖅᑯᓯᐅᓂᐊᖅᑐᓂᒃ 
ᐃᓚᒌᓄᑦ ᐱᓂᕐᓗᑦᑐᓄᑦ ᐃᑲᔪᖅᑕᐅᓂᕐᒥ ᒪᓕᒐᖅ 
ᐱᖃᓯᐅᑎᓪᓗᒋᑦ ᑕᒪᒃᑯᐊ ᐃᖅᑲᖅᑐᐃᕕᒃᑯᑦ 
ᖃᓄᐃᓕᐅᖁᔭᐅᔪᑦ. ᐃᓕᓴᖅᓯᓪᓗᑕ ᐊᒥᓱᑲᓪᓚᐅᔪᑦ  
ᑎᑎᖅᑲᑎᒍᑦ ᐊᐱᖅᓱᕈᑕᐅᖃᑦᑕᖅᓯᒪᒐᓗᐊᕐᖓᑕ 
ᒪᓕᒐᓕᐅᖅᑎᓂᒃ ᑖᔅᓱᒧᖓ ᑲᑎᒪᔨᕋᓛᖑᔪᑦ 
ᕿᓚᓈᖅᐳᑦ ᑕᒪᓐᓇ ᐱᐅᓯᒃᑲᓐᓂᕈᓐᓇᕋᓗᐊᕐᖓᑦ 
ᐊᐅᓚᑕᐅᓂᕆᔭᖓ.  
 
ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᔪᑦ 
ᐸᕐᓇᒍᑎᒋᔭᖓᑦ ᓇᓗᓇᐃᖅᓯᒪᒻᒪᑦ 
ᓯᕗᓪᓕᐅᔾᔭᐅᖁᔭᐅᔪᑦ 2011-12-ᒥ ᕿᒥᕐᕈᓗᑎᒃ 
ᐱᔭᔅᓴᕆᔭᖏᓐᓂᒃ ᒫᓐᓇ ᑲᒪᒋᔭᐅᕙᑦᑐᑦ ᓄᓇᓕᓐᓂᑦ 
ᐃᖅᑲᖅᑐᐃᔨᕋᓛᑦ ᑲᑎᒪᔨᖏᓐᓄᑦ. ᑖᒃᑯᐊ 
ᑲᑎᒪᔨᕋᓛᑦ ᐅᐱᒍᓱᑉᐳᑦ ᒥᓂᔅᑕᐅᔪᒥᒃ 
ᓴᖅᑮᓚᐅᕐᖓᑦ ᐊᕐᕌᒍᑕᒫᖅᓯᐅᒻᒥᑦ 
ᖃᓄᐃᓕᐅᖅᓯᒪᓕᕐᓂᖏᓐᓂᒃ ᓄᓇᓕᓐᓂᑦ 
ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ 
ᐃᑲᔪᖅᑐᐃᓪᓗᑎᒃ ᑕᒪᓐᓇ ᐱᒻᒪᕆᐊᓘᒻᒪᑦ 
ᐱᓕᕆᐊᖓ.  
 
ᐃᔅᓯᕙᐅᑖᖅ ᑕᕝᕙ ᐅᖃᐅᓯᒃᑲ. ᐊᑐᓂᑦ 
ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᕐᓂᐊᕐᒥᔪᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓗᒍᑎᖃᕐᓗᑎᓪᓘᓐᓃᑦ. ᖁᔭᓐᓇᒦᒃ. 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ.  ᑕᐃᒪ ᑲᑎᒪᔩᑦ ᐅᖃᐅᑎᒍᒪᔭᒃᑲ 
ᓇᓗᓇᐃᖅᓯᑦᑎᐊᕐᓗᑎᒃ ᐊᐱᖅᓱᖃᑦᑕᕐᓂᐊᖅᐳᑦ 
ᒪᒃᐱᒐᑦ ᑕᒪᒃᑯᐊ ᐱᕙᓪᓕᐊᓂᑦᑎᓐᓂ 
ᐅᖃᐅᓯᒃᓴᖃᖅᑐᐃᓐᓇᐃᑦ ᑲᑎᒪᔨᓂᑦ ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᑕᒪᒃᑯᐊ 
ᐅᖃᐅᓯᕆᖃᐅᔭᖏᑦ ᒥᓂᔅᓴᑕᐅᑉ 
ᒪᓕᒐᓕᕆᔨᒃᑯᓐᓄᑦ. 
 
ᑐᖏᓕᖓᓂ ᑖᓐᓇ ᐅᖃᖅᓯᒪᔪᖅ ᑎᑎᕋᖅᓯᒪᔪᖅ, 
ᒪᑐᐃᕈᑎᒋᖅᑲᐅᔭᖏᓐᓂ ᒥᓂᔅᑕᐅᑉ ᐅᖃᐅᓯᖃᕐᒪᑦ 
ᐃᖅᑲᓇᐃᔭᕐᕕᖓ. ᐃᒪᓐᓇ 
ᐃᓕᓐᓂᐊᑎᑦᑎᒍᒪᓂᖏᓐᓄᑦ ᐊᓄᓪᓚᒃᓰᕝᕕᖕᒥ 
ᐱᓕᕆᔨᐅᓂᐊᖅᑐᓂᒃ. 
 
ᐊᐱᖅᑯᑎᖃᖅᑐᖓ ᓄᓇᓕᖕᓂ ᐱᕋᔭᒃᑐᓕᕆᓂᕐᒧᑦ 
ᐱᓕᕆᐊᖃᕐᓂᐊᖅᑐᓂᒃ ᑕᒪᒃᑯᐊᖃᐃ community 
outreach-ᖑᓂᕋᖅᑕᐅᔪᒥᖃᐃ ᐱᔾᔪᑎᖃᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ. 
ᐃ, ᓱᓕᑦᑎᐊᖅᑐᖅ ᑖᒃᑯᐊ ᓄᓇᓕᖕᓂ ᓲᕐᓗ 
ᐱᓕᕆᔩᑦ ᒪᒃᑯᒃᑐᓂ ᐱᕋᔭᒃᑐᓕᕆᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᑕᕝᕙᖓᑦ ᒥᓂᔅᑕ ᑭᐅᕋᑖᕐᒪᑦ ᖃᑦᓯᑦ 
ᓄᓇᓖᑦ ᑕᐃᒪᐃᑦᑐᖃᖅᐸᑦ ᓄᓇᓕᖕᓂ ᑕᐃᒪᓐᓇ 
ᐱᓕᕆᔨᖃᖅᐸᑦ ᐱᔭᕋᖅᑐᓕᕆᓂᕐᒧᑦ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᓂᓐᖔᖅ, 

ᑕᒪᕐᒥᓗᒃᑖᖅ ᑖᒃᑯᐊ ᓄᓇᓖᑦ ᓄᓇᕗᒻᒥ 
ᑕᐃᒪᐃᑦᑐᖃᖅᑐᑦ ᓄᓇᓕᖕᓂ ᒪᒃᑯᒃᑐᓕᕆᔨᖃᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑐᓐᖓᓱᒋᑦ 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᑖᒃᑯᓄᖓᐃᓛᒃ 
ᐱᒋᐊᕈᑎᒋᖃᐅᔭᕐᓂᑦ ᑖᒃᑯᐊ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᑮᓇᐅᔭᐃᑦ 15 ᐳᓴᓐᑎᒥᒃ 
ᐅᓄᕐᓂᖅᓴᓂ ᑮᓇᐅᔭᓂ ᐊᑐᕈᒪᓂᐊᖅᑕᓯ ᑕᕝᕙᓂ 
ᓇᓗᓇᐃᔭᖅᓯᒪᑦᑎᐊᖅᖢᑎᒡᓗ ᐊᒻᒪᓗ ᑕᐃᒪ 
ᐊᐱᖅᑯᑎᒃᓴᖃᕐᓂᐊᖅᑐᖓ ᓇᓗᓇᖏᑦᑐᖅ ᑖᒃᑯᐊ  
ᒪᒃᐱᑐᒐᐃᑦ ᐊᑑᔭᕐᓗᑎᒍ ᐊᐱᖅᑯᑎᒃᓴᖃᓕᕈᑦᑕ. 
 
ᐃᒃᓯᕙᐅᑖᖅ, ᑖᓐᓇᐃᓛᒃ 
ᐅᖃᐅᓯᒃᓴᕆᑐᐃᓐᓇᕆᓚᐅᐱᓪᓚᒃᑕᕋ ᑕᒪᒃᑯᓂᖓ 
ᑮᓇᐅᔭᓂ ᐊᑐᕆᐊᓪᓚᒃᓯᒪᒃᑲᓐᓂᕐᓂᐊᖅᐸᓚᑦᑎᖕᒪᑕ. 
ᑕᒪᒃᑯᐊ ᐱᕋᔭᐃᑦ, ᐃᒻᒪᖃ ᐱᕋᔭᐃᑦ 
ᐅᓄᖅᓯᕙᓪᓕᐊᓂᖏᓐᓅᔪᒃᓴᐅᔪᖅ ᖃᓄᑭᐊᖅ. 
ᑕᒪᓐᓇ ᑐᑭᓯᔪᒪᓐᓇᖅᐸᒃᑑᒐᓗᐊᖅ ᖃᓄᑎᒋ 
ᑕᒪᒃᑯᐊ ᐊᕐᕌᒍᕆᓚᐅᖅᑕᑦᑎᓐᓂ 
ᐱᑦᑎᐊᖏᓐᓂᑯᕕᓃᖅᑲᐃ 
ᐅᓄᖅᓯᕙᓪᓕᐊᑎᒋᖕᒪᖔᑕ ᑐᑭᓯᔪᒪᓐᓇᖅᐸᖕᒪᑦ. 
ᑖᓐᓇ 18 ᐳᓴᓐᑎ ᐅᓄᖅᑐᑲᓪᓚᐅᖕᒪᑦ ᑖᒃᑯᓄᖓ 
ᑐᑭᓯᒐᓗᐊᖅᑐᖓ ᑲᖏᖅᖠᓂᕐᒥ ᑕᐃᓐᓇ 
ᐃᑲᔪᖅᑕᐅᕝᕕᒃ ᒪᑐᐃᕐᓂᐊᖅᑎᓪᓗᒍ 45-ᓂ ᓄᑖᓂᒃ 
ᐃᖅᑲᓇᐃᔮᒃᓴᓂ ᓴᖅᑭᑦᑐᖃᕐᓂᐊᕐᓂᖓᓄᑦ 
ᑖᓐᓇᐅᓪᓗᐊᖅᑐᒃᓴᐅᒐᓗᐊᖅᑎᓪᓗᒍ. 
 
ᑭᓯᐊᓂ ᑕᐃᒃᑯᓇᓂ ᐅᖃᐅᓯᕆᓵᖅᑕᖏᓐᓂ 
ᓇᓗᓇᐃᖅᓯᓯᒪᔪᖅᑕᖃᕐᒥᖕᒪᑦ correctional 
liaison officer ᓲᕐᓗ ᑕᒪᒃᑯᓄᖓ 
ᐃᑲᔪᕋᓱᐊᕐᓂᐊᖅᑐᓄᑦ ᑎᒍᔭᐅᖅᑲᔪᓄᑦ 
ᑕᒪᒃᑯᓄᖓᓗ ᐃᓄᒃᓯᐅᑎᔾᔫᒥᓂᑦ ᑕᒫᓂ 
ᑐᕌᖓᔾᔫᒥᔪᓂᒃ ᐱᓕᕆᔪᒪᓂᐊᕐᓂᕋᐃᓯᒪᓪᓗᑎᒃ.  
ᑕᐃᒪ ᐅᓇ ᑐᑭᓯᐅᒪᖅᑲᐅᒍᒃᑯ ᑖᒃᑯᐊ ᒪᒃᐱᖅᑐᒐᐃᑦ 
ᕿᒥᕐᕈᓕᕈᑦᑎᒍᑦ ᖃᓄᑎᒋᓪᓕ ᓄᓇᖃᖅᑳᖅᓯᒪᔪᑦ 
ᓄᓇᕗᒻᒥᐅᑕᓪᓚᕇᑦ ᐃᓄᐃᑦ ᐅᓄᕐᓂᖅᓴᐅᑎᒋᕙᑦ 
percentage-ᖏᑦᑎᒍᑦ ᑕᕝᕙᓂ ᑎᒍᔭᐅᖅᑲᔪᓂ? 
ᑎᒍᔭᐅᖅᑲᔪᓕᒫᑦ ᓲᕐᓗ ᑕᑯᓇᔭᕈᑦᑎᒍᑦ 
ᖃᑦᓯᐅᑎᒋᕙᑦ ᑕᐃᒪ ᑕᐃᔪᓐᓇᖅᑕᕗᑦ ᐃᓄᐃᑦ 
ᐃᓛᒃ, ᑐᖁᖓᖏᑦᑐᐃᑦ ᐃᓄᐃᑦ ᓄᓇᖃᖅᑳᖅᓯᒪᔪᑦ. 
ᑖᓐᓇ ᑐᑭᓯᔪᒪᓐᓇᐅᒍᓗᐊᖅ ᑕᒪᒃᑯᓂᖓ 
ᐱᓕᕆᕙᓪᓕᐊᓂᐊᖅᑎᓪᓗᓯ. ᐅᓇ 
ᐊᐱᖅᑯᑎᒋᔪᒪᓗᐊᕈᑎᒋᔭᕋ.  

ᑖᒃᑯᐊ ᐃᑲᔪᕋᓱᐊᖅᑐᒃᓴᐅᔫᒐᓗᐊᑦ ᐅᕝᕙᓗᑭᐊᖅ 
ᐊᓄᓪᓚᒃᓰᕕᓪᓚᕆᖕᒧᑦ ᑐᕌᖓᓂᖅᓴᐅᕕᓯ 
ᐅᕝᕙᓘᓐᓃᑦ ᑕᒪᒃᑯᐊ ᐱᑦᑎᐊᖅᐸᖏᑦᑐᑦ 
ᐱᕋᔭᐅᓂᕋᖅᑕᐅᕙᒃᑐᑦ ᐃᑲᔫᑎᒃᓴᖏᓐᓄᑦ, ᖃᓄᑎᒋ 
ᑐᕌᖓᓂᖅᓴᐅᕙᑦ ᐊᓄᓪᓚᒃᓯᕐᓂᕐᓘᓐᓃᑦ ᖃᓄᑎᒋ 
ᑐᕌᖓᓂᖅᓴᐅᔭᕆᐊᒃᓴᖓᓂᒃ? ᒪᕐᕈᓪᓗᐊᑖᖅᑲᐃ 
ᐊᐱᖅᑯᑎᒋᓚᐅᐱᓪᓚᑦᑖᒃᑲ ᐊᐱᖅᓱᕐᓇᖅᓯᒃᐸᑦ 
ᒪᒃᐱᖅᑐᕋᖓᑎᒍᑦ ᐊᐱᕆᐊᓗᖕᓂᐊᑐᐃᓐᓇᖅᐳᖓ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ 
ᒫᓐᓇ ᑭᐅᑲᐅᑎᒋᔪᒪᑉᐸᑦ ᐱᕕᖃᖅᑎᑉᐸᕋ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 
ᐊᐱᖅᑯᑎᖓᓄᑦ. ᐄ, ᑖᒃᑯᐊ 13 ᐳᓴᓐ, ᑖᓐᓇ 
ᐅᓄᖅᑐᒻᒪᕆᐊᓘᒻᒪᑦ ᐊᑭᑦᑐᕆᐊᕈᑎᒋᓂᐊᖅᑕᕗᑦ 
ᑖᓐᓇ ᐅᖃᐅᓯᕆᖅᑲᐅᒻᒪ ᒥᔅᑕ ᑕᐹᕐᔪᒃ.  
 
ᑖᒃᑯᐊ ᐃᓚᖏᑦ $5,884,000 ᑮᓇᐅᔭᑦ 
ᐊᑐᖅᑕᐅᔪᔅᓴᐅᓂᐊᖅᑐᑦ ᐊᓄᓪᓚᒃᓰᕕᖕᒧᑦ 
ᒪᓕᒐᓕᕆᓂᕐᒧᓪᓗ ᒪᓕᒐᓕᕆᔨᒃᑯᑦ 
ᑲᑎᒪᔨᒃᑯᖏᓐᓄᓪᓗ, ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑏᑦ 
ᑲᑎᒪᔨᒃᑯᖏᓐᓄᑦ $564,000 ᑖᒃᑯᐊ 
ᐊᑐᖅᑕᐅᓂᐊᕐᓗᑎᑦ ᐱᕋᔭᖅᑕᐃᓕᒪᑎᑦᓯᓂᕐᒧᑦ. 
ᐱᖃᑦᑕᕈᒪᓚᐅᕋᔅᓯ ᑕᒪᒃᑯᓂᖓ ᖃᐅᔨᓴᖅᑐᑎᒃᓴᓂᑦ 
ᐱᕋᔭᖅᐸᑦᑐᓂᑦ ᐊᒻᒪᓗ ᑖᒃᑯᐊ ᐃᓚᖏᑦ ᑮᓇᐅᔭᑦ 
$450,000 ᐊᑐᖅᑕᐅᓂᐊᖅᑐᒋᑦ ᐸᓖᓯᒃᑯᓐᓄᑦ 
ᐃᖃᓗᖕᓂ ᐱᓕᕆᔨᐅᓂᐊᕐᓗᑎᑦ ᐱᕋᔭᖕᓂᖅ ᑕᒪᓐᓇ 
ᐊᑐᖅᑕᐅᖏᓐᓂᖅᓴᐅᓕᖅᐸᓪᓕᐊᔪᓐᓇᖁᓪᓗᒍ. 
ᑖᒃᑯᐊ ᐱᕋᔭᐃᓐᓇᖃᑦᑕᖅᑐᑦ ᓲᕐᓗ ᑕᐃᒪᓐᓇ 
ᐊᖓᔮᕐᓇᖅᑐᓪᓘᓐᓃᑦ ᑎᒍᓯᖃᑦᑕᕐᓂᖅ 
ᐃᒥᐊᓗᖕᓂᓪᓗ ᓂᐅᕐᕈᑎᒃᓴᓂᑦ. $757,000 
ᑖᒃᑯᐊᑦᑕᐅᖅ ᐊᑭᑦᑐᕆᐊᕈᑕᐅᓂᐊᖅᑐᑦ ᐃᓚᖏᑦ 
ᑮᓇᐅᔭᓂᑦ ᐸᓖᓯᒃᑯᑦ ᑮᓇᐅᔭᓕᐅᕈᑎᒋᔭᖏᑦ 
ᐊᑭᑦᑐᕆᐊᖅᑕᐅᓂᐊᕐᒪᑕ. $180,000 ᑐᕌᖅᑐᒃ 
ᑐᑭᒧᐊᕆᔨᒧᑦ ᐋᓐᑎᐅᕆᐅᒥ. 
 
ᐊᒥᓱᒻᒪᕆᐊᓗᓐᓂᑦ ᐱᑕᖃᕐᒪᑦ ᐋᓐᑎᐊᕆᐅᒧᑦ 
ᐊᐅᓪᓚᖅᑎᑕᐅᓯᒪᔪᑦ. ᑕᐅᓇᓂ  

ᐊᓄᓪᓚᒃᓰᕕᖕᒧᐊᖅᖢᑎᑦ ᐱᓯᒪᖕᒪᑕ 
ᓄᓇᕗᒻᒦᖔᖅᑐᑦ. ᑖᒃᑯᐊ ᑕᑯᔭᖅᑐᓚᐅᕋᒃᑭᑦ 
ᐱᖓᓱᑦ ᐊᓐᓄᓪᓚᒃᓰᕖᑦ 2009-ᖑᓚᐅᖅᑐᒥ 
ᐅᖃᓪᓚᖃᑎᒋᓪᓗᒋᓪᓗ. ᑕᒪᒃᑯᐊ 
ᐊᓄᓪᓚᒃᓯᐊᕆᔭᐅᔪᑦ ᓄᓇᕗᒦᓐᖔᖅᓯᒪᔪᑦ 
ᐅᖃᓚᐅᕐᒪᑕ ᐅᕙᓐᓄᑦ ᑲᒪᔨᐅᔪᓐᓇᕋᔭᖅᑐᒥ 
ᐃᓐᓇᑐᖃᓂᒃ ᐳᓛᖅᑕᐅᒍᒪᖃᑦᑕᓚᐅᕐᒪᑕ 
ᒪᒃᑖᖅᑖᕈᒪᓪᓗᑎᒡᓗ ᐊᒻᒪᓗᑦᑕᐅᖅ ᐊᓯᖏᓐᓂᒡᓗ 
ᑐᒃᓯᕋᐅᑎᖃᖃᑦᑕᓚᐅᖅᖢᑎᑦ. ᐅᖓᓯᒃᑐᒧ 
ᐅᖄᓚᒍᑎᓂᒡᓗ ᐳᓛᖅᑕᐅᒍᒪᖃᑦᑕᖅᑐᑎᓪᓗ 
ᐃᓚᒥᓄᑦ ᓄᓇᕗᒻᒥᐅᓂᑦ. ᑕᐃᒪ ᐱᓕᕆᔨᑦᑕᖃᕐᒪᑕ  
ᑕᐃᑲᓂ ᐋᑐᕚᒥ ᐱᔨᑦᓯᕋᐅᑎᖃᑦᓯᐊᖅᑐᓂᓗ 
ᐃᖅᑲᓇᐃᔮᖅᑖᖁᓚᐅᕋᑦᑎᒍ ᑕᐃᓐᓇ ᐊᒻᒪᓗᑦᑕᐅᖅ 
ᖃᑦᓯᐅᖃᑦᑕᕐᒪᖔᑕ. 
 
ᖃᐅᔨᒪᓐᖏᒃᑲᓗᐊᖅᑐᖓ ᖃᑦᓯᐅᒻᒪᖔᑕ ᑖᒃᑯᐊ 
ᐃᓄᐃᑦ ᐊᓄᓪᓚᒃᓰᕕᒻᒦ ᓄᓇᕗᒦᑦᑐᑦ ᑕᕝᕙᓂ  
ᓄᓇᕗᑦ ᓯᓚᑖᓂ. ᑕᐃᒪ ᐃᒪᓐᓇᑎᒋᐅᕗᑦ. ᑖᒃᑯᐊ 
ᓇᓗᓇᐃᖅᔭᑕᐅᑦᓯᐊᖅᓯᒪᓗᒋᑦ ᐱᒋᐊᖃᕐᓂᐊᑕᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐊᐱᖅᓱᕐᓇᖅ ᑖᒃᑯᓂᖓ ᒪᒃᐱᖅᑐᒐᖓᑎᒍᑦ 
ᐊᐱᖅᓱᕐᓇᖅᓯᒃᐸᑦ 
ᐊᐱᖅᑯᑎᒃᓴᖃᑦᑎᐊᕈᓐᓇᕐᓂᐊᖅᑐᒍᑦ. 
 
ᓰᐲᓰ ᑐᓴᖅᓴᐅᓇᖅᐸᖕᒪᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ 
ᑕᐃᒪᓐᓇᐃᑦᑐᒥ ᐳᓚᕋᖅᑎᖃᖅᐸᓕᑦᑎᓪᓗᑎᑦ CBC-
ᑯᓐᓄᑦ ᑐᓴᖅᓴᐅᒐᔪᖅᖢᓂ. ᑕᐃᓐᓇ ᑎᒍᔭᐅᖅᑲᔪᓄᑦ 
ᖃᓪᓗᓈᓄᑦ. ᑕᒪᓐᓇᑦᑕᐅᖅ ᐱᓕᕆᐊᖑᓂᐊᕐᓂᖓ 
ᓄᓇᕗᒻᒥ ᑎᒍᔭᐅᖅᑲᔪᑦ ᑎᒍᔭᐅᓯᒪᔪᑦ ᑕᐅᓇᓂ 
ᖃᓪᓗᓈᓂᑦᑕᐅᖅ ᑕᐃᒪᓐᓇᑎᒋ. ᑖᓐᓇ 
ᖁᔭᒋᑐᐃᓐᓇᖅᖢᒍ ᐅᖃᕈᒪᑐᐃᓐᓇᖅᐳᖓ. ᒫᓐᓇ 
ᐅᖃᐅᓯᑐᐃᓐᓇᕐᒥᒃ ᑭᓯᐊᓂ ᐊᐱᖅᓱᕐᓇᖅᓯᒃᐸᑦ 
ᐊᐱᖅᓱᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖅᑕᖃᕈᓐᓃᕐᒪᑦ ᑕᕝᕙᓂ. 
ᐅᖃᐅᓯᑐᐃᓐᓇᖃᖅᑐᓂᑦ. ᑕᐃᒪ ᒪᒃᐱᒐᕐᓄᑦ 
ᐱᒋᐊᓕᖅᑕ. E-4 ᐱᒋᐊᖅᑳᕐᕕᒋᓗᒍ 
ᒪᓕᒐᓕᕆᔨᒃᑯᑦ. ᐊᖓᔪᖅᑲᐅᑏᑦ. ᐊᐱᖅᑯᑎᒃᓴᐃᑦ? 
ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᓂᕈᐊᖅᑕᐅᒋᐊᓖᑦ. $13,346,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E-5-ᒧᑦ. ᑖᒃᑯᐊ 
ᒪᓕᒐᕐᓂᑦ ᑲᒪᔨᐅᔪᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ.  
$27,317,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E-6-ᒧᐊᓕᖅᑕ 
ᒪᓕᒐᓕᕆᔨᒃᑯᑦ. ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᑕᐃᒪ ᒪᓕᒐᓕᐅᖅᑎᒃᑯᓐᓂᑦ ᑐᑭᓯᓂᐊᕐᕖᑦ 
ᓲᕐᓗ ᑕᒪᒃᑯᓂᖓ ᒪᓕᒐᕐᓄᑦ ᐃᑲᔪᖅᑎᐅᔭᕆᐊᓖᑦ 
ᓄᓇᕗᒻᒥ, ᓱᒧᑦ ᐱᔾᔪᑎᖃᖅᓱᓂ ᐅᓄᖅᓯᕙᓪᓕᐊᕙ? 
ᑎᒍᔭᐅᖅᑲᔪᓪᓗᖃᐃ ᐅᓄᖅᓯᕙᓪᓕᐊᒻᒪᖔᑕ 
ᐊᕐᕌᒍᑕᒫᑦ ᖃᓄᐸᓗᑎᒋ ᑕᒪᒃᑯᐊ ᑎᒍᔭᐅᕙᓪᓕᐊᔪᑦ 
ᐃᖅᑲᖅᑐᒐᒃᓴᓐᖑᖅᑎᑕᐅᕙᓪᓕᐊᔪᓄᓪᓗᑭᐊᖅ 
ᒪᓕᒃᐸ ᑖᓐᓇ ᐅᓄᖅᓯᕚᓪᓕᕈᑎᒃᓴᖓ, ᐃᒃᓯᕙᐅᑖᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ 
ᐊᐱᕆᖕᒪᑦ. E-6-ᒥ ᑕᒡᕙᓂ ᑕᒪᒃᑯᐊ 
ᒪᓕᒐᓕᕆᓂᕐᒧᑦ ᐱᓕᕆᔨᐅᖕᒪᑕ ᑖᒃᑯᐊ 
ᑐᓐᖓᕕᓕᕆᓂᕐᒧᓪᓗ. 
 
ᑖᒃᑯᐊ ᑲᑎᒪᔨᐅᔪᑦ ᑲᑎᒪᔨᐅᖕᒪᑕ ᒪᓕᒐᕐᓂ 
ᒪᓕᒐᑎᒍᑦ ᐃᑲᔪᖅᑎᐅᒡᓗᑎᒃ. ᐊᕐᕌᓂ ᐃᓛ ᑕᕝᕙᓂ  

ᐊᕐᕌᒍᒥ ᐊᑐᖅᑐᒥ ᐅᓄᖅᓯᒋᐊᖅᓯᓚᐅᕐᒪᑕ 
$2,500,000-ᓂᒃ ᐅᓄᖅᓯᒋᐊᖅᐸᓪᓕᐊᓕᕐᓂᖏᓐᓄᑦ 
ᑕᒪᒃᑯᐊ ᐃᓄᐊᖃᑦᑕᖅᑐᑦ ᓄᓇᕗᒥ, ᐊᒻᒪᓗ 
ᐊᓯᖏᓐᓂ ᐱᕋᔭᐅᑎᕐᔪᐊᕌᓗᓐᓂ ᐱᕋᔭᖃᑦᑕᖅᑐᑦ. 
ᐄ, ᑕᐃᒪ ᑭᒃᑯᑐᐃᓐᓇᐃᑦ ᐱᔪᓐᓇᕐᓂᖃᕐᒪᑕ 
ᐱᕋᔭᐅᒐᓗᐊᕈᑎᒡᓘᓐᓃᑦ ᒪᓕᒐᑎᒍᑦ 
ᐃᑲᔪᖅᑕᐅᒋᐊᖃᕐᒪᑕ. ᑕᐃᒪ ᑮᓇᐅᔭᓂᒃ 
ᐱᒍᒪᓯᒪᕗᒍᑦ ᐅᓄᖅᓯᒋᐊᖅᓯᒪᓪᓗᑎᒡᓗ 
ᓯᕗᓂᒃᓴᐅᓂᐊᖅᑐᒧᑦ ᑕᒪᓐᓇ ᒪᓕᒐᕐᓂ 
ᐃᑲᔪᖅᑎᑖᕈᓐᓇᕋᔭᕐᓂᖏᑦ ᑕᖅᑳᓂᒥᐅᑕᐅᔪᑦ, ᓲᕐᓗ 
ᑮᓇᐅᔭᖅᑐᕈᑎᒃᓴᕆᓂᐊᖅᑕᖏᓐᓂᒃ. 
 
ᐃᖅᑲᐅᒪᔪᒃᓴᐅᕗᓯ ᓄᕕᐱᕆᐅᓚᐅᖅᑐᒥ 
ᐃᓚᒋᐊᖅᑕᐅᓂᖃᓚᐅᕐᒪᑦ $2,500,000-ᓂᑦ 
ᑮᓇᐅᔭᓄᑦ ᒪᓕᒐᒃᓴᑎᒍᑦ ᐊᒻᒪ ᐃᓚᒋᐊᕆᔪᒪᓪᓗᑕ  
ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ. 
ᐊᐃᑦᑖᖑᒐᓗᐊᖅᐳᖅ ᑕᒪᓐᓇ 
ᐱᕋᔭᒃᑐᒻᒪᕆᐊᓘᖃᑦᑕᓕᕐᒪᑕ ᐊᖏᔪᐊᓗᒻᒥᒃ ᑕᒫᓂ 
ᓄᓇᕗᒥ ᐱᕋᔭᐅᑎᓪᓚᕆᐊᓗᓐᓂ ᐃᓄᐊᕐᓂᕐᒧᓪᓗ 
ᐊᓯᖏᓐᓄᓪᓗ. ᑕᐃᒪᑐᖅ ᑕᒪᓐᓇ 
ᑕᐃᒪᓐᓇᐃᖁᓇᖏᑦᑑᒐᓗᐊᖅ. ᑭᓯᐊᓂ 
ᐅᓄᖅᓯᒋᐊᖅᓯᒪᒻᒪᑦ ᑕᖕᒪ ᐱᒻᒪᕆᐅᔪᒃᑯᒃ 
ᐱᕋᔭᖃᑦᑕᓕᕐᒪᑕ ᑕᒫᓂ ᓄᓇᕗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑕᕝᕙᓂ 
ᓇᓗᓇᐃᖅᓯᒪᔪᖅᑕᖃᕐᒪᑦ ᑖᓐᓇ ᒐᕙᒪᒃᑯᑦ 
ᐊᓪᓚᒡᕕᖓᑕ ᐊᐅᓚᑎᑦᑎᔨᖏᓐᓄᑦ ᑖᓐᓇ 
ᐊᐅᓚᑕᐅᓂᖓᓄᑦ ᑖᒃᑯᐊ ᒪᓕᒐᓕᕆᔨᒃᑯᖅᑲᐃ 
ᐃᖅᑲᖅᑐᐃᓂᓕᕆᔨᒃᑯᓪᓗ 
ᐅᓄᖅᓯᒋᐊᕐᔪᐊᖅᑐᐊᓗᐃᑦ 28 ᐳᓴᓐ, ᐃᒻᒪᖄ 
ᑲᖏᖅᖠᓂᕐᒥᓗᑭᐊᕐᖏᓐᓇ ᒪᑐᐃᖅᑕᐅᓂᐊᖅᑐᖅ 
ᐱᔾᔪᑕᐅᓪᓗᓂ. ᑭᓯᐊᓂ ᑖᓐᓇ ᐅᓄᓗᐊᒪᔮᖅᑰᔨᖕᒪᑦ 
$8,566,000-ᒥᒃ $10,956,000-ᒧᑦ. 
ᐱᔾᔪᑎᖃᑦᑎᐊᖅᑐᒃᓴᐅᒐᒥᒃ ᑭᓯᐊᓂ ᑖᓐᓇ 
ᑐᑭᓯᔪᒪᓐᓇᐅᒐᓗᐊᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᓇᓂ ᒪᒃᐱᒐᕐᒥ ᐸᕐᓇᒍᑕᐅᓯᒪᔪᓃᑉᐸ? 
 
ᑕᐹᕐᔪᒃ: 2011-14 ᐸᕐᓇᒍᑎᒋᓯᒪᔭᖏᓐᓂ ᑖᒃᑯᐊ 
ᑮᓇᐅᔭᓕᕆᔨᒃᑯᑦ. ᑕᕝᕙᓂ ᐅᐊᒃᑎᐊᕈᐊᐃ 
ᓇᓂᒋᐊᕌᓪᓚᒡᓚᒍᐊᐃ. ᑕᒻᒪᐅᖅᑲᔪᖓᓕᖃᐃ 
ᐋᒃᑳᐅᖅᑰᖅᑑᕈᓗᒐᓗᐊᖅ. ᑕᕝᕙᓂ 2011-14-ᒥ 
ᐱᓕᕆᓂᐅᑉ ᐱᓂᐊᖅᓯᒪᔭᖏᓐᓂ ᐅᖃᖅᓯᒪᖕᒪᑦ, 
ᐊᓪᓚᒡᕕᖕᒥ ᐊᐅᓚᑎᑦᑎᔨᖏᑦ 
ᐅᓄᖅᓯᒋᐊᕐᓂᐊᖅᑐᕉᖅ $8,566,000 2010-11-ᒥ 
ᑕᕝᕗᖓ 2011-12-ᒧᑦ $10,956,000. ᑖᓐᓇ 28 
ᐳᓴᒥᒃ ᐅᓄᖅᓯᒋᐊᖅᐹᓪᓕᕐᓂᐊᖅᑰᔨᒻᒪᑦ. ᑖᓐᓇᖃᐃ 
ᑐᑭᓯᔭᐅᓐᖏᓚᖅ ᓱᓕ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 
ᐊᐱᕆᖕᒪᑦ. ᑖᓐᓇ ᐸᕐᓇᐅᑕᐅᓯᒪᔪᓂ ᒪᑉᐱᒐᖅ 61,  
ᑖᒃᑯᐊ ᐱᔨᑦᓯᕋᖅᑏᑦ ᑮᓇᐅᔭᓕᕆᔨᒃᑯᑦ 
$2,500,000-ᓂᒃ ᑕᐃᒪᓐᓇ 
ᐊᑭᑦᑐᕆᐊᕈᑎᖃᖅᓯᒪᖕᒪᑕ ᑕᐃᒃᑯᐊ ᓄᓇᕗᒥ 
ᑖᒃᑯᐊ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ ᐱᔨᑦᓯᕋᖅᑎᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖃᒃᑲᓐᓂᕈᓐᓃᕋᒪ. ᐅᕗᓐᖓᕐᓗᑕ 
ᒪᓕᒐᓕᕆᔨᒃᑯᑦ. ᓇᐃᓈᖅᓯᒪᔪᖅ. ᒪᓕᒐᓕᕆᔨᓄᑦ 
ᐃᑲᔫᑎᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 
ᓂᕈᐊᖅᑕᐅᔪᒃᓴᐃᑦ. $3,180,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E-7-ᒧᐊᕐᓗᑕ, ᑖᒃᑯᐊ 
ᒪᓕᒐᓕᕆᔨᒃᑯᑦ ᐊᑎᓕᐅᖅᑎᖏᑦ ᐊᒻᒪᓗ 
ᐃᖅᑲᖅᑐᐃᕝᕕᓕᕆᔨᒃᑯᑦ $9,418,000 
ᑮᓇᐅᔭᖅᑐᕈᑎᒋᓂᐊᖅᑕᖏᑦ, ᐊᖏᖅᐱᓰ? ᒥᔅᑕ 
ᑕᐹᕐᔪᒃ. 
 

ᑕᐹᕐᔪᒃ: ᐃᓛᒃ ᐸᓖᓯᖃᕐᓂᖅ ᑖᓐᓇ, ᐃᓛᒃ, 
ᓇᓗᓇᐃᖅᓯᒪᖕᒪᑦ 2011-14-ᒥ, ᑕᐃᒪᖃᐃ 
ᐃᖅᑲᐃᓯᒋᐊᒃᑲᓐᓂᕈᖅᐱᑎᒍᑦ ᑕᐃᒃᑯᐊᓗ 
ᓂᕈᐊᖅᑎᒋᓯᒪᔭᕗᑦ ᑕᒫᓂ ᓄᓇᕗᒻᒥ, ᑖᓐᓇ 
ᐊᒃᓱᕉᑕᐅᖏᓐᓇᖅᐸᒃᑲᓗᐊᕐᒪᑦ ᓲᕐᓗ ᐃᓄᒃᑐᑦ 
ᐅᖃᕈᓐᓇᖅᑐᒥᒃ ᐸᓖᓯᑖᕋᓱᖕᓂᖅ. ᐊᒻᒪ 
ᐅᖃᐅᓯᕆᓚᐅᕐᒥᒐᕕᐅᒃ ᖃᓄᖏᓐᓇ ᑕᐃᔭᐃᑦ, 
National Aboriginal Policing Services, 
ᓄᓇᖃᖅᑳᖅᓯᒪᔪᓄᑦ ᐃᒻᒥᖕᓄᑦ 
ᐸᓖᓯᖃᓕᕈᓐᓇᖅᓯᖁᓪᓗᒋᑦ. ᑖᓐᓇ ᑐᑭᓯᔪᒪᔭᕋᓗᐊᕋ 
ᖃᓄᐃᓕᖓᓕᕐᒪᖔᑦ ᒫᓐᓇ. ᐊᒃᓱᕉᑕᐅᕚ ᑖᒃᑯᐊ 
ᐃᓛᒃ ᐃᓅᑉ ᐅᖃᐅᓯᖏᓐᓂ ᓴᐳᒻᒥᔭᐅᔾᔪᑎᒃᓴᖅ 
ᒪᓕᒐᖅᑕᖃᓕᖅᑎᓪᓗᒍ? ᑕᒪᒃᑯᐊ ᓲᕐᓗ 
ᖃᓄᒃᑲᓐᓂᖅ ᐃᓄᖕᓂᑦ ᐃᓄᒃᑐᑦ ᐅᖃᕈᓐᓇᖅᑐᓂᒃ 
ᐱᕙᓪᓕᐊᓂᖅᓴᐅᔪᓐᓇᕐᓂᐊᖅᐱᑕ? ᐅᕝᕙᓘᓐᓃᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔾᔪᑎᒃᓴᒃᑲᓐᓂᕐᓂᑦ ᓄᓇᕘᑉ ᒐᕙᒪᒃᑯᑦ 
ᐊᕕᒃᓯᔭᐅᔪᓐᓇᖅᐸᓪᓘᓐᓃᑦ? ᖃᓄᐃᓕᖓᖕᒪᖔᑦ 
ᑐᑭᓯᔪᒪᔭᕋ ᑖᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ 
ᐊᐱᕆᖕᒪᑦ. ᑖᓐᓇ ᐱᒻᒪᕆᐅᓪᓗᓂᓗ 
ᐊᐱᖅᑯᑎᒋᔭᖓ. ᑕᐃᒪ ᑐᒃᓯᕋᖅᑐᒍᑦ ᐃᓄᖕᓂᒃ 
ᐸᓖᓯᖃᖃᑦᑕᕈᒪᓪᓗᑕ ᐱᖓᔪᖓᓐᓂ 
ᒪᓕᒐᓕᐅᖅᑎᐅᑎᓪᓗᑕ ᑕᒪᓐᓇ 
ᐱᒋᐊᖅᑕᐅᓚᐅᖅᓯᒪᖕᒪᑦ. ᑮᓇᐅᔭᖅ, ᐃᓛᒃ  
ᐆᒃᑑᑎᒋᓪᓗᒍᓗ ᑖᒃᑯᐊ ᒪᓕᒐᓕᕆᔨᒃᑯᑦ 
ᐱᓕᕆᖃᑎᒋᓚᐅᕋᑦᑎᒍᑦ, ᑕᓪᓕᒪᓂᒃ ᑖᒃᑯᓂᖓ 
ᐸᓖᓯᓐᖑᐊᖅᑖᕈᒪᓚᐅᖅᓯᒪᒐᑦᑕ. 
 
ᑕᐃᒪ ᐱᒍᓐᓇᑦᑎᐊᖃᑦᑕᓐᖏᓐᓇᑦᑕ ᑕᐃᒪ 35-ᓂᒃ 
ᐃᖅᑲᓇᐃᔮᖅᑖᕋᓱᖃᑦᑕᓚᐅᖅᓯᒪᖕᒪᑕ. ᑖᒃᑯᐊ 35 
ᓯᑕᒪᓂᒡᓗ ᑕᓪᓕᒪᓂᒡᓗ ᐱᓚᐅᖅᓱᑕ. ᑖᒃᑯᐊ 
ᐃᓚᖏᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᑦ 
ᐱᔪᓐᓇᓚᐅᖏᒻᒪᑕ ᑕᐃᒪ ᐊᑕᐅᓯᕐᒥᒃ ᐃᓄᖕᒥᒃ 
ᕆᔭᐃᓇᒥ ᐃᓕᓐᓂᐊᕌᓂᒃᑐᖃᕐᓂᐊᕋᓗᐊᖅᐳᖅ 
ᐊᐃᑉᐳᕈᓕᖅᐸᑦ. ᑕᒪᓐᓇ ᑲᔪᓯᑦᑎᐊᖅᓯᒪᔪᒃᓴᐅᖕᒪᑦ.  

ᓄᓇᕗᒥᐅᑕᐅᔪᑦ ᐸᓖᓯᖑᖅᓴᒐᓱᖃᑦᑕᕆᐊᖃᕐᒪᑕ. 
 
ᑮᓇᐅᔭᖅᑖᖅᓯᒪᖏᓐᓇᑦᑕ ᒐᕙᒪᑐᖃᒃᑯᓐᓂ 
ᐸᓖᓯᖃᖅᑎᑕᐅᓂᕐᒧᑦ ᓱᓕ, ᐃᓛᒃ ᐊᐅᔭᒃᑯᓂᓛᒃ 
ᐸᓖᓯᖑᖅᑐᒃᓴᓂᒃ 
ᐃᓕᓐᓂᐊᖅᑎᑦᓯᒍᓐᓇᕈᑕᐅᓂᐊᖅᑐᓂᒃ. 
ᔮᓄᐊᕆᐅᑎᓪᓗᒍ, 60-ᖑᓚᐅᕐᒪᑕ ᑖᒃᑯᐊ 
ᐃᖅᑲᓇᐃᔭᕈᒪᓚᐅᖅᑐᑦ ᐆᒃᑐᓚᐅᖅᑐᑦ. 
ᐅᖃᓪᓚᖃᑎᒋᓚᐅᕋᒃᑯ ᑕᐃᒪᓐᓇ ᐸᓖᓯᖑᕐᓂᕐᒧᑦ 
ᐃᖅᑲᓇᐃᔮᖃᕈᒪᓚᐅᖅᑐᖅ. 
 
ᐊᒻᒪᓗᑦᑕᐅᖅ ᐊᑕᐅᓯᖅ ᒪᕐᕉᓪᓘᓐᓃᒃ ᑕᐃᒪ 
ᐃᓚᐅᓂᐊᕆᓪᓗᑎᒃᑕᐅᖅ ᐃᓕᓐᓂᐊᕐᕕᒡᔪᐊᕐᒥ 
ᐃᓕᓐᓂᐊᖅᑐᑦ ᐸᓖᓯᖑᖅᓴᕐᓂᕐᒧᑦ. 
ᐱᓇᓱᐊᑐᐃᓐᓇᕆᐊᖃᖅᑐᑦ ᓯᕗᓂᒃᓴᐅᓂᐊᖅᑐᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖅᑕᖃᕈᓐᓃᕋᒪ ᑕᒡᕙᓂ ᑕᐃᒪ ᑕᒡᕗᖓ  
ᒪᓕᒐᓕᕈᔨᒃᑯᑦ ᐃᖅᑲᖅᑐᐃᔨᓕᓂᕆᔨᒃᑯᓪᓗ 
ᓂᕈᐊᒐᒃᓴᐃᑦ $9,418,000. ᐊᖏᖅᐱᑕ?   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᓚᐅᕐᒥᑕ E-8-ᒧᑦ, 
ᑖᒃᑯᐊ ᐊᓄᓪᓚᒃᓰᕝᕕᓕᕆᔨᒃᑯᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ ᑖᒃᑯᐊ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓲᕐᓗ 
ᐱᕋᔭᒃᓯᒪᔪᓂ ᖃᐅᔨᓴᖅᑏᑦ ᖃᑦᓯᐅᕙᑦ 
ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᐃᐊᓕᐊᑦ 
ᐊᐱᕆᖕᒪᑦ. ᑖᒃᑯᐊ ᓯᑕᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓪᓕᐊᖕᓂᑦ ᑖᒃᑯᐊ ᐱᕋᔭᒃᑐᓂᒃ 
ᖃᐅᔨᓴᖅᑎᑖᕐᓂᐊᖅᐸᑦ ᓇᓪᓕᐊᓐᓂ ᓄᓇᓖᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 
ᐊᐱᕆᖕᒪᑦ. ᐄ, ᐃᒃᓯᕙᐅᑖᖅ, ᐃᒡᓗᑕᖃᕐᓂᖓ 
ᑎᑎᕋᕐᕕᒃᓴᖅᑕᖃᕐᓂᖓᓗ ᐱᔾᔪᑎᒋᔭᐅᓂᐊᖅᑐᖅ 
ᓄᓇᓕᖕᓂᑦ ᑭᓯᐊᓂ ᐃᒡᓗᖃᖅᐸᑕ, 
ᑎᑎᕋᕐᕕᖅᓴᖃᖅᐸᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐅᖃᕐᓂᐊᖅᑲᐅᔪᖓ 
ᑕᐃᒪᐃᑦᑐᖅᑖᕈᒪᓐᓇᕋᓗᐊᖅᐳᖅ ᖁᑦᑎᒃᑐᒥᐅᓂ. 
ᑕᐃᓐᓇ ᒪᐃᔭᒋᔭᕗᑦ ᕼᐋᒻᓚᒃᑯᖓᓂ ᐃᒃᐱᐊᕐᔪᖕᒥᑦ 
ᐅᖃᓚᐅᖕᒪᑦ ᑎᑎᕋᕐᕕᖃᕐᒪᑦ ᐊᒻᒪᓗ ᕼᐋᒻᓚᒃᑯᑦ 
ᐃᑲᔪᕈᓐᓇᖅᖢᑎᒃ ᐃᒡᓗᖁᑎᖓᓐᓂᒃ ᐃᒡᓗᑖᕐᓗᑎᒃ. 
ᑖᒃᑯᐊ ᑐᓴᖅᑎᒍᒪᑐᐃᓐᓇᖅᑲᐅᔭᒃᑲ. 
 
ᐱᔾᔪᑎᒋᓪᓗᒋᓪᓗ ᐊᓄᓪᓚᒃᓰᕝᕕᒃ ᒪᑐᐃᕐᓂᐊᖅᑐᖅ 
ᑲᖏᖅᖠᓂᕐᒥᑦ ᐱᔾᔪᑎᒋᓪᓗᒍ, ᖃᓄᐃᑦᑐᓂᒃ 
ᐱᓕᕆᐊᖃᖅᑎᑕᐅᓂᐊᖅᐸᑦ ᑕᐃᑲᓂ 
ᐊᓄᓪᓚᒃᓰᕝᕕᖕᒥᑦ? ᒥᔅᑕ ᑕᐹᕐᔫᑉ 
ᐅᖃᐅᓯᕆᖃᐅᔭᖓ ᒪᓕᓪᓗᒍ? ᑕᐃᒪ ᑎᒍᓯᒑᖓᑦᑕ, 
ᐊᓄᓪᓚᒃᓰᕝᕕᖕᒧᑦ ᐴᖅᓯᒑᖓᑦᑕ, ᖃᓄᖅ  

ᐱᕋᔭᒃᑐᕕᓃᑦ ᒪᒥᓴᕈᑎᖃᖃᑦᑕᖅᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ, ᑖᓐᓇ 
ᐊᐱᖅᑯᑎᑦᑎᐊᕙᐅᖕᒪᑦ. ᐊᔪᓐᖏᒃᑯᕕᑦ 
ᖃᐃᖅᑯᔨᒍᓐᓇᕈᒪ ᓄᑖᒥᒃ 
ᐃᖅᑲᓇᐃᔭᖅᑎᐅᓂᐊᖅᑐᒥᒃ ᑖᔅᓱᒥᖓ 
ᐱᓕᕆᐊᖃᖅᑐᖅ ᓇᓗᓇᐃᔭᖅᓯᒪᔪᒃᑯᑦ ᑕᐃᒪᓐᓇ 
ᑭᐅᖃᑦᑕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᓐᓇ 
ᑕᐅᕗᓐᖓᐅᑎᓚᐅᒻᒥᒍᒃ.  
 
ᒥᔅᑕ ᐲᑕᓴᓐ, ᑕᐃᒪ ᑭᓇᐅᒻᒪᖔᑦ 
ᐅᖃᐅᑎᓚᐅᒻᒥᑎᒍᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᔭᐃᐲ ᑎᕈᐃ, 
ᑐᑭᒧᐊᒃᑎᐅᑲᐃᓐᓇᖅᑐᖅ ᒫᓐᓇ 
ᐊᓄᓪᓚᒃᓰᕕᓕᕆᓂᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ 
ᐱᒋᐊᕆᑦ, ᒥᔅᑕ ᑎᕈᐃ. 
 
ᑎᕈᐃ (ᑐᓵᔨᑎᒍᑦ): ᑕᒪᒃᑯᐊ ᐱᓕᕆᐊᑦᑕ ᓴᓂᐊᒍᑦ, 
ᑕᑉᐱᑲᓂ ᐃᑲᔪᖅᑕᐅᕝᕕᒻᒥ 
ᓄᓇᒧᐊᖅᑎᑦᑎᓇᓱᖃᑦᑕᕋᑦᑕ ᐊᒻᒪᓗ 
ᒪᒥᓴᖅᑕᐅᖃᑦᑕᖅᖢᑎᒃ ᐃᑲᔪᖅᑕᐅᖃᑦᑕᖅᖢᑎᒡᓗ, 
ᐅᖃᐅᔾᔨᖅᑕᐅᓪᓗᑎᒃ. ᑕᐃᒪ ᐱᓕᕆᔨᑖᕐᓂᐊᖅᑐᒍᑦ 
ᓄᓇᓕᖕᓂᑦ ᐱᓕᕆᑎᑦᑎᖃᑦᑕᓐᓂᐊᖅᖢᑕ,  

ᑲᖏᖅᖠᓂᕐᒥᑦ ᓲᓪᓗ ᓄᓇᓕᖕᓂᒥᐅᑕᐅᔪᓂᒃ 
ᐊᐅᓪᓛᖃᑎᒋᔭᐅᖃᑦᑕᕐᓂᐊᖅᑐᑦ 
ᐃᑲᔪᖃᑦᑕᕐᓂᐊᖅᑐᓪᓗ ᑕᒪᒃᑯᐊ ᐊᓄᓪᓚᒃᓯᖅᑕᐅᔪᑦ 
ᖃᓄᐃᓕᐅᕈᑎᒃᓴᖃᕈᓐᓇᖁᓪᓗᒋᑦ 
ᐱᓕᕆᖃᑦᑕᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᐊᓄᓪᓚᒃᓰᕝᕕᒃ ᓯᑎᐱᕆᒥᑦ ᒪᑐᐃᕐᓂᐊᕐᒪᑦ 
ᑲᖏᖅᖠᓂᕐᒥᑦ, ᐱᓕᕆᔨᑖᑦᑎᐊᖅᓯᒪᕕᓰ ᐊᒻᒪᓗ 
ᐃᓱᒪᒃᓴᖅᓯᐅᕈᑎᒃᓴᕆᔭᐅᓯᒪᕙ ᑕᒪᓐᓇ 
ᓄᓇᓕᖕᓂᒥᐅᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᐃᐊᓕᐊᑦ 
ᖁᔭᓐᓇᒦᖅᐸᕋ. ᓇᓗᓇᐃᔭᑦᑎᐊᖅᓯᒪᖁᓪᓗᒍ, ᑖᓐᓇ 
ᓯᑎᐱᕆᒥᑦ ᒪᑐᐃᔾᔮᖏᑦᑐᖅ. ᐱᐊᓂᖕᓂᐊᖅᑐᖅ 
ᓯᑎᐱᕆᒥᑦ ᐅᒃᑐᐱᕆᒥᓪᓘᓐᓃᑦ. ᐃᒻᒪᖄ ᑕᒫᓂ 
2012-ᖑᓕᖅᐸᑦ.  
 
ᐸᕐᓇᒃᓯᒪᔭᕗᑦ ᒪᓕᒡᓗᒍ ᐱᓕᕆᔨᑖᖅᐸᓪᓕᐊᔪᒪᓪᓗᑕ 
ᑎᓴᒪᓂ ᓯᕗᓂᐊᒍᑦ ᐊᒻᒪᓗ 
ᐃᒡᓗᖃᖅᑎᑕᐅᓕᕐᓗᑎᒃ. ᐱᔭᕆᐊᑐᓂᐊᕐᒪᑦ 
ᐃᖅᑲᓇᐃᔭᖅᑎᑖᕈᓐᓇᖏᓐᓇᑦᑕ ᑕᒪᐃᓐᓂᒃ 
ᐃᒡᓗᑭᒃᓴᕐᓂᑦᑎᓐᓄᑦ. ᑕᐃᒪᓕ 
ᐅᖃᐅᑎᔭᐅᓚᐅᖅᑐᖓ ᖃᖓᑭᐊᖅ ᓯᑎᐱᕆᒥᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓕᕋᔭᖅᑐᒍᑦ, ᐃᓚᖏᓪᓗ 
ᑕᐃᑯᖓ ᑎᑭᑎᑕᐅᓗᑎᒃ ᖃᖏᖅᖠᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐅᐃᒪᔮᕈᑎᒋᒐᒃᑯ. ᑖᒃᑯᐊ ᑮᓇᐅᔭᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

396

ᐊᑐᖅᑕᐅᓂᐊᕐᒪᑕ ᒪᑐᐃᖅᑕᐅᓂᐊᖅᑎᓪᓗᒍ 
ᐊᓄᓪᓚᒃᓰᕕᒃ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ 
2012-ᒥ ᑭᓯᐊᓂ 
ᐃᖅᑲᓇᐃᔭᖅᑎᑖᕆᔭᐅᓂᐊᕋᓗᐊᖅᖢᑎᑦ. ᑕᐃᒪᓐᓇ 
ᐃᖅᑲᓇᐃᔭᖅᑎᓂᑦ ᓲᕐᓗ ᑎᑎᕋᖅᑕᐅᓯᒪᓕᕇᕐᒪᑕ 
ᐅᕙᓂ. ᑕᐃᒫᒃ ᐊᒥᐊᒃᑯᓂᑦ 
ᑮᓇᐅᔭᖅᑕᖃᕐᓂᐊᖅᑰᔨᒐᔅᓯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᒥᔅᑕ 
ᐃᐊᓕᐊᑦ. ᐄ, ᑕᐃᒪᓐᓇᐃᑐᐃᓐᓇᕆᐊᓕᒃ. 
ᑮᓇᐅᔭᓂᑦ ᐃᒪᓐᓇ ᓴᕝᕙᐃᓯᒪᒋᐊᖃᕋᑦᑕ 
ᓇᓚᐅᑦᑖᕈᑎᒋᔭᐅᔪᓂᑦ ᑖᒃᑯᓇᓂ ᑮᓇᐅᔭᓂᑦ 
ᐊᑐᖅᑐᒃᓴᓂᑦ ᐊᐅᓚᑕᐅᒐᔭᕐᓂᖓᓄᑦ ᐊᕐᕌᒍᒥ 
ᑕᕝᕙᓂ ᐊᑐᖅᑐᒥ ᓯᕗᓂᒃᓴᐅᓂᐊᖅᑐᒥᓗ. ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᓂᐊᕐᒪᑕ ᐃᓕᓐᓂᐊᕈᑕᐅᓗᑎᑦ 
ᐃᖅᑲᓇᐃᔭᖅᑎᓄᓪᓗ 
ᐃᓪᓗᒋᔭᐅᓚᐅᐱᓪᓚᖕᓂᐊᖅᑐᓄᑦ 
ᐊᑭᓕᖅᑐᐃᒋᐊᖃᕐᓂᐊᕆᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓪᓚᖃᑎᒋᓪᓗᒋᑦ ᑖᒃᑯᐊ ᓂᕈᐊᖅᑎᒋᔭᒃᑲ 
ᑕᕝᕙᓂ ᐃᑲᔪᖅᑕᐅᕕᖕᒦᑦᑐᑦ ᑕᕝᕙᓂ ᐃᖃᓗᖕᓂ 
ᓄᓇᑦᑎᓃᓐᖔᖅᓯᒪᔪᑦ. ᐅᑎᕌᖓᒥ ᐃᓚᖏᑦ 
ᑕᐃᒪᓐᓇ ᓄᓇᒧᑦ ᐊᐅᓪᓛᕈᔾᔭᐅᖃᑕᐅᖃᑦᑕᕐᒪᑕ 
ᖁᕕᐊᒋᔭᒻᒪᕆᐊᓗᒋᖃᑦᑕᕐᒪᒋᓪᓗ ᑕᒪᓐᓇ. 
ᐃᓕᓐᓂᐊᖅᑎᑕᐅᖃᑦᑕᕆᓪᓗᑎᓪᓗ ᐃᓅᓯᖏᑦ 
ᐋᖅᑭᒃᐹᓪᓕᖃᑦᑕᕐᒪᑕ ᐊᐅᓪᓚᕈᔾᔭᐅᖃᑦᑕᖅᖢᑎᑦ. 
ᑖᒃᑯᐊ ᐅᓄᖅᓯᒋᐊᕐᓂᐊᖅᐹᑦ 
ᐊᒥᓱᓐᖑᕆᐊᕐᓂᐊᖅᐹᑦ ᑕᒪᒃᑯᐊ 
ᐊᓄᓪᓚᒃᓯᐊᕆᔭᐅᖃᑦᑕᖅᑐᑦ ᓄᓇᒧᑦ 
ᐊᐅᓪᓚᕈᔾᔭᐅᖃᑦᑕᕐᓂᕆᔭᖏᑦ, ᑭᒻᒥᕈᒻᒧᓘᓐᓃᖅᑲᐃ, 
ᐃᖃᓗᑦᑑᑦᑎᐊᒥᓪᓘᓐᓃᑦ, ᐅᖅᓱᖅᑑᒥᓘᓐᓃᑦ? 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 
ᐃᐊᓕᐊᑦ ᐊᐱᕆᖕᒪᑦ. ᐄ, ᐃᒃᓯᕙᐅᑖᖅ 
ᑎᓕᐅᖅᓯᒪᔭᒃᑲ ᑖᒃᑯᐊ ᓄᓇᓕᖕᓂᒥᐅᑦ 
ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᐊᐅᓪᓚᕈᔾᔨᖃᑦᑕᕈᒪᒍᑎ 
ᐊᐅᓪᓛᕐᕕᒃᓴᓕᐅᖃᑦᑕᕈᓐᓇᖁᓪᓗᒋᑦ ᐊᒻᒪᓗ ᑖᓐᓇ 
ᖁᕐᓗᖅᑑᒥᐅᑕᖅ ᐅᕙᑎᓐᓂ ᓲᕐᓗ 
ᖃᐃᔪᖃᓚᐅᓐᖏᒻᒪᑦ 
ᑕᐃᒪᐃᓕᐅᖅᑎᑦᑎᖃᑦᑕᕈᓐᓇᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐊᕐᕌᓂ ᖃᓄᐃᓕᐅᖅᑐᖃᓚᐅᖅᑎᓪᓗᒍ 
ᐃᓄᒋᐊᓗᐊᕐᓂᕋᖅᑕᐅᓪᓗᓂ ᕿᑭᖅᑖᓗᒻᒥ 
ᐃᑲᔪᖅᑕᐅᕕᒃ. ᑖᓐᓇᓕ ᒪᑐᐃᖅᑲᑦ, 
ᐅᖃᐅᓯᕆᕙᓪᓚᐃᓚᐅᖅᓯᒪᔭᐃᑦ ᐅᕝᕙᓘᓐᓃᑦ 
ᑐᓴᒐᒃᓴᐅᔪᓂᑦ ᓴᖅᑭᓚᐅᖅᑐᑦ. ᑕᒪᒃᑯᐊ ᐃᓚᖏᑦ 
ᑎᒍᔭᐅᓯᒪᔪᓄᑦ ᐱᔭᐅᔪᒪᔫᒐᓗᐊᑦ ᑭᓯᐊᓂ 
ᑕᐃᒪᐃᓕᐅᕐᕕᖃᓐᖏᓂᖓᓄᑦ. 
ᓂᓐᓂᐅᓗᐊᕈᓐᓃᖅᑳᑦ ᐃᑲᔪᖅᑕᐅᕕᒻᒥ ᑕᐃᒃᑯᐊ 
ᐃᑲᔪᖅᑕᐅᔾᔪᑎᖏᑦ ᑲᔪᓯᑎᑕᐅᒍᓐᓇᖅᓯᕙᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. 
ᓱᓕ ᐃᓄᒋᐊᓗᐊᖅᐸᑦᑐᑦ ᑕᕝᕙᓂ ᕿᑭᖅᑖᓗᒻᒥ 
ᐃᑲᔪᖅᑕᐅᕕᐅᔪᖅ, ᑕᐃᒫᒃ ᐱᓕᕆᐊᕆᔪᒪᔭᕋᓗᐊᕗᑦ 
ᐊᑐᐃᓐᓇᐅᕙᓐᖏᓚᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑲᖏᖅᓯᓂᕐᒦᑦᑐᖅ ᒪᑐᐃᖅᐸᑦ 2012-ᒥ, 
ᖃᓄᕐᓕ ᑕᐃᒪ ᐋᖅᑭᔅᓯᒪᓛᖅᑭᓯ ᖃᓄ 
ᐃᓱᒪᓕᐅᖃᑦᑕᓛᖅᑭᓯ ᓇᓕᐊ ᑭᒃᑯᑦ 
ᑲᖏᖅᓯᓂᕐᒨᖃᑦᑕᓛᕐᒪᕐᖔᑕ ᐋᓐᑎᐊᕆᐅᒦᖔᖅᑐᑦ 
ᔭᓗᓇᐃᕝᒥᓪᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑲᒪᒋᖃᑦᑕᓐᖏᓐᓇᒃᑯ 
ᖃᐅᑕᒫᖅᓯᐅᑎᖏᓐᓃᓛᒃ ᑲᒪᒋᕙᓐᖏᓇᒃᑭᑦ. 
ᐃᓚᖏᑦ ᑕᐃᒃᑯᐊ ᐅᑎᖅᑎᑕᐅᒐᔭᖅᑯᑦ ᑕᐅᓄᖓ 
ᖃᓪᓗᓈᓃᑦᑐᑦ ᕿᑎᕐᒥᐅᓂᓪᓘᓐᓃᑦ. ᓲᕐᓗ ᑕᒪᒃᑯᐊ 
ᖃᐅᑕᒫᖅᓯᐅᑎᐅᖃᑦᑕᕐᖓᑕ ᑲᒪᒋᔭᐅᕙᑦᑐᑎᒃ ᑕᐃᒪ 
JP ᑭᐅᔪᓐᓇᕐᒪᖔᖅ ᑖᔅᓱᒥᖓ ᐊᐱᖅᑯᑎᐅᔪᒥᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕈᐃ.  
 
ᑎᕈᐃ (ᑐᓵᔨᑎᒍᑦ): ᑕᐃᒪ ᐊᒥᓱᑲᓪᓚᐅᒻᒪᑕ 
ᖃᐅᔨᓴᒋᐊᓪᓚᕆᑉᐸᑦᑕᕗᑦ ᖃᐅᔨᓇᓱᓪᓚᕆᑦᑐᒋᑦ 
ᖃᓄᖅ ᐃᑲᔪᖅᑕᐅᔭᕆᐊᖃᕐᒪᖔᑕ 
ᑎᒍᔭᐅᓯᒪᒻᒪᖔᑕ ᑕᐃᒪ ᖃᐅᔨᓴᖅᑕᐅᓪᓗᑎᒃ 
ᒪᓕᒃᑲᔭᕐᒥᔪᑦ.  
 
ᑕᐃᑲᓂ ᐃᓄᒋᐊᓗᐊᕐᓂᐅᔪᑦ BCC-ᒥ ᐆᑦᑑᑎᒋᓗᒍ 
ᐋᓐᑎᐅᕆᔪᒥ ᑎᒍᔭᐅᓯᒪᔪᒥ ᐃᒫᒃ 
ᓴᐳᔾᔭᐅᓯᒪᔭᕆᐊᖃᖅᑐᓂᒃ ᐱᔾᔪᑎᒋᓪᓗᒍ ᐊᒻᒪᓗ  

ᓄᓇᑦᓯᐊᒥ ᐱᒍᒪᒍᓐᓃᕐᖓᑕ 
ᐃᓕᖅᑯᓯᖅᓱᓪᓚᕆᓐᖏᑦᑐᓂᒃ ᑕᒪᒃᑯᓂᖓ 
ᑐᕌᖓᔪᓂᒃ ᐃᓱᒪᖏᓐᓄᓪᓗ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔪᓐᓇᖅᑭᑕᓖ ᑕᕝᕙᓂ ᐃᑲᔪᖅᑕᐅᕕᒻᒥ 
ᕿᑭᖅᑖᓗᒻᒥ ᐃᓱᒪᖓᒍᑦ ᑕᐃᒪᐃᑦᑎᐊᖏᑦᑐᓂᒃ 
ᑕᐃᒃᑯᐊ ᐱᔭᐅᖃᑦᑕᔾᔮᒍᓐᓃᕐᖓᑕ ᔭᓗᓇᐃᕝᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᐄ, 
ᑕᐃᒃᑯᐊ ᐊᓯᖏᑦ ᓄᓇᕗᑦ ᓯᓚᑖᓃᑦᑐᓂᓛᒃ  
ᐱᔪᒪᓐᖏᑉᐸᑕ ᑕᕝᕗᓐᖓᕆᐊᖃᕋᔭᖅᑕᕗᑦ 
ᐃᑲᔪᖅᑕᐅᕕᒻᒧᑦ ᕿᑭᖅᑖᓗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᑕᖃᖅᑳ ᑕᒪᒃᑯᓄᖓ ᑲᒪᔪᓐᓇᖅᑐᓄᑦ 
ᐃᓄᓐᓄᑦ ᑕᐃᒪᐃᑦᑐᓄᑦ 
ᐃᑲᔪᖅᑕᐅᑦᑎᐊᖃᑦᑕᕐᓂᐊᕋᓗᐊᕐᒪᖔᑕ 
ᑎᒍᔭᐅᓯᒪᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᑕᒪᑐᒥᖓ ᐊᐱᕆᒻᒪᑦ. ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 
ᑕᑉᐱᑲᓂ ᐃᒫᒃ ᐃᓕᓐᓂᐊᖅᑎᑕᐅᓯᒪᔪᑦ 
ᐃᖅᑲᓇᐃᔮᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒍᒪᑐᐃᓐᓇᖅᑐᖓ ᐊᑭᖏᑎᒍᑦ ᐊᒡᒍᖅᓯᒪᔪᓂᒃ 
ᐅᓪᓗᖅ ᐊᑕᐅᓯᖅ ᑎᒍᔭᐅᒪᔪᖅ ᐊᔾᔨᒌᓐᖏᑦᑐᓂᒃ 
ᒫᓂ. 
 
ᐃᒪᐃᓕᒐᓱᑦᑐᖓ, ᒥᓂᔅᑕᐅᑉ ᑐᖏᓕᕆᔭᖓ 
ᓇᓗᓇᐃᖅᓯᖃᐅᒻᒪᑦ ᓱᒻᒪᑦ ᑎᑭᑎᑕᐅᖃᑦ 
ᑕᐃᑯᓐᖓᕋᔭᕐᒪᖔᑕ ᑲᖏᖅᖠᓂᕐᒧᑦ. ᑖᓐᓇᓕ 
ᐅᖃᐅᓯᕆᔭᐅᕙᓪᓚᐃᖃᐅᓐᖏᒻᒪᑦ ᖃᓄᑎᒋ 
ᐊᑭᖃᖅᑎᒋᖃᑦᑕᕐᒪᖔᑕ ᐊᑕᐅᓯᕐᒧᑦ ᑎᒍᔭᐅᓯᒪᔪᓄᑦ 
ᓄᑦᑎᖅᑕᐅᑉᐸᑕᓘᓐᓃᑦ. 
 
ᐊᑭᑐᓂᖅᓴᐅᑉᐸᑦ ᔭᓗᓇᐃᕝᒥ ᓄᓇᕗᒻᒨᖅᑕᐅᒐᔭᖅᑳ 
ᐊᑭᑭᓐᓂᖅᓴᐅᒐᔭᕐᖓᑦ ᒫᓂ  
ᐅᕝᕙᓘᓐᓃᑦ ᑕᐅᓇᓂ ᐋᓐᑎᐅᕆᔪᒥ 
ᐊᑭᑭᓐᓂᓴᐅᑉᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᓄᓇᕗᒻᒥᐅᓕᒫᑦ ᑕᑯᔪᒪᒐᓗᐊᖅᑐᒍᑦ 
ᓄᓇᕗᒻᒥᐅᓕᒫᑦ ᑎᒍᔭᐅᓯᒪᔪᑦ 
ᓄᓇᕗᒻᒦᑐᐃᓐᓇᐅᓗᑎᒃ. ᑕᕝᕙ ᑕᐃᒫᒃ 
ᐃᓪᓗᓕᐅᒃᑲᓐᓂᕋᓱᑦᑐᒍᑦ ᐊᓄᓪᓚᓯᕐᕕᐅᔪᒥᒃ ᐊᒻᒪᓗ 
ᐊᕐᓇᓄᑦ. 
 
ᑮᓇᐅᔭᑎᒍᑦ ᐋᖅᑭᒃᓯᒪᓂᐅᔾᔮᖏᑦᑐᖅ 
ᒪᓕᒃᑲᔭᕐᖓᓪᓕ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ 
ᐃᑲᔪᕈᑕᐅᔪᓐᓇᖅᑐᑦ ᑎᒍᔭᐅᒪᔪᓄᑦ 
ᐃᑲᔪᖅᑕᐅᕕᐅᔪᓂᒃ ᐃᑲᔪᕈᓐᓇᖏᒃᑯᑎᒍ. 
ᐃᒪᐃᑦᑐᖅᑕᖃᓐᖏᓐᓂᖓᓄᑦ ᐅᕙᖓᓂ  

ᐊᓯᐊᓄᖔᖃᐃ ᐊᐅᓪᓚᖅᑎᒍᓐᓇᖅᑕᕗᑦ 
ᐃᑲᔪᖅᑕᐅᔪᓐᓇᓂᐊᕐᒪᑕ. 
 
ᑎᒍᓚᑐᐃᓐᓇᕈᒪᓐᖏᒻᒥᒐᑦᑕ 
ᐃᑲᔪᖅᑕᐅᑎᑦᑎᐊᕋᓱᖃᑦᑕᖁᒐᓗᐊᕋᑦᑎᒍ 
ᐊᓂᑎᑕᐅᑉᐸᑕ ᐃᖅᑲᓇᐃᔭᕈᓐᓇᕐᓗᑎᓪᓘᓐᓃᑦ 
ᐅᕝᕙᓘᓐᓃᑦ ᑕᕝᕙᓂ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 
ᑲᑎᒪᔨᖏᓐᓄᑦ ᑲᒪᒋᔭᐅᒍᓐᓇᕐᓗᑎᒃ. 
 
ᐃᒫᒃ ᑕᐃᒫᒃ ᑮᓇᐅᔭᑎᒍᑦ ᐃᓱᒪᓐᖏᑦᑐᑦ, ᐃᒫᒃ 
$500-ᕌᖅᑲᑦ ᐱᔭᕆᐊᑐᔪᑲᓪᓚᕈᓘᒐᔭᕐᖓᑕ 
ᐋᖅᑭᒃᓯᒪᓂᖏᓐᓂᒃ ᑕᐃᒃᑯᐊ  
ᓄᑦᑎᖅᑕᐅᖃᑦᑕᕐᓗᑎᒃ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒐᕕᓐᖓ. 
ᑕᕝᕗᖓᖅᐸᓚᐃᖅᑲᐅᔪᖓ ᓂᕆᐅᖅᑲᐅᒐᒪ 
ᒪᓕᓐᓂᖅᓴᐅᖁᓪᓗᒍ ᐃᑲᔪᖅᑕᐅᔭᕆᐊᖃᖅᑐᓄᑦ 
ᑮᓇᐅᔭᑎᒎᑐᐃᓐᓇᖏᓪᓗᑎᒃ. 
 
ᑕᐃᑲᓂᓕ ᑲᖏᖅᖠᓂᕐᒥ ᐃᑲᔪᖅᑕᐅᕕᐅᓛᖅᑐᖅ 
ᐊᓄᓪᓚᓯᕐᕕᖏᓛᒃ ᑕᐃᒪᓕ ᒥᓂᔅᑕ ᑰᓕ 
ᐅᕙᓃᑦᑐᓂ ᓄᓇᕗᒥ ᐃᓪᓗᓕᕆᔨᕐᔪᐊᑯᓐᓂᑦ ᑖᒃᑯᐊ 
ᐃᓐᓄᑦᑕᐅᓂᐊᖅᑲᑕ ᐃᖅᑲᓇᐃᔮᖑᔪᑦ. 
ᐊᑲᐅᓐᖏᓕᐅᕈᑎᖃᕆᕕᓰ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐃᓪᓗᔅᓴᖃᑦᑎᐊᖏᓐᓂᖓᓄᑦ 
ᑕᐃᒃᑯᐊ ᐃᖅᑲᓇᐃᔮᖑᔪᑦ ᒪᑐᐃᕈᒫᕐᓂᐊᖅᑐᑦ? 
ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᕆᒃᑲᓐᓂᕐᒪᑦ. ᓯᑎᐱᕆᒥ ᐃᓪᓗᐃᑦ 
ᐊᑐᐃᓐᓇᐅᓕᖅᑲᑕ ᒪᓐᓇᒥᒃ ᑕᐃᓐᓇ 
ᑎᑭᓐᓇᓱᑦᑎᓪᓗᒍ ᐃᓪᓗᔅᓴᓂᒃ ᕿᓂᕆᐊᖃᖅᑐᒍᑦ 
ᐃᓪᓗᒋᔭᐅᑲᐃᓐᓇᓂᐊᖅᑐᓂᒃ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᒐᔭᖅᑐᓄᑦ ᑕᐃᑲᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓕ ᐃᓄᐃᑦ ᐃᖅᑲᓇᐃᔭᖅᑐᑦ ᑕᒪᒃᑯᓇᓂ  
ᐊᓄᓪᓚᔅᓰᕕᐅᔪᓂᑦ ᕿᑭᖅᑖᓗᒻᒥ ᐅᕕᒃᑲᓄᓪᓗ, 
ᖃᑦᑎᐅᕙᑦ ᐃᓄᐃᑦ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᔪᑦ ᐊᒡᒍᖅᓯᒪᓪᓗᒋᑦ 
ᐱᓯᒪᓐᖏᓇᑦᑎᒍ ᑭᓯᐊᓂ ᐅᐊᑦᑎᐊᕈᒃᑲᓐᓂᖅ ᑖᓐᓇ 
ᑐᓂᓯᒍᓐᓇᓂᐊᖅᑕᕗᑦ ᑕᒪᒃᑯᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ 
ᐃᓕᓐᓂᐊᑎᑦᑎᓂᕐᒧᑦ ᖃᐅᔨᒍᒪᑦᑕᓕᕋᓗᐊᕆᕗᖓ, 
ᖃᖓ ᐃᓕᓐᓂᐊ ᐱᓕᒻᒪᓴᖅᑎᑕᐅᓛᖅᑲᑦ ᑕᐃᒃᑯᐊ 
ᐃᖅᑲᓇᐃᔭᖅᑎᑕᐅᒐᔭᖅᑐᑦ 2012-ᒥ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᐃᒃᓯᕙᐅᑖᖅ, ᑖᓐᓇ ᒥᔅᑕ ᑎᕈᐃ 
ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕈᐃ.  
 
ᑎᕈᐃ (ᑐᓵᔨᑎᒍᑦ): ᖁᔭᓐᓇᒦᒃ. ᓯᑉᑕᒻᕗᖑᓕᖅᑲᑦ 
ᐃᖅᑲᓇᐃᔭᖅᑖᑎᑦᑎᓛᖅᑐᒍᑦ, ᑭᓯᐊᓂᓕ ᓯᕗᓂᐊᒍᑦ 
ᐃᓪᓗᑭᖅᓱᓂᑦᑎᓐᓄᑦ ᐊᐃᐳᕈᒥᖃᐃ ᑎᓴᒪᓂᒃ 
ᐊᖓᔪᖅᑲᐅᒐᔭᖅᑐᓂᒃ 
ᐃᖅᑲᓇᐃᔭᖅᑎᑖᖅᑎᑦᑎᓛᖅᑐᒍᑦ. ᑕᐃᒃᑯᐊ 
ᐱᓕᒻᒪᓴᕐᓗᒋᑦ ᐃᓕᓐᓂᐊᖅᑎᑕᐅᓗᑎᒃ.  
ᑭᖑᓂᐊᒍᓪᓗ ᔫᓂᒥ ᔪᓚᐃᒥᓘᓐᓃᑦ, 8-ᖑᔪᓂᒃ 
ᑲᒪᔨᐅᒐᔭᖅᑐᓂᒃ ᐊᖓᔪᖅᑳᕆᔭᐅᒐᔭᖅᑐᓂᒃ. 
 
ᑖᒃᑯᐊ ᑎᓴᒪᐅᔪᑦ ᐃᓕᓐᓂᐊᑎᑦᑎᖃᑕᐅᒐᔭᕐᒥᔪᑦ. 
ᐊᒻᒪᓗ ᑭᖑᓂᐊᒍᑦ 12-ᖑᓕᕋᔭᕐᖓᑕ. ᑖᒃᑯᐊ 
12ᖑᔪᑦ ᓯᑉᑕᒻᕗᖑᓕᖅᑲᑦ 
ᐅᐸᓗᖓᐃᖅᓯᒪᓕᕋᔭᖅᑐᑦ ᔮᓄᐊᕆᒥ. ᒪᓕᓪᓗᒋᑦ 
ᖃᓄᑎᒋ ᐃᓪᓗᖃᕐᒪᖔᑕ ᑕᐃᒪᐃᓕᖓᓂᐊᖅᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᓴᖃᖅᑐᖃᒃᑲᓐᓂᖅᐹ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓ ᐃᓕᓐᓂᐊ ᐱᓕᒻᒪᓴᕐᓂᐅᒐᔭᖅᑐᓂᒃ 
ᐄᐳᕈᒥ ᓴᖅᑭᔮᖅᑎᑕᐅᓗᑎᒃ, 
ᓴᖅᑭᔮᖅᑎᑕᐅᖃᑦᑕᕋᔭᖅᑳᑦ ᓄᓇᓕᓐᓂ 
ᑐᓴᒐᔅᓴᐅᔪᓂᒃ  

ᐊᒻᒪᓗ ᐃᓕᓐᓂᐊᑎᑦᑎᔪᖃᕐᓗᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕈᐃ.  
 
ᑎᕈᐃ (ᑐᓵᔨᑎᒍᑦ): ᑕᒪᒃᑯᐊ ᑲᖏᖅᓯᓂᕐᒥ 
ᓴᖅᑭᔮᖅᑎᑕᐅᒐᔭᖅᑐᑦ ᑕᐃᑲᓂ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂ. ᐊᒻᒪᓗ 
ᑕᐃᑲᓐᖔᑐᐃᓐᓇᕐᓂᑦ ᐱᔪᒥᓇᕋᔭᖅᑑᒐᓗᐊᖅ. 
ᑭᓯᐊᓂ ᐅᕙᑎᓄᓪᓕ ᐃᓕᓐᓂᐊᖅᑎᑕᐅᒐᔭᖅᑐᑦ 
ᐅᕙᒍᑦ ᐃᓕᓐᓂᐊᑎᑦᑎᔨᒋᕙᑦᑕᑎᖏᓐᓄᑦ 
ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑲᖏᖅᓯᓂᕐᒦᖏᑉᐸᒃ ᐃᓄᒃ 
ᓄᓇᕗᒻᒦᖔᖅᓯᒪᓗᓂ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᕋᔭᓐᖏᑦᑑᑦ 
ᐃᖅᑲᓇᐃᔮᒧᓪᓘᓐᓃᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. ᑕᒪᒃᑯᐊ 
ᓄᓇᕗᑦ ᐊᓯᐊᓂ ᓄᓇᕗᒻᒦᒃᑲᓗᐊᕐᓗᑎᑦ ᓄᓇᓖᑦ 
ᐊᓯᐊᓂ ᑭᓯᐊᓂ ᐃᓱᒪᒋᒋᐊᖃᕋᔭᖅᑐᑦ 
ᐃᓪᓗᑭᔅᓱᕐᓂᕆᓂᐊᖅᑕᖓᓄᑦ. ᑕᐃᒃᑯᐊ 
ᐱᔪᓐᓇᕐᓗᑎᑦ ᓄᑦᑎᕈᓐᓇᕐᓗᑎᑦ. ᑭᓯᐊᓂ ᐃᓪᓗᓂᑦ 
ᐊᑐᐃᓐᓇᖅᑕᖃᓗᐊᕋᔭᓐᖏᒻᒪᑦ 
ᐃᓄᔅᓯᒪᓕᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᔫᔮᖅᑲᐅᖏᓐᓇᕕᑦ ᑖᒃᑯᓇᓂ  

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑲᖏᖅᓯᓂᕐᒥ 
ᐅᖃᖅᑑᔮᖅᑲᐅᓪᓗᑎᑦ, ᐊᐅᓱᐃᑦᑐᒥᐅᒥᑦ 
ᐱᓇᓱᒍᒪᔪᖃᕐᓂᖅᑲᑦ ᑕᐃᒃᑯᖓ ᑕᐃᒪᓕ ᓇᒧᑦ 
ᐅᖃᖁᒐᔭᖅᑲᒃᑲ ᐊᐃᐳᕈᒥ?  
 
ᐄ, ᑕᐃᒫᒃ ᐅᖃᖃᑦᑕᕐᖓᑕ ᑕᒪᒃᑯᐊ ᓄᓇᓖᑦ 
ᒥᑭᓐᓂᖅᓴᐅᔪᑦ ᐃᓕᓐᓂᐊᖅᑎᑕᐅᕙᓐᖏᓚᑦ? 
ᐃᖅᑲᓇᐃᔮᓄᓪᓘᓐᓃᑦ ᐃᒪᐃᑦᑑᔮᕐᖓᑦ 
ᑐᑭᓯᓂᕐᓗᓂᖅᑯᖓᖃᐃ ᑲᖏᖅᓯᓂᖅ ᑕᕝᕙᓐᖓᑦ 
ᐃᑲᔪᖅᑕᐅᓂᖅᓴᐅᓂᐊᕐᖓᑦ 
ᐃᓕᓐᓂᐊᑎᑦᑕᑑᓗᑎᓪᓗ. ᑭᐅᔭᐅᒍᓐᓇᖅᑲᑦ 
ᖁᕕᐊᓐᓂᐊᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑎᕆᐊᒃᑲᓂᐊᕐᔪᓪᓗᖓ, 45-
ᖑᓂᐊᕐᖓᑕ ᐃᖅᑲᓇᐃᔮᖑᔪᑦ, 33-ᓪᓗ 
ᐃᓪᓗᖃᕐᓂᐊᖅᑐᑎᑦ. ᑕᐃᒪᓕ ᑕᐃᒃᑯᐊ 
ᐊᑐᐃᓐᓇᐅᒐᔭᕐᒥᔪᑦ ᑭᓯᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᖏᖅᓯᓂᕐᒥ 
ᐃᖃᓗᒃᑑᑎᐊᒦᑉᐸᓘᓐᓃᑦ ᐃᖃᓗᓐᓃᓪᓘᓐᓃᑦ 
ᑲᖏᖅᓯᓂᕐᒥᓘᓐᓃᑦ. ᓴᖅᑭᔮᖅᑎᑦᑎᒐᔭᖅᑐᑦ 
ᐃᖅᑲᓇᐃᔮᖑᔪᓂᑦ. ᖃᓄᑭᐊᖅ ᐱᕙᑦᑑᒐᓗᐊᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐅᖃᓕᒫᖅᐸᒻᒥᒐᒪ 
ᑕᒪᒃᑯᓂᖓ ᐃᖅᑲᓇᐃᔮᔅᓴᐅᔪᓂᒃ 
ᓴᖅᑭᔮᖅᑎᑎᓪᓗᑎᑦ ᓇᓕᐊᓐᓃᒻᖔᑕ. 
 
ᐊᐅᓱᐃᑦᑐᒥ ᐱᓇᓱᑦᑐᖃᕈᒪᓐᓂᖅᑲᑦ ᑕᐅᕗᖓ  

ᑲᖏᖅᓯᓂᕐᒧᑦ ᐱᕕᖃᖅᑎᑕᐅᒍᓐᓇᕋᔭᕐᒥᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᖅᓯᑦᑎᐊᕋᕕᑦ. 
ᑐᓴᖅᑑᔮᖅᑲᐅᒐᒃᑯ ᐃᒫᒃ ᐊᔾᔨᒋᔫᔮᖅᑲᐅᖏᒻᒪᒍ. ᐄ, 
ᐅᖃᐅᔾᔨᒐᔭᖅᑯᖓ ᐊᐃᐳᕈᖑᓕᖅᑲᑦ ᐃᖅᑲᓇᐃᔮᓂᒃ. 
 
ᑕᐃᒪᓕ ᖃᖓ ᓂᕆᐅᑉᐱᓯ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓄᓇᕗᑦ? ᐃᒫᖃᐃ, ᑖᒃᑯᐊ 
ᐃᓐᓄᑦᑕᐅᑎᒋᐊᓂᐊᖅᑐᒋᕕᒋᑦ ᐅᕝᕙᓘᓐᓃᑦ 
ᐃᓄᓐᓇᓵᕋᔭᖅᑲᑦ ᒪᑐᐃᖅᓇᓵᕐᓚᕿᓕᕐᓗᓂᓗ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᓄᓇᕗᒻᒥᐅᑦ ᐃᓱᒪᖅᓱᕐᖓᑕ ᐃᖅᑲᓇᐃᔭᕈᒪᔭᒥᓂᒃ. 
ᐊᒥᓲᖃᑦᑕᕐᖓᑕ ᐊᑭᑦᑐᕋᐅᑎᖃᑕᐅᓪᓗᑕ 
ᑕᒪᒃᑯᓂᖓ ᐊᔪᓐᖏᑦᑐᓄᑦ. 
ᐱᓕᕆᖃᑎᖃᕆᐊᖃᕋᔭᕐᒥᔪᒍᑦ ᐃᒫᒃ 
ᑕᑯᔅᓴᐅᓂᑎᑦᑎᓂᒃᑯᓪᓗ ᐃᖅᑲᓇᐃᔮᖑᔪᓂᒃ 
ᑲᑎᑦᑐᒪᓪᓗᑎᒃ. ᑕᒪᒃᑯᐊ ᖁᕕᐊᓇᕈᓐᓇᕐᖓᑕ 
ᐃᑲᔪᖅᑕᐅᕕᒻᒥᑦ ᐃᖅᑲᓇᐃᔭᓪᓗᑎᒃ ᐊᒻᒪᓗ 
ᐅᔭᕋᓐᓂᐊᕝᕕᐅᔪᓂᑦ.  
 
ᐊᑲᐅᓐᖏᓕᐅᕈᑎᖃᓐᓂᐊᕆᐊᔅᓴᖅ 
ᓂᕆᐅᓗᐊᓐᖏᒃᑲᓗᐊᖅᑐᒍᑦ ᑭᓯᐊᓂᓗ 
ᐋᖅᑭᔅᓯᒪᓪᓚᕆᒻᒥᓇᓂ ᑕᐃᒪᐃᓛᖏᓐᓂᖓᓂᒃ 
ᑭᓯᐊᓂᓕ ᐃᓄᐃᑦ ᐃᓱᒪᖅᓱᕐᖓᑕ ᓇᒥ 
ᐃᖅᑲᓇᐃᔭᕈᒪᒍᑎᒃ.  

ᑕᐃᒪ ᓴᖅᑭᑉᐸᓪᓕᐊᓂᐊᖅᑐᑦ ᑲᖏᖅᖠᓂᒻᒥᑦ 
ᐱᓇᓱᐊᕋᔭᖅᑐᔅᓴᐅᒋᕗᑦ ᐃᖅᑲᓇᐃᔮᖑᔪᓂᒃ 
ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ, ᑭᖑᓪᓕᖅᐹᑦ ᐊᐱᖅᑯᑏᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᓄᖓᓕ ᑕᕝᕙᓂ ᐃᑲᔪᖅᑕᐅᕝᕕᒻᒥ ᓂᖀᓂᒃ 
ᓂᕆᑎᑕᐅᖃᑦᑕᓐᓂᖏᓐᓄᑦ ᑳᓐᑐᕌᒃᓯᒪᕙᑦ? 
ᐃᓕᓐᓂᐊᖅᑎᑦᑎᒐᔭᖅᑭᓯᓘᓐᓃᑦ ᑕᕝᕙᓂ 
ᐱᑕᖃᓚᐅᒻᒥᒪᑦ ᐃᖃᓗᑦᑑᑎᐊᒥ 
ᓂᕿᓕᐅᖅᑎᐅᓂᒻᒧᑦ ᐃᓕᓐᓂᐊᕐᖓᑕ, ᓄᓇᓕᓐᓂᑦ 
ᐃᓕᓐᓂᐊᖅᑎᑕᐅᒐᔭᖅᑲᖅ ᐅᕝᕙᓘᓐᓃᑦ 
ᑳᓐᑐᕌᒃᑕᐅᓯᒪᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 
ᐃᒻᒥᒃᑯᑦ ᐊᐅᓚᒃᑲᔭᖅᑰᖅᑐᒍᑦ ᑭᓯᐊᓂ ᐊᐱᕆᔪᒪᔭᕋ 
ᒥᔅᑕ ᑎᕈᐃ ᖃᓄᐃᓕᖓᓛᒻᒪᖔᑦ ᑖᓐᓇ 
ᓇᓗᓇᐃᖅᓯᒋᐊᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕈᐃ. 
 
ᑎᕈᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᐱᕆᔭᒃᑯᑦ ᐅᖃᐅᓯᖃᖅᑰᕋᑦᑕ ᑲᖏᖅᖠᓂᐅᑉ 
ᐊᓄᓪᓚᒃᓰᕕᖓᓂᒃ, ᐃᑲᔪᖅᑕᐅᕝᕕᐅᖏᑦᑐᒥᒃ. 
ᑕᐃᑲᓂ ᓂᕿᓕᐅᕝᕕᖃᕋᔭᒻᒥᔪᖅ ᐊᒻᒪᓗ 
ᓂᕿᓕᐅᖅᑎᖃᕋᔭᖅᑐᖅᑕᐅᖅ ᐅᒥᐊᔾᔪᐊᒃᑯᑦ 
ᑎᑭᓴᐃᖃᑦᑕᓪᓗᑕ ᓂᕿᔅᓴᖓᓐᓂᒃ ᐊᒻᒪᓗ 
ᓄᓇᓕᓐᓂᑦ ᓂᐅᕕᖃᑦᑕᕋᔭᒻᒥᔪᒍᑦ ᓂᕿᔅᓴᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 
ᓄᖑᑦᑎᓇᓱᔾᔮᖏᑦᑐᖓᓕ ᑖᔅᓱᒥᖓ ᖃᐃᑕᕐᓂᒃ 
ᖃᐅᔨᓴᐅᑎᑯᓗᖕᒥᑦ ᖃᐅᔨᒪᓂᐊᖅᐳᑎᑦ. ᓇᐃᑦᑐᒥᒃ 
ᐊᐱᖅᑯᑎᒃᓴᖃᖅᐳᖓ, ᒪᕐᕉᖕᓂᒃ.  
 
ᓯᕗᓪᓕᖅ ᑖᓐᓇ ᑲᖏᖅᖠᓂᕐᒥᑦ ᐅᖃᐅᓯᕆᓵᖅᑕᓯ, 
ᑕᐃᓐᓇᐃᓛᒃ ᖂᐱᕐᓇᕐᒪᑦ ᐃᑲᔪᖅᑕᐅᔭᕆᐊᓖᑦ 
ᑕᒪᒃᑯᐊ ᐃᑲᔪᖅᑕᐅᕝᕖᒋᔭᐅᔪᒃᓴᐅᑕᐅᓂᖓᓐᓄᑦ 
ᓂᕆᐅᓇᑦᑎᐊᓪᓚᕆᖕᒪᑕ. ᑕᐃᒪᖃᐃ ᒪᑯᐊ ᐃᓚᖏᑦ 
ᐃᑲᔪᖅᑕᐅᕝᕖᑦ ᐊᓄᓪᓚᒃᓰᕝᕖᓪᓗ ᒪᑯᓂᖓ 
ᑐᒃᓯᐊᕐᕕᑯᓗᖃᖅᖢᑎᒡᓘᓐᓃᑦ ᐅᕝᕙᓘᓐᓃᑦ 
ᐅᒃᐱᕐᓂᓕᕆᔨᒥᒃ, ᑕᐃᒍᖅᑕᖅ ᑦᓴᑉᓕᓐᒥᒃ 
ᐱᖃᓲᖑᖕᒪᑕ. ᑕᐃᒪᐃᑦᑐᒥᒃ ᑕᑯᓂᐊᕆᕕᑖ ᑕᐃᑲᓂ 
ᑲᖏᖅᖠᓂᕐᒦᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᑕᐹᕐᔪᒃ. ᐄ,  
ᑐᔅᓯᐊᕝᕕᑯᓗᒻᒥᑦ ᑕᐃᑲᓂ ᐱᑕᖃᓐᓂᐊᕐᒥᔪᖅ 
ᐃᒡᓗᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ 
ᖁᔭᓐᓇᒦᒃ ᑐᑭᓯᐅᒪᑦᑎᐊᕐᒥᒍᑦᑎᒍ 
ᐃᑲᔪᖅᑐᓪᓚᕆᐊᓗᐃᑦ ᖃᐅᔨᒪᒐᑦᑕᐃᓛᒃ 
ᐊᒃᓱᕉᑎᖃᖅᐸᒃᓯᒪᔪᓄᑦ. 
 
ᐅᓇ ᐊᐱᖅᑯᑎᒃᓴᕐᒪᑦ ᐱᖃᑖ ᑕᐃᒃᑯᐊ ᑲᒪᒋᐊᓖᑦ 
ᐃᖅᑲᖅᑐᐃᕕᒃᑯᑎᒍᑦ ᐃᓂᖅᑎᖅᑕᐅᓯᒪᔪᓂᒃ ᑕᒪᒃᑯᐊ 
ᐃᓂᖅᑎᖅᑕᐅᓯᒪᔪᑦ ᐃᖅᑲᖅᑐᐃᕕᑦᑎᒍᑦ 
ᑕᑯᔭᖅᑐᕆᐊᖃᓲᖑᖕᒪᑕ probation officer-ᓂᒃ. 
ᑖᓐᓇ ᓂᕈᐊᖅᑕᐅᕝᕕᒋᓯᒪᔭᒪ ᐱᖃᑖ, 
ᐱᑕᖃᓐᖏᑦᑎᐊᖅᖢᓂ ᓲᓪᓗ probation officer-
ᖃᕋᔭᕐᓂᖅᐸᑕ, ᑎᒍᔭᐅᓇᔭᓚᐅᓐᖏᑦᑑᒐᓗᐊᑦ 
ᐱᑕᖃᓐᖏᓐᓂᖓᓄᑦ ᓲᕐᓗ  

ᐃᑲᔪᖅᑕᐅᕝᕕᖕᒧᐊᖅᑕᐅᔭᕆᐊᖃᓕᖃᑦᑕᖅᑐᑦ. 
ᖃᓄᐃᒻᒪᑦ ᑕᐃᒪᐄᑉᐹ? ᐃᓛᒃ, ᓲᖅ 
ᑕᐃᒪᐃᑦᑕᕆᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. 
ᐊᔅᓱᕈᑦᑎᐊᖅᑐᑕ ᐱᓕᕆᓇᓱᒃᑲᓗᐊᖅᑐᒍᑦ 
ᑕᐃᒃᑯᓄᖓ ᐃᓂᖅᑎᖅᑕᐅᓯᒪᔪᓄᑦ ᑲᒪᔨᖃᓐᓂᒻᒧᑦ. 
11-ᖑᔪᓂᒃ ᐱᑕᖃᖅᑐᖅ ᐊᒻᒪᓗ ᑖᒃᑯᐊ 
ᐊᖏᖅᑕᐅᑉᐸᑕ ᑎᓴᒪᒃᑲᓐᓂᕐᓂᒃ 
ᓴᖅᑮᔪᒫᓐᓂᐊᕋᓗᐊᒻᒥᔪᒍᑦ ᑭᖑᓂᐊᒍᓪᓗ 
ᒪᕐᕈᒃᑲᓐᓃᓐᓂᖃᐃ.  
 
ᓲᖅ ᑕᐃᒪᓕ ᐃᓄᓕᕆᔨᑕᖃᓐᖏᑉᐸᑦ ᐅᕝᕙᓘᓐᓃᑦ 
ᐃᓂᖅᑎᖅᑕᐅᓯᒪᔪᓄᑦ ᑲᒪᔨᑕᖃᓐᖏᑉᐸᑦ, 
ᐋᖅᑭᒃᓱᐃᔪᓐᓇᖅᑐᑦ ᑕᐃᒃᑯᐊ ᐋᖅᑮᒍᓐᓇᒻᒥᔪᑦ 
ᐱᔨᑦᑎᖅᑕᐅᔪᒪᓗᑎᒃ ᑭᓯᐊᓂᓕ ᓯᕕᑐᔪᒧᑦ 
ᐸᕐᓇᒍᑕᐅᔪᖅ ᓄᓇᓕᓕᒫᑦ 
ᑕᐃᒪᐃᑦᑐᖃᕈᓐᓇᖅᓯᖁᓪᓗᒋᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕᓐᖏᕈᓗᑲᓪᓚᒃᖢᖓ, ᒪᕐᕈᐃᓐᓈᖕᓂᒃ 
ᐊᐱᖅᑯᑎᒃᓴᖃᕐᓂᕋᖅᑲᐅᒐᓗᐊᖅᑐᖓ 
ᐅᓐᓃᑦ ᐊᐱᖅᓱᖃᑦᑕᕐᓚᖓ.  
 
ᓱᓕᕚ ᑕᐃᒪᓐᓇᐃᑦᑐᒥᒃ probation officer-
ᖃᓐᖏᑉᐸᑦ ᐅᕝᕙᓘᓐᓃᑦ ᐃᓄᓕᕆᔨᖃᓐᖏᑉᐸᑦ 
ᐃᓂᖅᑎᑕᐅᓯᒪᔪᓂᒃ ᐃᖅᑲᖅᑐᐃᕕᑦᑎᒍᑦ 
ᑲᒪᒋᔭᐅᔭᕆᐊᓖᑦ ᐱᑕᖃᓐᖏᐅᔭᕈᓗᒃᐸᑦ 
ᑎᒍᔭᐅᔭᕆᐊᖃᕐᒪᑖ, 
ᐃᑲᔪᖅᑕᐅᕕᖕᒧᐊᖅᑕᐅᔭᕆᐊᖃᕐᒪᑖ ᐊᒻᒪ ᓲᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᑕᐹᕐᔪᒃ 
ᐊᐱᕆᒻᒪᑦ. ᑕᒪᒃᑯᐊ ᐃᓂᖅᑎᖅᑕᐅᓯᒪᑉᐸᑕ 
ᐃᖅᑲᖅᑐᐃᕕᒃᑯᑎᒍᑦ ᑕᐃᓐᓇ ᒪᓕᒃᐸᑦ 
ᒪᓕᒋᐊᖃᖅᑕᖏᓐᓂᒃ ᑖᒃᑯᐊᓗ 
ᐃᓂᖅᑎᖅᑕᐅᔾᔪᑎᒋᓯᒪᔭᖏᑦ ᒪᓕᑦᑎᐊᖅᑲᒋᑦ 
ᖃᓄᐃᓐᖏᑦᑎᐊᖅᑐᖅ.  
 
ᐃᓚᖏᓐᓂᖃᐃ ᐃᓱᒪᖅᓱᓗᐊᕐᓂᖏᓐᓄᓪᓘᓐᓃᑦ 
ᐸᓖᓯᒃᑯᑦ ᓯᖁᒥᑦᑎᓂᖅᑲᑦ 
ᐃᓂᖅᑎᑕᐅᔾᔪᑎᒋᓯᒪᔭᕋᓗᐊᖓᓂ 
ᐃᖅᑲᖅᑐᐃᔨᕋᓛᓅᖅᑕᐅᓗᑎᒃ ᑲᒪᒋᔭᐅᓪᓗᑎᒃ 
ᓱᓗᐊᓐᖏᑦᑐᒧᓂᓛᒃ 
ᑎᒍᔭᐅᓯᒪᖁᔨᑐᐃᓐᓇᖏᒃᑲᓗᐊᕐᒥᒐᑦᑕ. ᑕᒪᓐᓇ 
ᐱᒻᒪᕆᐊᓘᑉᐸᑦ ᐱᕕᔾᔪᐊᖅᑐᐊᓘᑉᐸᑦ ᑖᒃᑯᐊ 
ᐸᓖᓯᒃᑯᑦ ᑎᒍᓯᒍᓐᓇᕋᔭᖅᑯᑦ ᐆᑦᑑᑎᒋᓗᒍ 
ᐃᒥᐊᓗᒋᐊᖃᓐᖏᒃᑯᕕᑦ ᐊᒻᒪᓗ ᐃᒥᕐᓂᕈᕕᑦ ᑖᓐᓇ 
ᓯᖁᒥᑦᑎᓂᐊᓗᓪᓚᕆᐊᓘᒻᒪᑦ ᐃᓂᖅᑎᑕᐅᔾᔪᑎᖓᓂ 
ᑎᒍᔭᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᕆᔨᒃᑯᓐᓄᑦ ᐊᓄᓪᓚᔅᓰᕕᐅᔪᑦ 
ᓂᕈᐊᕈᑕᐅᓂᐊᖅᑐᑦ $30,502,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E9-ᒨᕐᓗᑕ ᓄᓇᓕᓐᓂᑦ 
ᐃᖅᑲᖅᑐᐃᕕᓕᕆᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
$4,624,000.00 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ E-3-ᒧᑦ 
ᓇᐃᓈᖅᓯᒪᔪᖅ ᑖᒃᑯᐊ ᓇᓗᓇᐃᖅᑐᖅᓯᒪᔪᑦ 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᑎᑦᑎᓂᕐᒧᑦ 
$88,387,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᒪᓕᒐᓕᕆᔨᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᔪᖅ 
ᒪᑐᓯᔾᔪᑎᖃᖅᑳ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᔪᑦ 
ᐊᐱᖅᓱᖃᑦᑕᑎᐊᖅᑐᐊᓘᕋᑖᕐᖓᑕ ᑕᒪᓐᓇᐃᓛᒃ 
ᐃᓕᖅᑯᓯᕆᔭᕆᐊᖃᕋᑦᑎᒍ ᐊᐱᖅᓱᖅᑕᐅᖃᑦᑕᕐᓗᑕ 
ᑭᐅᓐᓂᖏᒃᑯᑦᑕ ᑐᑭᓯᒃᑲᓐᓂᕈᒪᒍᔅᓯᓘᓐᓃᑦ 
ᑭᓱᓕᒫᓂᑦ. ᑕᕝᕙᓂ ᐊᖏᕈᑕᐅᕋᑖᖅᑐᓂ 
ᐃᖅᑲᓇᐃᔭᖅᑎᒋᔭᕗᑦ ᐅᕙᓐᓄᑦ ᐅᖃᕈᓐᓇᖅᑐᑦ. 
 
ᑖᒃᑯᐊᖏᓛᒃ ᐃᖅᑲᓇᐃᔭᖅᑎᒃᑲ 
ᖁᔭᓐᓇᒦᕈᒪᒋᓪᓗᒋᓪᓗ ᐃᑲᔪᖅᑎᒋᕙᖅᑲᐅᔭᒃᑲ 
ᑯᕆᔅᑏᓐ ᐱᐊᓐᔅ ᓯᕗᓪᓕᖅᐹᒥ ᐅᕙᓃᒋᐅᕐᖓᑦ 
ᐊᒻᒪᓗ ᔭᐃᐲ ᓯᕗᓪᓕᖅᐹᕆᓪᓗᒍ ᐊᑦᓱᐊᓗᒃ 
ᐱᓕᕆᑦᑎᐊᕋᑖᕐᖓᑎᒃ.  
 
ᐄ, ᑕᐃᒫᒃ ᖃᐅᔨᖃᑦᑕᕆᐊᖃᕐᒥᔭᒃᑲ ᑐᖏᓕᕆᔭᕋᓗ 
ᑕᐃᒃᑯᐊᓗ ᐃᖅᑲᓇᐃᔭᖅᐸᑦᑐᑦ ᒪᓕᒐᓕᕆᔨᒃᑯᓐᓂᒃ 
ᑖᒃᑯᓂᖓ ᐱᓕᕆᐊᖅᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᒻᒥᔭᕋ ᒥᓂᔅᑕ ᐊᒻᒪᓗ ᑖᒃᑯᐊ 
ᖃᐃᔪᓐᓇᓐᖑᐊᑦᑕᓯᓐᓇᖃᐅᒻᒪᑕ ᑭᐅᔭᖅᑐᖅᑐᑎᒃ.  
 
. 

ᐃᖅᓱᒃᑏ, ᐅᑯᐊ ᐊᓂᑎᓐᖑᐊᑕᖅᓯᓐᓇᓚᐅᕐᒥᒃᑭᑦ. 
 
ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ, ᑐᓐᖓᓱᒋᑦᑎ. 
ᖁᔭᓐᓇᒦᒃ ᑐᓐᖓᓱᓚᐅᕐᒥᒋᑦᑎ 
ᐱᒋᐊᓚᐅᓐᖏᓂᑦᑎᓐᓂ ᑖᓐᓇ ᐱᖃᑖ 5 10 
ᒥᓂᑦᓯᑦ ᓄᖅᑲᖓᓚᐅᐱᓪᓚᓐᓂᐊᖅᐳᒍᑦ. 
ᓯᕙᓂᓕᖅᐸᑦ ᑕᐃᒪ ᖃᐃᖁᔨᔪᐊᓘᓕᕆᕗᖅ ᑕᐃᒪ 
ᖃᐅᔨᒪᓂᐊᖅᐳᓯ. ᓄᖅᑲᖓᓚᐅᐱᓪᓚᖕᓂᐊᖅᑐᒍᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:30-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:56-ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᕐᒥᔭᓯ 
ᑲᑎᒪᔨᕋᓛᖑᑎᓪᓗᑕ. ᒥᓂᔅᑕ ᐲᑕᓴᓐ 
ᑮᓇᐅᔭᓕᕆᔨᓄᑦ ᒪᑐᐃᕈᑎᒥᓂᖃᐃ 
ᐅᖃᐅᓯᔅᓴᖃᖅᐳ.? ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᑮᓇᐅᔭᓕᕆᔨᒃᑯᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᒃᓯᕙᐅᑖᖅ 
ᒪᓕᒐᓕᐅᑏᓪᓗ. ᖁᕕᐊᓱᒃᐳᖓ ᑖᒃᑯᐊ ᑮᓇᐅᔭᓄᑦ 
ᐊᑐᖅᑐᔅᓴᐅᔪᑦ 2011-12-ᒧᑦ. 
 
ᓯᕗᓪᓕᐅᔾᔭᐅᖁᔭᐅᔪᓂᑦ ᑕᒫᓂ ᐊᕐᕌᒍᓂ ᐱᖓᓱᓂᒃ, 
$3,900,000 ᐱᒋᐊᖃᕐᓂᐊᖅᑐ, 6.9 ᐳᓴᓐᑎ 
ᐊᑭᑦᑐᕆᐊᖅᑕᐅᓚᐅᖅᑐᖅ $57,500,000-ᓂᑦ 
$61,400.000-ᓄᑦ. ᑖᒃᑯᐊ 
ᐊᒥᓱᕈᕆᐊᕈᑕᐅᓂᐊᖅᑐᖅ ᑎᓴᒪᓂᑦ 
ᐅᖃᐅᓯᖃᓪᓗᐊᑕᖅᑐᑦ: 
 

 ᑮᓇᐅᔾᔭᔅᓵᓄᑦ $1 ᒥᓕᐊᓐ; 
 

 ᐊᐅᓪᓚᖅᑐᓄᑦ ᐋᓐᓂᐊᕕᒻᒧᑦ 
$2,300,000; 

 
 ᓇᓪᓕᐅᒃᑯᒫᓄᑦ $760,000; 

 
 ᐊᑭᑐᔫᑎᓄᑦ ᐊᑐᖅᑐᐊᓂᕐᒧᑦ $296,000; 

 
ᐊᒻᒪᓗᑦᑕᐅᖅ ᓄᑦᑎᖅᑕᐅᓂᖏᓐᓄᑦ $432,000 
ᐊᐅᓚᑦᑎᔨᒃᑯᓐᓄᑦ ᒐᕙᒪᒃᑯᓐᓄᑦ ᑖᒃᑯᐊ 
ᐅᑎᕐᓂᐊᕐᓂᖏᓐᓄᑦ ᐱᓕᕆᐊᖑᔪᑦ.  
 
ᑕᐃᒪ ᐊᑐᓗᐊᖅᑕᐃᓕᒪᐃᓐᓇᕋᓗᐊᖅᑐᒍᑦ 
ᑕᒪᒃᑯᓂᖓ 209-ᒦᓐᓂᐊᖅᑐᓂᒃ. ᑲᑎᒪᔩᑦ 
ᖃᐅᔨᒪᒋᐊᖃᕆᕗᒍᓪᓗ ᑕᒪᒃᑯᐊ 
ᑮᓇᐅᔭᖃᖅᑎᑕᐅᓂᕐᒧᑦ ᑖᒃᑯᐊ ᑕᓪᓕᒪᐅᔪᑦ 
ᐱᔭᐅᓯᒪᒻᒪᑕ. 
 
ᐊᒻᒪᓗ ᐱᓕᕇᓐᓇᖅᐳᒍᑦ ᑕᒪᒃᑯᓄᖓ 2011-12-ᒥ: 
 

 ᐃᓱᓕᓐᓂᕆᔭᖏᑦ ᐃᓄᓕᒫᖅᑎᑦᑎᓂᖏᑦ 
ᒥᓂᔅᑕᐅᑉ ᑎᓕᐅᖅᑕᖏᑦ ᕿᒥᕐᕈᑎᓪᓗᒋᑦ 
ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ, 
ᐅᓂᒃᑳᓕᐅᕈᒫᖅᑐᑎᓪᓗ 

 
 ᐱᔭᕆᖅᑕᐅᓂᖏᑦ ᖃᕋᓴᐅᔭᓕᕆᓂᕐᒧᑦ 

ᑲᓲᑎᔾᔪᑎᖏᑦ 
 

 ᑮᓇᐅᔭᖃᖅᑎᑕᐅᓂᖏᓐᓄᑦ ᑮᓇᐅᔭᑦ 
ᐋᖅᑭᓯᒪᔪᑦ ᑲᒪᒋᔭᐅᓂᖏᓐᓄᑦ. ᑖᓐᓇ 
ᐃᓱᓕᑦᑐᒫᕐᖓᑕ 2013, 2014-ᒥ. 

 
 ᐊᑐᓕᖅᑎᑕᐅᕙᓪᓕᐊᓂᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒃ 
 
ᖁᔭᓐᓇᒦᖅᑕᐃᓐᓇᕆᒍᒪᔭᒃᑲ  

ᑖᒃᑯᐊ ᑐᓴᕐᕕᒋᖃᑦᑕᓚᐅᕋᑦᑎᒍ 2010-11-ᒥ 
ᐸᕐᓇᒍᑕᐅᔪᓂᒃ ᐃᖅᑲᓇᐃᔭᖅᑎᒋᔭᒃᑲ ᑕᒪᒃᑯᓂᖓ 
ᐃᓚᖏᓂᓪᓗ ᐊᑐᓕᖅᐸᓪᓕᐊᓯᒪᔪᒍᑦ ᐊᒻᒪᓗ 
ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑕᕝᕙ ᒪᑐᐃᖅᓯᔾᔪᑎᒃᑲ ᖁᕕᐊᓱᓐᓂᐊᖅᑐᖓ 
ᐊᐱᖅᑯᑎᓕᑦᑕᖃᖅᑲᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑮᓇᐅᔭᓕᕆᔨᓄᑦ. 
ᐃᖅᑲᓇᐃᔭᖅᑎᖃᖅᐲᑦ ᑕᑲᓄᖓ ᐱᖃᑎᒋᔪᒪᔭᕐᓄᑦ 
ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑖᒃᑯᐊ ᑲᑎᒪᔨᕋᓛᑦ 
ᑕᑲᓄᓐᖓᖅᑕᐅᖁᔪᓐᓇᕐᓗᖏᑦ ᐃᖅᑲᓇᐃᔭᖅᑎᖏᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᕈᖑᓇ 
ᑕᑲᓄᓐᖓᖁᓪᓗᒋᑦ.  
 
ᖁᔭᓐᓇᒦᒃ. ᑐᓐᖓᓱᒋᑦᑎ ᒥᓂᔅᑕ ᐲᑕᓴᓐ 
ᑮᓇᐅᔭᓕᕆᔨᒃᑯᓐᓂ ᑖᓐᓇ ᒥᓂᔅᑕᕆᔭᐅᔪᖅ. ᑖᒃᑯᐊ 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᓂᐊᕐᒪᑕ 
ᑭᒃᑰᒻᒪᖔᑕ ᑖᒃᑭᐊ ᑕᕝᕗᓐᖔᖃᑎᒋᔮᒃᑭᒃ 
ᓇᓗᓇᐃᓚᐅᒃᑭᒃ ᑭᒃᑰᒻᒪᖔᖏᑖ. ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᑕᓕᖅᐱᓐᓂ ᑐᖏᓕᕆᔭᕋ, ᐲᑕ ᒫ, 
ᐊᒻᒪ ᓴᐅᒥᓐᓂ ᐃᑲᔪᖅᑎᖓ, ᑯᕆᔅ ᑖᓯ, ᑐᖏᓕᕐᒪ 
ᐃᑲᔪᖅᑎᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑐᓐᖓᓱᒋᑦᑎ ᐊᒻᒪᓗ 
ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 
ᐅᖃᐅᓯᒃᓴᖃᖅᐳᖃᐃ ᑖᒃᑯᓄᖓ ᑲᑎᒪᔨᕋᓛᓄᑦ  

ᒐᕙᒪᒃᑯᑦ ᐊᐅᓚᑕᐅᓂᖏᓐᓂᒃ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᒐᕙᒪᒃᑯᑦ 
ᐅᔾᔨᓱᕐᓂᕐᒧᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᓄᑦ 
ᕿᒥᕐᕈᑎᓪᓗᑕ 11 12 ᑮᓇᐅᔭᓂᒃ ᐊᑐᖅᑐᔅᓴᓂᑦ 
ᐊᒻᒪ 11 14 ᐸᕐᓇᒍᑕᐅᔪᓂᒃ ᑮᓇᐅᔭᓕᕆᔨᒃᑯᓐᓄᑦ. 
 
ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ 
ᐅᖃᐅᓯᖃᖃᑦᑕᓚᐅᕋᑦᑕ ᐊᒥᓱᑲᓪᓚᐅᔪᓂᒃ 
ᐃᓱᒫᓗᒍᑎᑦᑎᓂᓪᓗ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑦᑐᑦ ᑖᒃᑯᐊ 2011-12 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ ᑮᓇᐅᔭᑦ 
ᐊᑐᖅᑐᔅᓴᐃᑦ $61,347,000 ᐊᖏᓪᓕᒋᐊᖅᓯᒪᔪᑦ 
7.5 ᐳᓴᓐᑎᑲᓴᒻᒥᒃ ᑕᕝᕙᓐᖓᑦ 2010-11 
ᐊᑐᖅᑐᔅᓴᖁᑎᖏᓐᓂᒃ.  
 
ᐃᒃᓯᕙᐅᑖᖅ, ᑖᒃᑯᐊ ᑕᐃᒪᐃᓕᖓᔅᓴᐃᓇᖅᐳᑦ 209-
ᖑᓪᓗᑎᒃ ᐃᖅᑲᓇᐃᔮᖑᔪᑦ. ᑖᓐᓇ ᐱᖓᔪᒋᓕᖅᑕᖓ 
ᐊᕐᕌᒍᒥ ᑖᒃᑯᐊ ᓱᕐᕋᓚᐅᖅᓯᒪᑎᓐᓇᒋᑦ. 
ᑲᑎᒪᔨᕋᓛᖑᔪᑦ ᐅᐱᒍᓱᑦᑎᐊᖅᑯᑦ ᒥᓂᔅᑕᐅᔪᒥᒃ  
ᑕᕝᕘᓇ ᑕᒪᒃᑯᐊ ᐊᓯᖏᑦ ᓄᓇᕗᒻᒥ ᒐᕙᒪᒃᑯᓐᓂ 
ᐱᓕᕆᕕᐅᔪᑦ ᐊᒥᓱᕈᖅᑎᑦᑎᓗᐊᖃᑦᑕᕐᖓᑕ 
ᐊᕐᕌᒍᑕᒫᑦ, ᐃᒫᒃ ᐃᓐᓄᑕᐃᓐᓇᐅᔪᓐᓇᑎᓐᓇᒋᑦ. 
ᐃᒃᓯᕙᐅᑖᖅ, ᐃᓕᓴᖅᓯᒋᐊᖃᕋᔅᓯ ᑖᒃᑯᐊ 
ᐃᖅᑲᓇᐃᔭᖅᑏᑦ ᐊᒥᓱᕈᑐᐃᓐᓇᓕᕈᓐᓇᖏᒻᒪᑕ. 
ᑖᓐᓇ ᒥᓂᔅᑕ ᑮᓇᐅᔭᓕᕆᔨᑐᑦ ᐃᔅᓯᕙᐅᑕᕆᔭᐅᓗᓂ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 
ᕿᒥᕐᕈᔭᕆᐊᖃᖅᑕᖓ. 
 
ᐊᒻᒪ ᐱᒻᒪᕆᐅᒻᒪᑦ ᑕᒪᒃᑯᐊ ᓇᑉᐸᕆᓐᖏᑕᕋᓗᐊᖏᑦ 
ᐊᑐᖅᐸᑦᑕᖏᑦ  

ᑮᓇᐅᔾᔭᔅᓵᓅᖓᒻᒪᑕ ᐃᖅᑲᓇᐃᔭᖅᑎᖏᓐᓄᑦ. 
ᑕᒪᒃᑯᐊ ᑮᓇᐅᔭᑦ ᓄᑖᖑᔪᑦ ᑮᓇᐅᔾᔭᔅᓵᖑᓂᐊᖅᑐᑦ 
ᑕᐃᒫᒃ ᐊᓯᖏᓐᓄᑦ ᓯᕗᓪᓕᐅᔾᔭᐅᖅᑯᐅᔪᓄᑦ, ᓲᕐᓗ 
ᓱᒃᑯᐊᕿᔪᑦ ᐃᓛᒃ ᐃᓕᓐᓂᐊᖅᑐᓄᑦ 
ᑮᓇᐅᔭᓕᐅᖏᓐᓄᑦ ᐅᕝᕙᓘᓐᓃᑦ ᓄᑖᓄᑦ 
ᐱᖁᑎᕐᔪᐊᓄᑦ ᓄᓇᓕᑦᑎᓐᓂᑦ. 
 
ᑮᓇᐅᔭᓕᕆᔨᒃᑯᑦ ᐃᑲᔪᖅᑐᐃᕗᑦ ᐊᓯᖏᓐᓂᒃ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓂᒃ ᑲᑎᒪᔨᖏᓐᓄᑦ, 
ᑲᒪᒋᔭᖃᕐᒥᒪᑦᑕᐅᖅ ᐊᐅᓚᑦᑎᓂᕐᒧᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᑯᐊᐳᕇᓴᖏᓐᓄᑦ ᑎᒥᖁᑎᖏᓐᓄᑦ. 
 
ᑲᑎᒪᔨᕋᓛᖑᔪᓪᓗ ᐅᔾᔨᓱᖅᐳᑦ ᑕᐃᒃᑯᐊ ᒥᓂᔅᑕᐅᑉ 
ᑎᑎᖅᑲᖏᑦ ᓂᕆᐅᒋᔭᖏᓐᓂ ᑕᓪᓕᒪᐅᔪᓄᑦ 
ᐊᖏᓂᖅᐸᐅᔪᓄᑦ ᑯᐊᐳᕇᓴᓄᑦ ᑎᒥᐅᔪᓄᓪᓗ 
2010-11 ᐊᕐᕌᒍᒥ ᓴᖅᑭᑕᐅᓚᐅᓐᖏᒻᒪᑕ ᑭᓯᐊᓂ 
ᐅᑐᐱᕆ 29, 2010-ᖑᓕᕐᖓᑦ. ᑲᑎᒪᔨᕋᓛᖑᔪᑦ 
ᑎᓕᐅᕆᕗᑦ ᒐᕙᒪᒃᑯᓐᓂ ᑕᒪᒃᑯᐊ 
ᐅᐸᓗᖓᐃᖅᑕᐅᓯᒪᖁᓪᓗᒋᑦ 
ᓴᖅᑭᑕᐅᖃᑦᑕᖁᓪᓗᒋᓪᓗ. 
 
ᐸᕐᓇᒍᑎᒋᔭᖓᓗ ᓇᓗᓇᐃᖅᓯᒋᕗᑦ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᑦ ᐊᖏᖃᑎᒌᒍᑕᐅᔪᓂᒃ 
ᒐᕙᒪᒃᑯᓐᓂ ᑯᐊᐳᕇᓴᐅᔪᓂᒃ ᑎᒥᐅᔪᓂᓪᓗ 
ᐱᕙᓪᓕᐊᔭᐅᒻᒪᑦ. ᑲᑎᒪᔨᕋᓛᖑᔪᑦ ᕿᓚᓈᖅᐳᑦ 
ᓴᖅᑭᑕᐅᓛᕐᓂᖓᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᑭᖑᕙᓗᐊᓐᖏᓪᓗᑎᒃ. ᐊᒻᒪᓗ, ᐊᕐᕌᒍᑕᒫᑦ 
ᐱᔭᔅᓴᕆᔭᖏᑦ ᑖᔅᓱᒧᖓ ᐊᐅᓚᑦᑎᔨᒻᒪᕆᒋᔭᖏᓐᓄᑦ 
ᐊᑐᓂᑦ ᑎᒥᐅᔪᓂᒃ ᑯᐊᐳᕇᓴᐅᔪᓂᒃ ᑎᒥᐅᔪᓂᒃ 
ᒐᕙᒪᒃᑯᓐᓂ. 
 
ᑲᑎᒪᔨᕋᓛᖑᔪᑦ ᑎᓕᐅᕆᒋᕗᑦ ᒥᓂᔅᑕᒥᒃ 
ᐱᔪᓐᓇᕐᓂᓂ ᐃᔅᓯᕙᐅᑕᕆᔭᐅᓂᖓᓄᑦ  

ᑭᒃᑯᑐᐃᓐᓇᐃᑦ ᑎᒥᖁᑎᖏᓐᓄᑦ ᑲᑎᒪᔨᓄᑦ ᑕᒪᒃᑯᐊ 
ᐸᕐᓇᒍᑕᐅᔪᑦ ᐅᓂᒃᑳᖑᔪᓪᓗ ᓄᓇᕗᒻᒥ 
ᑯᐊᐳᕇᓴᓪᓗᐊᑕᐅᔪᓂᑦ ᑎᒥᓪᓗᐊᑕᐅᔪᓂᑦ 
ᓴᖅᑭᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒥ 
ᑭᖑᕙᓐᖏᓪᓗᑎᒃ. 
 
ᐊᒻᒪᓗᑦᑕᐅᖅ ᑕᐃᒫᔅᓴᐃᓐᓇᖅ ᐅᖃᕆᕗᒍᑦ 
ᑳᓐᑐᕌᒃᓯᖃᑦᑕᓂᕐᒧᑦ ᐊᕐᕌᒍᑕᒫᑦ ᐊᑐᖅᑐᐊᓂᕐᒧᑦ 
ᓂᐅᕕᖃᑦᑕᓂᕐᒧᑦ ᐅᓂᒃᑳᖑᔪᑦ ᑯᐊᐳᕇᓴᐅᔪᓄᑦ 
ᑎᒥᐅᔪᓄᑦ ᓴᖅᑭᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒥ 
ᑭᖑᕙᓐᖏᓪᓗᑎᒃ. ᑕᐃᓐᓇᓗ ᒥᓂᔅᑕᐅᔫᑦ 
ᓂᕆᐅᒋᔭᖏᓐᓄᑦ ᑎᑎᖅᑲᕆᓚᐅᖅᑕᖓ ᑖᒃᑯᓄᖓ 
ᑯᐊᐳᕇᓴᐅᔪᓄᑦ ᑎᒥᐅᔪᓄᑦ ᑕᐃᒪᐃᑦᑐᒥᒃ 
ᐅᖃᖅᓯᓚᐅᖅᑑᒐᓗᐊᑦ ᓴᓇᖃᑦᑕᖁᓪᓗᒋᑦ 
ᐅᓂᒃᑳᖏᑦ. ᑭᓯᐊᓂ ᓄᓇᕘᒥ 
ᐃᓪᓗᓕᕆᔨᕐᔪᐊᑯᓐᓄᐃᓐᓇᖅ ᓴᖅᑭᑕᐅᓯᒪᔪᖅ 
ᒫᓐᓇᒧᑦ ᒪᓕᒐᓕᐅᕐᕕᒻᒥ. ᑲᑎᒪᔨᕋᓛᖑᔪᑦ 
ᐃᑲᔪᖅᑐᐃᒐᔭᖅᑐᑦ ᑕᐃᒪᐃᑦᑐᒥᒃ ᒥᓂᔅᑕᒥᒃ 
ᖃᓄᐃᓕᐅᕐᓂᐊᕐᓂᖓᓂᒃ ᐊᒻᒪ ᑭᒃᑯᑐᐃᓐᓇᕐᓄᑦ 
ᑎᒥᖁᑕᐅᔪᓄᑦ ᑲᑎᒪᔨᓄᑦ ᑕᒪᒃᑯᐊ 
ᐊᑐᓕᖅᑎᑕᐅᒋᐊᒃᑲᓂᕐᓗᑎᒃ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑦᑐᑦ 
ᐃᓱᒪᓗᒍᑎᖃᐃᓐᓇᕐᖓᑕ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᑎᔩᑦ, ᑕᐃᒃᑯᐊ 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒫᓐᓇᒫᒃᑯᑦ 
ᐅᖃᐅᓯᕆᔪᓐᓇᓚᐅᓐᖏᑕᖏᑦ ᑮᓇᐅᔭᑎᒍ 
ᖃᓄᐃᓕᖓᓂᖏᓐᓄᑦ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᐳᑦ ᒐᕙᒪᒃᑯᑦ 
ᑐᓴᖅᑎᑦᑎᔾᔪᑎᒋᕋᑖᓚᐅᖅᑕᖓ ᓴᖅᑮᓂᕐᒧᑦ 
ᑲᑎᒪᔨᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 
ᑲᑎᒪᔨᐅᔪᑦ ᐅᔾᔨᕈᓱᒃᐳᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᖓᓂᒃ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐱᖁᔭᖓᓄᑦ 
ᐊᖏᖅᑕᐅᔭᕆᐊᖃᕐᓂᐊᖅᑐᖅ ᒪᓕᒐᓕᐅᕐᕕᒻᒥ 
ᑲᑎᒪᔨᓂᒃ ᓴᖅᑮᔪᖃᓚᐅᖅᑎᓐᓇᒍ. ᑲᑎᒪᔨᐅᔪᑦ 
ᖃᐅᔨᒪᔪᑦ ᐅᖃᕈᓐᓇᖅᐸᑕ ᑭᒃᑯᑐᐃᓐᓇᕐᓄᑦ 
ᑎᒥᐅᔪᑦ ᑲᑎᒪᔨᖏᑦ ᐊᑑᑎᖃᒻᒪᕆᓐᓂᐊᖅᑐᑦ 
ᓴᓇᔭᐅᕙᓪᓕᐊᑎᓪᓗᒋᑦ ᐋᖅᑭᒋᐊᕈᑕᐅᔪᑦ ᐊᒻᒪ 
ᕿᓚᓈᖅᐳᑦ ᕿᒥᕐᕈᓇᕐᓂᐊᕐᓂᕐᒥᒃ 
ᐊᓯᔾᔨᕆᐊᕈᑕᐅᖁᔭᐅᔪᓂᒃ. 
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᓴᖅᑭᑕᐅᓂᖏᑦ ᒐᕙᒪᒃᑯᑦ 
ᐊᕐᕌᒍᑕᒫᖅᓯᐅᑎᖏᑦ ᑮᓇᐅᔭᖅᑐᕈᑎᒥᓂᕐᒧᑦ 
ᐃᓱᒫᓗᒍᑎᒋᔭᐅᓐᖏᓐᓇᖅᐳᖅ. ᒐᕙᒪᒃᑯᑦ 
ᑮᓇᐅᔭᖅᑐᕈᑎᒥᓂᖏᑦ 2008-09 
ᓴᖅᑭᑕᐅᑦᑕᓯᓐᓇᓕᓚᐅᕐᒪᑕ ᒪᓕᒐᓕᐅᕐᕕᒻᒥ 
ᐅᑐᐱᕆ 19, 2010-ᖑᓕᖅᑎᓪᓗᒍ. ᓄᓇᕗᑦ 
ᒐᕙᒪᒃᑯᖏᑕ ᒪᐅᓇᑐᐃᓐᓇᖅ ᑮᓇᐅᔭᑎᒍᑦ 
ᐅᓂᒃᑳᖏᑦ 2009-2010 ᐊᕐᕌᒍᖓᓄᑦ 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ ᐅᑐᐱᕆ 26, 
2010. ᑮᓇᐅᔭᖅᑐᕈᑎᒥᓂᐅᔪᑦ 2009-2010-ᒥ ᓱᓕ 
ᓴᖅᑭᑕᐅᓚᐅᖅᓯᒪᓐᖏᑦᑐᑦ. 
 
ᓄᓇᕗᒻᒥ ᒐᕙᒪᒃᑯ 2008-09 ᐊᕐᕌᒍᑕᒫᖅᓯᐅᑎᖏᑦ 
ᐅᓂᒃᑳᖏᑦ ᓂᐅᕕᖃᑦᑕᕐᓂᕐᒧᑦ ᓇᓗᓇᐃᖅᓯᓯᒪᔪᑦ 
ᑮᓇᐅᔭᓕᕆᔨᒃᑯᑦ ᑐᓂᓯᓚᐅᖅᑐᑦ $303,000 
ᑳᓐᑐᕌᖑᔪᑦ 2008-09 ᐃᓄᒻᒧᑦ 
ᑲᑎᒪᑎᑦᑎᖃᑦᓂᕐᒧᑦ ᐃᑲᔪᕐᓂᐊᕐᓗᑎᒃ ᓴᖅᑮᓂᕐᒧᑦ 
ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓄᑦ. ᑖᓐᓇ 
ᐊᖏᓂᖅᐸᐅᓚᐅᖅᑐ ᑳᓐᑐᕌᖑᔪᖅ ᑐᓂᔭᐅᔪᖅ 
ᐃᓄᒻᒧᑦ ᐊᑕᐅᓯᕐᒧᑦ ᐊᕐᕌᒍᖓᓂ 2008-09 
ᐊᕐᕌᒍᖓᓂ. ᑕᐃᓐᓇᒃᓴᐃᓐᓇᖅ $205,968-ᒥᒃ 
ᑳᓐᑐᕌᒃᑖᓚᐅᕐᒥᔪᖅ 2009-2010-ᒥ. 
 
ᐃᒃᓯᕙᐅᑖᖅ, 2009 ᐅᓂᒃᑳᖓ ᑲᓇᑕᒥ 
ᑕᒻᒪᖅᓯᒪᔪᖅᓯᐅᑎᐅᑉ ᒪᓕᒐᓕᐅᕐᕕᒻᒧᑦ 
ᓇᓗᓇᐃᖅᓯᓯᒪᔪᖅ “ᐱᔾᔪᑎᒋᓪᓗᐊᑕᖅᑕᖓ 
ᒐᕙᒪᒃᑯᑦ ᐱᕙᓪᓕᐊᑎᐊᓐᖏᓗᐊᕐᓂᖏᓐᓄᑦ 
ᐊᑐᓕᖁᓚᐅᖅᓯᒪᔭᑦᑎᓐᓂᒃ  
ᐃᖅᑲᓇᐃᔭᖅᑎᑭᒃᓱᓂᕐᒧᑦ. ᐃᒪᐃᓕᔪᖅ, 
ᖃᑦᑏᓐᓇᐅᓗᐊᕐᒪᑕ ᐊᔪᓐᖏᑦᑐᑦ 
ᑮᓇᐅᔭᓕᕆᑦᑎᐊᕈᓐᓇᖅᑐᑦ ᑕᒪᒃᑯᓂᖓ ᑮᓇᐅᔭᑎᒍᑦ 
ᑲᒪᒋᔭᐅᔭᕆᐊᖃᖅᑐᓂᒃ.” 
 
ᑮᓇᐅᔭᓕᕆᔨᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ 
ᓇᓗᓇᐃᖅᓯᓯᒪᔪᖅ ᐃᓚᖓᑦ ᑐᕌᕋᓱᐊᖅᑕᖓ 2011-
12 ᐊᕐᕌᒍᖓᓄᑦ ᐃᒪᐃᓕᖓᔪᖅ “ᑲᔪᓯᓗᑎᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᖃᐅᔨᒪᔪᒻᒪᕆᐅᓕᕐᓗᑎᒃ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᓂᐊᖅᑐᓂᒃ 
ᐱᐅᓯᕚᓪᓕᖁᓪᓗᒍ ᑮᓇᐅᔭᓕᕆᓂᐅᕙᒃᑐᖅ 
ᐊᕕᒃᑐᖅᓯᒪᔪᓂ ᖃᓄᐃᑦᑐᑐᐃᓐᓴᕐᓂᖅ.” 
ᐱᓕᕆᓂᕐᒧᑦ ᐸᕐᓇᒍᑕᐅᔪᖅ ᓇᓗᓇᐃᖅᓯᒻᒥᔪᖅ 
ᐊᒥᓱᑲᓪᓚᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐃᖅᑲᓇᐃᔭᖅᑎᐅᔪᑦ ᐊᑎᓕᐅᖅᑕᐅᓯᒪᔪᑦ 
ᐱᒋᐊᕋᑖᕐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᕐᓂᕐᒧᑦ. ᑲᑎᒪᔨᕋᓛᖑᔪᑦ  

ᐃᑲᔪᖅᑐᐃᔪᑦ ᑕᐃᒪᐃᑦᑐᓂᒃ 
ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ 
ᐱᓕᒻᒪᒃᓴᒍᑕᐅᒃᑲᓂᕐᓂᐊᖅᑐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ, ᐱᓗᐊᖅᑐᒥᒃ 
ᑕᒪᒃᑯᐊ ᓄᓇᑖᖃᑕᐅᓯᒪᔪᑦ, 
ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ ᑮᓇᐅᔭᓂᒃ ᑲᒪᓂᕐᒥᒃ 
ᐊᒻᒪ ᑮᓇᐅᔭᓕᕆᓂᕐᒧᑦ 
ᓇᓗᓇᐃᒃᑯᑖᖅᑕᕈᑕᐅᕙᓪᓕᐊᔪᓐᓇᓂᐊᕐᒪᑕ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᑐᑦ ᐅᑐᐱᕆ 27, 2010-
ᖑᑎᓪᓗᒍ, ᒥᓂᔅᑕᐅᔪᖅ ᓴᖅᑮᓚᐅᕐᒪᑦ 
ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖑᔪᓂᒃ ᓄᓇᕗᑦ 
ᒐᕙᒪᒃᑯᖏᑕ ᖃᓄᐃᓕᐅᕐᓂᕐᒧᑦ ᐸᕐᓇᒍᑎᖓᓂᒃ 
ᑭᐅᔾᔪᑕᐅᔪᓂᒃ 2009 ᐅᓂᒃᑳᓕᐊᖓᕗᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᑎᒪᔨᕋᓛᑦ ᓇᖕᒥᓂᖅ 
ᐊᑐᓕᖁᓚᐅᖅᑕᖏᓐᓂᒃ. ᒪᓕᒐᓕᐅᖅᑎᐅᔪᑦ 
ᐅᔾᔨᕈᓱᒻᒥᔪᑦ ᖁᔭᓕᑦᑎᐊᖅᑐᑎᒃ ᒥᓂᔅᑕᐅᔪᑉ 
ᐊᒃᓱᕈᑦᑎᐊᕐᓂᖓᓂᒃ ᑕᒫᒃ 
ᐅᓂᒃᑳᓕᐅᕐᔪᒥᔭᐃᓐᓇᕐᓂᖓᓂᒃ ᑲᑎᒪᔨᕋᓛᓄᑦ 
ᖃᓄᐃᓕᖓᓕᕐᓂᖓᓄᑦ ᐱᓕᕆᐅᔪᑉ ᑮᓇᐅᔭᐃᑦ 
ᑲᒪᒋᔭᐅᑦᑎᐊᕆᐊᕐᓂᖏᓐᓂᒃ ᐊᒻᒪ 
ᑲᓱᖅᓯᒪᑦᑎᐊᕈᓐᓇᓂᕐᒧᑦ ᐱᒋᐊᖅᑕᐅᓯᒪᔪᑦ. 
 
ᐃᒃᓯᕙᐅᑖᖅ, ᒥᓂᔅᑕᐅᔪᖅ ᓴᖓᓃᑎᓪᓗᒍ 
ᑲᑎᒪᔨᕋᓛᑦ, ᒪᓕᒐᓕᐅᖅᑎᐅᔪᑦ ᐅᖃᐅᓯᖃᓚᐅᖅᑐᑦ 
ᐊᒥᓱᑲᓪᓚᓐᓂ ᐃᓱᒫᓗᒍᑕᐅᔪᓂᒃ ᐱᔾᔪᑎᖃᖅᑐᓂᒃ 
ᐃᒥᐊᓗᐃᑦ ᑲᒪᒋᔭᐅᓂᖏᓐᓄᑦ, ᑕᒪᓐᓇ 
ᑲᒪᒋᔭᐅᓪᓗᓂ ᐊᐅᓚᑕᐅᓂᖓ ᑮᓇᐅᔭᓕᕆᔨᒃᑯᓐᓂᑦ.  
ᑲᒪᒋᔭᐅᓂᖓ ᐃᑲᔪᖅᑐᐃᓂᕐᒧᑦ ᐃᒥᐊᓗᓕᕆᔨᒃᑯᑦ  
ᑲᑎᒪᔨᖏᓐᓄᑦ ᓄᒃᑎᖅᑕᐅᓚᐅᖅᑐᖅ 
ᒪᓕᒐᓕᕆᔨᒃᑯᓐᓄᑦ 2007-08 ᐊᕐᕌᒍᖓᓂ. 
 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 
ᐱᓕᕆᐊᖑᒐᓱᐊᖅᑐᒥᒃ ᓴᓐᖏᒃᑎᑉᐹᓪᓕᖁᓪᓗᒋᑦ 
ᐱᓕᕆᖃᑎᒌᖕᓂᖏᑦ ᐱᓕᕆᕕᐅᔪᑦ ᐊᒻᒪ ᐸᓖᓯᒃᑯᑦ 
ᐱᔾᔪᑎᒋᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐊᒥᖅᑳᖃᑦᑕᕐᓂᖅ 
ᐱᒋᐊᖅᑎᑕᐅᔪᓄᑦ ᓵᓚᒃᓴᕈᑕᐅᒐᓱᐊᖅᑐᑦ ᒪᓕᒐᕐᓂᒃ 
ᓱᕋᐃᓪᓗᑎᒃ ᐃᒥᐊᓗᖕᓂᑦ ᓂᐅᕕᐊᒃᓴᖃᖃᑦᑕᖅᑐᑦ.  
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒍᕗᑦ ᒥᓂᔅᑕᒥᒃ 
ᐱᓕᕆᐊᖃᖁᓪᓗᒍ ᐃᓱᒪᒋᔭᖓᓂᒃ ᓴᖅᑭᑎᑦᓯᓗᓂ 
ᐃᓅᖃᑎᒌᑦ ᐊᖅᓵᖅᑕᐅᔪᓐᓇᕐᓂᖏᓐᓄᑦ ᐱᖁᔭᓂᒃ 
ᐅᖃᐅᓯᖃᕈᑕᐅᓂᐊᖅᑐᓂᒃ ᐱᖁᑎᓂᒃ 
ᓂᐅᕕᐊᖑᕙᒃᑐᑦ ᐱᕋᔭᖕᓂᒃᑯᑦ.  ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᒋᕗᑦ ᐱᓕᕆᕕᐅᔪᓂᒃ ᐃᓚᐅᖁᓪᓗᒋᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒪᖃᑎᐅᓂᖏᓐᓂᒃ ᖃᖓᑕᔫᖅᑏᑦ ᐱᓪᓗᒍ 
ᖃᓄᖅ ᐃᒥᐊᓗᐃᑦ ᐊᒡᔭᖅᑕᐅᖃᑦᑕᕐᓂᖏᓐᓂᒃ 
ᓄᓇᓕᖕᓄᑦ, ᐅᖃᐅᓯᐅᖁᓪᓗᒍ ᐊᒥᓱᓗᐊᑦ 
ᐊᑕᐅᑦᑎᒃᑯᑦ ᑎᑭᖃᑦᑕᕐᓂᖏᑦ ᐃᒥᐊᓗᐃᑦ 
ᓄᓇᓕᖕᓄᑦ. 
 
ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 
ᑐᓴᖅᑎᑕᐅᒋᐊᕐᓂᐊᕐᓂᕐᒥᓂᒃ ᐱᓪᓗᒋᑦ 
ᖃᓄᐃᓕᖓᓕᕐᓂᖓ ᐱᓕᕆᐊᖏᑦ ᒥᓂᔅᑕᐅᑉ 
ᖃᐅᔨᓴᖅᑎᖏᑦᑕ ᕿᒥᕐᕈᔩᑦ ᐃᒥᐊᓗᓕᕆᓂᕐᒧᑦ 
ᐱᖁᔭᖅ. ᓄᓇᓕᖕᓂ ᓂᕈᐊᖅᑏᑦ ᓂᕈᐊᖅᓯᒪᖕᒪᑕ 
ᐊᐱᖅᑯᑕᐅᔪᒥᒃ ᓂᕈᐊᖅᓯᕐᓂᒃᑯᑦ ᐋᖅᑭᒃᓯᒍᒪᓪᓗᑎᒃ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖃᓛᓂᒃ, ᑖᒃᑯᐊ 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 
ᐱᓕᕆᐊᕆᒐᓱᐊᖅᑕᖏᓐᓂᒃ ᐱᓕᕆᕕᐅᔫᑉ 
ᐃᓕᓐᓂᐊᖅᑎᑦᓯᓂᐊᕐᓗᑎᒃ ᐊᒻᒪ 
ᐃᑲᔪᖅᓱᐃᓂᐊᕐᓗᑎᒃ ᑕᒪᒃᑯᓂᖓ ᑎᒥᐅᔪᓂᒃ , 
ᐃᓕᑕᕆᓯᒪᓗᒋᑦᑕᐅᖅ ᕿᒥᕐᕈᔭᐅᒋᐊᖃᕐᓂᖏᑦ 
ᐱᓕᕆᐊᒃᓴᓪᓗᐊᑕᖏᑦ ᑕᐅᑐᒐᕆᔭᐅᒋᐊᖃᕐᒪᖔᑕ 
ᐊᐅᓚᑕᐅᓂᖏᓐᓂᒃ ᐱᔭᐅᔪᓐᓇᕐᓂᖏᑦ ᐃᒥᐊᓗᐃᑦ 
ᐅᕝᕙᓘᓐᓃᑦ ᐃᓅᓯᓕᕆᔨᖃᖅᑎᑦᑎᓗᑎᒃ 
ᓈᒻᒪᖕᓂᖅᓴᐅᒐᔭᖅᑐᒃᓴᐅᔪᖅ ᐊᓯᖏᓐᓄᑦ 
ᓴᖅᑭᐅᒪᑎᑕᐅᒃᐸᑕ ᑎᒥᐅᔪᓄᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 
ᐅᖃᐅᓯᒃᓴᐅᓂᖓ ᑮᓇᐅᔭᐃᑦ ᐱᔭᐅᕙᒃᑐᑦ 
ᒐᕙᒪᒃᑯᓐᓄᑦ ᐊᑭᓕᐅᑕᐅᓪᓗᑎᒃ ᐊᑖᒍᑦ 
ᐃᒥᐊᓗᓕᕆᓂᕐᒧᑦ ᐱᖁᔭᖅᑎᒍᑦ ᐃᒥᐊᓗᓕᕆᓂᕐᒧᑦ 
ᐃᓕᓴᐃᓂᕐᒧᑦ ᐊᒻᒪ ᒪᒥᓴᕐᕕᐅᒐᔭᖅᑐᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᖏᑦ. ᑕᒪᓐᓇ  
ᐃᓱᒪᒋᔭᐅᑦᓯᐊᕈᓐᓇᖅᑐᖅ ᓴᖅᑭᑎᑕᐅᓚᐅᖅᑐᖅ 
ᒥᓂᔅᓴᒧᑦ ᑭᖑᓪᓕᖅᐹᒥ ᒪᓕᒐᓕᐅᕐᕕᖕᒥ. ᑖᒃᑯᐊ 
ᑲᑎᒪᔨᕋᓛᑦ ᐅᖃᖅᓯᒪᒋᐊᓖᑦ ᑕᒪᓐᓇ ᓴᓂᕐᕙᐃᓂᖅ 
ᑕᐅᑐᒃᑕᐅᒐᔭᕐᓗᓂ ᐃᓚᒋᐊᕈᑕᐅᓂᖓᓂᒃ 
ᑮᓇᐅᔭᕆᔭᐅᔪᓄᑦ,  ᐃᓇᖐᓐᖏᓪᓗᑎᒃ. 
  
ᒫᑦᓯᐅᓚᐅᖅᑐᒥ ᐊᕐᕌᓂ, ᑖᓐᓇ ᒪᓕᒐᓕᐅᕐᕕᒃ 
ᐊᖏᕈᑎᖃᓚᐅᖅᑐᑦ ᐱᖁᔨᕗᖔᕈᒻᒥ ᑖᒃᑯᐊ 
ᓄᓇᕗᒥ ᐃᒥᐊᓗᓕᕆᓂᕐᒧᑦ ᑲᑎᒪᔩᑦ 
ᓂᐅᕕᖃᑦᑕᖁᒍᓐᓃᕐᓗᒋᑦ ᐃᒥᐊᓗᖕᓂᑦ ᑕᕆᐅᑉ 
ᐊᑭᐊᓃᓐᖔᖅᑐᓂᒃ ᐱᔾᔪᑎᒋᓪᓗᒍ ᓇᑦᓰᑦ ᕿᓯᖏᑦ 
ᐋᖅᑭᒃᑕᐅᓚᐅᓐᖏᓐᓂᖏᓐᓂᒃ ᓈᒻᒪᒋᔭᖏᑎᒍᑦ 
ᓄᓇᕗᑦ.  ᑖᒃᑯᐊ ᑲᑎᒪᔨᕋᓛᑦ  

ᐸᑦᑕᑐᖅᐳᑦ ᒥᓂᔅᑕᒥᒃ ᑎᓕᐅᕆᓚᐅᕐᓂᖓᓂᒃ  
ᓄᓇᕗᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᔩᑦ 
ᐃᒃᐱᒍᓱᑦᓯᐊᖁᓪᓗᒋᑦ ᒪᓕᒐᓕᐅᕐᕕᖕᒥᑦ ᐊᒻᒪ 
ᑎᓕᐅᖅᑐᒍ ᒥᓂᔅᑕ ᓴᖅᑭᑎᑦᓯᖁᓪᓗᒍ 
ᑎᑎᕋᖅᓯᒪᓂᖏᓐᓂᒃ ᐃᒥᐊᓗᐃᑦ ᑖᒃᑯᐊ ᑲᑎᒪᔩᑦ 
ᓂᐅᕕᐊᕆᖃᑦᑕᖅᑕᖏᓐᓂᒃ ᐃᒪᒋᓗᓂᒋᑦ 2010 
ᐃᒥᐊᓗᒃᑖᕆᔭᐅᓚᐅᖅᑐᑦ. 
 
ᐅᑐᐱᕆ 26, 2010, ᑖᓐᓇ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᓴᖅᑭᑎᑦᓯᓚᐅᕐᒪᑦ ᒐᕙᒪᒃᑯᓕᒫᒥ 
ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ ᐱᓪᓗᒋᑦ ᑐᓐᓂᐅᓯᐊᑦ 
ᐃᑲᔫᓯᐊᓪᓗ ᑐᓂᔭᖏᑦ ᐱᓕᕆᕕᐅᔪᓕᒫᑦ ᐊᕐᕌᒍᐊᓂ 
2009-2010.  ᑖᒃᑯᐊ ᑲᑎᒪᔨᕋᓛᑦ ᐸᑦᑕᒃᑐᖅᐳᑦ 
ᒥᓂᔅᑕᒥᒃ ᓴᖅᑭᑎᑦᓯᓚᐅᕐᓂᖓᓄᑦ ᐱᒻᒪᕆᐅᔪᓂᒃ 
ᐅᓂᒃᑳᓂᒃ ᐊᒻᒪ ᕿᓚᓈᕈᑎᖃᖅᐳᑦ ᓯᕗᓂᒃᓴᒥ 
ᐅᓂᒃᑳᓕᐊᖑᓂᐊᖅᑐᑦ 
ᓴᖅᑭᑎᑕᐅᑦᓯᐊᖃᑦᑕᖁᓪᓗᒋᑦ ᓴᖅᑭᕝᕕᒃᓴᖏᓐᓂ. 
 
ᐊᑯᓐᖓᓐᓂ 2004-05 ᐊᒻᒪ 2009-2010 
ᐊᕐᕌᒍᐊᓂ, ᑖᒃᑯᐊ ᒐᕙᒪᒃᑯᑦ ᐊᑐᓚᐅᕐᒪᑕ 
$1,465,000,000 ᐊᐃᑦᑑᑎᓂ, ᐃᑲᔫᑎᓂᓗ.  
ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᒥᓂᔅᑕ, 
ᐱᔪᓐᓇᕐᓂᒥᑎᒍᑦ ᐃᒃᓯᕙᐅᑕᐅᓪᓗᓂ 
ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ, 
ᐃᓱᒪᒃᓴᖅᓯᐅᕈᑎᖃᖁᓪᓗᒍ ᐋᖅᑭᒃᑕᐅᒐᔭᕐᓂᖏᓐᓂᒃ 
ᒐᕙᒪᓕᒫᑎᒍᑦ ᐱᓕᕆᔾᔪᑕᐅᓂᐊᖅᑐᓂᒃ 
ᐋᖅᑭᒃᓯᒪᔪᓂᒃ ᖃᐅᔨᒪᒍᑕᐅᓂᐊᕐᓗᑎᒃ ᐊᒻᒪ 
ᖃᐅᔨᓴᕈᑕᐅᓗᑎᒃ ᓴᖅᑭᑎᑕᐅᔪᓂᒃ ᒐᕙᒪᒃᑯᑦ 
ᑐᓂᕈᑎᖏᓐᓄᑦ, ᐃᑲᔫᑎᖏᓐᓄᓪᓗ 
ᑮᓇᐅᔭᐃᕈᑕᐅᔪᑦ.   
 
2007−ᒥ, ᒪᓕᒐᓕᐅᕐᕕᒃ ᐊᖏᕈᑎᖃᓚᐅᕐᒪᑦ 
ᐱᖁᔨᕗᖔᕈᒻᒥᒃ ᐱᓪᓗᒍ ᒐᕙᒪᑐᖃᒃᑯᑦ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᖏᓐᓄᑦ 
ᐲᔭᐃᓂᖅ.  ᑖᓐᓇ ᐱᖁᔨᕗᖔᕈᑦ ᑎᓕᐅᕆᔪᖅ 
ᒐᕙᒪᑐᖃᒃᑯᓐᓂᒃ ᐅᓄᖅᓯᒋᐊᕆᖁᓪᓗᒋᑦ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓄᑦ 
ᐲᔭᖅᑕᐅᕙᒃᑐᑦ ᐊᒻᒪ ᑖᓐᓇ 
ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ ᐋᖅᑭᒋᐊᖅᑕᐅᕙᒡᓘᓂ 
ᐊᕐᕌᒍᑕᒫᑦ ᒪᓕᖁᓪᓗᒍ ᓇᓗᓇᐃᒃᑯᑕᕐᓂᒃ ᒪᓕᒃᑐᓂ 
ᐊᑭᖏᓐᓂᒃ ᐃᓅᒐᓱᐊᕐᓂᕐᒧᑦ ᑲᓇᑕᐅᑉ 
ᐅᑭᐅᖅᑕᖅᑐᐊᓂ.  2008-ᒥ ᒐᕙᒪᑐᖃᒃᑯᑦ 
ᑮᓇᐅᔭᖅᑑᑎᒃᓴᖏᑎᒍᑦ ᑐᓴᖅᑎᑦᓯᓚᐅᖅᑐᑦ 10 
ᐳᓴᓐᑎᒥᒃ ᐅᓄᖅᓯᒋᐊᕐᓂᐊᕐᓂᖓᓂᒃ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐲᖅᑕᐅᕙᒃᑐᑦ. ᑖᒃᑯᐊ 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᖁᒡᕙᕆᐊᕆᖁᓪᓗᒍ ᑕᒪᑐᒥᖓ ᐃᑲᔫᑕᐅᔪᒥᒃ  

ᐱᖃᑎᒋᓗᒋᑦ ᒐᕙᒪᑐᖃᒃᑯᑦ ᐊᒻᒪ ᐅᔾᔨᕆᓗᒋᑦ 
ᐊᒃᑑᑕᐅᔪᓐᓇᖅᑐᑦ ᑕᐃᒪᓐᓇ ᐱᐅᓯᒋᐊᕈᑕᐅᔪᑦ 
ᐃᑲᔫᑎᒐᔭᕐᓂᖏᓐᓂᒃ ᓄᓇᕗᒥᐅᓄᑦ ᐊᑭᑐᔫᑎᓪᓗᒍ 
ᐃᓅᒐᓱᐊᕐᓂᖅ ᐅᑭᐅᖅᑕᖅᑐᒥ. 
 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᑉ 2011-12 
ᑮᓇᐅᔭᖅᑑᑎᒃᓴᖏᑦ ᐃᓚᖃᖅᑐᑦ  $7,400,000 
ᑮᓇᐅᔭᖅᑑᑎᒃᓴᓂᒃ ᓄᓇᕗᒥ ᖃᐅᒻᒪᖅᑯᑎᓄᑦ 
ᐃᑲᔫᑏᑦ. ᒐᕙᒪᓕᒫᑎᒍᑦ, ᑖᒃᑯᐊ ᓄᓇᕗᑦ ᒐᕙᒪᖏᑦ 
ᐸᕐᓇᒃᓯᒪᔪᑦ ᐊᑐᕐᓂᐊᕐᓗᑎᒃ $33,400,000 
ᐆᒻᒪᖅᑯᑎᓄᑦ ᐊᑭᐅᓂᐊᖅᑐᓂᒃ ᐊᕐᕌᒎᓂᐊᖅᑐᒧᑦ.  
ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ 
ᓇᓪᓕᐊᑐᐃᓐᓇᖅ ᐃᓱᒪᓕᐅᕈᑕᐅᔪᖅ ᐱᓪᓗᒍ 
ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕇᓴᒃᑯᑦ 
ᐊᑭᑦᑐᕆᐊᕈᒪᔾᔪᑎᖓᑦ ᓴᖅᑭᑎᑕᐅᔾᔮᖏᑦᑐᖅ 
ᑭᓯᐊᓂ ᐅᓂᒃᑳᓕᐊᕆᓯᒪᔭᖏᑦ ᐆᒻᒪᖅᑯᑎᓕᕆᓂᕐᒪᑦ 
ᕿᒥᕐᕈᓂᕐᒧᑦ ᑲᑎᒪᔩᑦ ᑐᓂᔭᐅᓯᒪᓕᖅᐸᑕ ᒥᓂᔅᑕᐃᑦ 
ᑲᑎᒪᔨᖏᓐᓄᑦ,  ᐱᒻᒪᕆᐅᕗᖅ  ᒐᕙᒪᒃᑯᓐᓄᑦ 
ᐸᕐᓇᒃᐸᓪᓕᐊᒋᐊᖃᕐᓂᖏᑦ ᐊᒃᑐᐃᓂᐊᕐᓂᖓᓄᑦ 
ᐊᒃᓕᐅᑕᐅᕙᒃᑐᖅ ᐅᓄᖅᓯᒋᐊᖅᐸᑦ ᓇᖕᒥᓂᖅ 
ᑮᓇᐅᔭᐃᔭᕈᑎᖏᓐᓄᑦ. 
 

ᓄᕕᐱᕆ 1, 2007, ᑖᒃᑯᐊ ᒪᓕᒐᐃᑦ ᑖᒃᑯᓇᓂ 
ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ 
ᐱᖁᔭᖓᑦ ᐱᑕᖃᕈᓐᓇᖅᑎᑦᓯᔪᖅ ᓴᖅᑭᑎᑦᓯᓗᑎᒃ 
ᐊᑭᑭᓐᓂᖅᓴᐅᖁᓪᓗᒋᑦ ᐆᒻᒪᖅᑯᑎᓕᕆᔾᔪᑏᑦ 
ᑮᓇᐅᔭᑦ ᐊᑐᓕᖅᑎᑕᐅᓚᐅᖅᑐᑦ.  ᐱᔾᔪᑎᒋᔭᖓ 
“ᐊᑭᑭᓪᓕᒋᐊᖅᓯᒪᖁᓪᓗᒋᑦ ᐊᑭᖏᑦ ᐆᒻᒪᖅᑯᑏᑦ 
ᐅᕝᕙᓘᓐᓃᑦ ᐊᓯᖏᑦ ᐆᒻᒪᖅᑯᑎᑑᑕᐅᔪᑦ 
ᐊᑭᑭᓐᓂᖅᓴᐅᔾᔫᒥᖁᓪᓗᒋᑦ.” ᒪᓕᒃᑐᒋ ᓄᓇᕗᑦ  
ᒐᕙᒪᖏᑦᑕ ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᐅᑎᖏᑦ, ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ 
ᐅᑐᐱᕆ 30, 2007, ᑖᒃᑯᐊ ᑮᓇᐅᔭᐃᑦ 
ᐊᐅᓚᑕᐅᒋᐊᖃᖅᓯᒪᔪᑦ ᐱᓕᕆᕕᐊᓐᓄᑦ 
ᑮᓇᐅᔭᓕᕆᔩᑦ.  ᑭᓯᐊᓂ, ᑖᓐᓇ ᐱᓕᕆᕕᐅᑉ 
ᐸᕐᓇᐅᑎᖏᑦ ᐱᓕᕆᐊᒃᓴᓄᑦ 
ᐅᖃᐅᓯᖃᓐᖏᑦᓯᐊᕐᒪᑦ ᑖᒃᑯᓂᖓ 
ᐊᑭᑭᓪᓕᒋᐊᖅᓯᒪᔾᔪᑕᐅᒐᔭᖅᑐᓂᒃ ᐆᒻᒪᖅᑯᑎᓄᑦ 
ᑮᓇᐅᓄᑦ.  ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ 
ᑖᒃᑯᐊ ᐱᓕᕆᕕᐅᑉ ᓯᕗᓂᒃᓴᒥ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑏᑦ ᐱᑕᖃᕐᓂᖅᓴᐅᖃᑦᑕᖁᓪᓗᒋᑦ 
ᑐᑭᓯᐊᕈᑎᒃᓴᓂᒃ ᐅᓂᒃᑳᖅᓯᒪᑦᑎᐊᖅᑐᓂᒃ ᐱᓪᓗᒋᑦ 
ᐱᓕᕆᐊᖏᑦ ᑕᒪᑐᒧᖓ. 
 

ᓯᑎᐱᕆ 17, 2008−ᒥ ᓄᓇᕗᑦ ᒐᕙᒪᖏᑦᑕ ᓄᑖᑦ 
ᒐᕙᒪᒃᑯᑦ−ᓇᖕ̀ᒥᓂᖃᖅᑐᓪᓗ ᐃᑲᔪᖅᑎᒌᖕᓂᖏᓐᓄᑦ 
ᐊᑐᐊᒐᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ.  
ᑖᒃᑯᐊ ᐊᑐᐊᒐᑦ ᐅᖃᖅᓯᒪᔪᑦ ᑖᒃᑯᐊ ᓄᓇᕗᑦ 
ᒐᕙᒪᖏᑦ “ᐅᒃᐱᕈᓱᖕᒪᑕ ᑖᒃᑯᐊ ᑕᐱᕇᒍᑕᐅᓂᖓ 

ᐱᕈᖅᐸᓪᓕᐊᑎᑦᓯᓂᖅ ᐱᖁᑎᕐᔪᐊᓂᒃ ᑖᒃᑯᑎᒎᓇᖅ 
ᒐᕙᒪᒃᑯᑦ−ᓇᖕ̀ᒥᓂᖃᖅᑐᓪᓗ ᐃᑲᔪᖅᑎᒌᖕᓂᖏᓐᓄᑦ 
ᓈᒻᒪᒐᔭᕐᓂᖓᓂᒃ ᐊᒻᒪ ᐊᑑᑎᖃᕋᔭᕐᓂᖓᓂᒃ 
ᐊᑐᕐᓗᒍ ᓄᓇᕗᒥ ᐃᑲᔫᑕᐅᔪᓄᑦ 
ᓴᖅᑭᒪᔾᔪᑕᐅᓂᐊᕐᓗᓂ ᐱᔨᑦᓯᖃᐅᑎᓄᑦ.”  ᐅᑐᐱᕆ 
26, 2010, ᑖᓐᓇ ᓯᕗᓕᖅᑎ ᓴᖅᑭᑎᑦᓯᓚᐅᖅᑐᖅ 
ᒪᓕᒐᓕᐅᕐᕕᖕᒥ ᑎᑎᕋᖅᓯᒪᔪᓂᒃ ᑕᐃᔭᐅᔪᑦ 
ᐋᖅᑭᒋᐊᖅᑕᐅᓯᒪᔪᑦ ᑐᑭᒧᐊᒃᑎᑦᓯᒍᑎᖏᑦ ᒥᓂᔅᑕᐃᑦ 
ᑲᑎᒪᓂᖏᓐᓂ 2010.  ᑖᒃᑯᐊ ᑎᑎᕋᖅᓯᒪᔪᑦ 
ᐅᖃᖅᓯᒪᓪᓗᑎᒃ ᑖᒃᑯᐊ ᓄᓇᕗᑦ ᒐᕙᒪᖏᑦᑕ 
ᓯᕗᓪᓕᐅᑎᓯᒪᔭᖏᑦ “ᖀᓈᒍᒪᓪᓗᑎᒃ 
ᑮᓇᐅᔭᖃᖅᑎᑦᓯᓂᒃᑯᑦ ᐃᑲᔪᖅᑎᐅᒐᔭᖅᑐᓂᒃ (P-3 
ᐊᒻᒪ ᐊᓯᖏᑦ) ᐱᖁᑎᕐᔪᐊᓄᑦ 
ᐱᓕᕆᐊᖑᑲᐃᓐᓇᕐᓂᐊᖅᑐᑦ.” ᑭᓯᐊᓂ, 
ᑮᓇᐅᔭᓕᕆᔨᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᖓ 
ᐅᖃᐅᓯᖃᖅᓯᒪᓐᖏᑦᑐᖅ ᓄᓇᕗᑦ ᒐᕙᒪᒃᑯᖏᑕ 
ᒐᕙᒃᑯᑦ-ᓇᖕᒥᓂᖃᖅᑐᓪᓗ ᐊᑐᐊᒐᖓᓐᓄᑦ. 
ᑲᑎᒪᔨᕋᓛᖑᔪᑦ ᐊᑐᓕᖁᔨᓄᑦ ᐊᕐᕌᒍᓛᖅᑐᖅ 
ᐱᓕᕆᓂᕐᒧᑦ ᐸᕐᓇᒍᑕᐅᔪᖅ ᓇᓗᓇᐃᖅᓯᓯᒪᓗᓂ 
ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ ᐱᔾᔪᑎᖃᖅᑐᓂᒃ 
ᒐᕙᒃᑯᑦ-ᓇᖕᒥᓂᖃᖅᑐᓪᓗ ᐊᑐᐊᒐᖓᓐᓄᑦ. 
 

ᐃᒃᓯᕙᐅᑖᖅ, ᐋᖅᑭᒋᐊᕈᑎᐅᔪᑦ 
ᐊᓂᒍᖅᑎᑕᐅᓚᐅᖅᑐᑦ ᓄᓇᕗᒥ ᑮᓇᐅᔾᔭᒃᓵᓄᑦ 
ᐊᑭᓕᖅᑐᐃᓂᕐᒧᑦ ᑖᒃᓯᖏᓐᓂᒃ ᐱᖁᔭᕐᔪᐊᖅ 2006-
ᖑᑎᓪᓗᒍ ᐅᓄᖅᓯᒋᐊᖅᑕᐅᖁᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑕ ᑮᓇᐅᔾᔭᒃᓵᓄᑦ ᑖᒃᓯᔭᕈᑎᑦ 2%-ᒥᒃ.  
ᒐᕙᒪᒃᑯᑦ ᒥᒃᓴᐅᓴᒃᓯᕗᑦ ᑮᓇᐅᔭᓕᐅᕐᓂᐊᕐᓂᖏᓐᓂᑦ 
ᑕᕝᕙᓐᖓᑦ $20,300,000-ᓂᒃ ᐊᕐᕌᒍᐊᓂ 2011- 
12 ᑖᒃᓯᔭᖅᑕᐅᓂᖏᓐᓂᑦ ᑮᓇᐅᔭᓕᐊᖑᔪᑦ.  
ᓇᓗᓇᐃᖅᓯᓯᒪᖏᑦᑐᑦ ᖃᑦᓯ ᐳᓴᓐᖓᑦ ᑮᓇᐅᔾᔭᒃᓵᑦ 
ᑖᒃᓯᔭᖅᑕᐅᓂᖏᓐᓂᑦ ᑮᓴᐅᔭᓂᒃ 
ᐱᕈᖅᑎᑦᑎᓂᐊᕐᒪᖔᑕ ᒐᕙᒪᒃᑯᑦ ᓇᖕᒥᓂᖅ 
ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᖃᑦᓯ ᐳᓴᓐ 
ᐱᕈᖅᑎᑕᐅᓂᐊᕐᒪᖔᑦ ᐃᖅᑲᓇᐃᔭᖅᑎᓂᑦ 
ᐊᓯᖏᓐᓂᑦ ᒐᕙᒪᐅᔪᓂᑦ ᐊᒻᒪᓗ ᓇᖕᒥᓂᖃᖅᑐᓂᑦ.  
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕ 
ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ ᐊᐅᓚᑕᐅᓂᖏᑦ 
ᐱᓪᓗᒋᑦ ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᑦ 
ᐱᖁᔭᕐᔪᐊᖅ ᓴᖅᑭᑕᐅᖃᑦᑕᖁᓪᓗᒋᑦ ᑕᒪᒃᑯᐊ. 
 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ ᑲᒪᒋᔭᖃᖅᐳᑦ 
ᐊᐅᓚᑦᓯᓂᕐᒧᑦ ᓄᓇᕗᒥ ᑕᕝᕚᑮᑦ 
ᑖᒃᓯᔭᖅᑕᐅᓂᖏᓐᓄᑦ ᒪᓕᒐᓄᑦ. ᒐᕙᒪᒃᑯᑦ 
ᒥᒃᓴᐅᓴᒃᓯᓯᒪᕗᑦ ᐱᕈᖅᑎᑦᓯᓂᐊᕐᓂᖏᓐᓂᒃ 
ᑮᓇᐅᔭᓂᒃ $12,700,000-ᓂᒃ ᐊᕐᕌᒍᐊᓂ 2011-
12 ᑕᕝᕚᑮᑦ ᑖᒃᓯᔭᖅᑕᐅᓂᖏᓐᓂᑦ.  ᓄᓇᕗᒥ 
ᑕᕝᕚᑮᑦ ᑖᒃᓯᔭᖅᑕᐅᓂᖏᑦ ᖁᕝᕙᓯᖕᓂᖅᐹᖑᔪᑦ 

ᑲᓇᑕᒥ. ᑭᓯᐊᓂᓕ ᐊᓯᔾᔨᖅᓯᓯᒪᕙᓪᓚᐃᖏᒻᒪᑦ 
ᑕᕝᕚᑭᓂᒃ ᐱᔪᒪᓂᕆᔭᐅᔪᖅ, ᓇᓗᓇᐃᖅᓯᓯᒪᖏᑦᑐᑦ 
ᑖᒃᑯᐊ ᑕᕝᕚᑮᑦ ᑖᒃᓯᖏᓐᓄᑦ ᐊᑭᑦᑐᕆᐊᕈᑕᐅᔪᑦ 
ᐊᒃᑐᐃᓯᒪᖕᒪᖔᑕ ᓯᒡᒐᓕᐊᖅᑐᖅᑐᑦ 
ᐅᓄᖏᓐᓂᖅᓴᐅᓕᕐᒪᖔᑕ ᓄᓇᕗᒥ.  ᑕᒪᓐᓇᓗ 
ᐱᔾᔪᑎᐅᔪᖅ ᐃᑲᔪᖅᓯᔪᓐᓇᖅᑐᖅ ᕿᒥᕐᕈᓇᒃᑕᐅᒃᐸᑦ 
ᐱᓕᕆᕝᕕᖓᓐᓄᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 
ᐱᓕᕆᕝᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ.  ᑲᑎᒪᔨᕋᓛᑦ ᖃᐅᔨᒪᔪᑦ 
ᑎᒥᒃᑯᑦ ᐋᓐᓂᐊᖅᑖᖏᓐᓂᖅᓴᐅᓕᕈᓐᓇᕐᓂᖏᓐᓂᒃ 
ᑕᕝᕚᑮᑦ ᑖᒃᓯᔭᖅᑕᐅᔾᔪᑎᖏᑦ 
ᐃᒡᓗᒌᑦᑎᐊᕆᐊᖃᖅᑐᑦ ᐊᑦᑕᕐᓇᕈᓐᓇᕐᒥᕐᒪᑦ 
ᑭᓇᒃᑯᑐᐃᓐᓇᐃᑦ ᓯᒡᒐᓕᐊᓂᒃ ᒪᓕᒐᕐᓂᒃ 
ᓯᖁᒥᑦᑎᓗᑎᒃ ᓂᐅᕐᕈᑎᖃᖃᑦᑕᕋᔭᕐᓂᖏᓐᓂᒃ 
ᐊᑭᑐᓗᐊᖅᑐᓂᒃ ᑖᒃᓯᔭᖅᑕᐅᓕᖅᐸᑕ. 
 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᓱᓕ ᐅᖃᖅᓯᒪᕗᑦ 
ᓯᕗᓪᓕᐅᑎᓯᒪᔭᖓᑦᑕ ᐃᓚᖓᑦ ᐊᕐᕌᒍᐊᓂ 2011-
12 “ᐱᐅᓯᒋᐊᖅᑎᑦᓯᖁᓪᓗᒋᑦ 
ᓇᓕᖅᑯᑦᑕᖅᑕᐅᓯᒪᔪᓂᒃ ᐊᒻᒪ 
ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᕈᒫᖅᑕᖏᓐᓂᒃ. 
ᕿᒥᕐᕈᓇᒃᑕᐅᑎᓪᓗᒋᑦ ᐊᑐᖅᑕᐅᔪᑦ ᐊᐅᓚᔾᔪᑎᓄᑦ 
ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᑦ ᐃᔨᒋᓂᖅᓴᐅᖁᓪᓗᒋᑦ ᑕᒪᒃᑯᐊ 
ᓯᕗᒧᐊᑦᑎᐊᖁᓪᓗᒋᑦ ᑮᓇᐅᔭᐃᑦ ᐊᖏᕈᑕᐅᓯᒪᔪᑦ 
ᐊᑭᑐᔪᖅᑐᕈᑎᒃᓴᓄᑦ ᐱᖃᓯᐅᔾᔨᓯᒪᖁᓪᓗᒋᑦ 
ᐊᐅᓚᔾᔪᑎᖏᓐᓄᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᖏᓐᓄᑦ ᐊᑭᖏᓐᓂᒃ.  
ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᑲᑎᑕᐅᔪᓐᓇᕐᒪᖔᑕ 
ᐊᐅᓚᔾᔪᑎᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪᓗ 
ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ.” ᑕᒪᓐᓇ 
ᓴᖅᑭᑕᐅᓚᐅᖅᓯᒪᔪᖅ ᐊᕐᕌᓂ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᑐᕈᒫᖅᑕᖏᓐᓂᒃ 
ᐱᓕᕆᕝᕕᐅᑉ ᐊᕐᕌᒍᐊᓂ 2010-11 ᐊᐅᓚᔾᔪᑎᓄᑦ 
ᐊᑐᕈᒫᖅᑕᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂ ᐊᒻᒪᓗ 
ᐱᓕᕆᐊᒃᓴᖏᓐᓄᑦ ᐸᕐᓇᐅᖏᓐᓂ, ᒥᓂᔅᑕ 
ᑐᓴᖅᑎᑦᑎᓚᐅᖅᑐᖅ ᒪᓕᒐᓕᐅᕐᕕᖕᒥᒃ ᐃᕐᖐᓐᓇᖅ 
ᐸᕐᓇᐅᑎᖃᖏᓐᓂᖏᓐᓂᒃ ᓴᖅᑭᑦᑎᔾᔪᑎᒃᓴᒥᒃ 
ᒐᕙᒪᒃᑯᑦ ᐊᕐᕌᒍᑕᒫᖅᓯᐅᒻᒧᑦ ᐊᐅᓚᔾᔪᑎᒃᓴᖏᓐᓄᑦ 
ᐊᑐᕈᒫᖅᑐᓄᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᑦ ᐊᑕᐅᑦᑎᒃᑯᑦ 
ᐱᓕᕆᔭᐅᖃᑦᑕᕐᓂᐊᕐᒪᖔᑕ ᐊᕐᕌᒍᒥ 
ᐊᑐᕈᒫᖅᑐᓕᕆᑎᓪᓗᒋᑦ. ᑲᑎᒪᔨᕋᓛᑦ  
ᐊᔭᐅᖅᑐᐃᕗᑦ ᒥᓂᔅᑕᒥᒃ ᑎᑎᖅᑲᑎᒍᑦ 
ᓇᓗᓇᐃᖅᓯᖁᓪᓗᒍ ᖃᓄᐃᓕᐅᕈᒪᓂᐊᕐᒪᖔᑦ 
ᑕᒪᑐᒧᖓ.  ᐅᓄᑲᓪᓚᒃᑐᑦ ᒪᓕᒐᓕᐅᖅᑎᐅᔪᑦ 
ᐃᖅᑲᐅᒪᔪᒃᓴᐅᕗᑦ, ᐱᖅᑯᓯᖃᓚᐅᖅᓯᒪᖕᒪᑕ 

ᓴᖅᑭᑦᑎᖃᑦᑕᕐᖢᑎᒃ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᓂᒃ ᐅᑭᐊᒃᓵᒃᑯᑦ ᐊᕐᕌᒍᑕᒫᓐ 
ᐊᖑᒻᒪᑎᖁᓪᓗᒋᑦ ᐃᓱᒫᓗᒍᑕᐅᔪᓂᒃ 
ᐊᒃᑐᐊᓂᖃᖅᑐᓂᒃ ᐅᒥᐊᕐᔪᐊᒧᑦ ᐅᖅᓯᔭᐅᔪᒃᓴᑦ 
ᐅᓪᓗᐊ ᐃᓱᓕᕝᕕᒃᓴᖓ ᑎᑭᓚᐅᖏᓐᓂᖓᓂ 
ᐱᔭᐅᖃᑦᑕᖁᓪᓗᒋᑦ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᓴᒃᑲ 
ᐊᕐᕌᒍᐊᓄᑦ 2011-12 ᐊᐅᓚᔾᔪᑎᒃᓴᓄᑦ 
ᐊᑐᕈᒫᖅᑐᑦ ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑕ 
ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᐊᓪ. 
ᐱᒋᐊᓚᐅᓐᖏᓐᓂᑦᑎᓐᓂ 
ᐃᖅᑲᐃᓯᐊᓪᓚᓚᐅᕐᓂᐊᕐᒥᒐᔅᓯ. ᑖᒃᑯᐊ ᒪᓕᒐᖅᐳᑦ 
77(1) 10 ᒥᓇᑦᓯᓂᑦ ᑕᐃᒪ ᐅᖃᓪᓚᒍᓐᓇᖅᐳᓯ 
ᐊᒻᒪᓗ ᑖᓐᓇ ᒪᓕᒐᑦᑎᓐᓂ 77(2) ᑕᐃᒪ 
ᐃᒃᓯᕙᐅᑕᐅᓗᖓ 
ᐱᕕᖃᕈᓐᓇᖅᑎᑕᐅᓯᒪᒐᒪ ᑭᓇᑐᐃᓐᓇᖅ 
ᓇᓕᖅᓯᑐᐃᓐᓇᖅ ᐅᖃᓪᓚᒍᒪᒍᓂ 
ᐅᖃᓪᓚᒃᑎᒃᑲᓐᓂᕈᓐᓇᕐᓂᐊᖅᑕᕋ ᑭᓯᐊᓂ 
ᐅᖃᓪᓚᒐᒃᓴᖅᑕᖃᕈᓐᓃᖅᐸᑦ ᐊᓯᔅᓯᓐᓂᒃ.  
 

ᑕᐃᒪ ᐊᐱᖅᑯᑎᒃᓴᖃᕐᓂᕈᔅᓯ ᑖᒃᑯᐊ ᒪᒃᐱᖅᑐᒐᐃᑦ 
ᒪᓕᓕᕈᑦᑎᒍᑦ ᓇᓗᓇᐃᖅᓯᒪᑦᑎᐊᖅᑐᓂᒃ 
ᐊᐱᖅᓱᖁᔨᓐᓇᕐᓂᐊᖅᑑᒐᓗᐊᖅ ᑭᓯᐊᓂ ᓯᕗᓪᓕᕐᒥ 
ᐱᒋᐊᒻᒪᕆᓚᐅᓐᖏᓐᓂᑦᑎᓐᓂ. ᓇᓕᖅᓯᑐᐃᓐᓇᖅ 
ᐅᖃᐅᓯᒃᓴᖃᕈᓂ ᑖᒃᑯᐊ ᐅᖃᓕᒫᖅᑕᐅᓵᖅᑑᑉ 
ᒥᒃᓵᓄᑦ ᐱᕕᖃᖅᑎᓚᐅᐱᓪᓚᖕᓂᐊᕋᔅᓯ. 
ᓇᓕᖅᓯᑐᐃᓐᓇᖅ ᓂᓪᓕᕈᒪᕗᖃᐃ ᑖᒃᑯᓄᖓ 
ᒪᒃᐱᖅᑐᒐᖅ ᒪᒃᐱᖅᑐᐃᓚᐅᓐᖏᓐᓂᑦᑎᓐᓂ? 
ᐱᑕᖃᓐᖏᒻᒪᑦ ᑕᕝᕗᖓ C4-ᒧᑦ ᐱᑕᖃᓐᖏᒻᒪᑦ C4-
ᒧᑦ ᒪᒃᐱᖅᑐᒐᕐᓃᓐᓂᐊᕋᑦᑕ ᑕᕝᕙᓂ 
ᑕᐅᑐᑦᑎᐊᓐᖏᕈᓗᑲᓪᓚᒃᖢᖓ C4 ᐅᓇ ᑭᓱ?  
ᐃᒡᒑᒃᑲᒃᑐᕐᖏᒃᑯᐊ ᖃᐃᑕᐅᓚᐅᕐᓕᒃ. ᑕᐃᑲ, 
ᒪᒥᐊᓇᖅ ᐳᐃᒍᖅᑕᕈᓗᒋᓐᓂᕋᒃᑭᓈᓯᑦ. ᖁᔭᓐᓇᒦᒃ. 
$1,174,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᖏᖅᑐᑦ ᖁᔭᓐᓇᒦᒃ. ᒫᓐᓇ ᑕᕝᕙᓂ 
ᐊᑐᐊᒐᓕᕆᓂᖅ ᐸᕐᓇᐃᓂᕐᓗ ᑮᓇᐅᔭᓕᕆᔨᒃᑯᓐᓂ 
C-5 $3,285,000 ᐅᖃᐅᓯᒃᓴᖃᕐᕕᐅᕙ? 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑮᓇᐅᔭᑦ 
ᐊᐅᓚᑕᐅᓂᖏᑦ C-6 $2,821,000. 
ᐅᖃᐅᓯᒃᓴᖃᕐᕕᐅᕙ? ᐊᖏᖅᐱᓯᐅᒃ?  
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᑲᑎᖦᖢᒋᑦ 
$2,821,000. ᑖᓐᓇᓗ comptrollership C7 
$16,045,000 ᐅᖃᐅᓯᒃᓴᖃᕐᕕᐅᕙ? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ. ᐊᒻᒪᓗ ᑮᓇᐅᔭᐃᑦ 
ᐊᐅᓚᑕᐅᔪᑦ central administered funds 
ᑮᓇᐅᔭᓕᕆᔨᒃᑯᓐᓂᒃ ᑕᕝᕙᓂ ᐅᓄᕐᓂᖏᑦ 
$38,022,000 ᐅᖃᐅᓯᒃᓴᖃᕐᕕᐅᕙ? 
ᐅᖃᐅᓯᒃᓴᖃᕐᕕᐅᖏᑉᐸᑦ, ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᑕᕝᕗᖓ 
ᐅᑎᕐᒥᓗᑕ C3 ᑖᒃᑯᐊ ᓇᓗᓇᐃᖅᓯᒪᔪᑦ ᑲᑎᓪᓗᒋᑦ 
ᑖᒃᑯᓇᓂ ᑮᓇᐅᔭᓕᕆᔨᒃᑯᓐᓂ ᐅᓄᕐᓂᓕᒃ 
$61,347,000. ᐅᖃᐅᓯᒃᓴᖃᕐᕕᐅᕙ? 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐱᓯ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐊᐱᖅᓱᖅᑕᐅᓂᖏᑦ 
ᐃᓱᓕᒻᒥᖕᒪᑕ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 
ᐅᖃᐅᓯᒃᓴᖃᖅᐲᑦ ᑖᒃᑯᓄᖓ ᑭᖑᓪᓕᖅᐹᕈᑎᓂ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ 
ᖁᔭᓐᓇᒦᖅᐸᒃᑲ ᑲᑎᒪᔨᐅᔪᑦ 
ᐱᓕᕆᖃᑎᒋᓯᒪᓕᕋᑦᑎᒍ ᑲᑎᒪᔨᕋᓛᑦ ᐊᓯᖏᓪᓗ 
ᑖᒃᑯᐊ ᑮᓇᐅᔭᑦ ᐱᔾᔪᑎᒋᓪᓗᒋᑦ 
ᐊᐱᖅᓱᖃᑦᑕᖅᓯᒪᖕᒪᑕ ᐅᖃᐅᔾᔪᐃᖃᑦᑕᖅᓯᒪᖕᒪᑕᓗ 
ᐅᕙᑦᑎᓐᓂᒃ ᐊᒻᒪᓗ ᑖᒃᑯᐊ 
ᐃᑲᔪᖅᓱᖅᑕᐅᖏᓐᓇᕈᒪᕗᒍᑦ ᑮᓇᐅᔭᓕᕆᔨᐅᓪᓗᑕ 
ᐊᒃᓱᕈᓐᓇᐅᑎᓪᓗᒍ ᑮᓇᐅᔭᓂᒃ ᑕᐃᒪᓐᓇ.  
 
ᑕᐃᒪ ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊ ᑲᑎᒪᔨᐅᖃᑎᒃᑲ 
ᑖᒃᑯᐊᓗ ᐃᖅᑲᓇᐃᔭᖅᑎᒃᑲ 
ᖁᔭᓐᓇᒦᕈᒪᓪᓗᒋᑦᑕᐅᖅ ᑖᓐᓇ 
ᐃᖅᑲᓇᐃᔭᕈᓐᓃᓛᓕᕐᒥᖕᒪᑦ ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᐊᕐᓂᐊᕐᒪᑦ ᐲᑕ ᒫ  

ᑭᖑᓪᓕᖅᐹᖅᓯᐅᑎᖃᓕᕐᒪᑦ ᐅᓪᓗᒥ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᑖᒃᑯᐊ 
ᐃᖅᑲᓇᐃᔭᖅᑎᑲᑦᑕᐅᖅ ᑮᓇᐅᔭᓕᕆᔨᒃᑯᓐᓂ ᑕᒡᕙᓂ 
ᐃᖃᓗᖕᓂ ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᕗᓕᒫᒥ 
ᐅᕙᑦᑎᓐᓄᑦ ᐱᓕᕆᔪᑦ ᑖᒃᑯᐊ ᑮᓇᐅᔭᑦ 
ᓴᓐᖏᓂᖃᑦᑎᐊᖅᐸᓪᓕᐊᔪᓐᓇᖁᓪᓗᒋᑦ 
ᐱᔨᑦᓯᕋᑦᑎᐊᕈᒪᓪᓗᑕᓗ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᕕᔾᔪᐊᖅ ᒥᓂᔅᑕ ᐲᑕᓴᓐ. 
ᑖᒃᑯᐊ ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ ᐊᓂᑎᒃᑭᑦ 
ᖁᔭᓐᓇᒦᖃᑕᐅᓪᓗᑎᒍᑦ.  
 
ᐅᓪᓗᒥ ᑕᐃᒪ ᐱᒋᐊᓕᖅᑎᓪᓗᑕ 
ᐊᖏᕈᑎᖃᖅᑲᐅᒐᑦᑕ ᑖᒃᑯᐊ ᐱᓕᕆᐊᕆᔪᒪᓪᓗᑎᒍᑦ 
ᐃᒡᓗᓕᕆᔨᒃᑯᑦ, ᐃᖅᑲᖅᑐᐃᕝᕕᓕᕆᔨᒃᑯᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ.  
ᒫᓐᓇᑭᐊᖅ ᖃᓄᖅ ᐃᓱᒪᓕᖅᐸᑦ ᑖᒃᑯᐊ 
ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐱᓕᕆᐊᖃᕈᒪᔪᒍᑦ ᑖᓐᓇ ᕿᒥᕐᕈᓂᐊᓪᓗᒍ  
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᐱᓕᕆᕝᕕᖓ, ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ 
ᓯᓚᑦᑐᖅᓴᕝᕕᓕᕆᔨᒃᑯᑦ, ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ 
ᐱᒋᐊᕈᑎᒥᓂᖅᑲᐃ ᐅᓂᒃᑳᒃᓴᖃᖅᐳᖅ? 
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

412

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 
ᐅᖃᐅᓯᒃᓴᖃᖅᑐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᓂᒃᑳᒃᓴᖃᑐᐊᕈᕕᑦ, ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒃᐳᖓ ᖃᐃᔪᓐᓇᕋᒪ 
ᑲᑎᒪᑐᐃᓐᓇᖅᑎᓪᓗᑕ ᐅᖃᐅᓯᖃᓐᓂᐊᓪᓗᑕ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᖏᑦ 
ᐱᓕᕆᐊᕆᓂᐊᓪᓗᒋᑦ 2011-12. ᑖᒃᑯᐊ 
ᐅᓂᒃᑳᕈᑎᒋᓂᐊᖅᐸᒃᑲ ᐊᓯᔾᔨᕆᐊᖅᑕᐅᓯᒪᔪᑦ 
ᐊᑐᕈᒫᓐᓂᐊᖅᑐᑦ ᐸᓐᓇᐅᑎᒋᓯᒪᔭᕗᓪᓗ 
ᐊᑐᓐᓂᐊᖅᑕᑦᑎᓐᓂᒃ ᓯᕗᓪᓕᖅᐹᐅᑎᓪᓗᒋᑦ. ᑕᐃᒪ 
ᒪᑐᐃᖅᓯᓚᐅᓪᓗᖓ ᑭᐅᖃᑦᑕᕈᓐᓇᓐᓂᐊᖅᐳᖓ 
ᑲᑎᒪᔨᐅᖃᑎᓐᓄᑦ ᑖᒃᑯᐊ ᑮᓇᐅᔭᑦ ᐱᔾᔪᑎᒋᓪᓗᒋᑦ 
2011-12-ᒥᓗ. 
 
ᐅᓪᓗᒥ ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂ 
ᐊᖓᔪᖅᑲᐅᑎᒋᔭᖏᑦ ᐅᖃᐅᓯᕆᓂᐊᖅᐸᒃᑲ 
ᐅᐃᑦᑎᐊᕈᒃᑲᓐᓂᖅ ᐃᑲᔪᓐᓂᐊᒻᒪᑕ 
ᑭᐅᖃᑦᑕᓐᓂᐊᓪᓗᑎᒃ ᐊᐱᖅᑯᑎᒋᔭᐅᔪᓄᑦ. 
 
ᑲᑎᓪᓗᒋᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ 
ᐊᐅᓚᓂᒻᒧᑦ ᐋᖅᑭᐅᒪᓂᒻᒧᑦ 2011-12-ᖑᓂᐊᖅᑐᒥ 
$58,355,000-ᖑᓂᐊᖅᑐᑦ. ᐃᖅᑲᓇᐃᔭᕝᕕᑦᑕ 
2010-11 ᐊᕐᕌᒍᒥᑦ. ᑖᒃᑯᐊ ᑮᓇᐅᔭᖁᑎᖏᑦ 
2010-11-ᒥ, $53,284,000. ᑖᒃᑯᐊ 
ᑮᓇᐅᔭᖁᑎᒋᓂᐊᖅᑕᕗᑦ ᐅᓄᖅᓯᒋᐊᓐᓂᐊᖅᐳᑦ 
$5,071,000-ᓂᒃ ᐊᕐᕌᒍᒥᑦ ᑕᕝᕙᓂ ᐊᑐᖅᑐᒥ. 
ᑖᒃᑯᐊ ᓄᑖᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 
ᐃᑲᔪᖅᑕᐅᓗᑎᒃ ᒪᕐᕉᒃ ᑖᒃᑯᐊ ᒐᕙᒪᒃᑯᑦ ᓄᓇᕘᒥᑦ 
ᓲᓪᓗ ᐊᔪᖅᓴᖅᑎᑦᑎᑦᑕᐃᓕᒪᓂᒻᒧᑦ ᐱᔾᔪᑏᑦ; 
ᐊᒻᒪᓗᑦᑕᐅᖅ, ᓄᓇᕘᒥᑦ ᐃᖏᕐᕋᔾᔪᑎᓄᑦ 
ᐱᖁᑎᑖᓐᓂᐊᓐᓂᒧᑦ ᑖᒃᑯᐊ 
ᐅᓄᖅᓯᒋᐊᕈᑕᐅᓂᐊᖅᑐᑦ, ᓯᑕᒪᐅᓂᐊᓪᓗᑎᒃ 
ᐱᓕᕆᐊᕆᔭᐅᔪᓄᑦ ᐅᑯᓇᓂ: 
 

1. ᐊᔪᖅᓴᖅᑕᐃᓕᒪᓂᒻᒧᑦ ᐱᓕᕆᕝᕕᖓ 
$500,000 ᐊᓱᐃᓛᒃ $750,000-ᖑᓕᓪᓗᓂ, 
ᑖᒃᑯᐊ ᐱᓕᕆᕝᕕᐅᓂᐊᖅᑐᖅ 
ᓴᓇᔪᓐᓇᖅᐸᓪᓕᐊᓂᐊᒻᒪᑕ ᓄᓇᕘᒥᑦ 
ᐊᔪᖅᓴᖅᑕᐅᓕᒪᑎᑦᑎᓂᒻᒧᑦ; 

 
2. ᑮᓇᐅᔭᑦ $1,707,000 ᐊᑐᖅᑕᐅᓂᐊᖅᑐᑦ 

ᑕᒪᒃᑯᓄᖓ ᐃᓄᐃᑦ ᓂᕿᑐᖃᓐᖏᓐᓄᑦ 
ᑐᓂᐅᖅᑲᐃᔾᔪᑎᖏᓂᒃ. ᐊᒻᒪᓗᑦᑕᐅᖅ ᖃᓄᖅ 
ᑐᖅᑯᖅᑕᐅᓯᒪᖃᑦᑕᕋᔭᒻᒪᖔᑕ 
ᑕᐅᖅᓰᖃᑦᑕᐅᑎᓂᓪᓗ ᓂᕿᓂᒃ ᐃᓄᐃᑦ 
ᓂᕿᑐᖃᓐᖏᓐᓂᒃ ᓄᓇᓕᓐᓄᑦ ᑕᒪᒃᑯᓄᖓ 
ᑲᑐᔾᔨᖃᑎᒌᓄᑦ ᑲᒪᒋᔭᐅᓗᓂ. ᑕᒪᓐᓇ 
ᐱᓕᕆᐊᕆᔭᐅᔪᖅ ᑖᒃᑯᓇᓐᖓᑦ 
ᐊᔪᖅᓴᖅᑕᐃᓕᒪᓂᒻᒧᑦ ᐱᓕᕆᔨᓄᑦ 
ᐱᓕᕆᐊᕆᔭᐅᓂᐊᖅᐳᖅ ᐱᓕᕆᖃᑎᒋᓗᒋᑦ 
ᓄᓇᓕᓐᓂᑦ ᑲᑐᔾᔨᖃᑎᒌᑦ. 

 
ᐃᖏᕐᕋᔪᓕᕆᔨᒃᑯᓐᓂ, ᑖᒃᑯᐊ ᐱᒻᒪᕆᐅᔪᒥᑦ 
ᐅᓄᖅᓯᒋᐊᖅᓯᓂᐊᖅᐳᑦ ᐊᐅᓚᓂᒻᒧᑦ 
ᐋᖅᑭᐅᒪᓂᒻᒧᓪᓗ ᐊᑐᖅᑕᐅᔪᔅᓴᐅᓂᐊᖅᑐᓂᒃ. 
ᓄᓇᕘᒥᑦ ᒥᑦᑕᕖᑦ ᐊᒻᒪᓗ ᐃᖃᓗᓐᓂᑦ ᒥᑦᑕᕝᕕᖓ 
ᐅᓄᖅᓯᒋᐊᕈᑕᐅᔪᑦ ᓇᓗᓇᐃᖅᑕᐅᓯᒪᓪᓗᑎᒃ  
ᓄᓇᕘᒥ ᐃᖏᕐᕋᓂᒻᒧᑦ ᐸᓐᓇᐅᑎᒋᔭᐅᔪᓂᑦ ᐊᒻᒪᓗ 
ᑮᓇᐅᔭᖁᑎᖃᑦᑎᐊᕈᓐᓇᖁᓪᓗᒋᑦ 
ᐃᖏᕐᕋᔪᓕᕆᓂᖅ. ᑖᒃᑯᐊ ᑮᓇᐅᔭᐃᑦ ᒥᑦᑕᕐᕕᓄᑦ 
ᐊᐅᓚᓂᖏᓐᓄᑦ ᐅᓄᖅᓯᒋᐊᖅᓯᒪᓐᖏᒻᒪᑕ ᐊᕐᕌᒍᓂᑦ 
ᐊᒥᓱᓂᑦ ᑕᐃᒪᓐᓇ ᐱᕈᖅᐸᓪᓕᐊᒐᓗᐊᖅᑎᓪᓗᒋᑦ 
ᓄᓇᕗᒻᒥᐅᑦ. ᑕᒪᒃᑯᐊ ᐅᓄᖅᓯᒋᐊᕈᑕᐅᓂᐊᖅᑐᑦ 
ᐅᑯᐊ: 
 
3. ᓄᓇᕗᒻᒥ ᑖᒃᑯᐊ ᒥᑦᑕᕐᕕᓐᓄᑦ ᐊᑐᖅᑐᔅᓴᑦ 

$1,844,000 ᐅᓄᖅᓯᒋᐊᕈᑕᐅᓂᐊᖅᑐᑦ, 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑖᒃᑯᐊ 
ᒥᑦᑕᕐᕕᓐᓂ ᓄᓇᕗᒻᒥ. ᑕᒪᒃᑯᐊ ᐊᐅᓚᒍᑎᑦ 
ᐋᖅᑭᐅᒪᒍᑎᓪᓗ ᑕᒪᒃᑯᐊ ᑳᓐᑐᕌᑕᐅᖃᑦᑕᕐᒪᑕ 
ᕼᐊᒻᒪᓚᒃᑯᓐᓄᑦ. 

4. ᐊᒻᒪᓗ, ᑭᖑᓪᓕᖅᐹᒃᑯᑦ, ᐃᖃᓗᓐᓂ ᑖᓐᓇ 

ᒥᑦᑕᕐᕕᒃ ᐅᓄᖅᓯᒋᐊᕈᑎᖃᕐᓂᐊᖅᐳᖅ 
$1,270,000. ᐃᖃᓗᐃᑦ ᑖᓐᓇ ᒥᑦᑕᕐᕕᖓ 
ᓄᓇᕗᒻᒥ ᐊᖏᓛᖑᒻᒪᑦ ᐊᒻᒪᓗ ᐊᒥᓲᓪᓗᑎᑦ 
ᑕᒪᒃᑯᐊ ᐃᖏᕐᕋᔫᖃᑦᑕᖅᑐᑦ. ᑕᒪᒃᑯᐊᓗ 
ᐱᖁᔭᑎᒍ ᑕᒪᓐᓇ 
ᐱᓕᕆᐊᕆᔭᐅᑲᓐᓂᕆᐊᖃᕐᓂᐊᕐᒪᑦ.  

 
ᐊᓯᔾᔨᖅᑕᐅᓂᐊᖅᑐᑎᓪᓗ ᑖᒃᑯᐊ ᒫᓐᓇ 
ᐱᓕᕆᐊᕆᔭᐅᔪᑦ 2011-12 ᐊᑐᕈᒫᕐᓂᐊᖅᑐᑦ. 
ᑭᓯᐊᓂ ᐅᑯᐊ ᓄᑦᑎᖅᑕᐅᑐᐃᓐᓇᖅᑐᑦ ᑮᓇᐅᔭᑦ 
ᒫᓐᓇᐅᔪᖅ ᑮᓇᐅᔭᖁᑎᒋᔭᑦᑎᓐᓂ. ᐅᑯᐊᖑᓪᓗᑎᑦ: 
 

 ᐅᓄᖅᓯᒋᐊᖅᑕᐅᔪᑦ ᑮᓇᐅᔭᒥᑦ ᑖᒃᑯᐊ 
ᓄᓇᕗᑦ ᓇᒻᒥᓂᓕᖕᓄᑦ ᐊᑐᖅᑐᐊᕐᕕᖓᑦ 
$450,00-ᓂᑦ $600,000-ᓄᑦ. ᑖᓐᓇ 
ᓄᓇᕗᑦ ᓇᒻᒥᓂᓕᖕᓄᑦ ᐊᑐᖅᑐᐊᕐᕕᖓᑦ 
ᑎᒃᑯᐊᖅᓯᓯᒪᓕᕐᒪᑕ 
ᑐᑭᒧᐊᖅᑎᑦᑎᔨᐅᓂᐊᖅᑐᒥᒃ  
ᖃᐅᔨᒪᑦᑎᐊᖅᑐᓂᓗ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ.  

 
 ᑮᓇᐅᔭᖅᑖᑲᓐᓂᕐᓂᑦ 

ᐸᕐᓇᐅᑎᒋᔭᐅᓂᐊᖅᑐᓄᑦ ᑕᒪᒃᑯᓄᖓ 
ᓴᓇᓐᖑᐊᒐᕐᓄᑦ ᑎᑎᖅᑐᒐᕐᓄᓪᓗ. 

 
 ᐅᓄᖅᓯᒋᐊᕐᓂᐊᖅᑐᑎᑦ ᐳᓚᕋᖅᑐᓕᕆᓂᖅ 

ᐱᕙᓪᓕᐊᑎᑕᐅᓂᖓᓄᑦ 
ᐊᐅᓚᑕᐅᓂᖓᓄᑦ ᓄᓇᕗᒻᒥ 
ᐳᓚᕋᑦᑐᓕᕆᔨᒃᑯᓐᓄᑦ $1,600,000-ᒥᑦ 
$1,800,000-ᒧᑦ. ᑕᒪᓐᓇ 
ᐳᓚᕋᑦᑐᓕᕆᓂᖅ 
ᐅᖃᐅᓯᕆᒃᑲᓂᕐᓂᐊᖅᑕᕋ 
ᐅᐊᑦᑎᐊᕈᒃᑲᓐᓂᖅ. ᑖᒃᑯᐊ 
ᑮᓇᐅᔭᖅᑖᖅᑎᑕᐅᒋᐊᖃᕐᓂᐊᕐᒪᑕ ᐊᕐᕌᒍᒥ 
ᐊᑐᖅᑐᒥ ᑖᒃᑯᐊ 
ᐋᖅᑭᓯᓯᒪᑦᑎᐊᑕᐅᔪᓐᓇᖁᓪᓗᒋᑦ 
ᐱᓕᕆᐊᑦᑎᓐᓄᑦ ᐳᓚᕋᑦᑐᓕᕆᓂᕐᒧᑦ.  

 

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᑦᑕ ᑕᐃᒪᓐᓇ 
ᐱᓕᕆᐊᖃᐃᓐᓇᓂᐊᖅᐳᑦ ᑕᒪᑉᑕ 
ᐸᕐᓇᐅᑎᒋᔭᐅᓯᒪᔪᖅ ᒪᓕᓪᓗᒋᑦ 2011-12 
ᐱᖓᓱᓂᑦ ᑖᒃᑯᓂᖓ ᓯᕗᓪᓕᖅᐸᐅᑎᑦᑎᒍᒪᕗᖅ. 
 
ᑖᓐᓇ ᓯᕗᓪᓕᖅᐹᖑᓂᐊᖅᑐᖅ ᑖᒃᑯᐊ 
ᐊᔪᖅᓴᖅᑕᐃᓕᒪᓕᑎᑦᑎᓂᖅ. ᑕᒪᒃᑯᐊ 
ᐅᖃᐅᓯᕆᓯᒪᒐᑦᑎᒍ ᐱᓕᕆᕝᕕᑦᑕᖃᕐᓂᐊᓕᕐᒪᑦ 
ᐱᕙᓪᓕᐊᑎᑦᑎᓂᐊᕐᓗᑎᑦ ᓄᓇᕗᒻᒥ 
ᐊᔪᖅᓴᖅᑕᐃᓕᒪᑎᑦᑎᓂᕐᒧᑦ ᐸᕐᓇᖅᓯᒪᒍᑎᖃᕐᓗᑎᑦ. 
ᐊᒻᒪᓗ ᑮᓇᐅᔭᓂᑦ ᑐᓂᐅᖅᑲᓂᐊᖅᓱᑕ ᐃᓄᐃᑦ 
ᓂᕿᑐᖃᓐᖏᓐᓂ ᑐᓂᐅᖅᑲᐃᖃᑦᑕᓂᕐᒧᑦ.  
 
ᑖᓐᓇ ᑭᓪᓕᖓᓂ ᑕᒪᑉᑕ ᒪᓕᓪᓗᒍ ᑕᒪᒃᑯᐊ 
ᐃᑲᔪᖅᑕᐅᕙᓪᓕᐊᓂᐊᕐᒪᑕ ᐃᓕᖅᑯᓯᑐᖃᓕᕆᓂᕐᒧᑦ 
ᑎᑎᖅᑐᒐᖃᑦᑕᖅᑐᑦ ᐊᒻᒪᓗ ᓴᓇᓐᖑᐊᖃᑦᑕᖅᑐᑦ 
ᐃᑲᔪᖅᑕᐅᓗᑎᓪᓗ ᑖᒃᑯᓇᓐᖓᑦ ᓄᓇᕗᒻᒥ  
ᑎᑎᖅᑐᒐᖅᑏᑦ ᓴᓇᓐᖑᐊᑎᓪᓗ 
ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪᓗ ᑕᕐᕆᔭᓕᐅᖅᑎ.  
 
ᑖᓐᓇ ᑕᒪᑉᑕ ᒪᓕᒻᒥᓗᒍ ᐃᑲᔪᕐᓂᐊᖅᐳᒍ 
ᓄᓇᓕᓐᓂ ᑕᒪᒃᑯᓂᖓ ᑮᓇᐅᔭᓕᐅᕈᑎᔅᓴᓂᑦ 
ᓇᒻᒥᓂᖁᑎᒋᔭᐅᔪᑦ ᐊᒻᒪᓗᑦᑕᐅᖅ ᓄᓇᓕᓐᓂ 
ᐱᕙᓪᓕᐊᑎᑦᑎᓂᖅ ᒪᓕᓪᓗᒍ ᐃᑲᔪᖅᑐᐃᓂᐊᖅᐳᒍ 
ᑕᒪᒃᑯᓂᖓ ᓄᓇᓕᓐᓂ ᓲᕐᓗ 
ᑮᓇᐅᔭᓕᐅᕈᑎᔅᓴᐅᒐᔭᖅᑐᓂᑦ. ᑖᒃᑯᐊ 
ᐸᕐᓇᐅᑕᐅᓯᒪᔪᑦ ᐸᕐᓇᐅᑎᑦ ᓄᓇᕗᒻᒥ 
ᐅᔭᕋᓐᓂᐊᓂᕐᒧᑦ ᕿᓂᖅᑎᑦ ᐊᒻᒪᓗ ᓴᓇᐅᒐᐃᑦ 
ᐱᕈᖅᐸᓪᓕᐊᑎᑦᑎᓂᖅ ᑎᑎᖅᑐᒐᓂ 
ᓴᓇᓐᖑᐊᒐᕐᓂᓪᓗ ᐊᒻᒪᓗ, ᔫᓂᒥ ᐅᖃᓚᐅᖅᓯᒪᒐᒪ, 
ᑕᐃᒪ  

ᐅᐸᓗᖓᐃᔭᐅᑎᖃᓕᕐᒥᔪᒍᑦᑕᐅᖅ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖃᕈᓐᓇᕋᔭᖅᑐᓂᑦ 
ᐱᓕᕆᖃᑎᒋᓗᑎᒍᓗ ᑕᒪᒃᑯᐊ 
ᐅᐸᓗᖓᐃᔭᐅᑎᑎᒍᑦ. 
 
ᑕᒪᒃᑯᐊ ᐱᓕᕆᐊᕆᔭᐅᔪᑦ ᓯᑕᒪᐃᑦ 
ᐅᖃᐅᓯᕆᖅᑲᐅᔭᒃᑲ ᓴᓂᐊᒍᑦ. ᓄᑖᓂ 
ᑮᓇᐅᔭᖃᖅᑎᑕᐅᓂᐊᕐᒪᑕ ᐸᕐᓇᐅᑎᒋᓯᒪᔭᖅᐳᑦ 
2011-12. ᑮᓇᐅᔭᖅᑎᑦᑎᓂᐊᖅᐳᒍᑦ ᑖᒃᑯᓇᓐᖓᑦ 
ᑮᓇᐅᔭᑐᖃᑦᑎᓐᓂ ᐅᑯᐊ: 
 

 ᐱᐊᓂᑦᑕᐅᓂᖓᓄᑦ ᑕᒪᓐᓇ 
ᑲᑎᒪᑎᑦᑎᖃᑦᑕᕐᓂᖅ, ᑎᑎᕋᕐᓂᓪᓗ 
ᑕᒪᒃᑯᓂᖓ ᐳᓚᕋᖅᑐᓕᕆᓂᕐᒧᑦ 
ᐸᕐᓇᐅᑕᐅᓂᐊᖅᑐᓂᑦ; 

 
 ᐅᔭᕋᓐᓂᐊᖅᑎᑦ, ᐅᖅᓱᐋᓗᒃᓯᐅᑎᓪᓗ, 

ᐊᕐᕌᒍᒥ ᑐᖏᓕᖓᓂ 
ᐱᓕᕆᐊᖃᕐᓂᐊᖅᐳᑦ ᑕᒪᒃᑯᓂᖓ 
ᓴᓇᓐᖑᐊᕐᓂᖅ, ᑭᕙᓪᓕᐅᑉ ᓂᒡᒋᐊᓂ 
ᑕᒪᓐᓇ. ᑕᐃᒪᓐᓇ ᐱᓕᕆᐊᕆᓂᐊᖅᑕᕗᑦ 
ᖃᐅᔨᒪᓂᐊᕐᒪᑕ ᑕᒪᒃᑯᐊ ᐅᔭᕋᓐᓂᑦ 
ᕿᓂᖅᑎᐅᔪᑦ ᐊᒻᒪᓗ ᐱᓕᕆᖃᑎᖃᕐᓗᑎᑦ 
ᐃᓄᓐᓂᑦ ᓴᓇᓐᖑᐊᖃᑦᑕᖅᑐᓂᑦ; 

 
 ᐊᒻᒪᓗᑦᑕᐅᖅ ᑕᒪᓐᓇ ᓯᕗᓪᓕᖅᐹᖅ 

ᐱᕙᓪᓕᐊᓂᐊᖅᑕᕗᑦ ᐱᓕᕆᖃᑎᒌᓐᓂᖅ  
ᐱᓕᕆᖃᑎᖃᕐᓗᓂ ᓄᓘᔭᓂ 
ᐅᔭᕋᓐᓂᐊᕐᕕᒃ ᐊᒻᒪᓗ Doris ᒎᓗᓯᐅᕐᕕᒃ; 

 
 ᐱᓕᕆᓂᐊᕆᓪᓗᑕ ᑕᒪᓐᓇ ᐱᔾᔪᑎᒋᓪᓗᒍ 

ᐃᖃᓗᓐᓂ ᒥᑦᑕᕐᕕᒃ; 
 

 ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᓄᓇᓯᐅᑎᓕᕆᕕᒃ ᓄᓇᓯᐅᑎᓂᑦ 
ᖃᐅᔨᓴᕐᕕᒋᓂᐊᕋᑦᑎᒍᑦ 
ᑐᑭᓯᒋᐊᕈᑎᖃᕐᕕᖃᕐᓗᑕᓗ.  

 
ᐊᒻᒪᓗᑦᑕᐅᖅ ᑕᐃᒪ ᐃᑲᔪᖅᑐᐃᖏᓐᓇᖅᑐᒍᑦ 
ᑕᕝᕙᓂ ᓄᓇᓖᑦ ᐊᕕᑦᑐᖅᓯᒪᓂᕆᔭᖏᓐᓂᑦ 
ᐱᕙᓪᓕᐊᔪᓕᕆᓂᕐᒧᑦ ᖃᐅᔨᓴᕐᓗᑎᑦ 
ᑲᑎᒪᔨᕋᓛᖃᓐᓂᐊᕋᑦᑕ. ᑖᒃᑯᐊ ᑭᒡᒐᖅᑐᐃᔨᐅᔪᑦ 
ᐱᓕᕆᖃᑎᖃᓐᓂᐊᖅᖢᑎᒃ ᐃᓄᓐᓂᒃ ᐊᒻᒪᓗ  

ᐅᔭᕋᓐᓂᐊᖅᑎᓂᑦ ᒐᕙᒪᒃᑯᓐᓂᓪᓗ ᑕᐃᑲᓂ 
ᐊᐳᖅᑎᓐᓈᖅᑑᑉ ᐅᔭᕋᓐᓂᐊᕐᕕᖓ ᓴᓂᐊᓂ 
ᖃᒪᓂᑦᑐᐊᑉ ᑕᒪᓐᓇ ᐊᐅᓚᓯᓂᐊᖅᑎᓪᓗᒍ ᓄᓇᕗᒥ 
ᓄᑖᓂᒃ ᐱᕙᓪᓕᐊᑎᑦᑎᓂᐊᕋᑦᑕ, ᐱᓗᐊᖅᑐᒥ4 
ᓄᓘᔮᓂ, ᑐᐊᕋᔅ ᕿᑎᕐᒥᐅᓂ ᐊᒻᒪᓗ ᐃᖃᓗᒑᕐᔪᒃ 
ᑲᖏᖅᖠᓂᐅᑉ ᓴᓂᐊᓂ ᑕᒪᒃᑯᐊ ᑲᑎᒪᔨᕋᓛᑦ 
ᑕᐃᒪᓐᓇᒃ ᐱᒻᒪᕆᐅᕙᓪᓕᐊᑎᑦᑎᓂᐊᖅᐳᑦ. 
 
ᐃᖅᑲᓇᐃᔭᖅᑏᑦ ᐋᖅᑭᒃᓱᖅᑕᐅᓯᒪᕗᑦ 
ᐊᕐᕌᒎᓯᒪᓕᖅᑐᒥ ᐊᒻᒪᓗᑦᑕᐅᖅ ᑕᕝᕙᓂ 
ᐸᕐᓇᐅᑎᑦᑎᓐᓂ ᑎᑎᕋᖅᑕᐅᓯᒪᓪᓗᓂ 2011-12 
ᐊᓯᔾᔨᕈᑕᐅᓯᒪᓪᓗᓂ ᐱᖓᓱᓂᑦ: 
 

1) ᐳᓚᕋᖅᑐᓕᕆᓂᖅ 
ᐃᓕᖅᑯᓯᑐᖃᓕᕆᓂᕐᒥᓪᓗ 
ᐱᓕᕆᐊᖃᓐᓂᐊᖅᐳᒍᑦ ᓄᓇᕗᒥ 
ᐳᓚᕋᖅᑐᓕᕆᓂᖅ ᐃᓕᖅᑯᓯᓕᕆᓂᕐᓗ 
ᐱᓕᕆᐊᕆᕙᓪᓕᐊᖁᓪᓗᒋᑦ. ᑖᒃᑯᐊ 
ᐃᖅᑲᓇᐃᔭᕐᕕᒃ ᐃᑲᔪᖃᑦᑕᕐᓂᐊᕐᒪᑦ 
ᐱᕙᓪᓕᐊᑎᑕᐅᓂᖏᓐᓄᑦ ᑕᒪᒃᑯᐊ  
ᐸᕐᓇᐅᑕᐅᓯᒪᔪᓂ ᐳᓚᕋᖅᑐᓕᕆᓂᕐᒧᑦ. 
ᒫᓐᓇᐅᔪᖅ ᑕᒪᓐᓇ ᐱᓕᕆᐊᕆᔭᐅᓪᓗᓂ. 

 
2) ᐋᖅᑭᒃᓱᐃᓂᖅ ᑕᒪᒃᑯᓂᖓ 

ᓇᒻᒥᓂᖃᖅᑐᓄᑦ ᐱᕙᓪᓕᐊᑎᑦᑎᓂᕐᒥᒃ 
ᐃᑲᔪᖅᑐᐃᖃᑦᑕᖅᖢᑕ ᖃᓄᖅ ᑕᒪᒃᑯᐊ 
ᓇᒻᒥᓂᖅ ᐱᓕᕆᕕᒃᑖᕈᒪᔪᑦ. 

 
3) ᕿᑭᖅᑖᓘᑉ ᓂᒋᐊᓂ ᐸᓐᓂᖅᑑᒥ 

ᑎᑎᕋᕐᕕᑦᑖᕐᓂᐊᕐᓗᑕ 
ᐱᔨᑦᑎᕋᕈᓐᓇᖁᓪᓗᒋᑦ. ᑖᒃᑯᐊ ᑎᑎᕋᕐᕕᖅ 
ᐸᓐᓂᖅᑑᖅ, ᐃᖃᓗᐃᑦ, ᑭᒻᒥᕈᑦ, 
ᓴᓂᑭᓗᐊᖅ, ᑭᓐᖓᐃᑦ ᐊᒻᒪᓗ 
ᕿᑭᖅᑕᕐᔪᐊᖅ ᐱᔨᑦᑎᕋᖅᑕᐅᓂᐊᕐᒪᑕ. 
ᒥᑦᑎᒪᑕᓕᒻᒥᐅᑦ ᐱᔨᑦᑎᕋᐃᓐᓇᕐᓂᐊᕐᓗᑎᑦ 
ᑖᕙᓂ ᖁᑦᑎᑦᑐᒥ. 

ᑖᒃᑯᐊ ᐊᓯᔾᔨᕈᑕᐅᔪᑦ ᐋᖅᑭᒋᐊᕈᑎᒋᔭᐅᓂᐊᖅᑐᑦ 
ᐱᓕᕆᐊᑦᑎᓐᓄᑦ ᐱᓕᕆᐊᕆᒋᐊᖃᖅᑕᑦᑎᓐᓂᓪᓗ 
ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᑦ 
ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᑎᓂᕐᒧᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐊᑐᕈᒫᓐᓂᐊᖅᑕᕗᑦ 
ᐸᕐᓇᐅᑎᒋᓯᒪᔭᕗᓪᓗ 2011-12 
ᓯᕗᓪᓕᖅᐸᐅᑎᖁᔭᑦᑎᓐᓂ ᑎᑎᕋᖅᓯᒪᔪᑦ ᑕᒪᑉᑕ 
ᐸᕐᓇᐅᑎᑦ ᒪᓕᓪᓗᒋᑦ ᓄᓇᕗᒥᐅᑦ 
ᑮᓇᐅᔭᓕᐅᕈᑎᒋᔭᖏᑦ 
ᐋᖅᑭᑉᐸᓪᓕᐊᔪᓐᓇᖁᓪᓗᒋᓪᓗ ᐃᖏᕐᕋᔾᔪᑎᒋᔭᕗᑦ. 
 
ᑕᐃᒪ ᐅᖃᐅᓯᒃᓴᓂᑦ ᐊᐱᖅᑯᑎᒃᓴᓂᓪᓗ 
ᑭᐅᑐᐃᓐᓇᕈᒪᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 
ᐃᖅᑲᓇᐃᔭᖅᑎᓐᓂᒃ ᑕᕝᕙᓂ 
ᓵᑦᑎᓐᓄᐊᕆᐊᖁᔨᕕᑦ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖏᖅᐱᓰ ᐊᐱᖅᓱᖅᑕᐅᓂᐊᖅᑐᑦ 
ᐃᓯᖅᑎᑕᐅᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 
ᐃᑲᔪᓚᐅᒃᑭᑦ ᑕᑲᓄᖓ. 
 
ᖁᔭᓐᓇᒦᒃ. ᒥᓂᔅᑐ ᑕᑉᑑᓇ, ᑖᒃᑯᐊ 
ᑲᑎᒪᔾᔪᑎᑦᑎᓐᓂ ᑎᑎᕋᖅᓯᒪᑦᑎᐊᕐᓂᐊᕐᒪᑕ ᑖᒃᑯᐊ 
ᑕᑲᓄᖓᖃᑎᒋᔭᑎᑦ ᓇᓗᓇᐃᓚᐅᒃᑭᑦ ᑭᒃᑰᒻᒪᖔᑖ, 
ᒥᓂᔅᑐ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖏᓕᕋ,  

ᐸᑉ ᓛᖕ, ᓴᐅᒥᓐᓃᑦᑐᖅ ᑐᖏᓕᒪ ᐃᑲᔪᖅᑎᖓ 
ᐃᖏᕐᕋᔪᓕᕆᓂᕐᒧᑦ, ᒥᑑᓯᓚ ᑯᓄᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ ᐊᒻᒪᓗ 
ᑐᓐᖓᓱᒋᑦᑎ ᑖᒃᑯᐊ ᐃᖅᑲᓇᐃᔭᖅᑎᑎᑦ, 
(ᑐᓵᔨᑎᒍᑦ) ᑐᖏᓖᑦ ᐹᑉ ᓛᖕ (ᑐᓵᔨᑎᒎᕈᓐᓃᖅᑐᖅ) 
ᐊᒻᒪᓗ ᒥᑑᓯᓚ ᑯᓄᒃ, (ᑐᓵᔨᑎᒍᑦ) ᒥᓂᔅᑕᐅᑉ 
ᑐᓪᓕᐊᑕ ᐃᑲᔪᖅᑎᖓ. (ᑐᓵᔨᑎᒎᕈᓐᓃᖅᑐᖅ) 
ᑖᓐᓇᖃᐃ ᐃᔅᓯᕙᐅᑕᐅᔪᕆᔭᐅᔪᓄᑦ ᑖᒃᑯᓄᖓ, ᒥᔅᑐ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ 
ᐅᖃᐅᓯᒃᓴᒃᑯᑦ ᑭᒡᒐᖅᑐᐃᓪᓗᖓ ᑲᑎᒪᔨᕋᓛᓄᑦ 
ᓄᓇᓕᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᓪᓗ 
ᕿᒥᕐᕈᔭᐅᓚᐅᖅᑎᓪᓗᒋᑦ 2011-12 
ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ 2011-14 
ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂᒃ. ᑲᑎᒪᔨᕋᓛᑦ 
ᐅᔾᔨᕈᓱᓚᐅᖅᐳᑦ ᑖᒃᑯᐊ ᐃᖅᑲᓇᐃᔭᕐᕕᑦ 
ᐊᑐᕈᒫᕐᓂᐊᖅᑕᖏᑦ 2011-12 ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ $58,355,000 
ᐅᓄᖅᓯᒋᐊᓚᐅᕐᒪᑕ 9.5 ᐳᓴᓂᒃ ᑕᐃᒪᖓᓂᑦ 
2010-11 ᑮᓇᐅᔭᖅᑐᕈᑎᒋᓂᐊᓚᐅᖅᑕᖏᓐᓂᑦ.  
ᐃᖅᑲᓇᐃᔭᖅᑎᖏᑦ 135−ᖑᓪᓗᑎᒃ. 
ᐅᓄᖅᓯᒋᐊᕈᑎᖃᖅᐳᑦ ᐃᖅᑲᓇᐃᔭᖅᑎᖏᑦ 5.0−ᓂᒃ 
ᑕᐃᒪᖓᓂᑦ  2010-11 
ᐸᕐᓇᒃᓯᒪᒍᑎᒋᓚᐅᖅᑕᓯᒪᔭᖏᓐᓂᑦ. 
 
ᒥᓂᔅᑕ ᑲᑎᒪᔨᕋᓛᑦ ᓵᖓᓄᐊᓚᐅᖅᑎᓪᓗᒍ, ᑲᑎᒪᔨᑦ 
ᐊᐱᖅᓱᕈᑎᖃᖃᑦᑕᓚᐅᖅᐳᒍᑦ ᖃᐅᔨᒍᒪᔭᑦᑎᓐᓂᒃ 
ᐃᓱᒫᓗᒍᑎᒋᔭᑦᑎᓂᒡᓗ. 
 
ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ  2011-14 
ᐸᕐᓇᒃᓯᒪᒍᑎᖏᓐᓂ ᐅᖃᖅᓯᒪᕗᑦ ᑕᒡᕙᓂ 2011-
12 ᓯᕗᓪᓕᖅᐸᐅᑎᑎᒍᒪᖕᒪᑕ “ᐱᐊᓂᒍᒪᓪᓗᑎᒃ 
ᑐᖏᓕᖓᓂ ᐱᖓᔪᖓᓂᓗ ᐱᓕᕆᓂᕐᒧᑦ 
ᑕᖅᑳᓂᒥᐅᓄᑦ ᓄᓇᕗᒥᓗ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᖢᐃᖅᑎᑎᓇᓱᐊᕐᓂᕐᒧᑦ ᐱᓕᕆᐊᒃᓴᖏᓐᓂᒃ 
ᐸᕐᓇᐅᑎᒋᓯᒪᔭᖏᓐᓂᒃ. ᐊᑐᓕᖅᑎᑎᕙᓪᓕᐊᓗᑎᒡᓗ 
ᐸᕐᓇᐅᑎᖏᓐᓂᒃ ᓄᓇᓕᖕᓄᑦ 
ᖃᓄᐃᓕᐅᕈᑎᖃᖅᐸᓪᓕᐊᓗᑎᒃ  ᑕᒪᒃᑯᓄᖓ 
ᐊᔪᖅᓴᕐᓂᖅᓴᐅᔪᓄᑦ ᐃᑲᔪᕈᑎᒃᓴᓂᒃ.” 
 
ᐃᖅᑲᓇᐃᔭᕐᕕᐅᑉ 2010-11 
ᑮᓇᐅᔭᖅᑐᕈᑎᒃᓴᖏᓐᓂ $1,312,000−ᖃᖅᐳᑦ 
ᐊᔪᖅᓴᖅᑐᓂᒃ ᐃᑲᔪᕈᑎᒃᓴᓂᒃ ᐃᖅᑲᓇᐃᔭᕐᕕᖏᓐᓂ. 
ᑭᓯᐊᓂ, ᒥᓂᔅᑕ ᓵᑦᑎᓐᓄᐊᖅᓯᒪᑎᓪᓗᒍ, ᑲᑎᒪᔨᑦ 
ᑐᓴᖅᑎᑕᐅᓚᐅᖅᐳᑦ ᑮᓇᐅᔭᑦ  $562,000 
ᑖᒃᑯᓇᖓᑦ ᑮᓇᐅᔭᑦ ᐊᑐᖅᑕᐅᓂᐊᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᑦ ᓄᑖᒧᑦ ᐃᓄᐃᑦ ᓂᕿᑐᖃᓐᖏᓐᓂᒃ 
ᑐᓂᐅᖃᐃᒍᑕᐅᓂᕐᒧ. ᑲᑎᒪᔨᕋᓛᑦ  ᐃᑲᔪᖅᓱᐃᕗᑦ 
ᓄᓇᕗᑦ ᒐᕙᒪᒃᑯᖏᑦᑕ ᐃᓄᐃᑦ ᓂᕿᖏᓐᓂᒃ 
ᑐᓂᐅᖃᐃᖃᑦᑕᕋᔭᕐᓂᖏᓐᓄᑦ 
ᑐᓴᖅᑎᑕᐅᒍᒪᖃᑦᑕᕐᓂᐊᖅᖢᑎᒡᓗ 
ᖃᓄᐃᑉᐸᓪᓕᐊᓕᕐᓂᖓᓄᑦ ᑕᒪᓐᓇ 
ᐱᓕᕆᐊᕆᔭᐅᓂᐊᖅᑐᖅ. 
 
ᑲᑎᒪᔨᕋᓛᑦ ᐃᑲᔪᖅᓱᐃᒐᓗᐊᖅᖢᑎᒃ ᒐᕙᒪᒃᑯᑦ 
ᐱᓕᕆᐊᕆᓂᐊᖅᑕᖏᓐᓂᒃ ᐊᔪᖅᓴᖅᑐᑦ ᓄᓇᕗᒥ 
ᑕᐃᒪᓐᓇᐃᓕᐅᖅᐸᓪᓕᐊᓂᖏᓐᓄᑦ, ᑲᑎᒪᔨᑦ 
ᑎᓕᐅᕆᓚᐅᖅᐳᖅ ᒥᓂᔅᑕᒧᑦ ᐊᓯᐊᒍᑦ 
ᐸᕐᓇᒃᓯᒪᒃᑲᓐᓂᕈᑎᖃᖁᓪᓗᒋᑦ ᑕᐃᒪᓐᓇ 
ᐊᑐᖅᑕᐃᓕᒪᖁᓪᓗᒋᑦ ᖃᐅᔨᒪᑎᒃᓴᓂᒃ ᑕᒪᓐᓇ 
ᐱᓕᕆᐊᕆᔭᐅᕙᓪᓕᐊᓂᖓᓄᑦ. ᑲᑎᒪᔨᕋᓛᑦ 
ᓂᕆᐅᒋᔭᖃᕐᓂᐊᖅᐳᑦ ᑐᓴᖅᑐᑕᐅᖃᑦᑕᕈᒪᓪᓗᑎᒃ 
ᑕᒪᑐᒪ ᒥᒃᓵᓄᑦ. 
 
ᑐᖏᓕᕆᔭᐅᔪᑦ ᒪᓕᒐᓕᐅᖅᑎᑦ ᓄᓇᕗᒥ 
ᑲᑎᒪᔨᐅᑎᓪᓗᒋᑦ, ᒐᕙᒪᒃᑯᑦ 
ᐱᓕᕆᐊᖃᖅᐸᓪᓕᐊᓕᓚᐅᖅᐳᑦ 
ᐊᕐᕌᒍᑕᒫᖅᓯᐅᑎᓂᒃ ᒥᓂᔅᑕᐃᑦ ᑎᑎᕋᖃᑦᑕᖅᖢᑎᒃ 
ᓂᕆᐅᒋᔭᒥᖕᓂᒃ ᑕᒪᒃᑯᓄᖓ ᑯᐊᐳᕇᓴᒃᑯᓐᓄᑦ 
ᑎᒥᖁᑕᐅᔪᓄᓪᓗ ᓯᕗᓪᓕᖅᐸᐅᑎᑕᐅᔪᒃᓴᓂᒃ 
ᐱᓕᕆᐊᖃᖅᖢᑎᒃ ᑎᓕᐅᖅᑕᐅᒍᑎᒃᓴᖃᕈᒪᓪᓗᑎᒡᓗ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᐱᔾᔪᑎᖃᖅᑐᓂᒃ. 
ᑲᑎᒪᔨᑦ ᖃᐅᔨᒪᕗᑦ ᒫᓐᓇ ᒐᕙᒪᒃᑯᑦ, ᒐᕙᒪᒃᑯᑦ 
ᑎᒥᖁᑎᖏᑦᑕ ᑲᑎᒪᔨᖏᑦᑎᒍᑦ, ᓄᑖᒥᒃ 
ᐱᓕᕆᐊᖃᕐᒪᑕ ᐱᓕᕆᓂᕐᒧᑦ 
ᓴᖅᑭᑎᑕᐅᖃᑦᑕᖁᓪᓗᒋᓪᓗ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᓯᕗᓪᓕᖅᐸᐅᑎᑕᐅᒋᐊᖃᖅᑐᓂᒃ 
ᐱᓕᕆᐊᕆᔭᐅᓂᐊᖅᑐᓂᒃ ᑯᐊᐳᕇᓴᒃᑯᓐᓄᑦ 
ᑎᒥᖁᑎᖏᓐᓄᓪᓗ. 
 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑦ 
ᒫᓐᓇᓵᖑᓚᐅᖅᑐᒥ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐅᖅᑕᐅᓯᒪᔪᑦ ᐃᖅᑲᓇᐃᔭᖅᑎᑦ 
ᑳᓐᑐᕌᒃᑎᑎᒍᑎᖏᓐᓂ, ᐊᑐᖅᑐᐊᖅᑎᑎᒍᑎᖏᓐᓂᓗ 
ᐱᓕᕆᐊᖏᑦ ᓴᖅᑭᑎᑕᐅᓚᐅᖅᐳᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᐅᑐᐱᕆ 28, ᐊᒻᒪᓗ 29, 2010−ᒥ. 
ᐅᓪᓗᒥᒧᑦ ᑎᑭᑦᖢᒍ, ᑖᒃᑯᐊ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᑦ ᐃᓚᐅᑎᑎᓯᒪᖏᒻᒪᑕ ᑐᑭᓯᒋᐊᕈᑎᒃᓴᓂᒃ 
ᑳᓐᑐᕌᒃᑎᑕᐅᔪᓄᑦ ᐊᑐᖅᑐᐊᖅᑎᑕᐅᔪᓄᓪᓗ 
ᐱᔾᔪᑎᖃᖅᑐᓂᒃ ᑕᒪᒃᑯᐊ ᒐᕙᒪᒃᑯᑦ 
ᑯᐊᐳᕇᓴᒃᑯᖏᓐᓂᒃ ᑎᒥᖁᑎᖏᓐᓂᒡᓗ, 
ᐃᓚᐅᑎᑕᐅᓪᓗᑎᒃ ᑖᒃᑯᐊ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᑦ ᐊᒻᒪᓗ 
ᓄᓇᕗᒥ ᓇᖕᒥᓂᖅ ᐱᓕᕆᕕᖃᖅᑐᑦ ᐃᑲᔪᕐᓂᕐᒧᑦ 
ᓄᓇᕗᒥᐅᓂᒃ ᑯᐊᐳᕇᓴᒃᑯᖏᑦᑕ ᐱᓕᕆᐊᖏᓐᓂᒃ 
ᓴᖅᑭᑎᑕᐅᖃᑦᑕᕆᐊᖃᖅᖢᑎᒃ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᐊᕐᕌᒍᑕᒫᑦ. 
 
ᐅᑐᐱᕆ 29, 2010-ᒥ 2010-11 ᒥᓂᔅᑕᐃᑦ 
ᑎᑎᖅᑲᓕᐊᖏᑦ ᓂᕆᐅᓐᓂᕐᒧᑦ ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓄᑦ ᑕᓪᓕᒪᓄᑦ 
ᓴᖅᑭᑕᐅᓚᐅᖏᒻᒪᑦ ᒪᓕᒐᓕᐅᕐᕕᖕᒥ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ 
ᓵᑦᑎᓐᓃᑦᑎᓪᓗᒍ, ᑲᑎᒪᔩᑦ ᑐᓴᖅᑎᑕᐅᓚᐅᖅᐳᑦ  
ᐊᕐᕌᒍᑕᒫᑦ ᐅᓂᒃᑳᑦ ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ 
ᑯᐊᐳᕇᓴᒃᑯᓐᓂᒃ ᐊᒻᒪᓗ ᓄᓇᕗᑦ ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔨᒃᑯᓐᓄᑦ ᓴᖅᑭᑕᐅᓂᐊᕐᓂᖏᓐᓂᒃ. 
ᑲᑎᒪᔨᕋᓛᑦ ᕿᓚᓈᖅᐳᑦ ᓴᖅᑭᑕᐅᓂᐊᕐᓂᖏᓐᓂᑦ 
ᐊᒻᒪ ᕿᒥᕐᕈᑦᑎᐊᓂᐊᕐᓂᖏᓐᓂᒃ ᑖᒃᑯᓂᖓ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦᑕᐅᖅ 
ᐊᐃᑦᑖᕈᓱᒃᑐᑎᑦ ᓄᓇᕗᑦ ᓇᒻᒥᓂᖃᖅᑐᓂᑦ 
ᐊᑐᖅᑐᐊᖅᑎᑦᑎᔨᒃᑯᑦ ᐊᒻᒪ ᓄᓇᕗᑦ 
ᐱᕙᓪᓕᐊᔭᐃᔨᒃᑯᑦ ᐊᐅᓚᓂᕆᓂᐊᖅᑕᒥᓂᒃ 
ᐸᕐᓇᐅᑎᓂᑦ ᑐᓂᓯᓯᒪᓐᖏᒻᒪᑎᒃ ᑲᑎᒪᔨᕋᓛᑦ 
ᕿᒥᕐᕈᓂᐊᖅᑕᖏᓐᓂᑦ 2008-09-ᒥᓂᒃ. ᑲᑎᒪᔩᑦ 
ᑎᓕᐅᕆᒻᒪᕆᑉᐳᑦ ᒥᓂᔅᑕᒥᒃ ᑕᒪᒃᑯᓂᖓ 
ᑐᓂᓯᖁᓪᓗᒍ ᑲᑎᒪᔨᕋᓛᓄᑦ  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

417

ᑭᖑᓪᓕᕐᒥ ᐊᕐᕌᒍᑕᒫᑦ ᕿᒥᕐᕈᓂᐊᓕᖅᐸᑕ. 
ᑲᑎᒪᔨᕋᓛᑦᑕᐅᖅ ᑎᓕᐅᕆᕗᑦ ᒥᓂᔅᑕᒥᒃ 
ᓴᖅᑭᑎᑦᑎᖁᓪᓗᒍ 2011-14-ᒧᑦ ᐊᐅᓚᓂᕐᒧᑦ 
ᐸᕐᓇᐅᑎᓂᑦ ᓄᓇᕗᑦ ᐱᕙᓪᓕᐊᔭᐃᓕᕆᔨᒃᑯᓐᓄᑦ 
ᐊᒻᒪ ᓄᓇᕗᑦ ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔨᒃᑯᓐᓄᑦ ᒪᓕᒐᓕᐅᕐᕕᒻᒥ 
ᕿᓚᒥᐅᓂᖅᐹᖑᒍᓐᓇᖅᑐᒥᒃ. 
 
ᐱᓕᕆᕕᐅᑉ 2011-14-ᒧᑦ ᐊᐅᓚᓂᕐᒧᑦ 
ᐸᕐᓇᐅᑎᖓ ᓇᓗᓇᐃᖅᓯᕗᖅ “ᕿᒥᕐᕈᔭᐅᓂᖓ 
ᐊᑐᐊᒐᖅ ᐱᓇᓱᐊᒐᕐᓂᑦ ᑲᑐᔾᔨᒍᑕᐅᔪᓂᑦ 
ᐱᔭᕇᖅᓯᒪᓂᐊᖅᐳᖅ ᒫᑦᓯ 31, 2011 
ᑎᑭᓯᒪᓕᖅᐸᑦ ᐊᒻᒪᓗ ᓇᓗᓇᐃᖅᑕᐅᓯᒪᓗᓂ 
ᓄᓇᓕᓐᓂ ᐱᕙᓪᓕᐊᔭᐃᔨᒃᑯᑦ ᐱᓕᕆᐊᖓᓂᒃ.” 
ᑲᑎᒪᔨᕋᓛᑦ ᕿᓚᓈᖅᐳᑦ ᒥᓂᔅᑕᐅᑉ 
ᑐᓂᓯᓂᐊᕐᓂᖓᓂᒃ ᑕᒪᑐᒪᐅᑉ ᕿᒥᕐᕈᓂᐅᑉ 
ᖃᐅᔨᔭᖏᓐᓂᒃ ᑲᑎᒪᔨᕋᓛᓄᑦ 
ᕿᓚᒥᐅᓂᖅᐹᖑᒍᓐᓇᖅᑐᒥᒃ. 
 
ᐃᒃᓯᕙᐅᑖᖅ, ᐱᓕᕆᕕᐅᑉ ᐊᐅᓚᓂᕐᒧᑦ ᐸᕐᓇᐅᑎᖓ 
2009-2010-ᒥ ᓇᓗᓇᐃᖅᓯᓯᒪᕗᖅ ᐃᓚᖓᑦ  
ᓯᕗᓪᓕᐅᑎᖑᔪᒪᔭᖏᑦ ᐅᓇᐅᓚᐅᕐᒪᑦ 
ᐱᒋᐊᖅᑎᑦᑎᔪᒪᓪᓗᑎᑦ ᐊᐃᑉᐹᓂᒃ ᕿᒥᕐᕈᓂᕐᒥᒃ 
ᐅᑭᐅᓄᑦ ᑕᓪᓕᒪᓄᑦ ᓇᒻᒥᓂᖃᖅᑐᓄᑦ ᐃᑲᔫᑎᒥᒃ 
ᑲᑐᔾᔨᖃᑎᒋᓗᒋᑦ ᓄᓇᕗᑦ ᑐᓐᖓᕕᒃᑯᑦ. ᑲᑎᒪᔨᕋᓛᑦ 
ᐅᔾᔨᕈᓱᒃᐳᑦ ᒥᓂᔅᑕ ᓴᖅᑮᖃᑖᓚᐅᕐᓂᖓᓂᒃ ᓄᓇᕗᑦ 
ᓇᒻᒥᓂᖃᖅᑐᓂᒃ ᐃᑲᔫᑎᒥᒃ ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ ᓇᐃᓈᕈᑎᖓᓂᒃ 2008-09 
ᐊᑕᖏᑦᑐᒥᒃ ᕿᒥᕐᕈᓂᕐᒧᑦ ᐅᓂᒃᑳᖓᓂᒃ. 
ᑲᑎᒪᔨᕋᓛᑦ ᕿᓚᓈᖅᐳᑦ ᒥᓂᔅᑕᐅᑉ 
ᓴᖅᑭᑎᑦᑎᓂᐊᕐᓂᖓᓂᒃ ᐊᑕᖏᖅᑐᒥᒃ  2008-09 
ᐊᑕᖏᑦᑐᒥᒃ ᕿᒥᕐᕈᓂᕐᒧᑦ ᐅᓂᒃᑳᒥ ᓄᓇᕗᑦ 
ᓇᒻᒥᓂᖃᖅᑐᓂᒃ ᐃᑲᔫᑎᐅᑉ ᐊᑐᐊᒐᖓᓂᒃ 
ᒪᓕᒐᓕᐅᕐᕕᒻᒥ ᐊᒻᒪᓗ ᕿᒥᕐᕈᑦᑎᐊᕈᒪᓂᐊᖅᑐᒍ. 
ᑲᑎᒪᔨᕋᓛᑦ ᐊᔭᐅᕆᒃᑲᓐᓂᕆᕗᑦ ᒥᓂᔅᑕᒥᒃ 
ᓇᓗᓇᐃᖅᓯᖁᓪᓗᒍ ᓇᓪᓕᐊᑦ,  

ᐱᑕᖃᖅᐸᑦ, ᐅᓂᒃᑳᒥ ᐊᑐᓕᖁᔭᐅᔪᑦ 
ᐊᖏᖅᑕᐅᓂᐊᕐᒪᖔᑕ ᒐᕙᒪᒃᑯᓐᓄᑦ. 
 
ᑲᑎᒪᔨᕋᓛᑦ ᓇᓗᓇᐃᖅᓯᒋᕗᑦᑕᐅᖅ 2008-2009-ᒥ 
ᓄᓇᕗᑦ ᓇᒻᒥᓂᖃᖅᑐᓂᒃ ᐃᑲᔫᑎᒧᑦ 
ᑳᓐᑐᕌᓕᕆᓂᕐᒧᑦ ᐅᓐᓂᕐᓗᖅᑐᓄᑦ ᑲᑎᒪᔩᑦ 
ᐊᕐᕌᒎᑕᒫᑦ ᐅᓂᒃᑳᖓᑦ ᓴᖅᑭᑕᐅᓚᐅᕐᒪᑦ ᑭᓯᐊᓂ 
ᒫᔾᔨ 22, 2010-ᖑᓕᖅᑎᓪᓗᒍ.  ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᒥᓂᔅᑕᒥᒃ  
ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᒻᒥᒃ 
ᐅᓂᒃᑳᓕᐊᓂᒃ ᑳᓐᑐᕌᕈᑎᓄᑦ ᐊᔪᐃᓐᓇᕆᐊᖅᑎᑦ 
ᑲᑎᒪᔨᖏᓐᓄᓐᖓᐅᔪᓂᒃ ᑭᖑᕙᖅᓯᒪᖏᓪᓗᑎᒃ. 
 
ᐃᒃᓯᕙᐅᑖᖅ, ᑲᑎᒪᔨᖃᓛᑦ ᐅᔾᔨᕈᓱᒃᑭᕗᑦ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᐅᔪᑦ 
ᐱᖁᔭᕐᔪᐊᑎᒍᑦ “ᓴᖅᑭᑦᑎᖃᑦᑕᕆᐊᖃᕐᒪᑕ 
ᐃᖅᑲᓇᐃᔮᒃᓴᓂᒃ ᐊᒻᒪ ᑮᓇᐅᔾᔭᒃᓵᖓᓂᒃ ᓄᓇᕗᑦ, 
ᐱᓗᐊᖅᑐᒥᒃ ᓄᓇᓕᖕᓂ ᒥᑭᓐᓂᖅᓴᓂ.”  
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ ᕿᒥᕐᕈᖁᓪᓗᒍ 
ᐅᓄᖅᓯᒋᐊᖅᑕᐅᔪᓐᓇᕐᒪᖔᑕ 
ᑮᓇᐅᔭᓕᐅᕈᑎᒃᓴᖃᓂᕐᒧᑦ ᐱᕕᒃᓴᐅᔪᑦ ᓄᓇᕗᒥ 
ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐊᒻᒪ ᕿᓚᓈᓕᖅᑐᑦ 
ᑕᑯᑎᑕᐅᓛᕐᓂᖏᓐᓂᒃ ᓄᑖᕈᕆᐊᖅᓯᒪᔪᓂᒃ 
ᑕᒪᑐᒧᖓ ᐱᔾᔪᑎᒧᑦ. 
 
ᐱᓕᕆᕝᕕᐅᑉ ᑐᒃᓯᕋᐅᑎᖏᑦ ᐊᕐᕌᒍᐊᓂ 2011-12 
ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᖕᒪᑕ 
$1,145,000-ᓂᒃ ᑮᓇᐅᔭᖃᖅᑎᑦᓯᔾᔪᑕᐅᓂᐊᖅᑐᓂᒃ 
ᓄᑖᓄᑦ ᐃᓄᐃ ᑦᓂᕿᖏᓐᓄᑦ 
ᓂᐅᕐᕈᑎᖃᖃᑦᑕᓂᕐᒧᑦ ᐱᒋᐊᕈᑕᐅᔪᒧᑦ.  ᑭᓯᐊᓂᓕ, 
ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᕋᓛᑦ 
ᑐᓴᖅᑎᑕᐅᓚᐅᖅᑐᑦ ᑖᒃᑯᐊ $562,000 ᑮᓇᐅᔭᐃᑦ 
ᑐᓂᔭᐅᓂᐊᖅᑐᑦ ᐊᒡᖢᖏᓐᓂᖅᓴᐅᖁᓪᓗᒋᑦ 
ᑎᑎᕋᕐᕕᖓᑦ ᓄᒃᑎᖅᑕᐅᓂᐊᕐᓗᓂ ᑖᑦᓱᒧᖓ 
ᓄᑖᒧᑦ ᐊᐅᓚᔾᔭᒃᑕᐅᒋᐊᖅᓯᒪᔪᒧᑦ.  ᑲᑎᓪᓗᒋᑦ 
ᐊᑐᖁᒫᖅᑐᒃᓴᑦ ᐃᓄᐃᑦ ᓂᕿᖏᓐᓄᑦ 
ᓂᐅᕐᕈᑎᖃᕐᓂᕐᒧᑦ ᑲᓂᒋᔭᖓᓂᓐᓂᐊᖅᐳᑦ 
$1,707,000 ᐊᕐᕌᒍᐊᓄᑦ ᑮᓇᐅᓕᕆᓐᓇᐅᑉ 2011-
12 ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᐳᑦ 
ᑕᑯᔭᕆᐊᒃᓴᖅ ᑮᓇᐅᔭᒃᑲᓐᓂᕐᓂᒃ ᑐᓂᔭᐅᔪᓂᒃ 
ᑕᒪᑐᒧᖓ ᓄᑖᒧᑦ ᐊᐅᓚᔾᔭᒃᑕᐅᓯᒪᔪᒧᑦ ᐊᒻᒪ 
ᓂᕆᐅᑦᓯᐊᖅᑐᑦ ᑕᑯᓛᕐᓂᐊᕐᓂᖏᓐᓂᒃ 
ᑮᓇᐅᔭᒃᑲᓐᓂᕐᓂᒃ ᑐᓂᔭᐅᔪᓂᒃ ᓄᑖᓄᑦ 
ᐱᓕᕆᐊᖑᔪᒧᑦ ᐊᒻᒪ ᑕᑯᓛᕈᒪᕗᑦ ᐱᕙᓪᓕᐊᑎᓪᓗᒍ 
ᑕᒪᓐᓇ ᑐᓴᐅᒪᑎᑕᐅᖃᑦᑕᕐᓂᐊᕈᒪᓪᓗᑎᒃ. 
 
ᐱᓕᕆᕝᕕᐅᑉ ᑐᒃᓯᕋᐅᑎᖏᑦ ᐊᕐᕌᒍᐊᓄᑦ 2011-12 
ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᕗᑦ 

$1,050,000-ᓂᒃ ᑮᓇᐅᔭᖃᖅᑎᑦᓯᔾᔪᑕᐅᓂᐊᖅᑐᖅ 
ᓄᓇᕗᒥ ᐱᖓᓱᓄᑦ ᐱᔅᓇᓯᐅᔪᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑎᑎᕋᕐᕕᖏᓐᓄᑦ.  ᓯᑎᐱᕆ 
17, 2008-ᖑᑎᓪᓗᒍ, ᐅᓂᒃᑳᓕᐊᒥᒃ 
ᓴᖅᑭᑦᓯᓚᐅᖅᑐᑦ ᑕᐃᔭᐅᔪᒥᒃ An ᕿᒥᕐᕈᓇᒃᑕᐅᖏᑦ 
ᐱᔅᓇᓯᑦ ᐱᕙᓪᓕᐊᑎᑕᐅᓂᖏᓐᓄᑦ ᑎᑎᕋᕐᕕᖏᑦ 
ᕿᑎᕐᒥᐅᓂ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᖕᒥᐅᓂ 
ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ. 
 

ᐱᓕᕆᕝᕕᐅᑉ 2010-13 ᐊᕐᕌᒍᐊᓄᑦ ᐱᓕᕆᐊᒃᓴᓄᑦ 
ᐸᖅᓴᐅᑎᖏᑦ ᐅᖃᖅᓯᒪᕗᑦ ᐃᒪᓐᓇ 
“ᐱᔭᕆᐊᑭᒡᓕᑎᑦᓯᔨᑦ, ᑲᑎᒪᔨᖃᖅᑐᑦ ᐱᔅᓇᓯᑦ 
ᐱᕙᓪᓕᐊᑎᑕᐅᓂᖏᓐᓄᑦ ᑎᑎᕋᕐᕕᖕᓂᓐᖔᖅᑐᓂᑦ 
ᐊᒻᒪᓗ ᐱᓕᕝᕕᐅᑉ ᐃᖅᑲᓇᐃᔭᖅᑎᖏᓐᓂᓐᖔᖅᑐᑦ 
ᐸᕐᓇᒃᓯᒪᓕᕐᒪᑕ ᐊᑐᓕᖅᑎᑕᐅᖁᓪᓗᒍ ᑕᒪᓐᓇ 
ᐊᒻᒪᓗ ᐃᖅᑲᓇᐃᔭᖅᐸᓪᓕᐊᓕᖅᓯᒪᔪᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᒃᓴᓂᒃ.”  ᑕᐃᑦᓱᒪᓂ 
ᒥᓂᔅᑕ ᑲᑎᒪᔨᕋᓛᑦ ᓴᖓᓃᑎᓪᓗᒍ, 
ᑲᑎᒪᔨᐅᖃᑕᐅᔪᑦ ᑐᓴᖅᑎᑕᐅᓚᐅᖅᑐᑦ 
ᐃᖅᑲᓇᐃᖅᑕᐅᔭᕆᐊᖃᖅᑐᑦ ᐱᓕᕆᐊᒃᓴᑦ 
ᐱᔭᕇᖅᑕᐅᓯᒪᓕᕐᓂᖏᓐᓂᒃ.  ᑲᑎᒪᔨᕋᓛᑦ 
ᓂᕆᐅᒃᐳᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ 
ᑕᒪᓐᓇ ᐱᕙᓪᓕᐊᑎᓪᓗᒍ ᐊᒻᒪᓗ ᑎᓕᐅᕆᕗᑦ 
ᒥᓂᔅᑕᒥᒃ ᐅᔾᔨᖅᓱᕐᓗᓂ ᑕᒪᑐᒧᒥᖓ 
ᕿᒥᕐᕈᓇᖁᓪᓗᒍ ᓴᖅᑭᑦᑐᓂᒃ ᐱᔭᕇᖅᑕᐅᔪᓂᒃ 
ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓂᖏᓐᓄᑦ ᑕᒪᑐᒧᖓ.  
 

ᐱᓕᕆᕝᕕᐅᑉ ᑐᒃᓯᕋᐅᑎᖏᑦ ᐊᐅᓚᔾᔪᑎᓄᑦ 
ᐊᑐᕈᒫᖅᑐᓂ ᐊᕐᕌᒍᐊᓂ 2011-12-ᒧᑦ 
$2,100,000 ᑐᓂᕐᕈᓯᐊᓄᑦ ᐊᒻᒪᓗ ᐃᑲᔪᕈᓯᐊᓄᑦ 
ᑮᓇᐅᔭᖃᖅᑎᑦᑎᔾᔪᑕᐅᓂᐊᕐᓗᑎᒃ 
ᐳᓚᕋᑦᑐᓕᕆᓂᕐᒧᑦ ᐱᕙᓪᓕᐊᑎᑦᑎᔾᔪᑕᐅᓗᓂ 
ᐊᒻᒪᓗ ᓄᓇᕗᒥ ᐊᒡᒐᖕᒧᑦ ᓴᓇᐅᒐᐃᑦ ᐊᒻᒪ 
ᓴᓇᓐᖑᐊᖅᑎᑦ ᑲᑐᔾᔨᖃᑎᒌᖏᓐᓄᑦ.  ᐱᓕᕆᕝᕕᐅᑉ 
ᑐᒃᓯᕋᐅᑎᖓ 2011-14-ᒧᑦ ᐱᓕᕆᐊᒃᓴᖏᑕ 
ᐸᕐᓇᐅᑎᖏᓐᓄᑦ ᐅᖃᖅᓯᒪᔪᑦ ᐃᓚᖓᑦ 2011-12-
ᒧᑦ ᓯᕗᓪᓕᐅᑎᔭᐅᓯᒪᔪᑦ “ᐱᔭᕇᖅᑕᐅᔪᒪᓪᓗᑎᒃ 
ᐅᒃᑐᕋᐅᑎᓕᐊᑦ ᐃᓗᐃᒃᑲᑦ ᐳᓚᕋᑦᑐᓕᕆᓂᕐᒧᑦ 
ᐅᐸᓗᖓᐃᔭᐅᑎᑦ ᓄᓇᕗᒧᑦ.” ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᑦ ᐅᖃᖅᓯᒪᖕᒥᔪᑦ ᐃᓚᖓᑦ 2012-2013-
ᒧᑦ ᓯᕗᓪᓕᐅᑎᓯᒪᔭᖓᑦ “ᐱᔭᕇᖅᑕᐅᖁᓪᓗᒍ 
ᐃᓗᐃᒃᑲᖅ ᐳᓚᕋᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎ 
ᐱᖃᓯᐅᔾᔨᓯᒪᓗᓂ ᐊᑭᖏᓐᓂᒃ ᐊᑐᓕᖅᑎᑦᓯᓂᕐᒧᑦ 
ᐸᕐᓇᐅᑎᑦ ᐊᒻᒪ ᐱᒋᐊᖅᑕᐅᓗᓂ 
ᐊᑐᓕᖅᑎᑕᐅᓂᖓ, ᐱᖃᓯᐅᔾᔨᓗᑎᒃ ᓴᓇᓂᕐᒥᒃ 
ᐳᓚᕋᑦᑐᓕᕆᓂᕐᒧᑦ ᐊᑐᐊᒐᓂᒃ ᐊᒻᒪ 
ᐱᓕᕆᔾᔪᑎᒃᓴᓂᒃ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 
ᓴᖅᑭᑕᐅᓂᐊᕐᓂᖓᓂᒃ ᓄᑖᕈᕆᐊᖅᓯᒪᔪᑦ ᓄᓇᕗᒥ 
ᐳᓚᕋᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ.  

ᑲᑎᒪᔨᕋᓛᑦ ᓂᕆᐅᑦᑎᐊᕆᕗᑦ ᒥᓂᔅᑕ 
ᐱᓕᕆᖃᑦᑕᕐᓂᐊᓕᕐᓂᖓᓂᒃ ᓴᖅᑭᑦᑎᖃᑦᑕᕐᓂᕐᒥᒃ 
ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑳᓕᐊᓂᒃ, ᑕᐃᒃᑯᐊ ᓴᖅᑭᑕᐅᓚᐅᖅᓯᒪᖏᒻᒪᑕ 
ᐅᑐᐱᕆ 23, 2003-ᒥᓂᑦ, ᑕᐃᑦᓱᒪᓂ 2001-
2002-ᒧᑦ ᓄᓇᕗᒥ ᐳᓚᕋᑦᑐᓕᕆᓂᖅ 
ᐊᕐᕌᒍᑕᒫᖅᓯᐅᑦ ᓴᖅᑭᑕᐅᓚᐅᖅᓯᒪᖕᒪᑦ 
ᒪᓕᒐᓕᐅᕐᕕᖕᒥ. 
 

ᐱᓕᕆᕝᕕᐅᑉ ᐆᒃᑐᕋᐅᑎᓕᐊᖏᑦ 2011-14 
ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂ ᐅᖃᖅᓯᒪᔪᑦ ᒪᕐᕉᒃ 
ᐃᓗᐊᓃᑦᑐᑦ 2011-12 ᓯᕗᓪᓕᐅᔾᔭᐅᓯᒪᔪᓂ 
“ᑲᔪᓯᑎᑦᓯᓂᖅ ᐅᖃᖃᑎᖃᕐᓂᕐᒥᒃ ᐸᕙᓚᓐ 
ᐅᔭᕋᖕᓂᐊᖅᑎᓂᒃ ᓄᓗᔮᖕᓂ ᐱᓕᕆᐊᒥ” ᐊᒻᒪ 
ᐊᖏᖃᑎᒌᒐᓱᐊᖃᑎᖃᕐᓗᑎᒃ ᐱᕙᓪᓕᐊᑎᑦᓯᓂᕐᒧᑦ 
ᐱᖃᑎᒋᔭᐅᔪᑦ ᐊᖏᖃᑎᒌᒍᑎᓂᒃ ᓄᓗᔮᖕᓄᑦ ᐊᒻᒪ 
ᑐᐊᕆᔅᒥ ᐱᓕᕆᐊᓄᑦ.” ᑲᑎᒪᔨᕋᓛᑦ 
ᓂᕆᐅᑦᓯᐊᖅᐳᑦ ᑲᔪᓯᔪᒃᑯᑦ 
ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᑕᒪᒃᑯᓄᖓ 
ᐱᔾᔪᑎᐅᔪᓄᑦ. 
 

ᐱᓕᕆᕝᕕᐅᑉ 2010-13 ᐱᓕᕆᐊᒃᓴᓄᑦ 
ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᐃᓚᖓᑦ 
ᓯᕗᓪᓕᐅᔾᔭᐅᓯᒪᔪᖅ “ᓄᐊᑦᓯᓗᑎᒃ ᑐᓴᒐᒃᓴᓂᒃ 
ᐊᔪᖅᓴᕐᓂᕐᒧᑦ ᐊᖅᑯᑎᖃᕐᓗᑎᒃ ᐃᓅᓯᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᓇᐅᑦᑎᖅᓱᐃᔨᑦ 
ᑲᑎᒪᔨᕋᓛᖏᑕ ᓇᓗᓇᐃᒃᑯᑕᖏᓐᓂᒃ ᐊᒻᒪ 
ᐊᑐᕐᓗᑎᒃ ᐃᓅᓯᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᑲᑎᒪᔨᕋᓛᖏᓐᓂᑦ 
ᓇᓗᓇᐃᒃᑯᑕᖏᓐᓂᒃ ᐃᑲᔪᖅᓯᖁᓪᓗᖏᑦ 
ᐸᕐᓇᐃᓕᖅᑎᓪᓗᒋᑦ ᐊᒡᖢᖏᓐᓂᖅᓴᐅᖁᓪᓗᒋᑦ 
ᐅᐸᓗᖓᐃᔭᐅᑎᒥᒃ.” ᐱᓕᕆᕝᕕᐅᑉ 2011-14 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 
“ᓇᓗᓇᐃᒃᑯᑕᑦ ᐊᒻᒪ ᑐᓴᒐᒃᓴᑦ ᐱᔭᐅᓂᐊᖅᑐᑦ 
ᐃᓅᓯᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ 
ᑲᑎᒪᔨᕋᓚᖏᑦ ᑲᑎᒪᑎᓪᓗᒋᑦ ᐊᑐᖅᑕᐅᓂᐊᖅᑐᑦ 
ᐸᕐᓇᐅᑎᓕᐅᓕᖅᑎᓪᓗᒋᑦ ᓄᓇᕗᒥ 
ᐊᒡᖢᐃᑦᑑᓂᖅᓴᐅᖁᓪᓗᒋᑦ ᐸᕐᓇᐅᑎᖏᓐᓂ.”  
ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ 
ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᑕᒪᑐᒧᖓ 
ᐱᔾᔪᑎᒧᑦ.  
 

ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᒥᓂᔅᑕᐅᔪᑉ 
ᓴᖅᑭᑕᖏᓐᓂᒃ ᓄᓇᕗᒻᒥ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐅᐸᓗᖓᐃᔭᕈᑎᖓᓂᒃ 
ᔫᓂ 5, 2009, ᒪᓕᒐᓕᐅᕐᕕᒻᒥ. ᐱᓕᕆᕕᐅᔪᑉ 
2011-14−ᒧᑦ ᐱᓕᕆᓂᕐᒧᑦ ᐸᕐᓇᒍᑎᖓ 
ᓇᓗᓇᐃᖅᓯᔪᖅ ᑕᕝᕙᓂ 2011-12 
ᓯᕗᓪᓕᐅᔾᔭᐅᖁᔭᐅᔪᓂᒃ ᐃᒪᐃᓐᓂᐊᖅᑐᖅ 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐱᔭᕇᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᐊᕐᓂᖓᓄᑦ 
ᐸᕐᓇᒍᑕᐅᔪᒥᒃ ᓄᓇᕗᒻᒥ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ.” 
ᒪᓕᒐᓕᐅᖅᑎᐅᔪᑦ ᐅᔾᔨᕈᓱᑦᑐᑦ ᑭᖑᕙᕆᐊᖅᓯᒪᒻᒪᑦ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐸᕐᓇᒍᑕᐅᔪᒥᒃ ᐊᒻᒪ 
ᓂᕆᐅᒃᑐᖅ ᑕᒪᒃᑯᐊ 
ᐋᖅᑭᒃᑕᐅᓯᒪᔪᒃᓴᐅᓕᕋᓗᐊᖅᐳᑦ ᐊᒻᒪ ᕿᓚᓈᖅᐳᖅ 
ᐱᕙᓪᓕᐊᓂᖓᓄᑦ ᐊᑐᓕᖅᑎᑕᐅᕙᓪᓕᐊᓂᖓᓄᑦ 
ᐅᐸᓗᖓᐃᔭᕈᑕᐅᔪᑉ. 
 
ᐱᓕᕆᕕᐅᔪᑉ 2011-14 ᐱᓕᕆᓂᕐᒧᑦ 
ᐸᕐᓇᒃᑕᖏᓐᓂᒃ ᓇᓗᓇᐃᖅᓯᓯᒪᔪᑦ ᐃᓚᖓᑦ 
ᑕᕝᕙᓂ 2011-12 ᓯᕗᓪᓕᐅᔾᔭᐅᖁᔭᐅᔪᖅ 
“ᐱᔭᕇᖅᓯᓗᑎᒃ ᐊᑐᐊᒐᐃᑦ ᐱᕙᓪᓕᐊᔭᐅᓂᖏᓐᓄᑦ 
ᓄᑖᒧᑦ ᐃᖏᕐᕋᕙᒃᑐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᒪᓕᒐᕐᒧᑦ.” ᑲᑎᒪᔨᕋᓛᖑᔪᑦ 
ᑐᓴᖅᑎᑕᐅᖃᑦᑕᕈᒪᓂᐊᖅᐳᑦ ᐱᕙᓪᓕᐊᓂᖓᓄᑦ 
ᑕᒪᒃᓱᒪ. 
 
ᐱᓕᕆᕕᐅᔪᑉ 2011-13−ᒧᑦ ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᔪᖅ ᐱᓕᕇᓐᓇᕐᓂᐊᕐᓗᑎᒃ 
ᑕᒪᒃᑯᓂᖓ ᐊᖏᔫᑎᒻᒪᕆᐅᔪᓂᒃ ᐱᓕᕆᐊᓂᒃ, 
ᐱᖃᓯᐅᑎᓗᒍ ᕿᖓᐅᒻᒥ ᑐᓚᒃᑕᕐᕕᒃ ᐊᒻᒪ 
ᐊᖅᑯᑕᐅᔪᖅ, ᐃᖃᓗᓐᓂ ᐅᒥᐊᒃᑯᕕᒃ, ᐊᒻᒪ 
ᓄᓇᕗᒻᒥ ᒫᓂᑐᑉᐸᒧᑦ ᐊᑐᕆᐊᖅ.  ᐱᓕᕆᕕᐅᔪᑉ 
2010-13-ᒧᑦ ᐱᓕᕆᓂᕐᒧᑦ ᐸᕐᓇᒍᑎᖓ 
ᓇᓗᓇᐃᖅᓯᔪᖅ ᐱᓕᕆᐊᖃᐃᓐᓇᕐᓂᐊᖅᑐᑦ 
ᐊᑐᓕᖁᔭᐅᔪᓂᒃ ᓄᓇᕗᒻᒥ ᒥᑭᑦᑐᓄᑦ 
ᐅᒥᐊᒃᑯᕕᓐᓄᑦ ᐅᓂᒃᑳᒥ ᐊᑐᓕᖅᑎᑕᐅᖁᔭᐅᓗᓂ. 
ᐱᓕᕆᕕᐅᔪᑉ 2011-14-ᒧᑦ ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᔪᖅ ᐃᓚᖓᑦ 
ᓯᕗᓪᓕᐅᔾᔭᐅᖁᔭᐅᔪᖅ 2011-12 
ᓯᕗᓪᓕᐅᔾᔭᐅᖁᔭᐅᒧᑦ “ᐱᓕᕆᖃᑎᒌᑎᑕᐅᓗᑎᒃ 
ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ ᑎᑎᕋᐅᔭᕐᓂᐊᕐᓗᑎᒃ 
ᐅᒥᐊᒃᑯᕕᐅᔪᓂᒃ.” ᑲᑎᒪᔨᕋᓛᖑᔪᑦ ᕿᓚᓈᖅᐳᑦ 
ᑐᓴᖅᑎᑕᐅᖏᓐᓇᖃᑦᑕᕐᓂᐊᕆᐊᒃᓴᖅ ᒥᓂᔅᑕᐅᔪᒥᑦ 
ᑕᒪᒃᑯᐊ ᐱᒻᒪᕆᐅᔪᑦ ᒥᒃᓵᓄᑦ. 
 
ᐃᒃᓯᕙᐅᑖᖅ, ᐱᓕᕆᕕᐅᔪᑉ 2011-12−ᒧᑦ 
ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᐱᖃᓯᐅᔾᔨᔪᑦ  
$20,809,000 ᑐᓂᕐᕈᑎᖏᑦ ᐃᑲᔪᕈᑕᐅᔪᓂᓗ 
ᐊᑐᖅᑕᐅᔪᒃᓴᓂᒃ. 2009-2010, ᐱᓕᕆᕕᐅᔪᑉ 
ᐊᑐᓪᓚᕆᓚᐅᖅᑕᖏᑦ ᑐᓂᕐᕈᑎᓂ ᐃᑲᔪᕈᑕᐅᔪᓂᓗ 
ᐃᒪᓐᓇᐅᓚᐅᖅᑐᑦ $19,918,000. ᒥᓂᔅᑕᐅᔪᖅ 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᒪᓕᒐᓕᐅᖅᑎᐅᔪᑦ 
ᐊᐱᖅᓱᓚᐅᖅᑐᑦ ᖃᓄᖅ ᐱᓕᕆᕕᐅᔪᖅ 

ᐅᒃᑐᖅᐸᒻᒪᖔᑕ ᐊᒻᒪ ᖃᐅᔨᓇᓱᐊᖅᐸᒻᒪᖔᑕ 
ᖃᓄᖅ ᐊᑐᖅᑕᐅᓯᒪᓂᖏᓐᓄᑦ ᐃᑲᔪᕈᑕᐅᔪᑦ ᐊᒻᒪ 
ᑐᓂᕐᕈᑕᐅᔪᓄᑦ ᑮᓇᐅᔭᑦ ᐊᑐᖅᑕ ᒥᓂᐅᔪᑦ. 
ᒪᓕᒐᓕᐅᖅᑎᐅᔪᑦ ᐅᖃᐅᔾᔭᐅᓚᐅᖅᑐᑦ 
ᐱᓕᕆᕕᐅᔪᖅ ᖃᐅᔨᒪᑦᑎᐊᕋᓱᐊᕐᒪᑦ ᖃᐅᔨᔾᔪᑕᐅᔪᑦ 
ᐃᓚᒋᓂᐊᕐᒪᒋ ᑲᑎᒪᕕᐅᑉ ᐃᓗᐊᓅᕐᓗᒋᑦ 
ᖃᓄᓪᓚᕆᒃ ᐃᖅᑲᓇᐃᔭᕐᕕᒃ 
ᖃᐅᔨᓴᖃᑦᑕᕐᓂᖏᓐᓄᑦ ᐃᑲᔫᑎᓂᒃ 
ᑐᓂᕐᕈᑎᒃᓴᓂᒡᓗ ᐊᑐᖅᑕᐅᓂᐊᖅᑐᓂᒃ. 
 
ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᑲ ᐱᐊᓂᒃᐳᑦ 2011-
12 ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ 2011-14 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᕈᑎᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᒃᑯᐊᖃᐃ 
ᑲᑎᒪᔨᕋᓛᖑᓚᐅᐱᓪᓚᒃᑐᑦ ᐅᖃᐅᓯᒃᓴᖃᖅᐳᑦ 
ᑖᒃᑯᓄᖓ ᐊᑐᓃᖅᑕᓚᐅᓐᖏᓂᑦᑎᓐᓂ 
ᒪᒃᐱᖅᑐᒐᖅᑎᒍᑦ. ᐱᑕᖃᓐᖏᑉᐸᑦ, ᑕᕝᕗᖓ K-4. 
(ᑐᓵᔨᑎᒍᑦ) Corporate Management. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑐᐱᕆ 29, 2010-ᖑᑎᓪᓗᒍ, ᑕᐃᒪᓐᓇ 
ᓂᕆᐅᒋᔭᐅᔪᓂᒃ ᑎᑎᕋᖅᑐᖃᓚᐅᕐᒪᑕ ᑕᕝᕗᖓ 
ᒪᓕᒐᓕᐅᕐᕕᖕᒧᑦ ᓴᖅᑭᑎᑕᐅᓪᓗᑎᒃ. ᖃᖓ 2011-
12 ᑎᑎᖅᑲᓂᒃ ᓂᕆᐅᓐᓂᒻᒧᑦ ᐱᔅᓂᓯ ᑯᐊᐳᕇᓴᓐ 
ᓴᖅᑭᑎᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑲᑎᒪᓐᓇᐅᓕᕐᒥᒃᐸᑦ 
ᑐᒡᓕᖓᓂᑦ ᓴᖅᑭᑎᑕᐅᓂᐊᖅᑐᑦ ᑎᑎᖅᑲᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
2011-12 ᐸᓐᓇᐅᑎᒋᔭᐅᓯᒪᔪᑦ  

ᑖᒃᑯᓄᖓ ᑯᐊᐳᕇᓴᒃᑯᓐᓄᑦ 
ᓴᖅᑭᑎᑕᐅᒃᑲᓐᓂᕐᓂᐊᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 
ᐊᐱᕆᒻᒪᑦ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ 2009-2010 ᐊᑐᕈᒫᕐᓂᐊᖅᑐᑦ 
$167,000 ᓄᓇᕘᒥᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᒃᑯᓐᓄᑦ ᐊᑐᖅᑕᐅᓂᐊᖅᑐᓂᒃ 2011-12-ᒥ. 
ᑖᒃᑯᐊ ᐃᓚᐅᑎᑦᑎᓯᒪᖏᓐᓇᕕᑦ ᑖᒃᑯᐊ NDC-ᑯᑦ 
ᐃᓚᑖᒃᑲᓐᓂᕐᓂᐊᖅᐹᑦ ᐊᑎᖓᒍᑦ. 
ᐃᓚᑖᕐᓂᐊᖏᑉᐸᑕ ᓱᖕᒪᑦ ᑕᐃᒪᐃᑉᐹᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 
ᑲᑎᒪᔨᐅᔪᖅ ᐊᐱᖅᑯᑎᒋᔭᖏᓐᓄᑦ. $167,000-ᖑᔪᑦ 
ᑖᒃᑯᐊ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᔫᓂ 12, 2010-ᒥ, ᓴᖅᑭᑎᑦᑎᓚᐅᕋᕕᑦ ᓄᓇᕗᑦ 
ᐱᔅᓇᒧᑦ ᑯᐊᐳᕇᓴᒧᑦ 2007-08, ᐊᒻᒪᓗ 2009-ᒧᑦ. 
ᖃᖓ ᑖᒃᑯᐊ ᐅᓂᒃᑳᕆᔭᖏᑦ NDC-ᑯᑦ ᑕᐃᒪᓐᓇ 
ᐊᕐᕌᒍᑕᒫᖅᓯᐅᑎᖏᓐᓄᑦ ᒪᓕᒐᓕᐅᕝᕕᐅᑉ ᐃᓗᐊᓄᑦ 
ᓴᖅᑭᑎᓐᓂᐊᖅᐱᒋᑦ?  

ᐃᒪᓐᓇ ᖃᐅᔨᓴᖅᑕᐅᓚᐅᖅᑳᖅᑎᓪᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᓕᕆᔨᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓂᕆᐅᒃᐳᖓ ᑕᐃᒃᑯᐊ ᓴᖅᑭᑎᒋᐊᒥᒃ 
ᐸᕐᓇᒃᑕᐅᓯᒪᔾᔪᑎᐅᔪᓪᓗ ᑲᑎᒪᕐᔪᐊᕐᓇᐅᑎᓪᓗᒍ 
ᒫᓐᓇ. ᐊᓯᖏᓄᓪᓗ ᐊᐱᖅᑯᑎᒋᖅᑲᐅᔭᖏᓐᓄᑦ, 
ᖃᐅᔨᓴᖅᑕᐅᓂᐊᕐᒪᑕ ᑕᒻᒪᖅᓯᒪᔪᖅᓯᐅᖅᑎᒧᑦ 
2009-2010. ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᕈᒪᒐᒪ K-7-ᒦᑦᑐᓂᒃ, ᐃᑲᔫᑎᒃᓴᐃᑦ 
ᑐᓂᕐᕈᑎᒃᓴᐃᓪᓗ ᐱᓪᓗᒋᑦ, K-7-ᒥ 
ᐊᖏᕈᑎᖃᓚᐅᖏᓐᓂᑦᑎᓐᓂ ᑖᒃᑯᐊ ᓂᕿᑦ ᐃᓄᐃᑦ 
ᓂᕿᑐᖃᓐᖏᑦ ᑐᓂᐅᖅᑲᖅᑕᐅᓂᖏᓐᓄᑦ, 
$1,770,000 ᐅᐃᒻᒪᖁᓇᖓ ᐅᖃᖅᓯᒪᔭᕆᐊᓖᒃ 
$1,145,000-ᖑᖏᑦᑑᖅ? ᑖᓐᓇ ᑕᒻᒪᖅᓯᒪᓐᖏᓛᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 
ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ. ᑖᒃᑯᐊ ᓱᓕᔪᑦ, K-
7-ᒦᑦᑐᑦ $1,145,000.00 ᑮᓇᐅᔭᕆᒐᔭᖅᑕᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᑖᒃᑯᐊ ᑮᓇᐅᔭᑦ 
$1,145,000 ᑖᒃᑯᐊ ᓱᓕᕚᓐ? ᑭᓯᐊᓂ 
ᐅᖃᐅᓯᕆᖅᑲᐅᔭᕐᓂ ᐅᖃᖅᓯᒪᖕᒪᑕ  

$1,770,000. ᓇᓃᑉᐸᓪᓕ ᑖᒃᑯᐊ ᐊᓯᖏᑦ 
ᑮᓇᐅᔭᐃᑦ ᐃᑲᔫᑎᒃᓴᐅᔾᔮᖏᑦᑑᑦ 
ᐃᖅᑲᓇᐃᔭᖅᑎᓄᖅᑲᐃ ᐊᑐᖅᑕᐅᓂᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ. 
ᑭᐅᔪᓐᓇᖅᑐᖓ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ ᑖᒃᑯᐊ ᐃᓛᒃ ᓂᖀᑦ 
ᑐᓂᐅᖅᑲᖅᑕᐅᓂᐊᕐᓂᖏᑦ ᐱᔾᔪᑎᒋᓪᓗᒋᑦ, 
ᑕᐃᒪᓐᓇᓗ ᓲᕐᓗ ᑕᐅᖅᓰᖃᑦᑕᐅᑎᓂᐊᕐᖢᑎᒡᓗ 
ᑐᖅᑯᐃᖃᑦᑕᓂᕐᒧᓪᓗ ᓄᓇᓕᖕᓂ. 
 
ᑕᐃᒪ ᑐᑭᓯᐅᒪᒐᒪ ᑖᒃᑯᐊ K7-ᒦᑉᐸᑕ ᓄᓇᓕᖕᓄᑦ 
ᑐᓂᐅᖅᑲᖅᑕᐅᕙᒃᑐᑦ $1,450,000 ᑖᒃᑯᐊ 
ᑐᒃᓯᕋᖅᑕᐅᔪᓐᓇᖃᑦᑕᕐᓂᐊᖅᐹᑦ ᓄᓇᓕᖕᓃᑦ? 
ᓄᓇᓕᖕᓂᖃᐃ ᖁᐊᖃᐅᑎᑖᕈᑕᐅᓂᐊᕐᓗᑎᒃ. ᑖᓐᓇ 
ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑕᐃᒪ ᖃᐃᖁᔨᒃᑲᓐᓂᕋᓗᐊᕋᒪ 
ᐊᐱᖅᑯᑎᒋᔭᐅᔪᒧᑦ ᑭᐅᒍᓐᓇᖅᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹᑦ ᐊᓯᖔᖓᓂᒃ 
ᑕᑲᓄᓐᖓᖅᑐᖃᓚᐅᐱᓪᓚᖁᔨᓂᖓᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐃᖅᓱᒃᑏ, ᐅᑯᐊ ᐃᑲᔪᐊᓪᓚᓚᐅᒃᑭᑦ. 
 
ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᑖᓐᓇ ᑕᕝᕗᓐᖓᓵᖅᑐᖅ 
ᓇᓗᓇᐃᕈᓐᓇᕈᕕᐅᒃ ᑲᑎᒪᔾᔪᑎᑦᑎᓐᓂ 
ᑎᑎᕋᑦᑎᐊᖅᓯᒪᓂᐊᕐᒥᒻᒪᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ, ᐃᐊᑦ ᒪᑭᓇ, 
ᑖᓐᓇ ᑐᑭᒧᐊᒃᑎᑦᑎᔨ ᐊᔪᖅᓴᖅᑕᐃᓕᒪᑎᑦᑎᓂᕐᒧᑦ. 
ᑖᓐᓇ ᑭᐅᓂᐊᖅᑐᖅ ᒥᔅᑕ ᐃᐊᓕᐊᑦ 
ᐊᐱᖅᑯᑎᒋᔭᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑐᓐᖓᓱᒋᑦ ᒥᔅᑕ ᒪᑭᓇ. ᐄ, 
ᑐᓐᖓᓱᒋᑦ ᒥᔅᑕ ᒪᑭᓇ. ᐊᐱᖅᑯᑎᑕᖃᕐᒪᑦ 
ᑭᐅᔪᒪᒍᕕᐅᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᕆᓂᐊᖅᐸᕋ ᒥᔅᑕ ᒪᑭᓇ 
ᑭᐅᖁᓗᒐ ᑖᔅᓱᒧᖓ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑭᓇ.  
 
ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓄᐃᑦ ᓂᕿᖏᑦ ᑐᓂᐅᖅᑲᖅᐅᖃᑦᑕᕐᓂᖏᑦ 
$1,450,000-ᖑᒻᒪᑕ ᑮᓇᐅᔭᑦ ᐊᑐᖅᑐᒃᓴᑦ 
ᑖᔅᓱᒧᖓ. ᐊᑐᖅᑕᐅᓂᐊᖅᑐᑦ ᐊᔾᔨᒌᓐᖏᑦᑐᓄᑦ. 
ᑐᖅᑯᖅᑕᐅᓯᒪᓂᖏᓐᓄᓪᓗ ᖁᐊᖃᐅᑎᓄᑦ ᑖᒃᑯᐊ  
ᓂᖀᑦ ᓄᓇᓕᖕᓂ ᖁᐊᖃᐅᑎᓂ, 
ᖁᐊᖃᐅᑎᖃᖅᑎᑕᐅᓗᑎᒃ, ᑖᒃᑯᐊ ᑕᒪᒃᑯᐊᑦᑕᐅᖅ 
ᐃᓕᐅᖅᑲᖅᑕᐅᔪᓐᓇᖁᓪᓗᒋᑦ ᓂᖀᑦ ᓄᓇᓕᓐᓃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑭᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕᑦᓯᐊᖅᑲᐅᕗᖔ, ᑖᒃᑯᐊ ᑮᓇᐅᔭᑦ 
ᑐᒃᓯᕌᖅᑕᐅᔪᓐᓇᖃᑦᑕᕐᓂᐊᕐᒪᑕ 
ᐱᕙᓪᓕᐊᔪᓕᕆᔨᒃᑯᑎᒎᕐᓗᑎᒃ ᓄᓇᓕᖕᓂ?  

ᑕᐃᒪᓐᓇ ᓇᒻᒥᓂᖃᕐᓂᖅ ᐃᓛᒃ ᐸᕐᓇᒃᓯᒪᒋᐊᖃᖅᐹᑦ 
ᑕᐃᒪᓐᓇ ᓇᖕᒥᓂᖅ ᐱᓕᕆᕝᕕᖃᕐᓂᐊᕐᓗᑎᒃ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅᑕ 
ᒪᑭᓇ.  
 
ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪ ᐃᒪᓐᓇ ᐃᓛᒃ 
ᖃᓄᐃᒍᓐᓇᕐᓂᖃᕆᐊᖃᕐᓂᐊᖅᑐᑦ, ᐃᓛᒃ 
ᐱᖁᑎᖃᕆᐊᖃᕐᓂᐊᖅᑐᑦ 
ᐱᕙᓪᓕᐊᔪᓕᕆᔨᒃᑯᑎᒎᕐᓗᑎᒃ. ᓄᓇᕗᒥ ᑖᒃᑯᐊ 
ᐊᔪᖅᓴᖅᑕᐃᓕᒪᓂᕐᒧᑦ ᐱᓕᕆᕝᕕᖕᒧᑦ 
ᐅᖃᓗᒍᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑭᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ $750,000-ᓂᐊᖅᑐᑦ ᑖᒃᑯᐊ 
ᐊᑐᖅᑕᐅᖁᓂᐊᕐᒪᑕ ᐊᔪᖅᓴᖅᑕᐃᓕᒪᑎᑦᓯᓂᕐᒧᑦ. 
ᑕᐃᒪᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓂᐊᕐᒪᖔᑖ? ᑕᒪᒃᑯᐊ 
ᐊᔪᖅᓴᖅᑕᐃᓕᒪᓂᕐᒧᑦ ᐱᓕᕆᒍᑕᐅᕙᓪᓕᐊᓂᐊᕐᒪᑕ. 
ᓄᓇᓕᖕᓂᒥᐅᑦ ᓲᕐᓗᖃᐃ ᐃᖏᕐᕋᖃᑦᑕᕐᓂᐊᖅᐸᑦ 
ᓄᓇᓕᖕᓄᑦ ᐅᕝᕙᓘᓐᓃᑦ ᐋᖅᑭᒃᓱᕈᑕᐅᓂᐊᖅᐸᑕ 
ᑐᓴᐅᒪᔾᔪᑎᒃᓴᐅᒐᔭᖅᑐᓂ ᓄᓇᓕᖕᓂ ᑮᓇᐅᔭᓂᑦ  
ᐱᖃᑦᑕᖁᓪᓗᒋᑦ ᑐᒃᓯᕋᖃᑦᑕᖁᓪᓗᒋᑦ. 
ᐅᓂᒃᑳᖅᑕᐅᒍᓐᓇᖅᐹ ᖃᓄᖅ ᑖᒃᑯᐊ 
ᑐᓂᐅᖅᑲᖅᑕᐅᓂᐊᕐᒪᖔᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᒪᑭᓇ.  
 
ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
$750,000 ᓄᓇᕗᒻᒥ ᓲᕐᓗ ᐊᔪᖅᓴᖅᑕᐃᓕᒪᓂᕐᒧᑦ 
ᐱᓕᕆᕝᕕᐅᓂᐊᖅᑐᒥ ᑐᓂᐅᖅᑲᖅᑕᐅᓂᐊᖅᑐᑦ 
ᐱᖓᓲᓂᐊᕐᓗᑎᑦ ᑖᒃᑯᐊ.  

$300,000-ᑲᓐᓂᕐᓂᑦ ᓄᓇᓕᖕᓂᒥᐅᑦ ᓲᕐᓗ 
ᐃᓚᐅᑎᑕᐅᔪᓐᓇᖁᓪᓗᒋᑦ ᐊᑐᕐᓂᐊᖅᑐᒍᑦ. 
ᑕᐃᒪᓐᓇ ᐃᖏᕐᕋᖃᑦᑕᕐᓂᖏᓐᓄᑦ 
ᑲᑎᒪᔭᖅᑐᖃᑕᐅᓗᑎᒃ ᓄᓇᓖᑦ ᐊᕕᑦᑐᖅᓯᒪᓂᖏᑦᑕ 
ᐊᖓᔪᖅᑳᖃᕐᕕᖓᓄᑦ. ᓅᕕᕝᕙᒥ 
ᑲᑎᒪᑎᑕᐅᓂᐊᕐᒪᑕ ᐊᒻᒪᓗᒃᑲᓐᓂᖅ $100,000 
ᑖᒃᑯᐊ ᐊᑐᖅᑕᐅᓂᐊᖅᖢᑎᑦ ᐱᖁᑎᓄᑦ 
ᓂᐅᕕᕈᑎᐅᖃᑦᑕᕐᓂᐊᖅᑐᓄᑦ ᐊᒻᒪᓗ 
ᑳᓐᑐᕌᑎᐅᓂᐊᖅᑐᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑭᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒡᕙᓃᓐᓂᓐᓂ ᐊᐱᕆᒍᓐᓇᖅᐸᒋᑦ ᖃᓄᖅ 
ᐱᓕᕆᖃᑎᒌᑦᑎᑦᓯᓂᐊᕐᒪᖔᑦᓯ ᓄᓇᕗᑦ 
ᑐᓐᖓᕕᒃᑯᓪᓗ ᐊᒻᒪᓗ ᑲᑐᔾᔨᖃᑎᒌᒃᑯᓐᓂ ᐃᓄᖕᓄᑦ 
ᐊᒻᒪᓗ ᒐᕙᒪᑐᖃᒃᑯᓐᓂ? ᑕᐃᒪᓐᓇ ᐃᓄᐃᑦ 
ᓂᕿᑐᖃᓐᖏᓐᓂᒃ ᐱᓕᕆᐊᖃᕐᓂᐊᑎᓪᓗᓯ. ᖃᓄᖅ 
ᑖᒃᑯᓂᖓ ᐱᓕᕆᖃᑎᖃᓂᐊᖅᐱᓰ ᐅᖃᐅᓯᕆᔭᓐᓂ 
ᑖᒃᑯᓂᖓ ᑲᑐᔾᔨᖃᑎᒌᓐᓂ ᓄᓇᕗᑦ 
ᑐᓐᖓᕕᒃᑯᓂᒡᓗ ᐊᒻᒪᓗ ᐅᖓᓯᒌᒃᑐᐊᓘᖕᒪᑕ 
ᓄᓇᓖᑦ? ᖃᓄᖅ ᑕᒪᓐᓇ ᐱᓕᕆᖃᑎᒌᑦ 
ᑲᑎᑕᐅᖃᑦᑕᕐᓂᐊᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᒪᑭᓇ.  
 
ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐅᓪᓛᑦᓯᐊᖅᑐᖅ ᐃᓛᓐᓂᒃᑯᑦ 
ᐱᒐᓚᖃᑦᑕᓐᖏᑦᑑᒐᓗᐊᖅ ᓱᒃᑲᐃᑦᑑᒐᓗᐊᖅ ᑭᓯᐊᓂ 
ᑎᒥᑖᖅᓯᒪᒐᑦᑕ ᑕᐃᒪᓐᓇ ᑲᑎᒪᔨᐅᔪᒃᓴᓂᑦ ᑖᒃᑯᐊ 
ᐃᒪᓐᓇ ᓲᕐᓗ ᐊᔾᔨᒌᓪᓗᑕ ᑲᑎᒪᖃᑦᑕᕐᓂᐊᕋᑦᑕ 
ᓄᓇᕗᑦ ᑐᓐᖓᕕᒃᑯᓪᓗ ᐱᖃᑎᒋᔭᐅᓗᑎᑦ 
ᐃᒃᓯᕙᐅᑕᐅᖃᑕᐅᕕᖃᖅᖢᑎᒡᓗ ᐊᒻᒪᓗ 
ᐃᓚᐅᑎᑕᐅᓂᐊᕆᓪᓗᑎᑦ ᐃᓄᐃᑦ  

ᑲᑐᔾᔨᖃᑎᒌᒃᑯᖏᓐᓃᓐᖔᖅᑐᑦ ᐊᒻᒪᓗ 
ᑭᒡᒐᑐᖅᑎᖃᕐᓗᑎᑦ ᓇᒻᒥᓂᖅ ᐱᓕᕆᕝᕕᖃᖅᑐᓂᑦ 
ᑮᓇᐅᔭᓕᐅᓐᖏᑦᑐᓂᑦ ᐊᒻᒪᓗ ᑖᒃᑯᐊ ᐊᑎᓖᑦ 
ᑖᒃᑯᐊ ᐱᓕᕆᐊᕆᓂᐊᖅᑎᓪᓗᑎᒍ ᑖᒃᑯᐊ ᓄᓇᕗᑦ 
ᑐᓐᖓᕕᒃ ᐱᓕᕆᖃᑎᒌᑦᓯᐊᖏᓐᓇᕐᓂᐊᖅᑕᕗᑦ 
ᐃᑲᔪᖅᑐᖅᑕᐅᑦᑎᐊᖅᓯᒪᓪᓗᑕᓗ ᓄᓇᕗᑦ 
ᑐᓐᖓᕕᒃᑯᓐᓄᑦ ᐱᒻᒪᕆᐅᓪᓗᑎᑦ ᐊᒻᒪᓗᑦᑕᐅᖅ 
ᑮᓇᐅᔭᑎᒍᑦ ᓲᕐᓗ ᐃᑲᔪᖃᑕᐅᒋᓪᓗᑎᑦᑕᐅᖅ.  
 
ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ 
ᐱᓕᕆᖃᑎᒋᖕᒥᒐᑦᑎᒍᑦᑕᐅᖅ ᑕᐃᑲᓂ 
ᐱᓕᕆᕝᕕᖓᓐᓂ ᐊᒻᒪᓗᑦᑕᐅᖅ 
ᐃᓚᐅᖃᑕᐅᒋᓪᓗᑎᑦ ᑖᒃᑯᐊ ᒪᕐᕉᒃ 
ᐊᖓᔪᖅᑲᐅᑎᒋᔭᐅᔫᒃ 
ᐱᕙᓪᓕᐊᔪᓕᕆᔨᒃᑯᓐᓃᖔᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑭᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ, ᑖᒃᑯᐊ ᐊᐱᖅᑯᑎᒃᓴᑐᐊᕆᖅᑲᐅᔭᒃᑲ ᑖᔅᓱᒪ 
ᒥᒃᓵᓄᑦ. ᐅᕙᑦᓯᐊᕈᒃᑲᓐᓂᖅ ᑖᒃᑯᐊ 
ᐊᐱᖅᓱᒃᑲᓐᓂᕐᓂᐊᖅᐳᖓ ᐱᖃᑎᖏᓐᓄᑦ.  
 
ᑖᒃᑯᐊ Business Credit Corporation-ᑯᑦ 
ᐱᔾᔪᑎᒋᓪᓗᒋᑦ ᑕᐃᒪᓐᓇ ᐊᑐᖅᑐᐊᑎᑦᑎᓯᒪᓚᐅᕐᒪᑕ 
ᑖᒃᑯᐊ ᐊᑐᖅᑐᐊᖅᑕᐅᔪᑦ ᓲᕐᓗ  
ᐊᑐᖅᑐᐊᖅᑕᐅᔪᕕᓃᑦ ᑖᒃᑯᐊ 
ᐅᑎᖅᑎᑕᐅᔪᓐᓇᕐᓂᐊᕋᓱᒋᓚᐅᓐᖏᓇᑦᑎᒍ. 
ᐅᑎᖅᑎᑕᐅᓂᐊᖅᐸᖅᑲᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ 
ᐊᐱᖅᑯᑎᒋᔭᖓ. ᑕᐃᒃᑯᐊ ᐱᓕᕆᐊᕆᓪᓗᒍ ᑕᒪᓐᓇ 
ᐊᒃᓱᕈᕐᓇᖃᑦᑕᕐᒪᑦ. ᑕᒪᒃᑯᐊ 
ᐱᓕᕆᐊᕆᕙᓪᓕᐊᔭᕋᓗᐊᖅᐳᑦ NBCC-ᑯᑦ 
ᐊᑐᖅᑐᐊᖅᑎᑕᕕᓂᖏᑦ ᓄᐊᑕᐅᕙᓪᓕᐊᔫᒐᓗᐊᑦ 
ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᐊ 
ᐱᕙᓪᓕᐊᔪᓕᕆᔨᒃᑯᑎᒍᑦ 
ᑎᑎᕋᖅᑕᐅᓯᒪᖃᑦᑕᖅᓯᒪᑦᑕᖅᖢᑎᒡᓗ.  

ᑖᒃᑯᐊ ᐃᓚᖏᑦ ᑖᒃᑯᐊ ᑲᓐᖑᓇᕐᒪᑕ 
ᑐᓴᖅᓴᐅᒋᐊᖃᓐᖏᒻᒪᑕ ᐅᖃᕈᓐᓇᖏᓐᓇᒃᑭᑦ. 
ᖁᔭᓐᓇᒦᒃ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗᑦᑕᐅᖅ ᑖᒃᑯᐊ ᑯᐊᐳᕇᓴᒃᑯᑦ $450,000-
ᖑᓚᐅᖅᖢᑎᒃ $600,000-ᓂᒃ ᐱᒍᒪᓯᒪᖕᒪᑕ, ᑕᐃᒪ 
ᑮᓇᐅᔭᑦ ᓱᖕᒪᑦ ᐅᓄᖅᓯᒋᐊᖅᑕᐅᓯᒪᖕᒪᖔᑖ 
ᓱᓇᒧᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖓᓄᑦ. ᑖᒃᑯᐊ 
ᑮᓇᐅᔭᖅᑐᕈᑎᑖᒃᑲᓐᓂᕈᒪᔪᒎᖅ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᐊᑐᖅᑕᐅᔪᒃᓴᓂᒃ ᑕᐃᒪᓐᖓᓂᑦ 
ᐊᑭᑦᑐᕆᐊᖃᓚᐅᖅᓯᒪᒐᑦᑕ. ᑕᒪᒃᑯᐊ ᓱᓇᑐᐃᓐᓇᐃᑦ 
ᓲᕐᓗ ᐃᓂᒃᓴᐃᑦ ᐊᑐᖅᑐᐊᖅᑕᐅᔪᓪᓗ 
ᐊᑭᑦᑐᕆᐊᖅᓯᒪᓂᖏᓐᓄᑦ ᑕᒪᒃᑯᐊ ᑎᒥᐅᔪᑦ 
ᑲᔪᓯᔪᓐᓇᖁᓪᓗᒋᑦ, ᑕᐃᒪ ᐊᑭᑦᑐᕆᐊᓲᖑᖕᒪᑕ 
ᑭᓱᑐᐃᓐᓇᐃᑦ ᑕᐃᒪᓐᓇ ᑮᓇᐅᔭᖃᑦᓯᐊᖏᑦᑎᓪᓗᒋᑦ 
ᐊᐅᓪᓛᑦᓯᐊᕈᓐᓇᕋᔭᓐᖏᒻᒪᑕ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᐊᑭᑦᑐᕆᐊᕐᓂᖏᓐᓄᑦ. ᖁᔭᓐᓇᒦᒃ. 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᐊᑎᖁᑎᖃᕈᓐᓃᕋᒪ ᑕᕝᕙᓂ ᐊᐱᖅᑯᑎᒃᓴᖃᖅᐱ 
ᓱᓕ. ᓇᓗᓇᐃᖃᑦᑕᕈᔅᓯ ᐊᐱᖅᑯᑎᒃᓴᖃᕐᓂᐊᕈᔅᓯ 
ᓇᓗᓇᖃᑦᑕᕐᒪᑦ 
ᐊᐱᖅᑯᑎᒃᓴᖃᒃᑲᓐᓂᕐᒪᖔᑦᓯᓐᓂᒡᓘᓐᓃᑦ 
ᑕᐃᒪᓐᓇᐃᔾᔭᖏᒃᑯᔅᓯ 
ᐊᓯᖔᑦᓯᓐᓄᐊᕈᓐᓇᑐᐃᓐᓇᕆᐊᖃᖅᑐᖓ 
ᖃᐅᔨᒪᓂᐊᖅᐳᑎ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᓵᖃᑦᑕᕐᓂᐊᓕᖅᐳᖓ. 

ᑖᓐᓇᑦᑕᐅᖅ ᐱᖃᑖ ᐊᐱᖅᑯᑎᒋᒍᒪᔭᕋ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᑕᐃᒪᓐᓇ ᐊᑐᖅᑐᐊᓂᕐᒧᑦ 
ᐊᑐᕐᓂᐊᕐᓂᕋᖅᑲᐅᒐᑦᓯᐅᒃ ᑮᓇᐅᔾᔭᒃᓴᐅᑎᒋᔭᖏᓐᓂ 
ᐃᖅᑲᓇᐃᔭᖅᑎᓄᑦ ᐅᓄᖅᓯᒋᐊᕈᑕᐅᓂᐊᖅᐸ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᑖᓐᓇ ᑐᖏᓕᕋ ᑭᐅᓂᐊᖅᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ ᐹᑉ 
ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ 
business credit corporation-ᑯᑦ ᑖᒃᑯᐊ 
ᐃᖅᑲᓇᐃᔭᖅᑎᖃᓕᕐᒪᑕ 6-ᓂᒃ ᑕᐃᒪᓐᓇ 
ᐅᓄᖅᓯᒋᐊᖅᓯᒪᓐᖏᑦᑐᑦ ᑖᒃᑯᐊ ᐊᐅᓚᒍᑎᒋᔭᖏᑦ 
ᑭᓯᐊᓂ ᑖᒃᑯᐊ ᑲᑐᔾᔨᖃᑎᒌᑦ $450,000-ᓂᒃ. 
ᑭᓯᐊᓂ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑕᐃᒪᓐᓇ 
ᖄᖏᐅᑎᓯᒪᖕᒪᑕ ᒥᓕᐊᓐᓄᑦ, 
ᐃᑲᔪᕆᐊᖃᕐᓂᐊᕋᑦᑎᒍ 650-ᑲᓐᓂᕐᓂᒃ. ᑕᐃᒪᓐᓇ 
ᒐᕙᒪᒃᑯᓐᓄᑦ ᐃᑲᔪᖅᑐᖅᑕᐅᓯᒪᓪᓗᓂᓗ ᑖᒃᑯᐊ 
ᑲᑕᒍᑎᒋᓯᒪᔭᖏᑦ ᐊᑐᖅᑐᐊᕐᕕᖕᒥ. ᑕᐃᒪᓐᓇ  
ᐊᑐᖅᓯᒪᒐᑦᑎᒍ ᐊᐅᓚᒍᑎᒃᓴᖏᓐᓄᑦ ᑭᓯᐊᓂ 
ᓯᕗᓂᒃᓴᐅᓂᐊᖅᑐᒥ ᑖᒃᑯᐊ ᕿᑐᕐᖏᐅᕈᑎᖏᒃ ᓲᕐᓗ 
ᐃᓚᒋᐊᕈᑎᒋᔭᐅᓂᐊᖅᑐᖅ ᐊᒥᐊᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᓱᒪᖅᑲᐅᒐᒪ ᓄᓇᕗᑦ business credit 
corporation-ᑯᑦ ᓄᒃᑎᖅᓯᒪᖕᒪᑕ ᓄᓇᓕᐊᓛᓂᑦ 
ᐃᖃᓗᖕᓄᑦ ᐊᐅᓚᓂᕆᔭᖏᑦ ᓲᕐᓗ 
ᒥᒃᖠᒋᐊᕐᓂᐊᕋᓱᒋᓚᐅᕋᓗᐊᕋᒃᑭᑦ. ᐊᖏᓂᖅᓴᒧᑦ 
ᐃᓄᒋᐊᖕᓂᖅᓴᒧᑦ ᓄᒃᑎᖅᓯᒪᓕᖅᑎᓪᓗᒋᑦ. 
ᐅᖃᐅᑎᔭᐅᓚᐅᕋᑦᑕ ᐃᓛᓐᓂᒃᑯᑦ  

ᐊᖏᔫᑎᒧᑦ ᐃᓄᒋᐊᒃᑑᔪᒧᑦ ᓄᓇᓕᐸᐅᔭᒧᑦ 
ᓄᒃᑎᖅᑕᐅᓗᑎᒃ ᐊᑭᑦᑐᕐᓂᖅᓴᐅᖃᑦᑕᖅᐸᓪᓚᐃᖕᒪᑕ. 
ᐄ, ᑕᐃᒪᓐᓇᐃᑦᑑᕚ. ᐊᑭᑐᓗᐊᖃᑦᑕᖅᐹ 
ᑮᓇᐅᔭᖃᑦᑎᐊᖅᑎᑕᐅᒐᓗᐊᖅᐸᓪᓘ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓇᒧᓪᓚᕆᒃ ᐊᐱᕆᖕᒪᖔᑦ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑎᓐᓂᐊᖅᐸᕋ 
ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ ᐹᑉ 
ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪᓐᓇ ᑮᓇᐅᔭᑭᒃᓴᖅᑎᖃᑦᑕᖅᓯᒪᒐᑦᑎᒍ ᑕᐃᒪ 
ᐊᕐᕌᒎᓯᒪᓕᖅᑐᒥ ᐃᖏᕐᕋᓗᐊᓐᖏᓂᖅᓴᐅᓕᕐᒪᑕ  
ᑕᐃᒃᓱᒪᓂᐅᓚᐅᖅᑐᒥ ᓄᑦᑎᖅᓯᒪᓕᕐᓂᖏᓐᓄᑦ. 
ᑕᒪᓐᓇ ᐅᓄᖅᓯᒋᐊᕈᑎᒋᔭᐅᔪᖅ ᑮᓇᐅᔭᑦ 
ᓈᒻᒪᖕᓂᖅᓴᐅᖕᒪᑕ ᑎᒥᐅᓪᓗᑎᑦ 
ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᖃᑦᑎᒋᐊᖃᕋᑦᑎᒍᑦ  
ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᕐᒥᓕᒫᑦᑎᐊᖅ 
ᐃᖅᑲᓇᐃᔭᓕᖅᖢᑎᒃ. ᐅᓄᖅᓯᒋᐊᕈᑕᐅᓯᒪᔫᒐᓗᐊᑦ 
ᑖᒃᑯᐊ ᐃᓚᖏᑦ ᐊᐅᓚᒍᑎᒃᓴᕆᔭᖏᑦ 
ᖃᐅᔨᒪᔨᒃᓴᓂᑦ ᐊᑐᖃᑦᑕᕐᒪᑕ 
ᑳᓐᑐᕌᖅᑎᑦᑎᖃᑦᑕᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓛᖕ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᒃᑲᓐᓂᖅ ᑕᕝᕙᓂ ᓱᓕ K-7-ᒦᒃᑲᒪ ᑖᒃᑯᐊ  

ᐃᑲᔫᑎᒃᓴᐃᑦ ᓴᓇᔾᔪᑎᒃᓴᐃᓪᓗ ᓄᓇᕗᑦ 
ᓇᖕᒥᓂᖃᖅᑐᓂᑦ ᐊᑐᖅᑐᐊᕐᕕᒃᑯᑦ 
ᑮᓇᐅᔭᑭᒃᓴᖅᑎᑕᐅᖃᑦᑕᖅᓯᒪᖕᒪᑕ 
ᖃᕆᓴᐅᔭᓕᕆᔨᐅᖃᑦᑕᖅᖢᑎᒃ ᐊᕐᕌᒍᑕᒫᑦ ᓄᓇᕗᑦ 
ᑲᓲᑎᓂᕐᔪᐊᖅᑐᓕᕆᔨᒃᑯᑦ $300,000-ᓂᑦ. ᑕᐃᒫᒃ 
ᑮᓇᐅᔭᖅᑖᒃᑲᓐᓂᕆᐊᖃᖅᐹᑦ ᑖᒃᓱᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᐃᖅᑲᐃᑎᒋᐊᒃᑲᓐᓂᓚᐅᕐᓚᔅᓯ ᑲᑎᒪᔨᕋᓛᖑᔪᓯ 
ᑖᓐᓇ ᐃᔅᓯᕙᐅᑕᖅ ᐊᖅᑯᑎᒋᖃᑦᑕᕈᔅᓯᐅᒃ 
ᐊᑲᐅᓂᖅᓴᐅᒐᓗᐊᖅ ᓇᓗᓇᓐᖏᓂᖅᓴᐅᖃᑦᑕᕐᒪᑦ. 
ᑖᓐᓇ ᐃᖅᑲᐃᑎᒋᐊᒃᑲᓐᓂᖅᐸᓯ. ᒥᔅᑐ ᓛᖕ. 
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒎᓚᐅᖅᑐᒥ ᐅᓄᖅᓯᒋᐊᓚᐅᖅᑕᕗᑦ ᑮᓇᐅᔭᐃᑦ 
ᓄᓇᕗᑦ ᑲᓲᑎᓂᕐᔪᐊᖅᑐᓕᕆᔨᒃᑯᓐᓄᑦ $200,000-
ᓂᑦ $300,000-ᒧᑦ. ᑖᒃᑯᐊ $300,000-ᓂᑦ 
ᑐᒃᓯᕋᐃᓐᓇᖃᑦᑕᖅᑐᑦ ᑖᒃᑯᓂᖓᓗ 
ᑮᓇᐅᔭᖃᖅᑎᑦᑎᖃᑦᑕᖅᖢᑎᒍ. ᑕᐃᒪᓐᓇᑎᒋ 
ᑐᒃᓯᕋᒃᑲᓐᓂᕈᒪᓐᖏᑦᑐᐃᓪᓗ ᑕᐃᒪᓐᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓛᖕ. ᓱᓖ? 
ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 
ᐊᑎᖃᖅᑲᐅᔫᒐᓗᐊᖅ ᑭᓯᐊᓂ 
ᐊᐱᖅᑯᑎᒃᓴᖃᖅᑰᕈᓐᓃᕐᒪᑦ ᐊᐱᖅᑯᑎᒃᓴᖓ 
ᐊᐱᕆᔭᐅᕌᓂᓵᖅᑰᖅᖢᓂ. ᑕᕝᕙᓃᒃᑲᑦᑕ ᑎᒥᐅᔪᒥ 
ᐊᐅᓚᑦᑎᓂᖅ. K-4. $13,131,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. K-5. 
ᐱᕙᓪᓕᐊᔪᓕᕆᔨᒃᑯᓐᓄᑦ. ᑖᒃᑯᐊ $21,557,000. 
ᒥᔅᑐ ᓂᖏᐅᖓᓐ. 
 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᐸᒃᓴᖅ ᓯᕗᓕᖅᑎ ᐅᖃᓚᐅᕐᒪᑦ ᐅᕙᑦᑎᓐᓄᑦ 
ᑲᑎᒪᑎᑦᑎᓂᐊᕐᒪᑕ ᓄᖑᔪᐃᑦᑐᓕᕆᓂᕐᒧᑦ 
ᐃᖃᓗᓐᓂ, ᖃᒪᓂᑦᑐᐊᕐᒥ ᐃᖃᓗᑦᑑᑦᑎᐊᒥᓗ ᒫᑦᓯᒥ 
ᐄᐳᕈᒥᓗ. ᓯᕗᓕᖅᑎᐅᓂᐊᖅᐱᓰ ᑕᐃᒪᓐᓇᒃ 
ᓄᓇᕗᒥ ᖃᓄᖅᑑᕈᑎᒃᓴᖃᕐᓂᐊᕐᓗᓯ 
ᓄᖑᔪᐃᑦᑐᓕᕆᓂᕐᒥᒃ ᐅᕝᕙᓘᓐᓃᑦ ᑖᒃᑯᐊ 
ᒐᕙᒪᐅᖃᑎᒌᓕᕆᔨᒃᑯᑦ ᖃᓄᖅᑑᕈᑎᒃᓴᓂᑦ 
ᓴᖅᑭᑎᑦᑎᖔᕐᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨ. ᐄ, 
ᐱᕙᓪᓕᐊᑎᑦᑎᓂᐊᖅᑐᒍᑦ ᐱᕙᓪᓕᐊᔪᓕᕆᔨᐅᒐᑦᑕ 
ᖃᐅᔨᒪᔪᓂᑦ ᐱᑕᖃᕐᒪᑦ ᐅᔭᕋᖕᓂᐊᖅᑐᓕᕆᓂᐅᑉ 
ᒥᒃᓵᓄᑦ ᐱᔾᔪᑎᖃᖅᑐᓂᑦ ᐊᒻᒪᓗᑦᑕᐅᖅ ᑖᒃᑯᐊ 
ᓴᓂᐊᒍᑦ ᐃᓚᐅᖃᑕᐅᓂᐊᖅᑐᑦ ᐊᕙᑎᓕᕆᔨᒃᑯᑦ 
CGSEIA ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᔨᐅᕙᓪᓕᐊᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 
ᖁᔭᓐᓇᒦᒃ. ᒥᔅᑐ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ K-7-ᒥ ᓱᓕ ᐱᕙᓪᓕᐊᔪᓕᕆᓂᐅᑉ ᐊᑖᒍᑦ 
ᐃᑲᔫᑎᖃᓐᓂᐊᕐᒪᑕ ᐳᓚᕋᕐᕕᖕᒧᑦ. ᑖᒃᑯᐊᖃᐃ 
ᑮᓇᐅᔭᐃᑦ ᐊᑐᖅᑕᐅᓂᐊᖅᐸᑦ 
ᑐᒃᓯᕋᖅᑕᐅᒍᓐᓇᖃᑦᑕᕐᓂᐊᖅᐹᑦ ᐱᓕᕆᕕᖕᒥᖕᓄᑦ 
ᐊᑐᖅᑕᐅᔪᒃᓴᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 
ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. 
ᒫᓐᓇᐅᔪᖅ ᑖᓐᓇ ᐳᓚᕋᕐᕕᖕᓄᑦ ᐊᑐᕐᓂᐊᖅᑐᖅ 
ᐱᖓᓱᓂᑦ ᓄᓇᓕᕐᔪᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪᐃᖃᑦᑕᖅᓯᒪᕙᑦ ᐱᖓᓱᓄᑦ 
ᐊᕕᒃᑐᖅᓯᒪᔫᓅᖅᑕᐅᖃᑦᑕᖅᑲᑕ ᐅᕝᕙᓘᓐᓃᑦ 
ᑐᒃᓯᕋᖅᑐᑎᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᑐᓂᔭᐅᓯᒪᔪᑦ 
ᒥᑦᑎᑕᒪᓕᒻᒨᓚᐅᖅᑐᑦ, ᐊᕐᕕᐊᑦ, ᖃᒪᓂᑦᑐᐊᖅ 
ᐊᒻᒪᓗ ᐸᓐᓂᖅᑑᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐊᑐᓂᓕᒫᖑᕙᓪᓚᐃᔪᖅ ᕼᐊᒻᒪᓚᒃᑰᔪᑦ 
ᐱᑎᑕᐅᕙᒻᒥᔪᑦ ᐊᐅᓚᑦᑎᖃᑦᑕᕐᓂᖏᓐᓄᑦ 
ᐱᕙᓪᓕᐊᔪᓕᕆᔨᖃᕐᓂᖏᓐᓄᑦ. 
ᐱᕙᓪᓕᐊᔪᓕᕆᔨᖃᕐᖓᑕ ᐊᒻᒪ  
ᑮᓇᐅᔭᖅᑕᖃᒃᑲᓐᓂᕆᓪᓗᓂ ᐱᓕᕆᐊᖓᔪᓄᑦ. J-7-
ᒦᒃᑭᕙ ᑕᕝᕙᓂ ᓄᓇᓕᓐᓂ ᐱᒍᓐᓇᖅᓯᕙᓪᓕᐊᓂᖅ 
$4.45-ᒥᓕᐊᓐ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ  

ᐊᐱᕆᒻᒪᑦ. ᐄ, ᑖᓐᓇ ᑕᕝᕙᓃᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔭᑦ ᑐᓂᔭᐅᕙᑦᑐᑦ ᖃᓄᖏᒃᑯᐊ 
ᑐᓂᔭᐅᕙᒃᐸᑦ, ᑕᐃᒪ $190,000- ᖑᕙᒻᒪᑕ 
ᓄᓇᕗᒻᒥ ᑕᐃᒪᐃᑦᑐᐃᓐᓇᓕᕚᖑᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑭᓯᐊᓂ ᐃᓚᖏᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔨᖃᓐᖏᒥᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖅᑲᐅᔭᑦᑎᓐᓄᑦ ᐅᐊᑦᑎᐊᕈ, ᑕᐃᒃᑯᐊ 
ᖃᕋᓴᐅᔭᓕᕆᔨᒃᑯᑦ ᐱᒃᑲᓂᕐᓂᖏᒻᒪᑎ. ᑕᐃᒪ 
ᓄᓇᕗᒻᒥ ᐱᓕᕆᓂᕐᒧᑦ ᑭᓐᖒᒪᑎᒃ 
ᐱᒃᑲᓐᓂᕈᒪᓂᕐᖓᑕ. ᓄᓇᓕᓐᓂᑦᑕᐅᖅ ᐅᕙᖓᓖᓛᒃ 
ᓄᓇᖏᓐᓄᑦ ᐱᔪᒪᒐᓗᐊᕐᒥᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᐱᕆᕙᓪᓚᐃᖏᒻᒪᑦ. ᑭᐅᔪᒪᒍᕕᑦ ᒥᓂᔅᑕ 
ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, $50,000-ᓂᑦ ᐱᑕᖃᕐᒥᒻᒪᑦ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᓂᖏᓐᓄᑦ 
ᐃᓕᓐᓂᐊᑎᑦᑎᔾᔪᑕᐅᖃᑦᑕᖅᑐᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔨᐅᖁᓪᓗᒋᑦ. ᐊᓯᖏᓐᓄᑦ 
ᐃᓕᓐᓂᐊᖅᑕᐅᓂᖏᓐᓄᑦ ᐊᕐᕌᒍᑕᒫᑦ ᑲᑎᖃᑦᑕᖅᑐᑦ 
ᐊᕐᕌᒍᓪᓗᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. K-5. 
$21,557,000. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ, ᓄᓇᕗᒻᒥ 
ᓇᒻᒥᓂᖃᖅᑐᑦ ᐃᑲᔫᑎᖓᓄᑦ. ᐅᖃᖅᓯᒪᒻᒪᑕ NNI-
ᑯᒡᒎᖅ ᑲᒪᖃᑦᑕᓂᐊᕐᖓᑕ ᓄᓇᕗᑦ ᓇᒻᒥᓂᖃᖅᑐᐃᑦ 
ᐃᑲᔫᑎᓄᑦ. ᖃᖓᓗᑭᐊᖅ ᕿᒥᕐᕈᓛᖅᑕᕋᓗᐊᓯ 
ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᓄᑦ ᐊᑐᐊᒐᖏᑦ. 
ᖃᖓ ᓴᖅᑭᓛᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᖏᓕᕆᔭᖓ ᑭᐅᑎᓐᓂᐊᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐹᑉ 
ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᕿᒥᕐᕈᕙᓪᓕᐊᒻᒪᑕ ᓄᓇᕗᒻᒥ ᓇᒻᒥᓂᖃᖅᑐᑦ 
ᐃᑲᔫᑎᓄᑦ ᓴᖅᑭᕋᔭᖅᑐᑦ ᐅᐱᕐᖔᖃᐃ ᑲᑎᒪᓕᕈᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ 
ᐱᕙᓪᓕᐊᔪᓕᕆᔨᒃᑯᓐᓂ ᑖᒃᑯᐊ ᓂᕈᐊᖅᑕᐅᕕᔅᓴᐃᑦ 
ᑲᑎᓕᒫᕐᓗᒋᑦ  

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $21,557,000. 
ᐊᖏᖅᐱᓯᐅᒃ? ᑐᓴᓐᖏᑦᑎᐊᖅ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᐃᖏᕐᕋᔪᓕᕆᓂᖅ (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ K-
6. $23,667,000. ᒥᔅᑕ ᓂᖏᐅᓐᖓᓐ. 
 
ᓂᖏᐅᓐᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ ᓴᖅᑮᓚᐅᖅᓯᒪᒐᑦᓯ ᐅᐸᓗᖓᐃᔭᕈᑕᐅᔪᑦ 
ᐊᖏᕐᕋᔪᓕᕆᓂᕐᒧᑦ 2009 ᐊᒻᒪᓗ ᐸᕐᓇᒍᑕᐅᔪᓂᒃ, 
ᑕᐃᓐᓇ ᑭᓱ ᐊᑐᓕᕆᐊᖃᖅᓯᒪᔫᒐᓗᐊᖅ 
ᑭᖑᕙᖅᓯᒪᓕᖅᐸ ᐱᔭᒃᓴᖏᓐᓄᑦ ᐱᓪᓗᒋᑦ 
ᐊᑐᐃᓐᓇᐅᓐᖏᓐᓂᖏᓐᓄᑦ? ᑖᒃᑯᐊ 
ᐋᖅᑭᒃᓱᖅᑕᐅᕙᓗ? ᐊᒻᒪᓗ ᑖᒃᑯᐊ ᖃᓄᐃᑦᑐᓂᒃ 
ᐋᖅᑭᒍᑎᖃᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᓐᖓᓐ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᑦᓯ ᑕᐃᓐᓇ 
ᐅᑎᖅᑎᖁᓕᕋᓗᐊᕐᒥᒐᒃᑯ ᑐᖏᓕᕐᒪ ᐃᑲᔪᖅᑎᖓ 
ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᑖᒃᑯᐊ 
ᐊᖏᖅᐱᓰ ᑖᒃᑯᐊ ᒥᑑᓯᓚ ᑯᓄᑦ 
ᑕᕝᕗᓐᖓᖅᓯᖔᕈᒪᖕᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐃᖅᓱᒃᑏ, ᑖᒃᑯᐊ 
ᐃᑲᔪᖔᓚᐅᕐᒥᒃᑭᑦ. 

ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᑕᕝᕙᓂ 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᓂᐊᕐᒪᑦ ᑖᓐᓇ 
ᑕᕝᕗᖓ ᓵᑦᑎᓐᓄᐊᖃᑕᐅᔪᖅ 
ᓇᓗᓇᐃᑦᑎᐊᒃᑲᓐᓂᓚᐅᕐᒥᒍᑦ ᑭᓇᐅᖕᒪᖔᑦ. 
ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᖏᓕᕐᒪ ᐃᑲᔪᖅᑎᖓ, ᒥᑑᓯᓚ ᑯᓄᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ, ᑐᓐᖓᓱᒋᑦ ᒥᑑᓯᓚ. 
ᑕᐃᒪ ᐊᐱᖅᑯᑎᑕᖃᕐᒪᑦ ᑖᓐᓇ ᑭᐅᔪᒪᒍᕕᐅᒃ, 
ᒥᑑᓯᓚ ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᐄ, ᑕᕝᕙᓂᑦᑕᐅᖅ ᓱᓕ 
ᓈᒻᒪᒃᓯᓯᒪᓐᖏᒻᒪᑕ. ᑭᓯᐊᓂ ᐱᓕᕆᐊᕆᔭᕋᓗᐊᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᖏᐅᓐᖓᓐ. 
 
ᓂᖏᐅᓐᖓᓐ: ᖁᔭᓐᓇᒥᒃ ᐃᒃᓯᕙᐅᑖᖅ. 
ᐅᖃᒃᑲᓐᓂᕈᓐᓇᕐᒪᖔᑦ, ᐃᓛᒃ ᖃᓄᖅ 
ᐱᓕᕆᐊᖑᕙᓪᓕᐊᔪᖅ ᑐᑭᓯᒐᓗᐊᖅᑐᖓ, 
ᖃᓐᓄᖅᑑᕈᑕᐅᓂᖓᓂᒡᓗ, ᑕᐃᑲᓐᖓᑦ 
ᑲᒪᒋᔭᐅᒋᐊᓚᐅᕐᒪᑦ ᓇᒧᓐᖓᖅᓯᒪᓪᓗᐊᓕᖅᐸ 
ᐅᓪᓗᒥ? ᑖᑉᓱᒥᖓ ᐊᐱᕆᒃᑲᓐᓂᖅᑐᖓ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᒥᖏᐅᓐᖓᓐ. 
ᑖᓐᓇ ᐊᐱᕆᒋᐊᓪᓚᒃᑲᓐᓂᖅᑐᖅ. ᒥᑑᓯᓚ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᕝᕙᓂ 
ᐃᖏᕐᕋᔪᓕᕆᔨᒃᑯᑦ ᐸᕐᓇᒃᑎᐅᔪᓂᒃ 
ᐃᑲᔪᖅᑎᒃᓴᒃᑲᓐᓂᕐᒥᒃ 
ᐋᖅᑭᒃᓯᓇᓱᒃᐸᓪᓕᐊᒐᓗᐊᖅᑐᒍᑦ, ᑖᓐᓇ 
ᐱᓕᕆᐊᒃᓴᖃᓗᐊᖃᑦᑕᕐᒪ ᒫᓐᓇ ᑕᒪᓐᓇ 
ᐱᔪᓐᓇᖅᓯᑕᐅᒃᑲᓐᓂᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖄᓂᖅᑰᕋᓐᓂ, ᒥᔅᑕ 
ᓂᖏᐅᓐᖓᓐ. ᒥᔅᑕ ᓯᐊᓪ 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
2010-13 ᐸᕐᓇᓚᒍᑎᐅᔪᑦ ᓯᕗᓪᓕᐅᑎᖁᒐᑦᓯᐅᒃ, 
ᑖᓐᓇ ᐱᔭᕇᖅᑕᐅᓂᐊᕐᖓᑦ ᓄᓇᕗᒻᒥ-ᒫᓂᑑᕝᕙᒥ 
ᐊᖅᑯᑎᐅᔪᒥᒃ ᑖᓐᓇ ᐱᔭᕇᖅᑕᐅᓯᒪᓕᕐᖓᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᒻᒪ ᒫᓂᑑᕝᕙᒥᐅᑦ ᕿᒥᕐᕈᔭᐅᓕᕐᖓᑦ, 
ᖃᖓᓕ ᐱᔭᕇᕐᓂᐊᖅᑐᒋᕕᓯᐅᒃ, ᐊᒻᒪ 
ᐊᑭᖓᓂᒃᑭᕐᖓᖃᐃ ᓴᖅᑮᔪᖃᖅᐸ ᒪᓕᒐᓕᐅᕐᕕᖕᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎ. ᑖᓐᓇ 
ᑐᖏᓕᕐᒥᒃ ᐃᑲᔪᖅᑎᖓ ᑭᐅᓂᐊᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑭᐅᔪᓐᓇᕈᕕᑦ 
ᒥᑑᓯᓚ ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᓐᓇ ᕿᒥᕐᕈᔭᐅᓂᖓ ᑭᓯᐊᓂ 
ᐱᓕᕆᐊᕆᓇᓱᒃᕗᑦ ᓴᖅᑭᒍᓐᓇᖁᒫᖁᓪᓗᒍ 
ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ ᓴᓇᓚᐅᖅᓯᒪᖕᒥᒐᑦᓯ 2010-11 
ᐸᕐᓇᒍᑕᐅᔪᒥᒃ ᑕᕝᕙᓂ 2011-12 
ᐱᔭᕇᕐᓂᐊᕐᓗᑎᒃ ᐃᖃᓗᓐᓂ ᑐᓚᑦᑕᕐᕕᐅᒐᔭᖅᑐᒥᑦ. 
ᑕᐃᒪᓕ, ᓇᑭᓪᓕ ᑮᓇᐅᔭᖅᑖᕋᔭᖅᑲ? ᖁᔭᓐᓇᒦᒃ 
ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᓐᓇᒦᓪᓗ. ᑖᓐᓇ ᑐᖏᓕᕋ 
ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᐹᑉ ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, 
ᑖᒃᑯᐊ ᐊᔪᐃᓐᓇᕋᓗᐊᖅᑕᕗᑦ ᒐᕙᒪᑐᖃᒃᑯᓐᓄᑦ 
ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪ ᒐᕙᒪᑐᖃᒃᑯᓐᓂ 
ᐃᑲᔪᖅᑐᖅᑕᐅᔭᕆᐊᖃᕐᓂᐊᕐᒪᕆᒃᑲᑦᑕᐃᓛᒃ ᑖᓐᓇ 
ᑲᔪᓯᑎᑦᑎᓇᓱᓐᓂᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 
2010-2013 ᐸᕐᓇᒍᑎᖏᓐᓂ ᓇᓗᓇᐃᖅᓯᓯᒪᒐᕕᑦ 
2011-12 ᓯᕗᓪᓕᐅᔾᔭᐅᖁᔭᐅᔪᑦ 
ᐱᔭᕇᕐᓂᐊᓚᐅᕐᖓᑕ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂ 
ᑲᓇᑕᒥ ᒪᕐᕉᓐᓂᒃ ᓄᓇᕗᒻᒥ ᑐᓚᑦᑕᕐᕕᐅᔪᓂᒃ. 
ᐊᒻᒪᓗ ᐅᒥᐊᒃᑯᕕᖃᕆᐊᖃᕐᓂᖓᓂ ᑕᒫᓂ ᓄᓇᕗᒥ. 
ᑖᒃᑯᐊᓕ 2011-14 ᐸᕐᓇᒍᑕᐅᔪᖅ 
ᖃᐅᔨᓴᕋᓱᐊᕐᓂᐊᕐᓗᒋᑦ ᐊᔪᕐᓇᕋᔭᓐᖏᒻᒪᖔᖅ 
ᒥᑦᑎᒪᑕᓕᒻᒥ ᑲᖏᖅᖠ ᐃᖃᓗᑦᑑᑦᑎᐊᒥ 
ᑐᓂᔭᐅᓯᒪᓕᕐᒪᑕ. ᐊᒻᒪᓗ ᑖᒃᑯᐊ  
ᐱᔭᕇᖅᑕᐅᓯᒪᓕᖅᑐᑎᒃ. ᑖᒃᑯᐊᑭᐊᕐᖓᐃ ᖃᖓ 
ᐱᔭᕇᕐᓂᐊᖅᑐᒋ ᓴᖅᑭᑕᐅᓛᖅᑲᑦ ᖃᖓ 
ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ.  
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐅᓪᓗᒥ ᐱᓯᒪ ᐃᓛᒃ 
ᖃᖓᓪᓚᕆᐅᒐᔭᕐᒪᖔᖅ ᑐᓂᔭᐅᓯᒪᒐᓗᐊᖅᑎᓪᓗᒍ 
ᐱᓕᕆᐊᖑᒐᓗᐊᖅᑎᓪᓗᒍᓗ ᐃᓱᓕᕝᕕᔅᓴᖓ 
ᖃᓂᓐᓂᖅᓴᐅᓕᖅᑲᑦ ᑐᓴᖅᑎᑦᑎᓛᕆᕗᒍᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᐊᑕᐅᓯᒃᑲᓐᓂᖅ ᐅᓪᓗᒥᒧᑦ ᑎᑭᑦᑐᒍ 
ᖃᓄᐃᓕᖓᓕᖅᑭᓯᓕ ᐊᔪᐃᓐᓇᑲᓐᓂᕋᓱᑦᑐᑎᒃ 
ᒐᕙᒪᑐᖃᒃᑯᓐᓄᑦ ᐅᒥᐊᒃᑯᕕᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᑖᓐᓇ ᐃᑲᔪᖅᑎᒋᔭᖓ ᑐᖏᓕᕐᒪᑦ 
ᑭᐅᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᑑᓯᓚ 
ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᓐᓂᖅᑑᒥ ᐱᒋᐊᖅᓯᒪᓕᖅᑐᒍᑦ ᑭᓯᐊᓂ 
ᐱᔭᕇᖅᓯᒪᓐᖏᑦᑐᖅ ᐊᒻᒪᓗ ᐊᓯᖏᓐᓂ ᓄᓇᓕᓐᓂ 
ᕿᒥᕐᕈᕙᓪᓕᐊᔪᒍᑦ ᐊᔪᐃᓐᓇᑲᓐᓂᕋᓱᑦᑐᑕᓗ  
ᒐᕙᒪᑐᖃᒃᑯᓐᓂ ᐱᑎᑕᐅᒃᑲᓐᓂᕈᒪᓪᓗᑕ ᑖᓐᓇ 
ᕿᑭᖅᑕᕐᔪᐊᖑᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑑᓯᓚ ᑯᓄᒃ. 
ᐊᑎᖁᑎᖃᕈᓐᓃᕋᒪ ᑕᕝᕙᓃᑉᐳᒐᑦ K6 
$23,667,000 ᖃᓄᐃᒋᕕᓯᐅᒃ. ᐊᖏᖅᐱᓯᐅᒃ? 
 



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐃᒪ ᐅᑎᓕᕐᒥᓗᑕ 
ᖃᓄᖏᓐᓈ K3, ᑕᐃᒃᑯᐊ ᓇᓗᓇᐃᖅᓯᒪᑦᑎᐊᖅᑐᑦ 
ᑮᓇᐅᔭᐃᑦ ᐊᑐᖅᑕᐅᔪᒪᔪᑦ ᑕᒪᒃᑭᖅᓱᒋᑦ ᑕᕝᕙᓂ 
ᓂᕈᐊᖅᑕᐅᔭᕆᐊᓕᒃ $58,355,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐊᐱᖅᓱᖅᑕᐅᕕᖓ ᑖᓐᓇ 
ᐃᓱᓕᒻᒪᑦ ᑖᒃᑯᓇᓂ ᑮᓇᐅᔭᖅᑑᑎᒋᔪᒪᔭᕐᓂᒃ? 
ᐊᖏᖅᐱᓰ ᓈᒻᒪᒃᓯᔫᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ 
ᐅᖃᐅᓯᒃᓴᖃᕈᕕᑦ ᑭᖑᓪᓕᖅᐹᖅᓯᐅᑎᒥᒃ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒋᔭᒃᑲ 
ᑖᒃᑯᐊ ᐊᑦᓱᐊᓗᒃ ᐃᖅᑲᓇᐃᔭᖅᐸᒻᒪᑕ ᑖᒃᑯᐊᓗ 
ᑮᓇᐅᔭᓕᕆᔨᒃᑯᑦ. 
 
ᑖᒃᑯᐊᓗ ᐊᐱᖅᑯᑕᐅᔪᑦ ᐊᒻᒪᓗ 
ᐅᖃᐅᓯᐅᖃᑦᑕᕋᑖᖅᑐᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᒋᔭᐅᒋᐊᓪᓚᓂᐊᖅᑯᑦ ᐊᒻᒪᓗ ᑖᒃᑯᐊ 
ᕿᒥᕐᕈᑦᑎᐊᖃᑦᑕᕋᔅᓯ ᐊᐱᖅᓱᖃᑦᑕᕋᔅᓯᓗ 
ᑲᑎᒪᑐᐃᓐᓇᑎᓪᓗᓯ. 
 
ᖁᔭᓐᓇᒦᒃᑲᓂᕐᓗᖓ ᑖᒃᑯᐊᑦᑕᐅᖅ ᐊᓯᖏᑦ 
ᐃᓚᒋᔭᐅᖃᑦᑕᕋᓗᐊᖅᑐᑦ ᐸᕐᓇᓂᒍᑕᐅᔪᑦ 
ᐋᖅᑭᓱᖅᑕᐅᑎᓪᓗᒍ ᐊᑐᖅᑐᔅᓴᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᑐᓐᖓᓇᕐᒪᑖᓯᑦ. 
ᖁᔭᓐᓇᒦᒃ ᑕᕝᕗᓐᖓᕈᓐᓇᖅᑲᐅᒐᔅᓯ. ᐃᖅᓱᒃᑏ, 
ᐅᑯᐊ  

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ ᑲᑎᒪᕕᒻᒥᑦ 
ᐊᓂᓂᖏᓐᓂ. ᖁᔭᓐᓇᒦᒃ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᑕᐃᒪ ᓄᖅᑲᕆᐊᕈᒪᓕᖅᑐᖓ. 
ᐱᖁᔨᕗᖓ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐱᖁᔨᕗᖔᖅᑕᖃᕐᒪᑦ ᑕᒪᓐᓇ 
ᐅᓂᒃᑳᓕᐊᕆᐊᖁᓪᓗᖅᖢᓂᐅᒃ ᑕᒪᓐᓇᓗ 
ᐊᐃᕙᔾᔪᑎᒋᔪᓐᓇᓐᖏᓐᓇᑎᒍ. ᑕᐃᒃᑯᐊ ᓈᒻᒪᒃᓴᖅᑐᑦ 
ᐅᓂᒃᑳᖁᔨᓕᖅᑐᑦ ᐃᓵᓚᐅᕐᓕᑦ. ᐋᒡᒑᖅᑐᑦ. 
ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᓕᖅᐳᖓ ᑖᒃᑯᐊ 
ᐅᓂᒃᑳᕐᓂᐊᕋᒪ ᐅᖃᖅᑎᑦᑎᔨᒧᑦ 
ᐱᓕᕆᑦᑎᐊᖅᑐᐊᓘᓂᓯ ᐱᔾᔪᑎᒋᓪᓗᒍ.  
 
ᐅᖃᖅᑎ: ᖁᔭᓐᓇᒦᖔᓯᑦ ᐃᖅᓱᒃᑏ. ᐅᓐᓄᒃᑯᑦ. 
ᑲᑎᒪᔾᔪᑎᑎᓐᓄᑦ ᓈᓴᐅᑎᖓ 21. ᐅᓂᒃᑳᕐᓂᖅ 
ᑲᑎᒪᔾᔪᑎᒋᖅᑲᐅᔭᔅᓯᓐᓄᑦ. ᑭᒡᒐᑐᖅᑐᖅ ᐊᒥᑦᑐᒧᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᕋᓛᖁᑎᑎᑦ ᑖᔅᓱᒪ ᕿᒥᕐᕈᓵᕐᒪᑕ ᐱᖁᔭᒃᓴᖅ 
1 ᑖᒃᑯᓇᓂ ᑮᓇᐅᔭᖅᑑᑎᒋᓂᐊᖅᑐᒋᔭᐅᔪᒪᔪᓂᒃ. 
ᐊᒻᒪᓗ ᒫᓐᓇ ᐅᓂᒃᑳᕈᒪᓕᖅᐳᖓ ᑕᒪᓐᓇ ᑲᔪᓯᔪᖅ 
ᐱᓕᕆᐊᖑᑦᑎᐊᑐᕐᓗ. ᐊᒻᒪᓗ, ᐅᖃᖅᑎᑦᑎᔩ, 
ᐱᒋᐊᖅᑎᑦᑎᔪᒪᕗᖓ ᑖᒃᑯᐊ ᑲᑎᒪᔾᔪᑕᐅᓵᖅᑐᑦ 
ᑲᑎᒪᔨᕋᓛᖑᑎᓪᓗᑕ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑏ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᐊᐃᑉᐱᖅᑕᐅᔪᒪᕚ? ᐊᐃᑉᐲᔪᖅ  
ᑭᒡᒐᑐᖅᑐᖅ ᑲᖏᖅᓯᓂᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑲᔪᓯᕗᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᑎᓐᓄᑦ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᑎᑦᑎᓂᑦ ᒪᓕᒐᔅᓴᓂᑦ. 
ᐃᓵᑦᑐᖃᓐᖏᒻᒪᑦ. 23. ᑲᑎᒪᔾᔪᑎᔅᓴᕗᑦ. ᑎᑎᕋᖅᑎ.  



ᐊᐃᑉᐱᖅ, ᒫᑦᓯ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᖃᐅᔨᒪᖁᔨᕗᖓ ᑲᑎᒪᓂᐊᕐᒪᑕ 
ᒪᓕᒐᓕᓂᕐᒧᑦ ᑲᑎᒪᔨᕋᓛᑦ 9-ᒧᐊᖅᐸᑦ ᓇᓄᖅ 
ᑲᑎᒪᕕᒻᒥ. 
 
 ᑲᑎᒪᔾᔪᑎᒃᓴᐃᑦ ᒫᑦᓯ 9-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐅᓂᒃᑳᑦ  

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 3 - 3(3) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ 
ᒪᑐᑲᐃᓐᓇᕐᓂᐊᓕᕐᒥᔪᖅ ᑲᑎᒪᓂᕗᑦ ᐊᒻᒪᓗ 
ᖃᐅᑉᐸᑦ 1:30-ᒥ ᐱᒋᐊᒃᑲᓂᓛᖅᑐᑕ. 
ᑕᖄᖅᓯᑎᐊᕐᓂᐊᖅᑯᓯ ᐅᓐᓅᔪᒥ. ᖁᔭᓐᓇᒦᒃ.  
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖅᑐᖅ 19:39-ᒥ 



 

 

 
 


